
SVEČANO OTVARANJE 6. KONGRESA 

GEOGRAFA BOSNE I HERCEGOVINE 
 
Svečano otvaranje i radni dio 6. kongresa geografa Bosne i Hercegovine održani su u 
amfiteatru „Branko Galeb“ na Prirodno-matematičkom fakultetu u Sarajevu 19.9.2024. 
sa počekom u 10 sati.  Ceremoniji otvaranja Kongresa prisustvovao je veliki  broj 
naučnika, zvanica i gostiju iz Bosne i Hercegovine i inozemstva. 

 
Svečani dio 6. kongresa započeo je intoniranjem himne Bosne i Hercegovine, nakon 
čega se učesnicima Kongresa obratio prof. dr. Ranko Mirić, predsjednik organizacionog 
odbora Geografskog društva u Federaciji Bosne i Hercegovine. 
 

Prof. dr. Ranko Mirić  
 
Poštovane i kolegice i kolege, dame i gospodo, dragi gosti, studentice i studenti, 
uvaženi  Rektore Univerziteta u Sarajevu, poštovani Dekani Prirodno-matematičkog 
fakulteta i fakulteta za fizičku kuturu i sport, 
imam izuzetno zadovoljstvo i čast da vas pozdravim u ime organizacionog i naučnog 
odbora Geografskog društva u Federaciji Bosne i Hercegovine i da vam zaželim 
srdačnu dobrodošlicu na 6. kongres geografa Bosne i Hercegovine sa međunarodnim 
učešćem. 
Prisustvovom ovom  naučnom skupu, koji se održava po šesti put u organizaciji 
Geografskog društva u Federaciji Bosne i Hercegovine i Odsjeka za geografiju 
Prirodno-matematičkog fakulteta Univerziteta u Sarajevu, ukazujete  nam veliku čast. 
Tim prije što je Kongres okupio 174 registrovanih učesnika, geografa i naučnika iz 
srodnih oblasti iz cijele regije ovdje u Sarajevu. 

Prije samog početka čina svečanog otvaranja 6. kongresa geografa Bosne i Hercegovine 
dozvolite mi da predložim članove i članice  radnog predsjedništva, koje će voditi 
svečani i plenarni dio Kongresa. 
U radno predsjedništvo predlažem: 

1. Prof. dr. Ranka Mirića 
2. Prof. dr. Aidu Korjenić 
3. Doc. dr. Amru Bandu 
4. Doc. dr.  Aminu Sivac i 
5. Prof. dr. Edina Hrelju. 
 

Nakon izbora radnog predsjedništva, prof. dr. Ranko Mirić se kratko obratio učesnicima 
Konresa, navodeći dugu tradiciju  rada Geografskog društva Bosne i Hercegovine koje 
je osnovano 1947. godine, a čiji je legalni nasljednik nakon 1995. godine Geografsko 
društvo u Federaciji Bosne i Hercegovine. Geografsko društvo u Federaciji Bosne i 
Hercegovini je organizovalo dosada 5 kongresa geografa Bosne i Hercegovne (2004, 

2008, 2012, 2016.  i 2020. godine)  čime  je ostvaren kontinuitet sa aspekta naučno i 
stručno tretirane široke geografske problematike. 

 

Radno predsjedništvo 6. kongresa geografa Bosne i Hercegovine 

Cilj Kongresa je prevashodno usmjeren na okupljanje eminentnih naučnika i 
istraživača, te razmjena iskustava, rezultata naučnih istraživanja i ideja iz različitih 
teorijskih i aplikativnih disciplina geografske i srodnih nauka  kroz  7 naučnih sesija, 
panel diskusije i terenski rad. Reprezentativan broj od 174 prijavljena učesnika 
obavezuje u pogledu realizacije ostvarivanja ciljeva i funkcija u ovog reprezentativnog 
skupa. Jedan od primarnih naučnih fokusa Kongresa predstavlja primjena inovativnih 
geoinformacionih tehnologija u oblasti geografije u savremenom obrazovanju, te 
jačanje naučne i stručne suradnje sa srodnim naučnim oblastima u sistemu 
interdisciplinarnosti.   
Sama priprema i održavanje Kongresa je realizirana u suorganizaciji sa Odsjekom za 
geografiju Prirodno-matematičkog fakulteta Univerziteta u Sarajevu i  jedna je od 
brojnih dosadašnjih uspješnih aktivnosti Geografskog društva u Federaciji Bosne i 
Hercegovine na polju organizacije naučnih skupova različitog karaktera i tematike. 
Naučni program će se fokusirati na postignuti napredak u istraživanju i praktičnoj 
aplikaciji geografskih znanja sa posebnim osvrtom na ulogu geografske nauke u 
savremenim multidisciplinarnim istraživanjima prostornih pojava i procesa. U godini 
kada obilježava 77. godina aktivnog djelovanja, Geografsko društvo je u službi 
promocije geografske i srodnih nauka, ali i razvijanja prijateljstva među učesnicima 
Kongresa. Vašim sudjelovanjem na ovom Kongresu i razmatranjem aktuelnih tema iz 
oblasti geografske i srodnih nauka, razmjenom iskustava i novim spoznajama, 



Zbornik radova Šestog kongresa geografa Bosne i Hercegovine 

 

7 
 

doprinijet ćete da ovaj Kongres održi svoju prepoznatljivost u širem regionu, koju već 
tradicionalno posjeduje. Koristim ovu priliku da se posebno zahvalim: Članovima 
organizacionog odbora Kongresa, Odsjeku za geografiju i posebno menadžmentu 
Prirodno-matematičkog fakulteta na izuzetnoj pomoći u organizaciji i pripremi, 
uvaženom Rektoru, te svim učesnicima koji su izdvojili vrijeme i svojim prisustvom 
podržali organizaciju i održavanje ovog naučnog skupa. Uz izraze iskrenog 
zadovoljstva, želim vam uspješan rad. 

OBRAĆANJE PROF. DR. NUSRETA DREŠKOVIĆA, PREDSJEDNIKA 

NAUČNOG ODBORA 6. KONGRESA GEOGRAFA BOSNE I HERCEGOVINE 

Poštovane i drage kolegice i kolege, dame i gospodo, dragi gosti, 
pripala mi je izuzetna čast da vas pozdravim u ime naučnog odbora 6. kongresa, 
Geografskog društva u Federaciji Bosne i Hercegovine i menadžmenta Prirodno-
matematičkog fakulteta Univerziteta u Sarajevu, te da vam zaželim srdačnu 
dobrodošlicu  na Prirodno-matematički fakultet. Ovim putem izražavam veliko 
zadovoljstvo  što smo se okupili u ovako velikom broju, i što mogu da pozdravim i naše 
prijatelje, uvažene goste koji su ovdje sa nama u Sarajevu. To je za nas izuzetna čast i 
motivacija da sa uspjehom održimo ovaj Kongres. 
 

 
Obraćanje prof. dr. Nusreta Dreškovića, dekana Prirodno-matematičkog fakulteta i 

predsjednika naučnog odbora Kongresa 
 
Reprezentativan broj naučnih djelatnika i prijavljenih radova koji će učestvovati u 
trodnevnim aktivnostima kongresa govori o ispravnoj odluci organizatora da planirane 

aktivnosti koje su započete u prethodnoj godini, zajednički ostvarimo kroz predviđene 
sadržaje, od izlaganja radova, preko panel diskusija do organizacije terenske nastave. 
Posebnu čast i zadovoljstvo koje mi pripada u ovom trenutku iskoristio bih da 
najiskrenije pozdravim i sve ostale kolegice i kolege nastavnike i studente sa Prirodno-
matematičkog fakulteta Univerziteta u Sarajevu, kolege i kolegice iz Tuzle, Mostara,  
Istočnog Sarajeva, Kopra, Portoroža, Ljubljane, Pečuja, Zagreba, Novog Sada, 
Beograda, Kotora, Skopja, Zadra, Prištine i drugih gradova u regiji. 
 
OBRAĆANJE PROF. DR. EDINA HRELJE, ŠEFA ODSJEKA ZA 
GEOGRAFIJU PRIRODNO-MATEMATIČKOG FAKULTETA U SARAJEVU 

 
Poštovani rektore Univerziteta u Sarajevu, poštovani dekane Prirodno-matematičkog 
fakulteta, uvaženi učesnici i posjetioci 6. kongresa geografa Bosne i Hercegovine, drage 
kolegice i kolege, studentice i studenti, 
kao šefu Odsjeka za geografiju pripala mi je čast da vas, u ime Odsjeka za geografiju i 
u svoje lično ime, srdačno pozdravim i poželim vam iskrenu dobrodošlicu na 6. kongres 
geografa Bosne i Hercegovine. 
Zahvaljujem vam se što ste se u ovako velikom broju odazvali i svojim prisustvom 
uveličali ovaj događaj koji se tradicionalno organizira svake četiri godine. 
Kongres geografa Bosne i Hercegovine predstavljaju priliku za razmjenu znanja, ideja i 
iskustava na nacionalnom i međunarodnom nivou, posebno kada je riječ o savremenim 
pristupima u proučavanju prirodnogeografskih i društvenogeografskih procesa i pojava. 
Za geografiju kao nauku  izuzetno su važna i primijenjena geografska istraživanja u 
oblastima kao što su prostorno planiranje, zaštita okoliša, turizam i drugim oblastima 
gdje geografija pokazuje svoju punu aplikativnost u planiranju i razvoju na lokalnom, 
regionalnom i nacionalnom nivou. Također, ništa manje nisu značajna teorijska 
istraživanja koja su veoma važna u cilju unapređenja nastavno-naučnog procesa od 
osnovnoškolskog do visokoškolskog nivoa.  
S obzirom na broj prijavljenih učesnika, broj sesija i broj naučnih radova s velikim 
interesovanjem iščekujemo izlaganja vaših istraživanja i uvjereni smo da će doprinijeti 
daljem razvoju geografije kao nauke i struke. Želim nam uspješan i inspirativan rad, 
plodonosan kongres, te jačanje i širenje saradnje u svim aspektima nastavnog i 
naučnoistraživačkog djelovanja. 
Hvala vam još jednom na dolasku i dobro došli! 
 
Nakon prof. dr. Edina Hrelje, skupu se obratio prof. dr. Ranko Mirić: 
Drage kolegice i kolege, poštovane dame i gospodo, uvaženi gosti, čast mi je i 
zadovoljstvo da u ovom ugodnom ambijentu grada Sarajeva, mogu proglasiti 6. kongres 
geografa Bosne i Hercegovine otvorenim, sa željom da nam Kongres bude što 
uspješniji. 

Obraćanje prof. dr. Rifata Škrijelja, rektora Univerziteta u Sarajevu 
 
Nakon otvaranja, učesnike Kongresa su prigodnim riječima pozdravili kolegice i kolege 
sa UNSA, te drugih fakulteta i institucija iz Bosne i Hercegovine i država regije: 
- Prof. dr. Rifat Škrijelj, Retor Univerziteta u Sarajevu, 
- Prof. dr. Zoran Curić, Geografski odsjek Prirodoslovno-matematičkog fakulteta 
  Sveučilišta u Zagrebu, 
- Prof. dr. Ifet Mahmutović, dekan Fakulteta za sport i tjelesni odgoj Univerziteta u 

Sarajevu, 
- Prof. dr. Senada Kalabušić, predsjednica udruženja matematičara Kantona Sarajevo, 
- Prof. dr. Simon Kerma, Fakultet turističkih studija Univerze na Primorskem, Portorož, 
- Prof. dr. Miha Koderman, Fakultet  za humanističke studije,Univerza na Primorskem, 

Kopar, 
- Doc. dr. Aljoša Budović, Geografski fakultet Univerziteta u Beogradu, 
- Doc. dr. Jelena Ostojić, Društvo kemičara i tehnologa Kantona Sarajevo 
- Dr. Boris Trapara, direktor Zavoda za zaštitu kulturno-historijskog i prirodnog 
naslijeđa Kantona Sarajevo  
 - Prof. dr. Blaž Repe, Oddelek za geografijo, Filozofski fakultet Univerziteta u 

Ljubljani. 
 
Svečanu atmosferu sa otvaranja Kongresa je upotpunio tamburaški orkestar pod 
vodstvom fra Mirka Majdandžića, koji je izveo tri muzičke numere. 

Tamburaški orkestar pod vodstvom fra Mirka Majdandžića 
 

Poslije pozdravnih govora, Kongres je nastavljen kroz plenarni i sekcijski rad. Plenarne 
radove su predstavili prof. dr. Peter Remeny, prof. dr. Matija Zorn, prof. dr. Nusret 
Drešković i prof. dr. Edin Hrelja.  
 

 
Plenarno izlaganje prof. dr. Matije Zorna 

PROGRAM RADA 

6. KONGRES GEOGRAFA BOSNE I HERCEGOVINE 
 

19.9. 2024. (ČETVRTAK) 
8:00-09:00 Prijem i registracija učesnika 

09:00-11:30 

Ceremonija otvaranja i plenarni radovi  

Prof. dr. Nusret Drešković, prof. dr. Edin Hrelja 

Prof. dr. Matija Zorn 

Prof. dr. Peter Remenyi 

11:30-12:00 Koktel dobrodošlice 

12:00-13:30 
Sesija Ia - Teorijska i aplikativna geografija SALA I 

Sesija Ib – Turizam SALA II 

13:30-14:45 Pauza za ručak 

14:45-16:00 
Sesija IIa – Regionalno i prostorno planiranje SALA I 

Sesija IIb – Zaštita okoliša SALA II 

16:00-16:15 Kafe pauza 

16:15-17:00 
Sesija IIIa - Teorijska i aplikativna geografija SALA I 

Sesija IIIb – Geoinformacione tehnologije i GIS SALA II 

17:15-18:15 

PANEL DISKUSIJA: Turizam kao faktor regionalnih i globalnih 

integracija. Moderator: Doc. dr. Amra Banda 

Poster prezentacije 

20.9. 2024. (PETAK) 

09:30-11:00 
Sesija IVa – Turizam SALA I 

Sesija IVb – Geografija u obrazovanju SALA II 

11:00-11:30 Pauza 

11:30-13:00 Sesija Va – Regionalno i prostorno planiranje SALA I 

 Sesija Vb – Zaštita okoliša SALA II 

13:00-14:30 Pauza za ručak 

16:00-17:00 
PANEL DISKUSIJA: Savremeni izazovi geografskog obrazovanja u 

procesima globalizacije znanja. Moderator: Doc.dr. Boris Avdić 

17:30-18:00 Ceremonija zatvaranja 

                             21.9.2024. (SUBOTA) 

09:00-19:00 Terenska ekskurzija 

19. septembar 2024. SALA I 

  NASLOV AUTOR(I) 

SESIJA – Ia - TEORIJSKA I APLIKATIVNA GEOGRAFIJA                                       

MODERATOR: Aida Bidžan-Gekić  

12:00 
Spatial Analysis of Green Left in the 2024 Croatia 
Parliamentary Elections – The Case of the We can! 

Mislav Stjepan 
Čagalj 

12:15 
Istraživanje i kartiranje prostornog identiteta u južnoj 

Hrvatskoj - primjer Dalmacije 
Branimir 
Vukosav 

12:30 
Spolna nejednakost u pismenosti stanovništva Bosne i 

Hercegovine 

Dževad 
Mešanović, 

Edin 
Hadžimustafić 

12:45 

Uticaj međuentitetske linije razgraničenja na funkcionalnu 
transformaciju prostora - primjer Kantona Sarajevo i Grada 

Istočno Sarajevo 

Emina 
Ajanović, 

Amina Sivac, 
Ranko Mirić 

13:00 Je li geografija kao znanost potrebna suvremenom društvu? Željka Šiljković 

Pauza za ručak 

 

SESIJA - IIa - REGIONALNO I PROSTORNO PLANIRANJE                       

MODERATOR: Amina Sivac 

14:45 
Saobraćaj u mirovanju kao izazov u prostornom planiranju 

Grada Goražda 

Haris Gekić, 
Aida Bidžan-
Gekić, Anisa 

Bosno 

15:00 Sedam decenija integralnog planiranja razvoja Sarajeva 

Nataša Tabori, 
Jasmina 

Osmanković, 
Jasmin 

Taletović 



Zbornik radova Šestog kongresa geografa Bosne i Hercegovine 

 

13 
 

15:15 

Institucionalne transformacije u prostornom i 
urbanističkom planiranju u Srbiji i teritorijalno upravljanje 

na više nivoa 

Siniša Trkulja, 
Zora Živanović 

15:30 
The Knowledge Economy, Globalisation, and the 

Restructuring of a Post-socialist City 

Aljoša Budović, 
Nikola Jocić, 

Carles Méndez-
Ortega 

15:45 
Exploring regional identity dynamics in Kosovo: Rugova 

region as a case study 
Arsim Ejupi 

16:00 
Mogućnost dostizanja ciljeva održivog razvoja u 
regionalnom razvoju pograničnih oblasti Srbije 

Marko Sedlak, 
Vladimir 

Malinić, Marko 
Joksimović 

Pauza 

SESIJA - IIIa - TEORIJSKA I APLIKATIVNA GEOGRAFIJA                     

MODERATORI:  Belma Durmišević 

16:15 Geopolitika, sport  i  rusko-ukrajinski rat 
Boštjan Rogelj, 

Jan Jurič 

16:30 
Neighbourhood preferences: insights from a study in 

Ljubljana 
Marko Krevs 

16:45 

Ostvarenost opštih standarda postignuća polaznika u 
trećem ciklusu osnovnog obrazovanja odraslih iz oblasti 

opšta geografija 

Ljubica 
Ivanović Bibić, 
Anđelija Ivkov 

Džigurski, 
Smiljana 
Ěukičin 

Vučković, 
Jelena 

Milanković, 
Dejan Bibić 

17:15 

PANEL DISKUSIJA: Turizam kao faktor regionalnih i globalnih 

integracija - Moderatorica: Doc. dr. Amra Banda 

Poster prezentacije 

Speleoronilačka istraživanja krških izvora u poriječju Une – Ahmed 
Džaferagić 
Turizam kao faktor fizionomske transformacije zaštićenih područja – studija 
slučaja Spomenik prirode Prokoško jezero – Amra Banda, Muniba 
Osmanović, Belma Durmišević, Maida Zejnić 

Vektorski model geološke karte Bosne i Hercegovine u funkciji zaštite okoliša 
i prostornog planiranja – mogućnosti i ograničenja– Ahmed Džaferagić, 
Mevlida Operta 

Prilog poznavanju raznolikosti cijanobakterija i algi u odabranim zaštićenim 
područjima Kantona Sarajevo – Hana Hadžić, Amina Pašanbegović, Sara 
Koštrebić, Senka Barudanović, Ermin Mašić 

Primjena Huffovog modela u modeliranju gravitacijskih zona i hijerarhije 
administrativnih centara u Bosni i Hercegovini - Ivan Marić, Aida Avdić, 
Ante Šiljeg 
Značaj porodice Fabaceae u apiflori Bosne i Hercegovine - Velida Bakić, 
Sabina Trakić, Edina Muratović, Samir Ěug 
Diverzitet i konzervacijski status biljnih vrsta s korisnim svojstvima na planini 
Bitovnji - Armin Macanović, Senka Barudanović 

19. septembar 2024. SALA II 

  NASLOV AUTOR(I) 

SESIJA - Ib - TURIZAM                                                               

MODERATOR: Boris Avdić 

12:00 
Zadovoljstvo kvalitetom hotelske usluge 

 u Kantonu Sarajevo: analiza recenzija sa Booking-a 
Sumeja Lokvančić, 

Amra Čaušević 

12:15 
Povezanost promjene geografskog položaja i razvoja 

turizma na primjeru Neuma i poluotoka Pelješca 
Vuk Tvrtko Opačić, 

Amra Banda 

12:30 
Wine tourism in Slovenia at a crossroads – the case of 

wine routes 
Simon Kerma, 

Barbara Lampič 

12:45 
Overtourism u Crnoj Gori: između očuvanja kulturne 

baštine i masovnog turizma 
Tena Božović,  
Amra Čaušević 

13:00 
Demografske promjene i urbano restruktuiranje kao 

posljedica razvoja turizam Kantona Sarajevo 
Alma Pobrić 

13:15 Samostalne žene putnice -  motivacije i izazovi 
Leona Matotek, 

Lana Slavuj Borčić 

Pauza za ručak 

SESIJA - IIb –ZAŠTITA OKOLIŠA                                                                                                              
MODERATOR: Haris Gekić 

14:45 
Promjene jezerskih površina na odabranim jezerima u 

Iranu 
Denis Radoš, Tea 

Turić 

15:00 

Raznolikost solitarnih pčela i bumbara u 
mediteranskim staništima Bosne i Hercegovine – 

poluotok Klek (Hymenoptera: Apidae) 

Lejla Smailagić 
Vesnić, Samir Ěug, 

Adi Vesnić 

15:15 
Identifikacija pogodnih lokacija za postavljanje 

solarnih elektrana u makroregiji Peripanonska Bosna 
Edin Hadžimustafić, 
Dževad Mešanović 

15:30 
Procjena uticaja akvakulture na ekološki potencijal 

hidroakumulacije Salakovac (rijeka Neretva) 

Sadbera Trožić-
Borovac, Mahir 

Gajević, Aldijana 
Mušović, Senad 

Šljuka 

15:45 

Mjerenje i geovizualizacija zagađenja bukom u 
urbanim sredinama: studija slučaja sarajevska mjesna 

zajednica Trg Oslobođenja-Centar 

Edin Hrelja, Ema 
Huseinčehajić, Amra 

Alijagić i Amina 
Zubčević 

Pauza 

 
 SESIJA - IIIb – Geoinformacione tehnologije i GIS 

MODERATOR: Aida Avdić 

16:15 
Primjena web servisa u izradi prostorno-planske 

dokumentacije Kantona Sarajevo 

Jasmin Taletović, 
Nataša Tabori, 

Jasmina Osmanković 

16:30 
GIS In the hydromorphology analysis of selected 

meanders of the Crna reka 

Arse Kuzmanoski, 
Svemir Gorin, Blagoja 

Markoski, Emilija 
Manevska 

16:45 
Primjena vještačke inteligencije u geomorfološkim 

istraživanjima 
Jelena Golijanin, 

Mitar Krsmanović 

17:00 

The Spatial Definition of the Mediterranean in 
Slovenia: A Quantitative Analysis of the 

Perceptions of the Inhabitants of the Slovenian Istria 

Miha Koderman, 
Valentina Brečko 

Grubar, Mojca Poklar 

17:15 
Veb GIS prikaz i značaj UNESCO svetske baštine u 

Bosni i Hercegovini 
Dušica Jovanović, 
Maja Bogdanović 

20. septembar 2024. SALA I 

  NASLOV AUTOR(I) 

SESIJA – IVa–TURIZAM 

MODERATOR: Muniba Osmanović 

9:30 

Planiranje sportsko-rekreativnih sadržaja u funkciji 
unaprijeđenja turističkog razvoja opštine Stari Grad – 

stanje i perspektive 

Zikret Hatić, 
Jasmina Šabić 

9:45 

Prijedlog uspostave transverzalnih pravaca u cilju 
interkonekcije Bijele i Zelene staze u konceptu Via 

Dinarica na prostoru Bosne i Hercegovine 

Ajla Gračić, 
Ranko Mirić, 
Aida Korjenić 

10:00 
Turističko-geografski prikaz najvrijednijih hidrografskih 

turističkih motiva Prokletija 
Qerim Kastrati 

10:45 
Pozitivni impakti turizma na Nacionalni park Una 

(Bosna i Hercegovina)  
Lejla Žunić, 

Ajša Uzunalić 

10:15 
Potencijalni uticaj turizma na promene demografskih 

karakteristika u banjama vojvodine 

Anđelija Ivkov 
Džigurski, 
Aleksandra 

Dragin, Ljubica 
Ivanović Bibić, 
Maja Mijatov 
Ladičorbić, 

10:30 
Management of the tourist destination on the example of 

Jajce 
Dragan Glavaš 

11:00 

 
Pauza 

SESIJA - Va – REGIONALNO I PROSTORNO PLANIRANJE 

MODERATOR: Aida Korjenić 

11:30 
Prostorni razmještaj poljoprivrednih površina na 

području Tuzlanskog kantona 
Senada Nezirović 

11:45 
Istočno Sarajevo – grad sa najbržim urbanim 

razvojem u Republici Srpskoj 
Branislav Drašković 

12:00 
Regresiona analiza depopulacionog procesa 

pograničnih opština Republike Srbije 
Radoslav Ranković 

12:15 
Savremeni fertilitetni procesi u 

Srednjobosanskom kantonu 

Haris Gekić, Aida 
Bidžan-Gekić, Adnana 

Elkaz 

12:30 

Transformacija vojvođanskih gradova – urbani 
problem ili demografski rast (studija slučaja 

grada Inđija)  

Milka Bubalo Živković, 
Tamara Lukić, Bojan 
Ěerčan, Ivana Blešić 

12:45 
Socioekonomska klasterizacija 

bosanskohercegovačkih općina i gradova 
Amina Sivac, Boris 
Avdić, Aida Avdić 

13:00 
Prostorni dispariteti u starenju stanovništva 

Bosne i Hercegovine 

Alma Kadušić, Mariana 
Lukić Tanović, Nedima 

Smajić 

20. septembar 2024. SALA II 

  NASLOV AUTOR(I) 

SESIJA - IVb–GEOGRAFIJA U OBRAZOVANJU 

MODERATOR: Amra Banda 

9:30 

Regionalni dispariteti u geografskoj 
pismenosti na kraju sekundarnog 

obrazovanja u Hrvatskoj 
Biljana Vranković, Ružica Vuk 

9:45 

The role of geography in promoting the 
importance of sustainable development in 
the educational process: an example of the 

geography curriculum in Croatia 

Slaven Gašparović, Rawad 
Chaker, Maria Impedovo 

10:00 
Edukacijska geografija u Hrvatskoj: 

prošlost, sadašnjost, budućnost 
Ružica Vuk, Ivan Ivić, Biljana 

Vranković, Zoran Curić 

10:15 
Izazovi geografskog obrazovanja u Bosni i 

Hercegovini 
Milka Grmuša 

10:30 

Unapređenje nastave geografije: primjena 
Bloomove taksonomije kroz nastavne 
pripreme, provedbu časa i evaluaciju 

učenja 

Enisa Kulašin 

10:45 
Motivacijski faktori za studiranje 

geografije: percepcija studenata u Sarajevu 
Boris Avdić, Belma 

Durmišević, Lejla Žunić 

11:00 

 
Pauza  

SESIJA - Vb – ZAŠTITA OKOLIŠA 

MODERATOR: Belma Durmišević 

11:30 

Geodiverzitet u zaštićenom pejzažu 
Bijambare - prostorna identifikacija i 

geovizualizacija 

Edin Hrelja, Nusret Drešković, 
Muniba Osmanović 

11:45 
Pozitivni impakti turizma na Nacionalni 

park Una (Bosna i Hercegovina) 
Lejla Žunić, Ajša Uzunalić 

12:00 
Mineralne sirovine općine Vareš – stanje i 

perspektive 
Ajla Imamagić, Mevlida 

Operta 

12:15 

Recentne pejzažne topografske promjene 
područja površinskih kopova u 

Banovićkom ugljonosnom basenu 

Sabahudin Smajić, Alma 
Kadušić, Nedima Smajić 

12:30 

Integracija inovativnih tehnologija za 
ekološku obnovu opožarenih šumskih 

površina: Studija slučaja Homolje, Općina 
Konjic 

Adnan Hodžić, Belmin 
Malagić, Kemal Hodžić 

Pauza za ručak  

16:00 
PANEL DISKUSIJA: Savremeni izazovi geografskog obrazovanja u 

procesima globalizacije znanja - Moderator: Doc. dr. Boris Avdić 

 

17:30 

Ceremonija svečanog zatvaranja 6. kongresa geografa 

Bosne i Hercegovine 

 

 

21. septembar 2024. (subota) 

 09:00- 19:30 
TERENSKA EKSKURZIJA ZA UČESNIKE KONGRESA. 
MARŠRUTA: SARAJEVO – JABLANICA – ŠĆIT – KUPRES – 

ŠIPOVO – JAJCE – TRAVNIK – SARAJEVO 

VODITELJI: Boris Avdić, Antonio Baketarić, Ranko Mirić 

Fluktuacije klime u Bosni i Hercegovini u instrumentalnom periodu 

na primjeru Sarajeva 

FLUKTUACIJE KLIME U BOSNI I HERCEGOVINI U 

INSTRUMENTALNOM PERIODU NA PRIMJERU SARAJEVA 

 

Nusret Drešković1 

Edin Hrelja2 

 

UDK: 911.2:551.58(397.6Sarajevo) "1888/2023" 

DOI: 10.35666/28310438.2025.6.36 

 

Sažetak 

Analiza klimatskih kolebanja u Bosni i Hercegovini u instrumentalnom periodu je u suštini 
zasnovana na razmatranjima fluktuacija srednjih godišnjih temperatura i prosječnih godišnjih 
suma padavina. Navedena dva klimatska elementa su u suštini osnovni izraz kvantitativno-
kvalitativnih osobenosti u prostorno-vremenskoj dinamici ostalih klimatskih elemenata te na taj 
način dobro odražavaju većinu klimatskih specifičnosti određenog prostora. 
Meteorološka stanica Sarajevo-Bjelave posjeduje homogeni niz osmatranja i mjerenja navedena 
dva klimatska elementa od 1888. godine do danas, što je sasvim reprezentativan instrumentalni 
period za istraživanja fluktuacija klime. Ovakva analiza ima posebno značenje s obzirom da je 
Sarajevska kotlina pravi prostorni reprezent općih klimatskih odlika planinskog dijela 
Jugoistočne Evrope, pa s tim u vezi može biti dobra dopuna za upotpunjavanje slike o 
razmjerama klimatskih kolebanja na cjelokupnom evropskom kontinentu. Za analizu fluktuacija 
termičkog režima, osim analize srednjih godišnjih i sezonskih srednjaka, korištena je i metoda 
pokretnih ili presizajućih temperaturnih srednjaka. Ona ima za cilj da se anuliraju vremenski 
najkraća osciliranja koja se odnose na jednogodišnje vremenske intervale, a da se pritom istaknu 
kolebanja u višegodišnjim periodima. Istraživanja fluktuacija u godišnjem pluviometrijskom 
režimu također spada u osnovne pokazatelje u proučavanju klimatskih kolebanja. Analiza ovog 
klimatskog parametra je zasnovana na proučavanje godišnjih i sezonskih padavinskih suma, uz 
napomenu da je korištena metodologija potpuno identična već korištenoj u analizi temperaturnih 
fluktuacija. Srednja godišnja temperatura cjelokupnog instrumentalnog perioda (1888. do 2023. 
god.) iznosi 9,8 oC, ali su uočljive vrlo izražene međugodišnje varijacije, koje se kreću u 
temperaturnim granicama između 7,71 oC (1893. godine) do 11,90 oC (2023. godine). 
Prosječna sekularna vrijednost godišnje sume padavina iznosi 918,8 mm ali se može uočiti vrlo 
izraženo rasipanje pojedinačnih godišnjih padavinskih suma oko instrumentalnog prosjeka. 
Najniža prosječna godišnja suma padavina od 625,0 mm je registrovana tokom 1926.godine, dok 
je godišnji padavinski maksimum registrovan 1915. godine – 1534,0 mm.  
U radu su također identificirani ciklusu u prosječnoj dužini trajanja od 7 do 11 godina čiji se broj 
i prosječne dužine trajanja razlikuju unutar termičkog i pluviometrijskog režima.   
Ključne riječi: Bosna i Hercegovina, fluktuacija klime, Sarajevo, instrumentalni monitoring, 
temperature, padavine. 

 

1 Redovni profesor, Univerzitet u Sarajevu, Prirodno-matematički fakultet, Odsjek za geografiju, 
Sarajevo, Bosna i Hercegovina, nusret.dreskovic@pmf.unsa.ba 
2 Vanredni profesor, Univerzitet u Sarajevu, Prirodno-matematički fakultet, Odsjek za 
geografiju, Sarajevo, Bosna i Hercegovina, edinhrelja@pmf.unsa.ba 

CLIMATE FLUCTUATIONS IN BOSNIA AND HERZEGOVINA 

DURING THE INSTRUMENTAL PERIOD: A CASE STUDY OF 

SARAJEVO 

 

Abstract 
The analysis of climate fluctuations in Bosnia and Herzegovina during the instrumental period is 
essentially based on the examination of variations in average annual temperatures and average 
annual precipitation sums. These two climatic elements are essentially fundamental expressions 
of the quantitative and qualitative characteristics in the spatial-temporal dynamics of other 
climatic elements and thus reflect most of the climatic specifics of a given area. 
The Sarajevo-Bjelave meteorological station has a homogeneous dataset of observations and 
measurements for these two climatic elements from 1888 to the present, which is a 
representative instrumental period for studying climate fluctuations. This analysis is particularly 
significant given that the Sarajevo Basin is a true spatial representative of the general climatic 
features of the mountainous part of Southeastern Europe, and thus can serve as a valuable 
complement to understanding the scale of climate fluctuations across the entire European 
continent. 
For analyzing fluctuations in the thermal regime, in addition to analyzing mean annual and 
seasonal averages, the method of moving or progressive temperature averages was used. This 
method aims to eliminate the shortest-term oscillations related to one-year intervals, while 
highlighting fluctuations over multi-year periods. Investigations of fluctuations in the annual 
precipitation regime are also fundamental indicators in the study of climate variations. The 
analysis of this climatic parameter is based on studying annual and seasonal precipitation sums, 
with the methodology being identical to that used in the analysis of temperature fluctuations. 
The mean annual temperature for the entire instrumental period (1888 to 2023) is 9.8°C, but 
there are noticeable interannual variations, ranging between 7.71°C (in 1893) and 11,90 oC (in 
2023). The average secular value of annual precipitation is 918.8 mm, but there is a pronounced 
dispersion of individual annual precipitation sums around the instrumental average. The lowest 
average annual precipitation sum of 625.0 mm was recorded in 1926, while the highest annual 
precipitation maximum of 1534.0 mm was recorded in 1915. 
The study also identified cycles with an average duration of 7 to 11 years, with variations in 
their number and average duration within the thermal and precipitation regimes. 
Keywords: Bosnia and Herzegovina, climate fluctuation, Sarajevo, instrumental monitoring, 
temperature, precipitation. 

UVOD 

 

Za razumijevanje klimatskih promjena i njihovih efekata neophoodno je razumijevanje 
klimatskog sistema Zemlje kao i klimatskih pojava i procesa koji se u atmosferi 
dešavaju, te klimatskih faktora koji na njih utječu. Klima predstavlja skup vremenskih 
pojava, odnosno atmosferskih procesa koje karakterišu srednje fizičko stanje atmosfere 
iznad nekog mjesta ili većeg ili manjeg predjela zemljine površine. Konkretnije klima 
se definira kao prosječno stanje atmosfere nad određenim mjestom u određenom 
razdoblju (uzimajući u obzir prosječna i ekstremna odstupanja), obično zasnovano na 
serijama podataka dužine od 30 godina (Drešković, N., Hrelja, E., 2025; Drešković, N., 
2011; Drešković, N., 2003; Šegota, T., Filišpčić, A., 1996.). Nehomogenost reljefa 
Zemljine površine i izuzetno velika kompleksnost opće atmosferske cirkulacije osnovni 
su razlog postojanja krupnih razlika između klima pojedinih dijelova svijeta. Ovakvo 
stanje je izraženo u tolikoj mjeri da se, teorijski gledano, može reći da "gotovo svaki 
km2 Zemljine površine ima neku svoju klimu" (Drešković, N., 2011; Šegota, T., 1996). 
Klima na Zemlji se mijenjala od vremena nastanka planete Zemlje od prije 4,5 milijardi 
godina, na čije su promjene imali utjecaj prirodni i društveni faktori sa različitim 
intenzitetom djelovanja (Popović, D., Vuković, A., 2019). U navedenom vremenskom 
razdoblju klima je oscilirala između toplih razdoblja i ledenih doba. Takvi ciklusi 
oduvijek traju desecima hiljdama ili čak milionima godina, pri čemu u posljednjih 150 
godina, kao rezultat intenzivne industrijalizacije temperature rastu brže nego ikada.  

Međuvladin panel za klimatske promjene (Intergovernmental Panel on Climate Change 
- IPCC definira klimatske promjene kao „svaka promjena u klimi tokom vremena, bilo 
zbog prirodnih promjena ili promjena koje su rezultat ljudskih aktivnosti. Ujedinjene 
nacije definiraju klimatske promjene kao dugoročne promjene u temperaturama i 
vremenskim obrascima. Porast temperature u recentnom periodu je izuzetno izražen 
posebno na sjevernoj hemisferi i podudara se s porastom koncentracije ugljičnog 
dioksida (što se sa velikom pouzdanošću pripisuje ljudskom djelovanju), kao 
najvažnijeg stakleničkog plina.  

Glavna posljedica klimatskih promjena predstavlja povećanje globalne temperature 
planete Zemlje. Prema rezultatima meteoroloških mjerenja u odnosu na  
predindustrijski period temperature se povećala za 1,1 °C. Postoje određene razlike u 
porastu temperature na regionalnom nivou. Stoga, temperature zraka na području 
Evrope porasle su još više (2,12 do 2,19°C) u odnosu na globalni prosjek za isto 
vremensko razdoblje. Također, prema scenarijima klimatskih promjena može se 
konstatirati da bez drastičnih smanjenja globalnih emisija stakleničkih plinova, granica 
od 2°C bit će prekoračena prije 2050. godine.  (Hrelja, E., Drešković, N., 2025). U 
periodu meteorološkog monitoringa na meteorološkim stanicama (za analizirani 
vremenski niz od 136 godina) Bosna i Hercegovina ima porast temperatura zraka nešto 
viši u odnosu na globalni i nešto niži u odnosu na evropski prosjek. 

PODRUČJE ISTRAŽIVANJA 

Bosna i Hercegovina je smještena u središnjem dijelu sjevernog umjerenog klimatskog 
pojasa sa površinom od 51.209 km2. Kopnenom dijelu pripada 51.179 km2, dok 
površina marinske akvatorije iznosi 12.2 km2 (Drešković, N., Mirić, R., 2017). Opće 
klimatske karakteristike Bosne i Hercegovine određene su međusobnim odnosima 
uzajamnog djelovanja modifikatorskih utjecaja klimatskih faktora s jedne strane i 
kvantitavno-kvalitativnih vrijednosti elemenata sa druge strane. Najvažniji klimatski 
modifikator je orografski sklop terena Bosne i Hercegovine. Prostor peripanonske 
Bosne široko je otvoren  za upliv hladnog kontinentalnog zraka koji dolazi sa sjevera i 
sjeveroistoka.  Dolinama velikih rijeka (Drine, Bosne, Vrbasa, Sane i Une) navedeni 
utjecaji se šire duboko u unutrašnjost planinsko-kotlinskog prostora. Baz obzira na 
široku otvorenost Panonskog bazena utjecaji navedenih zračnih masa su u značajnoj 
mjeri reducirani pružanjem Alpskog, Karpatskog i Balkanskog masiva koji ovaj prostor 
opasuje sa sjevera, sjeveroistoka i istoka (Drešković, N., Mirić, R., 2017).  Južni 
dijelovi Bosne i Hercegovine (koji su pod uticajem jadranske i izmjenjene jadranske 
klime) se rasprostiru neposredno uz obalu Jadranskog mora. Utjecaji Jadranskog mora 
na klimu Bosne i Hercegovine su dosta različiti i prevashodno ovise od orografskog 
sklopa terena. Ti utjecaji se osjećaju u rasponu od same granice Bosne i Hercegovine u 
zalivu Neum-Klek do nekih  60 km zračne linije od Jadranskog mora u unutrašnost 
zemlje (najzapadniji utjecaj planina Plješevica). Orografske barijere fizionomskih regija 
Visokog krša i planinsko-kotlinske Bosne i Hercegovine ograničavaju utjecaje 
jadranske i izmjenjene jadranske klime na prostor makroregije Niske Hercegovine.   

Također, na regionalnom i lokalnom nivou orografske karakteristike terena su 
najznačajniji klimatski faktor određenog područja. Sarajevska kotlina je smještena u 
unutargorskoj depresiji između masiva Bjelašnice i Igmana na jugozapadu i 
niskogorskog i srednjegorskog prostora na sjeveroistoku. Opći pravac pružanja joj je 
približno dinarski sa prosječnom visinom kotline od oko 500 m. Sarajevska kotlina 
zauzima površinu od 31.7 km2 . U širem smislu prostor kotline leži na kontaktu 
unutrašnjih i središnjih bosanskohercegovačkih dinarida, koji su u ovome prostoru 
intenzivno tektonski poremećeni: ubrani i izrasjedani, sa tektonskim navlakama. Na 
osnovi geološkog sastava i geomorfološkog sklopa terena prostor Sarajevske kotline 
moguće je izdiferencirati na više izdvojenih krupnih cjelina: prostor planinskog oboda i 
prostor zaravnjene depresije sa Sarajevskim poljem. Prostor planinskog oboda 
karakteriše nekoliko posebnih cjelina, koje imaju različite hidrogeološke odlike 
uvjetovane različitim strukturnim i facijalnim sastavom. Izdvajaju se najviši planinski 
vrhovi, planinska oblast srednje visine i pojas niskog oboda (Drešković, N., 2003). 
Prostor planinskog oboda karakteriše nekoliko zasebnih cjelina, koje imaju različite 
hidrogeološke odlike uvjetovane razlicitim strukturnim i facijalnim sastavom. To su: 
najviši planinski vrhovi, planinska oblast srednje visine i pojas niskog oboda. Najviši 
planinski vrhovi su visine oko 1000 m i više i u njihovoj građi dominiraju karstificirani 

krečnjaci i dolomiti. To su: Bjelašnica, Igman, Trebević, Jahorina, Crepoljsko i sl. 
Planinski prostori srednjih visina (700 do 1000 m) morfološki su složeniji. Ovdje je 
krecnjačka masa zastupljena uglavnom u manjim zonama, izoliranim tablama ili 
blokovima, između kojih su rasprostranjene uže ili šire zone verfenskih sedimenata. 
Pojas niskog oboda obuhvata prostor od 520 do 700 m i morfološki se znatno razlikuje 
od prethodne dvije cjeline. Ovdje se, pored krečnjaka i dolomita donjeg trijasa, javljaju 
i znatno šire zone verfena, a u višim dijelovima i reliktni ostaci slatkovodnog tercijara. 
Najniže dijelove izgrađuje kompleks tercijarnih sedimenata u kojem su se obrazovale 
kvartarne terase razlicite starosti (Drešković, N., 2003). 

Prostor zaravnjene depresije sa Sarajevskim poljem čini drugu veliku morfološku 
cjelinu, gdje slatkovodni tercijarni kompleksi prekrivaju naslage šljunkovito-pjeskovitih 
sedimenata različite debljine. Sarajevsko polje se može izdiferencirati na dva dijela. 
Prvi, najmlađi dio, se prostire neposredno od podnožja Igmana (malo južnije od 
Vojkovića do Vrela Bosne) pa dalje prema istoku, približno do linije Blažuj – Ilidža -
Kotorac (na kojoj se nalazi prva barijera podzemne akumulacije). Kvartarne naslage 
muljevito-ilovačastog sočiva leže relativno duboko (na oko 40 m), što ukazuje na 
pozitivno osciliranje dna kada se u ovaj prostor taložio samo sitnozrni materijal, a 
krupnozrni se zadržavao daleko južnije, na starim ušćima rijeka. Na ovom prostoru je 
utvrđeno postojanje gornjeg i donjeg vodonosnog horizonta sa bitno različitim 
hidrauličkim svojstvima. Drugi dio polja nalazi se sjeverno i sjeveroistocno od linije 
Blažuj – Ilidža- Kotorac. Strukturno se razlikuje od mlade kvartarne depresije po tome 
što su trijaske naslage ovdje potonule znatno dublje kao i slatkovodni kompleks. 
Kvartar je u ovom dijelu polja relativno plitak, od nekoliko do desetak metara (prostor 
oko Lukavice, Nedžarica, Rajlovca i dr.) (Hadžić, E., Drešković, N., 2014).  

Sl. 1: Prostorni obuhvat istraživanja 

Izvor: GIS baza podataka Odsjeka za geografiju UNSA-PMF, prilagođeno i uređeno od 
strane autora u ArcGIS-u 

 
Orografske karakteristike terena predstavljaju značajan klimatski faktor na području 
Sarajevske kotline.  Najviši planinski vrhovi Bjelašnice, Jahorine i Treskavice imaju 
obilježja planinske klime. Prostor planinskog oboda ima prilično heterogene klimatske 
karakteristike, koje su pod snažnim utjecajem okolnih, visokih planina. Visoka 
planinska oblast čini orografsku barijeru za maritimne utjecaje Jadranskog mora. 
Navedeni utjecaji se posebno očituju u  velikim razlikama u padavinama u zavisnosti od 
toga da li planinske oblasti izložene maritimnim utjecajima. Kotlinske prostor odlikuju 
padavine koje su dominantno izražene u obliku kiše sa maksimum padavina u toku 
jesenje klimatološke sezone, dok je na planinskim uzvišenjima taj odnos nešto drugačiji 
sa većim učešćem snježnih padavina u odnosu na kotlinske prostore. Prosječna suma 
godišnjih padavina na istražnom prostoru Sarajevskog polja iznosi oko 900 mm. 
Prosjecna godišnja temperatura u Sarajevskom polju iznosi oko 9.8oC, a u širem 
istražnom prostoru ovisi od nadmorske visine 

SEKULARNE FLUKTUACIJE KLIME U BOSNI I HERCEGOVINI 

Analiza klimatskih kolebanja u Sarajevu u vrijeme instrumentalnog monitoringa je u 
suštini zasnovana na razmatranjima temperaturnih i padavinskih fluktuacija, s obzirom 
da je riječ o dva najvažnija klimatska elementa. Meteorološka stanica na Bjelavama, 
posjeduje homogeni niz osmatranja i mjerenja od 1888. godine do danas, što je sasvim 
reprezentativno za istraživanja fluktuacija. Analiza klimatskih promjena u Sarajevu ima 
i posebno značenje s obzirom da je Sarajevska kotlina pravi reprezent općih klimatskih 
odlika planinskog dijela Južne Evrope, pa s tim u vezi može biti dobra dopuna za 
upotpunjavanje slike o razmjerama klimatskih kolebanja na cjelokupnom evropskom 
kontinentu. 

SEKULARNE FLUKTUACIJE TEMPERATURA ZRAKA 

Tokovi stvarnih srednjih godišnjih temperatura zraka 

Srednje godišnje temperature zraka odnose se na prosječne vrijednosti temperatura 
zraka dobijene na osnovi terminskih dnevnih mjerenja i proračuna prosječnih dnevnih, 
mjesečnih i godišnjih vrijednosti. Na osnovi navedenih pokazatelja dobijaju se srednje 
godišnje temperature za višegodišnji period pri čemu je moguće pratiti odstupanja 
temperatura na godišnjem nivou kao i utvrditi porast ili sniženje temperatura u 
cjelokupnom promatranom razdoblju. Na području Sarajeva srednja godišnja 
temperatura cjelokupnog instrumentalnog perioda (1888. do 2023.godina) iznosi 9,80 
oC, ali su uočljive vrlo izražene međugodišnje varijacije, koje se kreću u temperaturnim 
granicama između 7,71 oC (1893. godina) do 11,90 oC (2023. godina). 

U cjelokupnom analiziranom instrumentalnom periodu (do 2023.g.) utvrđeno je da su 
ukupno 73 godine imali temperaturni prosjek iznad normalne (prosječne) temperature 
(9,80 oC), dok je tokom 63 godine srednja godišnja temperatura bila niža od navedene 
normalne vrijednosti.  

U analiziranoj seriji se mogu izdvojiti ukupno 28 stvarnih vremenskih perioda različitih 
dužina trajanja (od dvije do deset godina) koji se odlikuju povećanim ili smanjenim 
vrijednostima temepraturnih prosjeka. Utvrđeno je postojanje ukupno 13 kraćih ili 
dužih vremenskih intervala tokom kojih su srednje godišnje temperature bile iznad 
prosjeka (posljednji interval - posljednjih 17 godina), ukupno 15 intervala srednja 
periodska temperatura bila niža od normalnog prosjeka. Također treba naglasiti da su 
duži homogeni periodi rasta ili opadanja temperatura dosta često (oko 15 puta) bili 
razdvajani jednogodišnjim prekidima suprotnih temperaturnih tendencija 

Opću tendenciju kretanja temperatura najbolje izražava linearni trend, koji predstavlja 
svojevrsni dinamički srednjak cijele temperaturne serije.  Konkretna vrijednost mu je 

određena linearnom funkcijom oblika y = ax + b , pri čemu su kvantitativne vrijednosti 
parametara jednadžbe pravca a i b određeni metodom sume najmanjih kvadrata, koji za 
srednje godišnje temperature za Sarajevo-Bjelave imaju sljedeće vrijednosti:  a = 
0,0126    i    b = 8,9168. Na ovaj način određen trend kretanja srednjih godišnjih 
temperatura je pozitivan sa vrijednošću zatopljavanja, u cjelokupnom instrumentalnom 
periodu od 1,7 oC. 

Na osnovu analize opće termičkih obilježja moguće je izdvojiti četiri preovlađujuća 
duža perioda tokom kojih preovladava jedna ili druga tendencija temperature, što 
najbolje ilustruje linija polinomijalnog trenda. Prvi takav karakteristični period je 
zabilježen od 1888. do 1925.god., sa sniženim temperaturama čiji prosjek iznosi 9,20 
oC, što je za oko 0,60 oC niže od utvrđene normalne vrijednosti.  Preovlađujući porast 
srednjih godišnjih temperatura osnovna je odlika drugog karakterističnog perioda 
(1926. do 1961.god.), iako postoji nekoliko (uglavnom) jednogodišnjih prekida sa 
sniženim temperaturnim prosjecima.  Periodski prosjek ima vrijednost od 9,82 oC, što je 
za 0,02 oC iznad prosjeka normalne temperature.  Naredni period (1962. do 1986.god.) 
se odlikuje ponovnim preovlađujućim opadanjem temperature, tako da periodski 
prosjek iznosi 9,45 oC, odnosno za 0,35 oC je niži od normalne temperature, što ukazuje 
na slabije izraženo zahlađenje u odnosu na prvi period.  Posljednji četvrti period, koji 
traje od 1987. do 2023.godine, se odlikuje najizratijim porastom temperature, na što 
najbolje indicira periodski prosjek od 10,57 oC, što je za 0,87 oC iznad normalne 
temperature. 

Tokovi petogodišnjih presizajućih kliznih srednjaka temperatura zraka 

U odnosu na tokove stvarnih srednjih godišnjih temperatura, presizajući petogodišnji 
klizni srednjaci u značajnoj mjeri anuliraju izražene oscilacije vrijednosti, zbog čega je 
lakše izdvojiti vremenske intervale sa određenim temepraturnim tendencijama.  

Prvi od njih je registrovan na samom početku instrumentalnog perioda (1888. do 
1895.god.), sa izraženim niskim temperaturama, što je i inače odlika termičkog režima 
čitavog evropskog kontinenta s početka 20-og vijeka. Vrijednost periodskog prosjeka 
presizajućih srednjaka iznosi 8,95 oC, što je za 0,95 oC ispod prosjeka instrumentalnog 
perioda.  

U narednih 10 godina (1896. do 1905.god.) temperature blago rastu tako da periodski 
prosjek iznosi   9,35oC, što je 0,45 niže od prosjeka. Ponovno izraženo zahlađenje 
karakteriše sljedeći (treći po redu) osmogodišnji period, koji traje od 1906. do 
1913.godine. Srednja periodska vrijednost presizajućih srednjaka je bliska prosjeku 
prvog utvrđenog perioda – 8,93 oC, što je 0,87 niže od prosjeka. Period novog blagog 
zatopljavanja, od 1914. do 1924.godine, odlikuje se temperaturnim prosjekom od 9,40 
oC, nakon kojeg slijedi šestogodišnji period (1924-1930. godina) izrazitijeg porasta 
temperature na 9,91 oC, što je za 0,11 oC iznad instrumentalnog prosjeka. 

Tokom perioda od 1931. do 1943.godine su veoma izražene međugodišnje 
temperaturne varijacije, u smislu postojanja jednogodišnjih do dvogodišnjih intervala 
tokom kojih temperature naizmjenično rastu i opadaju u odnosu na normalnu 
vrijednost.  Prosječna ovoperiodska temperatura iznosi 9,47 oC, što je za 0,33 oC ispod 
prosjeka instrumentalnog perioda.  

Od 1944. do 1953.godine nastupa period novog zatopljavanja koje je izraženo 
vrijednošću prosječne temperature od 10,27 oC, što se može označiti  kao drugo 
najtoplije razdoblje  u cjelokupnom instrumentalnom osmatranju, što je za 0,47 oC više 
u odnosu na prosjek. To potvrđuje prosječna godišnja vrijednost temperature od 11,57 
oC koja je registrovana tokom 1946.godine, slične vrijednosti kakve danas bilježimo. 
Ovaj vremenski interval ekstremno visokih temperatura registrovan je na čitavom 
evropskom kontinentu, pa se zbog toga može posmatrati kao opće obilježje termičkog 
režima cjelokupne atmosfere.  

Nakon ovog nastupa osmogodišnji (1953-1961. godina) period blagog opadanja 
temperatura sa prosjekom od 9,63 oC što je za 1,7oC ispod prosjeka instrumentalnog 
perioda. Tendencija daljnjeg opadanja temperatura osnovna je karakteristika perioda od 
1962. do 1974.godine, tako da prosjek iznosi 9,50 oC, 0,3oC ispod prosjeka. Unutar 
perioda su uočljiva tri jednogodišnja intervala tokom kojih temperature rastu iznad 
periodskog prosjeka. Slična termička obilježja su prisutna i tokom narednog 
karakterističnog perioda od 1975. do 1986.godine, mada su međugodišnje temperaturne 
varijacije izraženije. Periodski temperaturni prosjek iznosi 9,47 oC, s tim da postoje 
jednogodišnji do trogodišnji intervali tokom kojih se naizmjenično smjenjuju rast i 
opadanje temperatura.  

Period, od 1987. do 2002 .godine, ima izrazitu tendenciju porasta temperatura, s 
obzirom da su sve srednje godišnje temperature, osim u dvije godine, iznad 
instrumentalnog prosjeka. Prosječna temperatura iznosi oko 10,0 oC, što je jedno od 
najizrazitijih zatopljenja tokom 20 – tog vijeka, 0,2oC iznad prosjeka. 

U vremenskom razdoblju od 2002. do 2023. godine nastavlja se trend izrazitog porasta 
temperatura Prosječna temperatura iznosi oko 10,8 oC što je 1,0oC iznad prosječnih 
temperatura. 

Tokovi desetogodišnjih presizajućih srednjaka temperatura zraka 

Tokovi desetogodišnjih presizajućih srednjaka istaknutije naglašavaju dugoperiodske 
trendove temperatura, zbog čega ih u navedenom instrumentalnom periodu ima ukupno 
devet, sa različitom vremenskom dužinom trajanja.  

Prvi period (od početka instrumentalnog perioda do 1906.godine) ima opću tendenciju 
zagrijavanja, iako se unutar njega pojavljuje jedan kraći trogodišnji interval opadanja 

temperatura. Periodski prosjek iznosi 9,19 oC, što je za 0,61 oC ispod instrumentalnog 
prosjeka.  

Naredni nešto kraći period (od 1907. do 1914.godine) se odlikuje izrazitim trendom 
opadanja temperatura sa periodskim prosjekom od svega 9,05 oC. Na osnovu ovoga se 
može istaknuti da se radi o vremenu najintenzivnijeg zahlađivanja u cijelom 
instrumentalnom periodu (0,75 oC ispod instrumentalnog prosjeka).  

Tokom narednog perioda (od 1915. do 1928.godine) temperature imaju ponovnu 
tendenciju porasta, tako da periodski prosjek iznosi 9,51 oC (0,29 oC ispod 
instrumentalnog prosjeka). Unutar samog perioda se mogu izdvojiti kraći vremenski 
intervali (od po nekoliko godina) unutar kojih uravnjene temperature imaju tendenciju 
stagniranja ili čak opadanja. 

Osnovno obilježje termičkog režima tokom perioda od 1929. do 1936.godine je 
preovlađujuće stagniranje usrednjenih temperaturnih vrijednosti oko prosjeka od 9,65 
oC (0,15 oC ispod prosjeka), iako je uočljivo izrazito trogodišnje zahlađenje u njegovom 
središnjem dijelu.  Naredni, također kraći vremenski period (od 1937. do 1942.godine) 
se karakteriše blažim opadanjem temperature na prosjek od 9,50 oC. Nakon njega slijedi 
period vrlo intenzivnog zatopljavanja koji traje od 1943. do 1951.godine. Srednja 
temperatura za ovaj period iznosi 10.1 oC (0,3 oC iznad prosjeka).  

Tokom relativno dugog perioda (od 1952. do 1971.godine) temperature imaju negativnu 
generalnu tendenciju što je rezultiralo njihovim opadanjem na prosjek od 9,66 oC (0,14 
oC ispod prosjeka). Međutim unutar samog perioda postoji nekoliko različitih 
vremenskih intervala tokom kojih su temperature imale pozitivnu tendenciju, među 
kojima je posebno istaknut trogodišnji interval pri završetku perioda. 

U vremenskom periodu od 1971. do 1986. karakterizira preovlađujuće stagniranje 
uravnjenih temperatura oko vrijednosti od oko 9,47 oC (0,14 oC ispod prosjeka). 
osnovno je obilježje pretposljednjeg utvrđenog perioda, unutar kojeg postoji 
naizmjenična smjena kraćih intervala rasta ili opadanja temperatura. 

Osnovna karakteristika posljednjeg perioda, koji traje od 1986. do 2023. godine jeste 
već istaknuto zatopljavanje pa je vrijednost periodskog temperaturnog prosjeka dosta 
visoka – 10,4 oC (0,6 oC iznad prosjeka).  

Sa priloženog grafika se također može pretpostaviti nastavak trenda zatopljavanja 
započetog tokom posljednjeg perioda, što će rezultirati još povećanijim periodskim 
temperaturnim prosjekom. 

Sl. 2: Fluktuacije temperature zraka za period 1888-2010. godina na MS Sarajevo – 
Bjelave 

SEKULARNE FLUKTUACIJE VISINE PADAVINA 

Analogno temperaturi zraka konkretna analiza ovog klimatskog parametra je zasnovana 
na proučavanje samo godišnjih padavinskih suma, ne ulazeći pri tome u odvojene 
sezonske analize. Korištena metodologija je potpuno identična koja je korištena u 
analizi temperaturnih fluktuacija, zbog čega je ne treba ponovo pojašnjavati. 

Tokovi godišnjih srednjih vrijednosti padavina 

Padavine se izražavaju u milimetrima vodenog taloga (mm). Dnevna količina padavina 
odnosi se na period od 24 sata, pri čemu se mjerenja vrše od 07:00 sati prethodnog dana 
do 07:00 sati tekućeg dana. Mjesečna vrijednost visine padavina dobije se zbirom 
dnevnih visina padavina, a analogno navedenoj metodologija godišnja vrijednost se 
dobije zbirom mjesečnih vrijednosti.  Prosječna sekularna vrijednost godišnje sume 
padavina na području Sarajevske kotline iznosi 918,8 mm ali se može uočiti vrlo 
izraženo rasipanje pojedinačnih godišnjih padavinskih suma oko instrumentalnog 
prosjeka. Najniža prosječna godišnja suma padavina od 625,0 mm je registrovana 
tokom 1982.godine, dok je godišnji padavinski maksimum registrovan 1915.godine – 
1.534,0 mm. U odnosu na navedeni sekularni prosjek tokom 67 godine je utvrđena 
povećana godišnja suma padavina, dok je u 69 godine godišnja padavinska suma bila 
niža od navedenog prosjeka. U analiziranoj seriji je utvrđeno ukupno 30 stvarnih 
dvogodišnjih do sedmogodišnjih vremenskih intervala unutar kojih godišnja visina 
padavina ima povećane odnosno snižene vrijednosti u odnosu na instrumentalni 
prosjek. 

Tokom 13 intervala prosječna godišnja visina padavina je bila iznad a u preostalih 17 je 
bila ispod navedenog prosjeka. Analizom linearnog trenda dolazi se do zaključka da se 
godišnja visina padavina u instrumentalnom periodu neznatno povećala. Konkretnije, 
tokom 136 godina ukupno povećanje godišnje visine padavina iznosi svega oko 20 mm, 
tako da se može govoriti o jedva primjetnoj humizaciji klima unutar Sarajevske kotline. 

Tokovi petogodišnjih presizajućih srednjaka padavina 

Analizom petogodišnjih presizajućih srednjaka može se utvrditi postojanje ukupno 8 
zaokruženih ciklusa različite vremenske dužine trajanja.  

Prvi takav ciklus je utvrđen od početka instrumentalnog perioda pa do 1896.godine, 
unutar kojeg postoje dva četvorogodišnja miniciklusa približno identičnih 
kvantitativnih vrijednosti. Osnovno obilježje narednog ciklusa, koji traje od 1926. do 
1947. godine, jesu izražene razlike u vremenskoj dužini trajanja perioda sa padavinskim 
trendovima suprotnih tendencija. Konkretnije, prvi dio ciklusa traje 14 godina (do 
1939.godine) sa prosjekom od 905,8 mm (13,2 mm manje od instrumentalnog 
prosjeka).  

Prosjek drugog dijela ciklusa je nešto povećaniji i iznosi 911,0 mm, što ukazuje na 
trend općeg rasta količine padavina (7,8 mm manje od instrumentalnog prosjeka).  
Konkretnija potvrda navedene konstatacije nalazi se u vrijednosti petog zaokruženog 
ciklusa (koji traje od 1948. do 1972.godine) čiji prosjek iznosi 921,2 mm (2,4 mm više 
od prosjeka). Također, i unutar ovog ciklusa se mogu utvrditi dva preovlađujuća perioda 
sa suprotnom tendencijama promjene visine padavina. Prvi, koji ima uzlaznu tendenciju 
u međugodišnjoj promjeni visine padavina, traje od 1948. do 1964. sa vrijednošću 
prosjeka od 902,3 mm.  Tokom drugog postoji preovlađujući opadajući trend visine 
padavina, iako se može izdvojiti više kraćih međuperioda koji unutar kojih postoji vrlo 
izraženi porast vrijednosti. To rezultira povećanom periodskom vrijednošću prosjeka od 
961,4 mm što ukazuje na nastavak istaknute blage humizacije klime. 

Naredni zaokruženi ciklus je utvrđen u vremenskom intervalu od 1897. do 1905.godine, 
sa povećanom vrijednošću prosjeka od 954,8 mm (36 mm više od prosjeka).  Unutar 
navedenog ciklusa je moguće izdvojiti jedan period sa tendencijom kontinuiranog rasta 
godišnjih visina padavina (od 1897. do 1901.godine) sa prosjekom od 981,9 mm, i 
četvorogodišnji period (od 1902. do 1905.godine) sa tendencijom opadanja visine 
padavina, čiji prosjek iznosi 920,8 mm. 

Treći zaokruženi padavinski ciklus je jedan od najdužih s obzirom da traje od 1906. do 
1925.godine, sa prosjekom od 913,4 mm (5,4 mm manje od instrumentalnog prosjeka). 
Tokom prvog dijela ciklusa (koji traje do 1915.godine) visina padavina ima 
preovlađujuću tendenciju rasta, jer se unutar njega mogu izdvojiti dva kraća perioda sa 
smanjenjem padavina. Prosjek padavinske sume ovog perioda iznosi 963,8 mm. 

Osnovno obilježje drugog dijela ciklusa (od 1916. do 1925.godine) jeste opadanje 
visine padavina na prosjek od 863,0 mm, sa tri kratka intervala sa suprotnom 
tendencijom. 

Period od 1973. do 1983.godine se može identificirati kao posljednji stoljetnji ciklus 
kojim se u stvari završava utvrđeni trend humizacije klime, s obzirom da mu prosječna 
godišnja suma padavina iznosi 933,7 mm (14,9 mm više od prosjeka). Period sa 
pozitivnom tendencijom u međugodišnjoj promjeni visine padavina traje do 
1979.godine sa periodskim prosjekom od 971,5 mm (52,7 mm više od prosjeka), dok se 
tokom drugog perioda (do 1983.godine) prosječna godišnja visina padavina spušta na 
867,6 mm (51,2 mm više od prosjeka).  

Naredni ciklus, koji traje veoma kratko (od 1984. do 1991.godine), prosjek se spušta na 
najnižu vrijednost od 859,9 mm, zbog čega se može označiti kao vrijeme izrazitije 
aridizacije klime. Prosječna vrijednost godišnje visine padavina tokom prvog dijela 
ciklusa iznosi 890,5 mm, odnosno 901,3 mm tokom drugog dijela.  

Posljednji period, koji traje od 1992. do 2023. godine, se može identificirati kao period 
sa preovlađujućom pozitivnom tendencijom u godišnjim visinama padavina 943,2 mm 
(24,4 mm više od prosjeka). 

Tokovi desetogodišnjih presizajućih srednjaka padavina 

Analizom desetogodišnjih presizajućih srednjaka moguće je utvrditi tek 5 ciklusa čija 
prosječna dužina trajanja se kreće u granicama od 17 do 36 godina.  

Njihovo osnovno obilježje je prisustvo velikog broja kraćih vremenskih intervala (od po 
nekoliko godina) unutar kojih se ispoljavaju različite tendencije u međugodišnjim 
promjenama visine padavina. Njihova relativno velika vremenska dužina trajanja 
nemože pružiti sasvim reprezentativne pokazatelje klimatskih fluktuacija, s obzirom da 
se baš ovdje ispoljava osnovni nedostatak upotrebe ove vrste pokretnih srednjaka, a to 
je isticanje dugoperiodskih promjena klime.  

Iz navedenog razloga, slično kao i kod temperatura, kao reprezentativni predstavnici 
klimatskih fluktuacija mogu se uzeti već iznesenih 8 zaokruženih ciklusa, sa dužinom 
trajanja od 7 do 25 godina, koji se dosta dobro poklapaju sa zaokruženim ciklusima 
utvrđenih kod temperaturnih fluktuacija. 

Sl. 3: Fluktuacije godišnje sume padavina za period 1888-2010. godina na MS Sarajevo 

– Bjelave 
 

ZAKLJUČNA RAZMATRANJA 

Shodno iznesenim činjenicama može se izvesti nekoliko generalnih zaključaka o 
klimatskim fluktuacijama na području Sarajevske kotline u instrumentalnom periodu: 

- osnovno obilježje termičko-pluviometrijskog režima jeste zatopljavanje 
odnosno humidna stagnacija, s obzirom da su linearni trendovi temperature 
zraka i visine padavina pozitivni: 1,7 oC i 14 mm; 

- osciliranja stvarnih srednjih godišnjih temperatura i godišnjih suma padavina su 
veoma izražena zbog čega na osnovu njih nije moguće uočiti neke posebne 
zakonitosti u vremenskom razvoju temperatura i padavina; 

- polinomijalni trend, određen na osnovu funkcije šestog stepena, pokazao je da 
se u odnosu na normalnu temperaturu i godišnju sumu padavina, mogu izdvojiti 
četiri glavna vremenska perioda povećanih, odnosno sniženih vrijednosti, što 
upućuje na zaključak da postoji određeni fluktuativni tok temperatura zraka i 
visine padavina. Dužina ovih perioda je, međutim, dosta različita - od 18 do 40 
godina, što značajno otežava donošenje sigurnijih zaključaka o konkretnoj 
fluktuativnoj zakanomjernosti; 

- analiza petogodišnjih presizajućih srednjaka pokazala je da postoji ukupno 11 
perioda, dužine trajanja od 6 do 14 godina, koji pokazuju uglavnom suprotne 
termičko-pluviometrijske tendencije.  Ako bi se oni grupisali kao vremenski 

intervali sa zaokruženim ciklusima svih temperaturnih i padavinskih tendencija, 
onda se također može izdvojiti 11 perioda sa sljedećim vremenima trajanja: 8 
(na početku instrumentalnog perioda), 12, 12, 10, 9, 13, 9, 14, 8, 11 i 7 godina 
(na završetku instrumentalnog perioda). 

- desetogodišnji presizajući srednjaci više ističu dugoperiodska kolebanja, zbog 
čega ih, u odnosu na različite temperaturne i padavinske trendove, ima ukupno 
devet, sa dužinama trajanja koja se kreću od 9 do 19 godina. Ako bi se i oni 
grupisali u zaokružene periode, dobilo bi se ukupno 5 fluktuativnih perioda, sa 
dužinama trajanja od 15 do 25 godina.  

Na osnovu iznesenih zaključaka može se konstatovati postojanje određenih cikličnih 
tokova temperature zraka i godišnje sume padavina, čiji broj varira u odnosu na način 
njihovog utvrđivanja. Petogodišnji presizajući srednjaci ipak najrealnije odražavaju 
osciliranja temperaturnog režima, i mogli bi se prihvatiti kao fluktuativni ciklusi unutar 
kojih se ispoljavaju sva postojeća klimatska obilježja Sarajevske kotline.  
 

CONCLUSION 

Based on the presented facts, several general conclusions can be drawn about climate 
fluctuations in the Sarajevo Basin during the instrumental period: 

- The main characteristic of the thermal-pluviometric regime is warming or 
humid stagnation, considering that the linear trends of air temperature and 
precipitation amounts are positive: 1.7°C and 14 mm, respectively; 

- The oscillations of actual mean annual temperatures and annual precipitation 
sums are very pronounced, which makes it difficult to identify specific patterns 
in the temporal development of temperature and precipitation; 

- A polynomial trend, determined using a sixth-degree function, showed that 
compared to the normal temperature and annual precipitation sum, four main 
time periods of increased or decreased values can be distinguished. This 
indicates the existence of a certain fluctuating course of air temperature and 
precipitation levels. However, the duration of these periods varies significantly 
— from 18 to 40 years — which makes it considerably difficult to draw more 
definitive conclusions about any concrete fluctuation regularity; 

- The analysis of five-year moving averages revealed a total of 11 periods, lasting 
from 6 to 14 years, which generally show opposing thermal-pluviometric 
tendencies. If these are grouped as time intervals representing complete cycles 
of all temperature and precipitation tendencies, 11 periods can be distinguished 
with the following durations: 8 years (at the beginning of the instrumental 
period), 12, 12, 10, 9, 13, 9, 14, 8, 11, and 7 years (at the end of the 
instrumental period); 

- Ten-year moving averages emphasize long-term variations more strongly, 
which is why there are a total of nine such periods based on different 

temperature and precipitation trends, with durations ranging from 9 to 19 years. 
If these are grouped into complete periods, a total of five fluctuation periods are 
obtained, lasting from 15 to 25 years. 

Based on the above conclusions, it can be stated that there are certain cyclic patterns in 
air temperature and annual precipitation, with the number of such cycles varying 
depending on the method of their determination. However, five-year moving averages 
most realistically reflect the oscillations of the temperature regime and could be 
accepted as fluctuation cycles within which all existing climate characteristics of the 
Sarajevo Basin are manifested. 

Sažetak 

Mogućnosti Bosne i Hercegovine da se koncipira kao država sa značajnim potencijalom za 
razvoj održivog turizma u osjetljivim prirodnim područjima, vodilja su u analizi reljefnih i 
kulturoloških karakteristika prostora uokvirenog stazama predstavljenim projektom Via 
Dinarica. 
U prostoru oivičenom Zelenom i Bijelom stazom, definisanim projektom Via Dinarica, 
osmišljene su tri staze, smjera kontrastnog „dinarskom“. Korelacija između rastućeg outdoor 
turizma i geomorfološke osnove je neupitna, a staze „Kontra Dinarice“ stoje u ulozi pokazatelja 
kontinuiranog niza impozantnosti oblika u dinarskom kršu, što je, uz manifestaciju 
višestoljetnog preplitanja kultura na ovom području, u poziciji da omogući Bosni i Hercegovini 
njihovu valorizaciju u turističke svrhe, potpomažući sveukupni ekonomski razvoj.  
Korištenjem induktivno-deduktivnog metoda, kroz rad je sintetiziran terenskim istraživanjem i 
analizom shvaćeni turistički potencijal motiva tri staze u međusobnoj komplementarnosti, te je 
isti kvantitativno-kvalitativnim parametrima i tabelarno predstavljen. Vizualizaciju prepoznatog 
značaja omogućavaju kartografski prikazi izrađeni u ArcGIS-u (10.3.), dok grafički prikazi 
dočaravaju visinske promjene duž staza. 
Ključne riječi: Dinaridi, održivi i outdoor turizam, planinarske staze, Via Dinarica. 

 
PROPOSAL FOR THE ESTABLISHMENT OF TRANSVERSAL 

ROUTES WITH THE AIM OF CONNECTING THE WHITE AND THE 

GREEN TRAIL WITHIN THE VIA DINARICA CONCEPT IN BOSNIA 

AND HERZEGOVINA 

 
Abstract 

Bosnia and Herzegovina's potential to be conceptualized as a country with significant 
opportunities for sustainable tourism development in sensitive natural areas, serves as a guiding 

principle in analyzing the relief and cultural characteristics of the region framed by the trails 
presented in the Via Dinarica project. 
Within the area delineated by the Green and White Trails, defined by the Via Dinarica project, 
three new trails have been designed, oriented in a direction contrasting to the "Dinaric" one. The 
correlation between the growing outdoor tourism and the geomorphological foundation is 
undeniable, and the "Kontra Dinarica" trails serve as indicators of a continuous array of 
impressive geomorphological forms within the Dinaric karst, which is, along with the region's 
centuries-old cultural interweaving, in position to enable Bosnia and Herzegovina to leverage 
these assets for tourism development, thus contributing to overall economic growth. 
Using the inductive-deductive method, the study synthesizes the tourism potential of the motifs 
of the three trails in their mutual complementarity, as understood through field research and 
analysis. The findings are presented through quantitative and qualitative parameters in a tabular 
form, with their recognized significance further illustrated by cartographic visuals created using 
ArcGIS (10.3.), while graphical representations depict the elevation changes along the trails.  
Key words: Dinarides, sustainable and outdoor tourism, hiking trails, Via Dinarica. 

 
UVOD 

 
Po uzoru na odveć valorizovane europske i svjetske planinarske trase, analizirajući 
karakteristike i prednosti terena balkanskih zemalja, a na inicijativu USAID-a i UNDP-
a, projektom Via Dinarica uspostavljena su tri pravca koji se protežu kroz sedam država 
pod simboličnim sloganom „Connecting Naturally“1 - prirodno povezuje, podsjećajući 
tako na činjenicu da priroda i planine ne poznaju administrativne granice, a obiluju 
potencijalom za smanjenje nejednakosti i jaza kroz međunarodno povezivanje, sa 
zajedničkim ciljem zaštite i unapređenja prirodnih i kulturnih vrijednosti. 
Zelena, Bijela i Plava planinarska staza, definisane ovim projektom, povezuju brojne 
planine, rijeke, jezera, speleološke i kulturno-historijske objekte, a u poziciji su da 
potpomognu razvoj ekonomski slabije razvijenih područja kroz razvoj održivog 
turizma, podižući svijest o značaju očuvanja prirode. 
U pokušaju da se nedovoljno valorizovani, a visoko vrijedni prostori Bosne i 
Hercegovine izdvoje po ličnim svojstvima, a spoje u cjelinu, povezivanjem Bijele i 
Zelene staze, definisanih projektom Via Dinarica, transverzalnim pravcima, koji su po 
svrsi i srži isti, a po funkciji komplementarni, osmišljene su tri staze, smjera 
kontrastnog dinarskom. Zamišljene su kao duga pješačka tura, koja nudi mogućnost 
dnevnog/višednevnog pauziranja, prelaska s jedne staze na drugu, ili korištenja jednog 
dijela staze kao samostalne kratke ture. Motivi označeni na stazama „Kontra Dinarice“ 
čine prostorno kontinuirani niz čiji obilazak ima povoljan utjecaj na psihofizičko stanje 
posjetioca, a proizlazi iz različitih aspekata, poput pejzažno-estetskih, sportsko-
rekreativnih, naučno-istraživačkih i kulturno-historijskih, pri čemu je poseban naglasak 

 
1 We’re back…for good, https://www.viadinarica.com/en/component/content/article?id=104:we-
re-back-for-good (pristupljeno 11.11.2024.) 

https://www.viadinarica.com/en/component/content/article?id=104:we-re-back-for-good
https://www.viadinarica.com/en/component/content/article?id=104:we-re-back-for-good

stavljen na činjenicu da se značaj motiva povećava stvaranjem turističke ponude 
bazirane na međusobnoj komplementarnosti jedinstvenih vrijednosti. 
 
ZAPADNA STAZA KONTRA DINARICE   

 

Prva, zapadna staza Kontra Dinarice počinje u Jajcu, općini u središnjoj Bosni, a 
završava u južnom dijelu Buškog jezera, spajajući se sa Bijelom stazom Via Dinarice. 
Ukupna dužina ove staze iznosi 217,5 km, a u kontinuitetu je, prema procjenama, 
potrebno oko 64 sata i 15 minuta da se pređe, iako je u stvarnosti taj vremenski okvir 
znatno duži. Najviša tačka nalazi se na vrhu Cincara, na 2005 m nadmorske visine, a 
najniža tačka u okolini Plivskog vodopada, na 370 m nadmorske visine.  
 

 
Sl. 1: Zapadna staza Kontra Dinarice 

Izvor: Autor 
 
Na dužini od 217,5 km, Zapadna staza Kontra Dinarice prolazi kroz nekoliko općina: 
Jajce, Šipovo, Kupres, Glamoč, Livno i Tomislavgrad. Na ovom prostoru nalaze se 
brojni turistički motivi, i to:  

• Planine: Stožer, Malovan, Cincar, Krug, Kamešnica 
• Rijeke: Pliva, Janj, Bistrica, Milač, Žabljak, Sturba, Lipa 



Zbornik radova Šestog kongresa geografa Bosne i Hercegovine 

 

41 
 

• Jezera: Malo Plivsko jezero, Veliko Plivsko jezero, Mali Ěol, Veliki Ěol, 
Rastičevsko jezero, Kukavičko jezero, Turjača, Neven, Buško jezero 

• Izvori: izvor Plive, izvor Janja 
• Ostali hidrografski motivi: Plivski vodopad, Janjske otoke 
• Geomorfološki motivi: Vaganska pećina, Kupreško polje, Japage (Japažica, 

Kotlić, Crljenka, Mrnjašica, Topolovica), Usađeni kamen 
• Kulturno-historijski motivi: tvrđava u Jajcu, Mlinovi na Plivi, stari grad 

Livno. 
 

Sl. 2: Visinski profil Zapadne staze 
Izvor: Autor 

 
CENTRALNA STAZA KONTRA DINARICE 

 
Ukupna dužina druge, Centralne staze Kontra Dinarice je 223,3 km. Najviša tačka ove 
staze nalazi se 2112 m nadmorske visine, na najvišem vrhu Vranice- Nadkrstcu, a 
najniža tačka u Novom Travniku i rijeci Jaglenici, na 505 m.  
 

Sl. 3: Visinski profil Centralne staze 
Izvor: Autor 

Uslovno rečeno, potrebno je oko 68 sati i 10 minuta u kontinuitetu da se ova staza 
pređe. Ova staza prolazi kroz općine: Travnik, Novi Travnik, Bugojno, Gornji Vakuf, 
Prozor, Jablanicu i Tomislavgrad, a duž nje su smješteni brojni motivi: 
 

• Planine: Vlašić, Vilenica, Radovan, Vranica, Raduša, Vran 
• Rijeke: Lašva, Jaglenica, Grlovnica, Bistrica, Vrbas 
• Jezera: Radovan, Prokoško, Ždrimačka jezera (Pasje, Hadžića, Pijavičko), 

Veliko (Rumbočko) jezero, Ramsko, Blidinje jezero 
• Hidrografski motivi: izvor Vrbasa, Ždrimački vodopad 
• Kulturno-historijski motivi: Travnička tvrđava, nekropola stećaka Maculje, 

poluotok Šćit (galerija, muzej, skulpture), spomenik Divi Grabovčevoj, 
nekropola stećaka Dugo polje. 

 

 
Sl. 4: Centralna staza Kontra Dinarice 

Izvor: Autor 

ISTOČNA STAZA KONTRA DINARICE   

 
Ukupna dužina treće, Istočne staze Kontra Dinarice, u prostoru između Ponijera i 
Prenja, iznosi 178,5 km. Najviša tačka nalazi se na Prenju, na vrhu Velika kapa na 2005 
m nadmorske visine, a najniža u Konjicu, na rijeci Neretvi, na 283 m nadmorske visine. 
Teoretski je potrebno 61 sat i 5 minuta u kontinuitetu da se ova staza pređe, dok praksa 
mjeri daleko veći broj. 
 

 
Sl. 5: Istočna staza Kontra Dinarice 

Izvor: Autor 
 
Istočna staza Kontra Dinarice prolazi kroz općine: Kakanj, Busovaču, Fojnicu i Konjic, 
a među turističkim motivima se izdvajaju: 
 

• Planine: Ponijeri, Hum, Zec, Pogorelica, Bitovnja, Lisin, Snježnica, Zlatar, 
Prenj 

• Rijeke: Zgošća, Bosna, Dragača, Neretva 
• Hidrografski motivi: slapovi Kozice, izvor Vrbasa 
• Kulturno-historijski motivi: nekropola stećaka Zagrađe-Ivnica, Titov bunker, 

stari most u Konjicu. 

Sl. 6: Visinski profil Istočne staze 
Izvor: Autor 

 
TURISTIČKA VALORIZACIJA MOTIVA STAZA KONTRA DINARICE 

 

Deskriptivni i vizualni način prikazivanja vrijednosti motiva daju mnogo informacija o 
njima, a kako bi slika bila potpunija, koriste se i kvantitativno-kvalitativne metode. 
Vrijednost motiva predstavljenih stazama analizirana je kroz kriterije koji čine 
kombinaciju nekoliko modela valorizacije, a čiji su autori Vasiljević (2015), Reynard i 
dr. (2005), Pralong i Reynard (2005) i Reynard (2008). Ova metoda kombinuje 
parametre grupisane u nekoliko kategorija, posmatranih kao vrijednosti, gdje osnovnu 
vrijednost čine naučno-obrazovna, pejzažno-estetska, te zaštitna vrijednost, dok dodanu 
čine funkcionalna i turistička vrijednost. Maksimalna ocjena koju neki motiv može 
dobiti je 25, i to 13 za osnovnu, a 12 za dodanu vrijednost. Mjereni parametri se 
odlikuju provjerljivošću podataka, i kao takvi imaju visok stepen objektivnosti, dok zbir 
dobijenih vrijednosti svakog motiva stoji u ulozi pokazatelja njegovog potencijala za 
valorizaciju u turističke svrhe.  
U okviru naučno-obrazovne vrijednosti geomorfolokaliteta istražuje se zastupljenost u 
odnosu na analizirano područje (VNO 1), reprezentativnost i interpretabilnost 
geomorfoloških procesa (VNO 2), stepen naučne spoznaje o geomorfolokalitetu (VNO 
3) i ekološka vrijednost (VNO 4). Vrijednosti koje se dodjeljuju parametrima 
reflektiraju njihov značaj na skali od 0 do 1. 
Pejzažnu vrijednost geomorfolokaliteta čine vidikovci (VPE 1), površina ili visina 
lokaliteta (VPE 2), okolni pejzaž (kvalitet panoramskog razgledanja, prisustvo vodenih 
površina, vegetacije i sl.- VPE 3) te ambijentalno uklapanje (stepen kontrasta sa 
prirodom, vertikalna raščlanjenost itd. - VPE 4). Ukupna ocjena geomorfolokaliteta 
može dostići maksimalnu vrijednost od 4, s obzirom na to da je svaka od navedenih 
kategorija ocijenjena na skali od 0 do 1, pri čemu je skala podijeljena u 3 do 5 različitih 
vrijednosti koje pokazuju specifične karakteristike svakog lokaliteta. 

Zaštitna vrijednost geomorfolokaliteta se mjeri kroz pet kategorija: stepen očuvanosti 
(VZ 1), postojeće i potencijalne prijetnje (VZ 2), nivo zaštite kroz zakonska ograničenja 
(VZ 3), ranjivost (VZ 4) a ulogu igra i prikladan broj posjetioca u grupi (VZ 5). Svaka 
od njih ocjenjuje specifične aspekte zaštite lokaliteta, pri čemu prijetnje i zakonska 
zaštita mogu biti predstavljene kroz tri stepena, dok ostale kategorije uključuju pet 
različitih nivoa. Ukoliko neki lokalitet zadovoljava najviše kriterije u svakoj kategoriji, 
ocjena njegove zaštitne vrijednosti može biti maksimalno 5. 
Funkcionalna vrijednost geomorfolokaliteta ocjenjuje se kroz šest ključnih varijabli: 
dostupnost (VF 1), prisustvo relevantnih prirodnih vrijednosti, tj. diverzitet 
geomorfoloških, stratigrafskih i paleontoloških oblika i/ili karakteristika (VF 2), 
prisustvo materijalnih i/ili nematerijalnih kulturnih dobara (VF 3), blizinu emitivnih 
centara (VF 4), blizinu putnih komunikacija (VF 5) i moguće aktivnosti (naučne, 
obrazovne, turističke, rekreacijske i druge- VF 6). Vrijednost svake varijable je 
podijeljena u pet nivoa osim mjere prisustva kulturnih dobara, koja je podijeljena u tri. 
Ukupna ocjena geomorfolokaliteta temelji se na procjeni svega navedenog, pri čemu 
maksimalna moguća ocjena iznosi 6, ukoliko lokalitet ostvaruje najviše moguće 
vrijednosti u svim kategorijama. 
Turistička vrijednost geomorfolokaliteta ocjenjuje se kroz šest ključnih parametara: 
promocija (VT 1), turističko-propagandni materijal i info paneli (VT 2), turistička 
infrastruktura (VT 3), turistički vodiči (VT 4), usluge objekata za smještaj (VT 5) i 
usluge objekata za ishranu (VT 6). Svaka kategorija ocjenjuje specifične aspekte 
turističke ponude lokaliteta, pri čemu su svi kriteriji podijeljeni u pet nivoa, osim usluga 
smještaja i usluga ishrane, koje ocjenjuju udaljenost od lokaliteta kroz četiri nivoa. 
Ocjene se kreću od 0, što označava potpuni izostanak ili slab kvalitet usluge, do 1, što 
označava izuzetnu kvalitetu i međunarodni nivo usluga i infrastrukture. Ukupna ocjena 
temelji se na procjeni svih varijabli, pri čemu lokalitet može dostići maksimalnu ocjenu 
od 6. Kvantitativno-kvalitativni aspekti vrednovanja motiva izraženi su u konačnici 
brojkama i kao takvi su međusobno uporedivi, čime je omogućeno njihovo 
pozicioniranje na skali turističke atraktivnosti u svoj specifičnosti svojih svojstava. 
Staze predstavljene ovim radom zamišljene su kao cjelina koju čini kontinuirani niz 
motiva različite vrijednosti, prostorno raspoređenih tako da je stepen međusobne 
komplementarnosti na maksimumu, te da izostavljanje jednog od njih smanjuje ukupnu 
vrijednost te cjeline. 
Zahvaljujući podrobnom istraživanju literature i terena, po pet motiva svake staze je 
izdvojeno kao samostalno, i analizirano kroz prethodno definisane parametre. Rezultati 
analize su svojevrsna vodilja u razumijevanju mogućnosti koju određeni prostor ima za 
razvoj turizma i promociju na nivou višem od lokalnog. 

TURISTIČKA VALORIZACIJA MOTIVA ZAPADNE STAZE 
 
Od svih pomenutih motiva prve staze izdvojeni su oni čija je turistička valorizacija već 
dostigla određeni stepen razvoja, uz tendencije ka poboljšanju. 
 

Tab. 1: Turistička valorizacija motiva Zapadne staze Kontra Dinarice 
Motiv Osnovna vrijednost Dodana vrijednost Ukupna vrijednost 

Plivski vodopad 11,50 11 22,50 
Vaganska pećina 8,75 7,75 16,50 
Japage 9 6,50 15,50 

Kukavičko jezero 9,50 7 16,50 
Planina Cincar 10,5 9,25 19,75 

Izvor: Autor 
 
Sudeći po obavljenoj analizi, a i po činjeničnom stanju, od pet izdvojenih motiva 
Zapadne staze, Plivski vodopad ima najveći turistički potencijal, sa ukupnom ocjenom 
22,50 od 25. Njegova pozicioniranost u centru grada čini ga jedinstvenim u svijetu, a u 
skladu s tim je interesovanje za njega, koje iz godine u godinu raste, kako u 
regionalnim, tako i u međunarodnim krugovima. Ono što predstavlja prijetnju 
njegovom daljem turističkom razvoju je isto ono što ga i čini, a to je ljudska aktivnost. 
Kako bi se to izbjeglo, potrebno je djelovanje u skladu sa stepenom zaštite i željenim 
smjerom razvoja, koje pak ne igra protiv povećanja broja turista, nego pronalazi načine 
da se ta djelovanja izbalansiraju. Veliki podstrek razvoju turizma Plivskog vodopada 
daje i njegovo okruženje, tj. ostali turistički motivi u neposrednoj blizini, poput Plivskih 
jezera, izvora Plive, ali i motiva u prostoru Kupreškog polja, poput Japaga. Ocjena 
turističke vrijednosti Japaga po definisanim paramterima je 15,50, a razlog tako velike 
razlike između ova dva motiva je prvenstveno pristup istim, promocija, kao i opća 
zainteresovanost za ovaj tip geomorfološkog lokaliteta. Atraktivnost Japaga nije na 
nivou koji bi omogućio omasovljenje turističkih aktivnosti, ali su dobar primjer procesa 
karakterističnih za krški teren, pa bi turistički značaj djelimično moglo promijeniti 
stavljanje akcenta na njihovu edukativnu vrijednost, u smislu objašnjavanja njihovog 
postanka.  
Nešto višu ocjenu, od 16,50 imaju i Vaganska pećina i Kukavičko jezero, koje se od 
Japaga nalaze gotovo na jednakoj udaljenosti, sa suprotnih strana. Uprkos jednakoj 
ocjeni, i neupitnoj atraktivnosti oba motiva, njihovo poređenje je skup suprotnosti, 
prvenstveno zbog različitosti reljefne forme, a time i tipa turista koji bi ih dodali na 
svoju listu za posjetu. Nedavno otvorena Vaganska pećina dobar je edukativni resurs, 
što je, osim za individualne turiste, čini pogodnom i za školske izlete, dok nasuprot njoj 
stoji Kukavičko jezero, kao lokacija izuzetno pogodna za relaksaciju. Turističko 
uređenje Vaganske pećine je relativno dobro, s tim da uprava u planu ima i proširenje 
obuhvata područja dostupnog turistima, dok prostor Kukavičkog jezera čini lako 

dostupnu, ali neuređenu cjelinu, što ipak ne spriječava redovne posjete. Visoku ocjenu 
dobila je i planina Cincar, i to 19,75, zahvaljujući velikom prostornom obuhvatu, a time 
i velikom biodiverzitetu, te mogućnostima za turistički razvoj. Očuvanost prostora 
rezultat je vrednovanja od strane lokalnog stanovništva i posjetioca, obzirom da 
državna zaštita ne postoji. Promocija vrijednosti je manje-više na lokalnom i 
regionalnom nivou, te u rukama planinarskih društava.  
Cijeli sliv Plive i Janja, prostor Kupreškog polja sa Japagama i Rastičevskim jezerom, 
te kontrastnim uzvišenjima Stožera, Malovana, Cincara i Krug planine, kuriozitet 
Usađenog kamena i jezera Turjače, kao i pejzaž Kamešnice i Buškog jezera, čine 
samostalne motive čiji značaj dostiže najviši nivo kad se u obzir uzme njihova 
međusobna komplementarnost, na način da se isti povežu u kontinuirani niz, kroz 
višednevne pješačke ture. 
 
TURISTIČKA VALORIZACIJA MOTIVA CENTRALNE STAZE 
 
Vjerodostojnije prikazivanje potencijala druge staze prikazano je kroz analizu 
definirajućih faktora pet najznačajnijih motiva.  
 
Tab. 2: Turistička valorizacija motiva Centralne staze Kontra Dinarice 

Motiv Osnovna vrijednost Dodana vrijednost 
Ukupna 

vrijednost 

Vlašić 10,25 9,50 19,75 
Vranica 11,25 7,75 19 

Prokoško jezero 8,75 7,75 16,50 
Ždrimački vodopad 9,50 6,25 15,75 
Ramsko jezero 10,75 8,75 19,50 

Izvor: Autor 
 
Najveći broj bodova za ukupnu vrijednost geomorfolokaliteta među motivima 
Centralne staze ostvarila je planina Vlašić, iako u parametrima kojima se mjeri osnovna 
vrijednost cijeli jedan bod zaostaje za planinom Vranicom. Bodovi dodijeljeni za sve 
motive u kategoriji broja vidikovaca rezultat su terenskog istraživanja, a bitno je 
naglasiti da nisu svi vidikovci uređeni i označeni kao takvi, pa ipak, nerijetko je na tim 
mjestima staza više utabana, što ukazuje na to da su brojni posjetioci prepoznali 
vrijednost pejzaža iz tih uglova. Planina Vlašić odveć je turistički valorizovana, i na 
njoj je razvijen višesezonski turizam, čiji je razvoj pratila i izgradnja smještajnih 
kapaciteta. To je i prednost i mana, obzirom na to da je prirodni pejzaž uveliko 
promijenjen, a u planu je da se promijeni još i više. Pristup Vlašiću je u velikoj mjeri 
olakšan pogodnom infrastrukturom, što pogoduje razvoju masovnog turizma, a u isto 
vrijeme odbija zaljubljenike u iskonsku prirodu. Obzirom da ta planina nije zakonski 

zaštićena, ostaje nada da će njen dalji razvoj biti iole u skladu sa davno zatečenim 
prirodnim stanjem.  
Planina Vranica sa ukupnom vrijednosti od 19 djelimično zaostaje za Vlašićem, upravo 
iz razloga što je udaljena od glavnih saobraćajnica i teže dostupna automobilom i 
autobusom, koji čine preduvjete omasovljenja turizma. Turistička infrastruktura nije 
razvijena, što se na prvu čini kao mana, a u biti čini prednost sa aspekta očuvanosti 
prirodnog stanja, koje je osnov njene vrijednosti. Pogodna je za razne aktivnosti i često 
je odredište onih što traže bijeg od modificiranog svijeta, a uprkos tome nije adekvatno 
promovisana niti zaštićena od strane države, za razliku od jezera koje se nalazi na 
njenim obroncima, Prokoškog. Uprkos tome, Prokoško jezero je mjesto bespravne 
gradnje i masovnog turizma, a time i negativnih posljedica istog, koje proizlaze iz 
nemara posjetioca, a manifestiraju se prije svega neadekvatno odloženim otpadom, te 
otpadnim vodama. Sve to uslovljava promjenu i ugrožavanje prirodnih vrijednosti na 
kojim je zaštita i zasnovana, čemu svjedoči i činjenica da je endemska vrsta triton u 
izumiranju.  Potrebno je pronaći balans između očuvanja osnovnih svojstava i razvoja 
turizma, kako bi se omogućila njegova dugoročna održivost.  
Ramsko jezero, iako umjetna tvorevina, predstavlja često odredište različitih kategorija 
turista, zahvaljujući svojoj atraktivnosti, površini, a i mogućnostima koje pruža. Uprkos  
prekograničnoj suradnji, kvalitet propagadnog materijala bi, kao i za sve ostale motive, 
mogao biti i bolji. Ipak, uzevši u obzir da je primarna funkcija jezera proizvodnja 
električne energije, a da s aspekta turizma pruža mogućnost kupanja, planinarenja, 
religijskih posjeta i drugog, njegov razvoj nije zanemariv, a dodatno je pospješen i  
brojnim smještajnim kapacitetima i gastronomskom ponudom, te je za očekivati da će  
postati i značajnija destinacija.  
Najmanju ocjenu od izdvojenih motiva ostvario je Ždrimački vodopad- 15,75, pa ipak, 
posmatrajući ga kao dio staze primarno orijentirane na prirodna bogatstva prostora 
Bosne i Hercegovine, teoretski mu je vrijednost mnogo veća. Razlog niske ocjene je 
prvenstveno pristup vodopadu, koji nije olakšan saobraćajnicama kao pokretačem 
masovnog turizma, a s druge strane upravo to je ono što ga čini visoko vrijednim, 
uzevši u obzir da prostor nije izmijenjen na način koji bi ga ugrozio. Turistička 
infrastruktura ipak postoji, ali su korišteni prirodni materijali i poštovani su prirodni 
zakoni, što ovaj geomorfolokalitet stavlja pri sami vrh ljestvice neizostavnih motiva 
koji čine ovu stazu, i čija vrijednost je najveća kad se posmatraju u međusobnoj 
komplementarnosti. 
 
TURISTIČKA VALORIZACIJA MOTIVA ISTOČNE STAZE  
 
Ocjene pet motiva izdvojenih sa Istočne staze su vidno manje od motiva ostale dvije, 
što je prije svega uzrokovano neadekvatnom infrastrukturom, relativno niskom 
zainteresovanošću od strane naučnih krugova i turističkih organizacija, a time i 
neadekvatnom promocijom istih.  

Najniži broj bodova, 14, ostvario je Hum. To je rezultat činjenice da nije dovoljno 
poznat van lokalnih krugova, te, iako ima zanimljiv pejzaž, zbir subjektivnih ocjena 
ispitanika to baš i ne potvrđuje. Promocija ovog lokaliteta svedena je na općinski nivo, 
nivo zaštite je nepostojeći, a i turističku infrastrukturu čini samo jedan planinarski dom. 
Hum se gotovo i ne pominje u turističkim brošurama, a samim tim je teško i očekivati 
veću posjećenost ovog lokaliteta. Ipak, očuvanost prirode, divlji konji i livade čine ga 
lokalitetom vrijednim pomena i opravdavaju njegovo mjesto na stazi.  
 
Tab. 3: Turistička valorizacija motiva Istočne staze Kontra Dinarice 

Motiv Osnovna vrijednost Dodana vrijednost Ukupna vrijednost 
Ponijeri 7,50 7,25 14,75 

Hum 8 6 14 
Slapovi Kozice 9,75 5 14,75 
Zec 10,50 5,50 16 

Bitovnja 10 8,50 18,50 
Izvor: Autor 
 
Isti broj bodova, 14,75, ostvarili su Ponijeri i slapovi Kozice, ali se bodovi analizirane 
dvije kategorije veoma razlikuju. Ponijeri su lako dostupna destinacija, a zahvaljujući 
skijalištu naročito posjećena u zimskim mjesecima, i ne toliko izmijenjena 
antropogenim djelovanjem, iako postoje planovi za nadogradnju postojeće turističke 
infrastrukture. Niže je nadmorske visine od ostalih planina ove staze, ali su smještajni 
objekti i objekti za ishranu u skladu sa cjelogodišnjom posjećenosti. Potrebno je uložiti 
u promociju ovog lokaliteta, kako bi se za posjetu odlučili i turisti iz drugih kantona, pa 
i šire.  
Slapovi Kozice su lokacija relativno teško dostupna vozilom, ali je ta djelimična 
izoliranost od mogućeg zagađenja saobraćajnica omogućila neizmijenjenost prirodnog 
stanja. Zbog male površine broj potencijalnih vidikovaca je manji, pa ipak, vodopadu je 
moguće pristupiti iz raznih uglova i visina. U zadnjih nekoliko godina je porasla 
popularnost slapova kao samostalne destinacije, ili u okviru planinarskih tura, pa je za 
očekivati da će broj posjetioca rasti, a nadat je se da će to biti u granicama održivosti i u 
skladu sa postojećim stepenom zaštite. 
Zec, kao ogranak Vranice, čini često odredište na planinarskim turama koje obilaze ovu 
grupu. Ukupna vrijednost geomorfolokaliteta Zec planine iznosi 16, a vrijednost joj 
prije svega umanjuje mogućnost pristupa, koji je otežan zbog neadekvatne saobraćajne 
mreže za potrebe masovnijeg turizma. S aspekta planinarstva to ne predstavlja nikakvu 
prepreku, pa čak čini i prednost, jer je time umanjena mogućnost zagađenja i posjeta 
ekološki neosviještenih pojedinaca. Oni koji se odluče za posjet Zecu su istinski 
ljubitelji prirode, i čine to uprkos slabijoj turističkoj infrastrukturi, a da bi se odmakli od 
svakodnevne gradske buke. Tim više dobija na značaj pejzažna vrijednost i moguće 

aktivnosti na planini, pa je stvarna ocjena lokaliteta potencijalno i veća nego rezultati 
istraživanja pokazuju. 
Od pet izdvojenih motiva sa treće staze, Bitovnja prednjači sa 18,5 bodova. 
Jednoglasnom odlukom ispitanika u kategoriji pejzažne vrijednosti ostvarila je 
maksimalna broj bodova, iako se na vrhu nalazi relej. Pristup joj nije zahtijevan, a ipak, 
na Bitovnji je planirana izgradnja i vjetroelektrana, u svrhu prikupljanja energije iz 
obnovljivih resursa, pa će naredne godine pokazati koliko će Bitovnja sačuvati prirodno 
stanje. Za sad se turizam ne razvija neplanski, uprkos redovnoj posjećenosti planine. 
Posjećenost bi bila još i veća, kada bi njen potencijal bio adekvatnije predstavljen širim 
masama, i u skladu sa napretkom tehnologije. U tom slučaju bi se trebala uzeti u obzir i 
uspostava novih smještajnih kapaciteta, iako su postojeći za trenutne potrebe dovoljni. 
Turistički potencijal ostalih motiva sa svake od staza nije zanemariv, uprkos tome što 
nisu obuhvaćeni prethodnom podrobnom analizom.  
Glavna prepreka turističkom razvoju svih analiziranih, a i ostalih motiva staza je 
infrastruktura i promocija. Iskusni planinari i ljubitelji prirode će sami naći informacije 
o lokalitetima i odlučiti se za potragu za istim, dok povremeni izletnici biraju samo 
primamljivo predstavljena, i lako dostupna mjesta. Tome u prilog stoji i činjenica da se 
turisti odlučuju za posjetu najpoznatijih lokacija, koje takvim čine internet oglasi, 
brošure i plakati, dok su manje poznate lokacije ujedno i teže dostupne, iako nerijetko 
jednako vrijedne. Tehnologija je znatno napredovala, načini snimanja, uređivanja, 
distribuiranja i drugog neprestano dostižu viši nivo, a na nadležnim institucijama, 
organizacijama i pojedincima je da i promocija bosanskohercegovačkih vrijednosti 
dosegne taj nivo, te da se činjenica da je jednim klikom dostupno more informacija, 
iskoristi na pravi način.  
 

ZAKLJUČAK 

 

Od najranijih vremena, uvjeti za život i sveukupni razvoj određenog prostora počivaju 
na prirodnoj osnovi, uprkos čemu se odnos čovjeka prema prirodi kroz historiju 
mijenjao, nerijetko premašujući okvire održivosti. Ipak, ubrzan tempo života doveo je 
do potrebe pronalaska ličnog mira, ali i ravnoteže u tom kompleksnom međuodnosu, pa 
su i fundamentalne vrijednosti okolnog prostora pogledane drugim očima. Turizam je, 
kao jedna od najdinamičnijih i najbrže rastućih grana u svijetu, koja međudjeluje sa 
svim ostalim privrednim djelatnostima, ponudio brz odgovor na prepoznate potrebe, 
fokusirajući se na prirodnu osnovu kao faktor koji omogućava bijeg iz užurbanosti 
svakodnevnice kroz odmor, uključujući pri tome i fizičku aktivnost uz dozu adrenalina. 
Bosna i Hercegovina je prostor brojnih biljnih i životinjskih rijetkosti te geomorfoloških 
vrijednosti, koje, upotpunjene kulturno-historijskim spomenicima, a time i pričama, 
imaju velik turistički potencijal. Uspostava tri planinarske staze Kontra Dinarice 
naglasak stavlja na nove mogućnosti razvoja održivog turizma, kao faktora koji bi 
omogućio adekvatnu zaštitu prirodnih vrijednosti, uz njihovu istovremenu valorizaciju 

u turističke svrhe. Iako se turističke aktivnosti u prirodnim predjelima manifestuju 
dvojako - pozitivno i negativno, adekvatno organizovane, s ukalupljenim svim 
rijetkostima i prednostima prostora te naučnih spoznaja o njemu u turističku ponudu, a 
upotpunjene monitoringom i razmjenom informacija, u stanju su podići svijest o 
okolišu kao najznačajnijem resursu pored čovjeka, koji stoji u ulozi aktivnog učesnika 
odgovornog za sadašnje i buduće stanje prirodne osnove kao okosnice razvoja, 
sposobnog osigurati ostvarenje svih njenih potencijala uz istovremeno ostvarenje 
zacrtanih ličnih ciljeva. Djelovanje u skladu s prirodom i njenim zakonima kao takvo 
treba dobiti primat prilikom planiranja, koje za rezultat ima širok spektar beneficija. 
Staze „Kontra Dinarice“ prolaze kroz brojne općine, slivove, planinske predjele, duž 
kojih se stvara slika raznolikosti uslova na relativno malom prostoru. Pejzažna 
atraktivnost prirodnih područja Bosne i Hercegovine je neupitna, ali je dostupnost istih 
daleko ispod prihvatljive, osim uz dobru opremu, kondiciju i volju. Ova činjenica je 
istovremena prednost i mana, uzme li se u obzir to da su teže dostupne lokacije 
prirodnih vrijednosti odredište istinskih ljubitelja prirode, koji oštro osuđuju svaki 
nemar prema njoj. S druge strane, to otežava turističku valorizaciju, što se negativno 
odražava na zainteresovanost za data područja, a time i sredstva potrebna za njihovo 
očuvanje. Rezultat toga su mnoge značajne bosanskohercegovačke lokacije prirodnih 
vrijednosti, prepuštene lokalcima, prolaznicima i zubu vremena. 
Mnogi motivi staza nisu zaštićeni od strane države, niti se vrše značajnija ulaganja, ali 
rastuća potreba za boravkom u prirodi i olakšan način dijeljenja informacija daju 
podstrek pronalaženju načina da djelimično izolirana ili slabije razvijena područja 
dobiju na značaju, razviju se i povežu, međusobno se nadopunjujući. 
Osnovni i zajednički epitet svih motiva sve tri staze je međusobna komplementarnost, 
koja povećava značaj svakom ponaosob, a staze čini vrijednim posjete. Kad se tome 
doda i varijanta prelaska s jedne staze na drugu, ili na neku od staza Via Dinarice, 
mogućnosti su beskrajne. U ovisnosti od emitivnog centra, staze Kontra Dinarice se 
mogu posmatrati i kao kratke ture ili izleti, dok višednevna posvećenost istim 
omogućava njihovo iskorištavanje na najvišem nivou. 
Prijedlog uspostave planinarskih staza „Kontra Dinarice“ naglašava mogućnost Bosne i 
Hercegovine da postane primjer uspješne sinergije između očuvanja prirodne i kulturne 
baštine i razvoja održivog turizma, kroz međudjelovanje svih relevatnih aktera, a s 
ciljem dugoročnog očuvanja fundamentalnih vrijednosti za buduće generacije. 
 

SUMMARY 

 

Since ancient times, the conditions for life and overall development in a given area have 
been grounded in its natural foundation. Despite this, the relationship between humans 
and nature has evolved throughout history, often exceeding the limits of sustainability. 
However, the accelerated pace of life has led to a growing need to find personal peace 
and balance within this complex interrelationship, prompting a shift in how we view the 

fundamental values of the surrounding space. Tourism, as one of the most dynamic and 
rapidly growing sectors globally, interacting with all other economic activities, has 
quickly addressed these needs by focusing on the natural environment as a means of 
escape from the demands of daily life, offering relaxation, physical activity, and a dose 
of adrenaline. 
Bosnia and Herzegovina is home to numerous rare plant and animal species, 
geomorphological values, which are enriched by cultural-historical monuments and 
complemented with stories, thus offering great potential for tourism. The establishment 
of the three Kontra Dinarica hiking trails emphasizes new opportunities for the 
development of sustainable tourism, a factor that would ensure the proper protection of 
natural values while simultaneously enabling their valorization for tourism purposes. 
While tourism activities in natural areas can have both positive and negative effects, 
when appropriately organized- integrating the region's unique features, advantages, and 
scientific insights into the tourism offer, complemented by effective monitoring and 
information exchange- they have the potential to raise awareness of the environment as 
a vital resource alongside humanity, which plays the role of active participants, 
responsible for the present and future state of the natural foundation as the cornerstone 
of sustainable development, capable of ensuring the full realization of environmental 
potential while simultaneously achieving established personal and collective objectives. 
Acting in harmony with nature and its laws should be prioritized in planning, as it 
yields a wide range of benefits. 
The "Kontra Dinarice" trails pass through numerous municipalities, watersheds, and 
mountainous areas, showcasing a diverse range of conditions within a relatively small 
area. The landscape appeal of Bosnia and Herzegovina's natural areas is unquestionable, 
but their accessibility remains well below acceptable standards, unless one is properly 
equipped, in good physical condition, and motivated. This fact is both an advantage and 
a disadvantage, considering that the more inaccessible natural sites are the destinations 
for true nature enthusiasts who strongly oppose any disregard for the environment. On 
the other hand, this hinders tourist valorization, which negatively impacts interest in 
these areas, and, consequently, the resources needed for their preservation. As a result, 
many significant natural sites in Bosnia and Herzegovina are left to locals, passersby, 
and the ravages of time. 
Many of the trail sites are not protected by the state, nor do they receive substantial 
investment, but the growing need for the time spent in nature and the ease of 
information exchange provide an impetus to find ways for partially isolated or 
underdeveloped areas to gain recognition, develop further, and become interconnected, 
complementing one another. 
The main and shared characteristic of all the motifs across these three trails is their 
mutual complementarity, which increases the significance of each individual site, 
making the trails worthy of a visit. When the option of switching from one trail to 
another, or to one of the Via Dinarica trails, is considered, the possibilities become 

endless. Depending on the emitting center, the trails can be viewed as short tours or 
excursions, while a multi-day commitment allows for the fullest utilization of the trails. 
The proposal for the establishment of the "Kontra Dinarice" hiking trails emphasizes 
the opportunity for Bosnia and Herzegovina to become an example of successful 
synergy between the preservation of natural and cultural heritage and the development 
of sustainable tourism, through the collaboration of all relevant stakeholders, with the 
aim of long-term preservation of fundamental values for future generations. 

Sažetak 

Ovaj rad istražuje uticaj turizma na fizionomsku transformaciju zaštićenih prirodnih područja, s 
posebnim osvrtom na Spomenik prirode (SP) Prokoško jezero u Bosni i Hercegovini. Kroz 
prostornu i vremensku analizu zasnovanu na GIS alatima i podacima Corine Land Cover, studija 
identifikuje značajne promjene u pokrovnosti zemljišta, posebno u posljednje dvije decenije, 
uzrokovane porastom broja turista i ilegalnom gradnjom. Širenje rekreativnih zona, 
transformacija prirodnih staništa i rast broja ilegalno izgrađenih objekata doprinijeli su 
degradaciji ekosistema jezera, gubitku biodiverziteta i narušavanju njegove hidrološke 
ravnoteže. Iako je turizam donio određene ekonomske koristi, nedostatak održivog planiranja i 
efikasnog upravljanja okolišem doveo je do negativnih dugoročnih posljedica za ovo zaštićeno 
područje. Istraživanje naglašava hitnu potrebu za integrisanim i održivim strategijama 
upravljanja, uključujući strožiju kontrolu gradnje, ekološki monitoring, sisteme upravljanja 
otpadom i promociju ekoturizma, kako bi se osigurala zaštita Prokoškog jezera za buduće 
generacije. 
Ključne riječi: fizionomska transformacija, turizam, Prokoško jezero, neplanska gradnja. 
 

TOURISM AS A FACTOR IN THE PHYSIOGNOMIC 

TRANSFORMATION OF PROTECTED AREAS – CASE STUDY OF 

THE NATURAL MONUMENT PROKOŠKO LAKE 

 
Abstract 

This paper examines the impact of tourism on the physiognomic transformation of protected 
natural areas, with a particular focus on the Natural Monument (NM) Prokoško Lake in Bosnia 
and Herzegovina. Through spatial and temporal analysis based on GIS tools and Corine Land 

Cover data, the study identifies significant land cover changes, especially over the last two 
decades, driven by increased tourist visits and unregulated construction. The expansion of 
recreational zones, transformation of natural habitats, and the proliferation of illegally built 
structures have contributed to the degradation of the lake’s ecosystem, loss of biodiversity, and 
disruption of its hydrological balance. While tourism has brought certain economic benefits, the 
lack of sustainable planning and effective environmental governance has led to negative long-
term consequences for this protected area. The research underscores the urgent need for 
integrated and sustainable management strategies, including stricter construction controls, 
ecological monitoring, waste management systems, and the promotion of ecotourism to ensure 
the preservation of Prokoško Lake for future generations. 
Keywords: physiognomic transformation, tourism, Prokoško lake, unplanned construction. 

 
UVOD 

 

Zaštićena područja predstavljaju jedan od ključnih instrumenata za očuvanje ekosistema 
(Scharlemann et al., 2010), a trenutno pokrivaju više od 15% ukupne površine Zemlje 
(Acosta i Curt, 2019). Koncept izdvajanja prirodnih područja za zaštitu ili ograničenu 
upotrebu ima dugu tradiciju. Već od 300. godine p.n.e., u sjevernoj Indiji uspostavljeni 
su prvi rezervati s ciljem očuvanja biljnih i životinjskih vrsta (Groves et al., 2000), dok 
su u drugim dijelovima svijeta praktikovani različiti oblici upravljanja zemljištem i 
ograničenja pristupa određenim resursima (Chape et al., 2008). Savremeni koncept 
zaštićenih područja razvijen je krajem 19. stoljeća kao odgovor na brze promjene 
izazvane kolonijalnim silama u bivšim evropskim kolonijama (Stolton i Dudley, 2010). 
Usvajanje modela nacionalnih parkova, uspostavljenih u Africi, Aziji i Sjevernoj 
Americi, poslužilo je kao inspiracija za formiranje sličnih zaštitnih područja u Europi i 
Latinskoj Americi tokom 20. stoljeća.  
Termin "zaštićeno područje" obuhvata širok spektar prostora, od velikih teritorija sa 
minimalnim antropogenim uticajem, do manjih kulturnih i osjetljivih područja, kao i 
živih pejzaža koji uključuju ljudske zajednice (Stolton i Dudley, 2010). Veliki broj 
zaštićenih područja smješten je u blizini ili unutar urbanih i prigradskih naselja, dok se 
neki primjeri nalaze i u ruralnim područjima.  
Mogućnost praćenja broja i obuhvata zaštićenih područja na globalnom nivou prvi put 
je formalno prepoznata 1959. godine, na 27. sesiji Ekonomsko-socijalnog vijeća 
Ujedinjenih nacija (UN) (ECOSOC), kada je donesena odluka o sastavljanju Svjetske 
liste nacionalnih parkova i ekvivalentnih rezervata. Preporučeno je da lista bude 
periodično ažurirana uz saradnju nacionalnih vlasti, UN agencija i Internacionalne unije 
za konzervaciju prirode (IUCN), što je postalo važan poticaj za širenje mreže zaštićenih 
područja u posljednjih 50 godina (Chape et al., 2008). 
Zaštićena područja obuhvataju širok spektar lokacija i metoda upravljanja (Lockwood 
et al., 2012), a osim što održavaju život na Zemlji, štite i raznovrsne pejzaže te biološku 
raznolikost koja predstavlja samu vrijednost. Međutim, uprkos ovoj zaštiti, biološka 
raznolikost i dalje opada (Butchart et al., 2012), a zaštićena područja nisu imuna na 

gubitak vrsta i staništa (Geldmann et al., 2013), niti na sve veće antropogene pritiske 
(Geldmann et al., 2014). Iako je u okviru ciljeva Konvencije o biološkoj raznolikosti iz 
2010. godine postavljeno da proširenje mreže zaštićenih područja treba smanjiti 
negativne trendove opadanja biološke raznolikosti (Butchart et al., 2015), povećanje 
broja zaštićenih područja bila je samo jedna od mjera. Da bi zaštićena područja imala 
pravi učinak, moraju biti efikasno uspostavljena i upravljana unutar odgovarajućih 
pravnih okvira i struktura, čime bi dobila značajniju ulogu u smanjenju negativnih 
antropogenih uticaja koji su sve izraženiji (Watson et al., 2014).  
Bosna i Hercegovina je zemlja sa izraženom biološkom raznolikošću i velikim brojem 
endema, a smatra se da se oko 30% endemične flore Balkana nalazi upravo na teritoriji 
države. Prethodno navedena specifičnost, poslužila je kao osnova za uspostavu 
određenog broja zaštićenih prirodnih područja. Zaštita prirode u Bosni i Hercegovini, 
kao i u drugim zemljama u regionu, započela je u drugoj polovini 19. stoljeća zaštitom 
određenih vrsta divljači. Prvo zvanično zaštićeno područje u Bosni i Hercegovini 
uspostavljeno je u junu 1954. godine, u jugoistočnom dijelu zemlje, u slivu potoka 
Perućica, gde je razvijena netaknuta šuma. Trenutno, država ima nešto više od 3% 
teritorije pod različitim IUCN kategorijama zaštite, što je svrstava na samo dno ljestvice 
kada je u pitanju zaštita prirode u Evropi. Iako se obavezala da će zaštiti ukupno 17% 
teritorije, a evropski minimum je 10%, Bosna i Hercegovina još uvijek nije uspjela 
ispuniti ovaj cilj. Brojna naučna istraživanja (Ěug i Drešković, 2012; Barudanović, 
2018; Mataruga et al., 2019) naglasila su da je gubitak staništa u Bosni i Hercegovini 
uzrokovan nizom negativnih antropogenih faktora, prije svega prenamjenom zemljišta, 
izgradnjom putne i vodovodne infrastrukture, nekontrolisanom sječom šume i drugim 
aktivnostima koje su se negativno odrazile na biljne i životinjske vrste i promjene u 
biodiverzitetu. Smatra se da je jedino efikasnom uspostavom i upravljanjem zaštićenim 
prirodnim područjima moguće zaštititi prirodne karakteristike koje su sve više ugrožene 
usljed sve izraženijeg antropogenog uticaja (Eko-forum Zenica, 2021).  
Cilj ovog rada je analizirati antropogeni uticaj na SP Prokoško jezero, sa posebnim 
fokusom na fizionomsku transformaciju istog uslijed razvoja turizma i prisustva 
ilegalno izgrađenih objekata u posljednjih 20 godina. Istraživanje se bavi procjenom 
uticaja turističkih aktivnosti na prirodu, kao i posljedicama ilegalno izgrađenih 
stambenih objekata na integritet zaštićenih područja. Kroz analizu prijetnji izazvanih 
neodrživim turističkim razvojem, istraživanje će nastojati identifikovati ključne faktore 
koji doprinose degradaciji zaštićenih područja. 
 
TEORETSKA OSNOVA 

 

Međunarodne organizacije naglasile su potrebu za procjenom stepena antropogenih 
pritisaka na zaštićena prirodna područja koja čine temelj lokalnih i međunarodnih 
pristupa očuvanju prirode (Nagendra et al., 2015). U posljednjim decenijama, 
antropogeni pritisak na zaštićena područja je porastao širom svijeta (Geldman et al., 

2014). Venter et al. (2016) zaključuju da je ljudski pritisak intenziviran, rasprostranjen i 
brzo raste, čak i u vanurbanim područjima. Kubacka et al. (2022) ističe da se urbane 
oblasti šire, čak i u zaštićenim područjima, a posebno u njihovoj neposrednoj blizini, 
zbog čega zaštita prirode i ljudskih interesa često predstavlja izazov u gusto naseljenim 
zonama. Nije samo širenje urbanih zona doprinijelo gubitku i fragmentaciji staništa 
(Romportl, 2017) nego i negativni ekološki efekti rekreacije i turizma na koje su 
ukazivali brojni autori (Parolo et al., 2009; Steven et al., 2013; Ballantyne i Pickering, 
2013; Tolvanen i Kangas, 2016). Relativno blage forme turizma mogu negativno uticati 
na zaštićena prirodna područja kao i dovesti do promjena u cjelokupnom ekosistemu 
(Möst et al., 2015).  
Značajna ekonomska aktivnost koja također mijenja način korištenja zemljišta u velike 
vještačke oblike je rekreacija (Heagney et al., 2018), pa je analiza fragmentacije pejzaža 
uzrokovana antropogenim strukturama, neophodna za skoro svaku zemlju. Rezultati 
daljinske detekcije, odnosno zemljinih satelita dostupni u različitim spektralnim i 
prostornim rezolucijama mogu biti veoma korisni za detekciju ovih promjena tokom 
vremena (Nagendra et al., 2013). Jones et al. (2018) procjenili su da je trećina globalnih 
zaštićenih područja bila pod intenzivnim antropogenim pritiskom, odnosno da je indeks 
ljudskog otiska bio veći od 4. 
Zaštićena prirodna područja često imaju veoma povoljne ekološke uslove za ljudski 
život (Brudvig et al., 2017), zbog čega su pod visokim intenzitetom ljudskih pritisaka. 
Stoga je neophodno ne samo smanjiti ljudske aktivnosti unutar tih područja, već i 
pronaći modalitete suživota između čoveka i prirode. Da bi se provela temeljna 
procjena antropogenih pritisaka potreban je okvir koji uključuje trenutni intenzitet ali i 
vremenske promjene tih pritisaka unutar zaštićenih područja (Meng et al., 2023). 
Prethodna istraživanja pokazala su da određena skupina faktora pri čemu prednjače 
socioekonomski, utiče na antropogenu ranjivost zaštićenih područja (Shrestha et al., 
2021). Generalno, zemlje sa većim BDP-om po glavi stanovnika, višim nivoom razvoja 
i efikasnijim sistemom upravljanja pokazale su da pružaju bolju podršku za upravljanje 
zaštićenim područjima (Geldmann et al., 2019), u odnosu na druge zemlje koje imaju 
suprotne socioekonomske pokazatelje. Gill et al. (2017) istaknuli su da karakteristike 
zaštićenih područja poput veličine, nadmorske visine, vremena uspostavljanja i drugih 
utiču na rezultate antropogene ranjivosti, a razumijevanje antropogene ranjivosti 
zaštićenih područja može biti od velike koristi u poboljšanju efikasnosti upravljanja 
zaštićenim područjima u budućnosti (Meng et al., 2023). 
Turizam u zaštićenim prirodnim područjima je komplementarna aktivnost koja 
doprinosi povećanju bruto društvenog proizvoda i razvoju lokalnih sredina (Snyman i 
Bricker, 2021), ali sa druge strane njegov intenzitet se može negativno i višestruku 
može odraziti na zaštićena prirodna područja (Cohen, 1978). Sun i Walsh (1998) 
pokazali su da se stepen uticaja povećava sa nivoom rekreativnog korištenja jer mnoga 
zaštićena područja nisu opremljena za kontrolu i upravljanje turističkim aktivnostima. 
To je posebno izraženo u slučaju gdje postoji nedostatak sposobnosti za upravljanje 



Zbornik radova Šestog kongresa geografa Bosne i Hercegovine 

 

58 
 

turizmom, nedostatku osoblja, nedovoljnog broja turistički obrazovanog osoblja, 
marketingu i brojnim drugim razlozima (Dearden i Rollins, 2002). Rukovodioci 
zaštićenih područja trebaju sa jedne strane osigurati iskustvo posjetiocima, a sa druge 
strane osigurati da priroda ne trpi negativne posljedice koje mogu nastati usljed 
određenih oblika turističkog ponašanja (Buckley, 2002).  
Porej i Matić (2009) istaknuli su pritiske i prijetnje unutar tada uspostavljenih 
zaštićenih područja u Bosni i Hercegovini. Pritisci su definisani kao aktivnosti koje su 
imale štetan uticaj na zaštićeno područje, dok su prijetnje definisane kao aktivnosti koje 
bi tek počele ili nastavile nanositi štetu području u budućnosti. Pritisci i prijetnje su bili 
posebno izraženi u oblasti zaštite od požara, invazivnih vrsta, lova i ribolova, 
neriješenih vlasničkih odnosa, promjena u načinu korištenja zemljišta, kao i u turizmu i 
rekreaciji. Razlikovali su se u nivou i intenzitetu djelovanja unutar različitih vrsta 
zaštićenih područja.  
Pritisci u oblasti upravljanja šumama nisu bili izraženi kao najvažniji, osim u Parku 
prirode Blidinje gdje je dominantna aktivnost bila ilegalna sječa šume. Ovi pritisci su 
smanjeni uspostavom tri javna preduzeća koja upravljaju šumama kroz mjere zaštite i 
planiranja. Invazivne vrste flore i faune bile su najdominantnije u Parku prirode Hutovo 
blato, gdje su uposlenici kroz ribolov nastojali smanjiti populaciju invazivne riblje 
vrste, a intenzivnim košenjem dalje širenje invazivne biljne vrste. Iako su definisane 
mjere, rukovodioci zaštićenih područja nastojali su kroz odgovarajuću primjenu 
planova upravljanja ili godišnjih radnih planova. Kada je u pitanju turizam i rekreacija, 
određeni oblici turističkog ponašanja predstavljaju pritisak i prijetnju u određenom 
broju zaštićenih područja.  
Direktni uticaji uzrokovani turizmom obično su lakši za inventarizaciju, procjenu i 
kontrolu pa su najčešće vidljivi kao što su novoizgrađeni smještajni kapaciteti. 
Indirektni uticaji povezani su sa turizmom i teži su za kvantifikaciju ali daleko važniji 
od direktnih jer su obično nevidljivi i nisu upadljivi niti eksplicitni u prostoru. 
Kumulativni uticaji nastaju kao rezultati turizam u zaštićenim područjima i proizilaze iz 
različitih događaja koji mogu biti pojedinačni, međusobno povezani i iznenadni (Belsoy 
i Korir, 2012). 
Promjene koje nastaju kao rezultati turističkih aktivnosti teško je precizno predvidjeti, 
ali je priprema neophodna. Također od esencijalne je važnosti da se izvrši dugoročno 
planiranje od kojeg zavisi opstanak mnogih zaštićenih područja i sa njima povezanih 
turističkih aktivnosti (Eagles, 2004). 
 
METODOLOGIJA ISTRAŽIVANJA 

 

Istraživanje koristi kvantitativne metode uz upotrebu GIS alata za prostornu analizu 
promjena na području Prokoškog jezera uslijed razvoja turizma, vikendaških i 
izletničkih kretanja. Pomoću GIS tehnologija, kartirani su novi objekti izgrađeni u 
periodu od 2018. do 2024. godine, te analizirani infrastrukturni zahvati koji utiču na 

degradaciju prirodnih resursa. Ova analiza uključivala je prostorno lociranje novih 
građevina i analizu promjena u načinu korištenja zemljišta, što je omogućilo 
identifikaciju ključnih uzroka degradacije zaštićenog područja. Pored navedenog, 
izvršena je prostorna i vremenska identifikacija antropogenih uticaja na lokalnu sredinu. 
Poseban dio istraživanja odnosio se na analizu Corine Land Cover (CLC) baze 
podataka za 2000. i 2018. godinu. Korišteni su slojevi prostorne pokrivenosti iz CLC 
baze kako bi se identifikovale promjene u korištenju zemljišta koje odgovaraju i 
intenzivnoj gradnji. Ova analiza omogućila je kvantifikaciju transformacija prirodnih 
staništa u naselja, turističke i rekreativne zone. Upoređivanjem podataka iz 2000. i 
2018. godine identifikovane su ključne promjene u prostornom rasporedu i intenzitetu 
ljudskih aktivnosti. Ova kombinacija metoda omogućila je sveobuhvatno razumijevanje 
dinamike promjena u prostoru SP Prokoško jezero, uzimajući u obzir kako fizionomske 
promjene u pejzažu, tako i društvene aspekte upravljanja i percepcije lokalnih aktera. 
 
GEOGRAFSKE ODLIKE ISTRAŽIVANOG PODRUČJA 

 

SP Prokoško jezero sa svojom užom i širom okolinom smješten je u srednjoj Bosni, na 
planini Vranici i obuhvata prostor između doline rijeka Vrbasa i Bosne, te njihovih 
pritoka Bistrice i Fojničke rijeke. Nalazi se na 1636 m n.v. i kao jezero tipa „gorske oči“ 
gotovo je jedinstveno u Bosni i Hercegovini.  Površina SP Prokoško jezero je 22,5 km2 
i obuhvata cijelo područje samog sliva Prokoškog jezera. Administrativno pripada 
općini Fojnica (slika 1). Jezero zajedno sa svojom okolinom, proglašeno je nacionalnim 
parkom prirode 1982. godine i sada je pod strogom zaštitom, odnosno 2005. godine je 
proglašeno spomenikom prirode, što prema IUCN-u odgovara III kategoriji. Ovim su 
jasno definisane i određene granice, zone i aktivnosti u zaštićenom području, mjere 
zaštite i korištenja prirodnih vrijednosti, upravljanje, kaznene odredbe i nadzor nad 
primjenom zakona.  
Granice obuhvata su definisane na osnovu elemenata hidrološkog režima 
vodosnadbijevanja jezera i geološkog sastava terena na kojem je izgrađena jezerska 
kotlina.  Unutar granica spomenika prirode, uspostavljene su tri zaštićene zone (A, B i 
C). Prva zaštićena zona (zona A - nukleus) obuhvata površinu od 1,86 km² i predstavlja 
područje najviših vrijednosti koje mora ostati potpuno očuvano. Ova zona je najmanja, 
ali najstrožije zaštićena, i uključuje jezero i veliki dio istočno od jezera. Druga zaštićena 
zona (B) namijenjena je za očuvanje svih ekosistema i ekosistema u nukleusu, te pruža 
mogućnosti za istraživanje, obrazovanje i duhovnu rekreaciju.  
Treća zaštićena zona (C) je najveća i pokriva površinu od 13,07 km2, a namijenjena je 
očuvanju izvornog stanja područja (Centar za ekologiju, obrazovanje i održivi razvoj 
CEKOOR, 2024). 
 



Zbornik radova Šestog kongresa geografa Bosne i Hercegovine 

 

60 
 

 
Sl. 1: Geografski položaj SP Prokoško jezero 

Izvor: Autori na osnovu geobaze GIS centra Univerziteta u Sarajevu – Prirodno-
matematičkog fakulteta, 2024. 

 
Specifična vrsta naselja u okviru Prokoškog jezera je katunsko selo, koje je nastalo 
zbog sezonske migracije stanovništva iz obližnjih sela zbog ispaše stoke 
(transhumantno stočarenje). Ovi faktori su također definisali samu arhitekturu naselja. 
Samo dva takva sela su preostala u Bosni i Hercegovini: Lukomir i selo uz Prokoško 
jezero, koje je doživjelo evidentnu fizionomsku transformaciju. Historija ovog naselja 
prvi put je zabilježena kartografskim prikazom područja iz 1902. godine, kada su 
registrovana samo dva objekta u neposrednoj blizini jezera. Od tog perioda broj štala za 
stoku je povećan, tako da je 1914. godine registrovano ukupno šest (Spahić i dr., 2015). 
U 1950. godini broj štala za stoku dostigao je deset. Tada su se štale gradile nasumično, 
uglavnom od materijala pronađenih u prirodi, najviše kamena i drveta. Tako su i putevi 
razvijani nasumično. Počevši od 1960. godine, gradnja tih štala je izmakla kontroli, 
iako su pravila bila stroga, niko ih nije sprovodio (Kahrić, 2020).  
Razvoj turizma u ovom području bio je spor. Većinom su posjetioci iz okolnih gradova 
dolazili na vikend posjetu. Neki od njih su također izgradili svoje objekte. Međutim, u 
to vrijeme broj objekata nije ugrožavao životnu sredinu, veličina i lokacija gradnje su se 
uzimali u obzir, postojala su pravila ali ne i zabrane, koje su tek jasno definisane 2005. 
godine. O ovom mjestu se nije znalo mnogo sve dok Zakon o proglašenju područja 
spomenikom prirode nije stupio na snagu. Više turista značilo je više kuća, više ljudi 
značilo je više smeća koje je ostavljeno, jer sistem za odlaganje otpada i danas nije 
riješen. Danas je ovo mjesto postalo pretrpano tipično planinsko izletište. Trenutna 
situacija je loša jer je nekontrolisani i neodrživi turizam počeo da uništava područje. 
Putevi nisu unaprijeđeni, ljudi grade svoje vlastite i iznajmljuju prenoćište turistima. 

REZULTATI I DISKUSIJA 

 

Turistički prostor mora sadržavati objekte u kojima turisti mogu boraviti, odmarati se, 
rekreirati, pa je neminovno da iz tog razloga ova aktivnost utiče na njihovu fizionomsku 
transformaciju (Banda, 2020). Analiza fizionomske transformacije SP Prokoško jezero 
vršena je na osnovu promjena u pokrovnosti zemljišta (CLC) i vektoriziranih izgrađenih 
objekata u neposrednoj blizini jezera kroz različite vremenske periode pri čemu se 
dobio značajan uvid u dinamiku promjena koje utiču na cjelokupan ekosistem. Razne 
studije istakle su uticaj antropogenih aktivnosti na korištenje zemljišta i vegetaciju, te 
naglasile potrebu za uspostavljanjem efikasnih strategija upravljanja radi očuvanja 
ekološkog integriteta. Wolf et al. (2023) naglasio je da je unutar zaštićenog područja u 
Iranu evidentirana promjena u procentualnoj pokrivenosti pašnjacima u periodu od 
1989. do 2019. godine, a izgrađene površine su porasle za skoro 1% u istom razdobolju. 
Zbierska (2022) došla je do podataka da su unutar zaštićenog područja u Poljskoj 
četinarske šume transformirane u tranzicijske šume šikare, što ukazuje na značajne 
promjene staništa, dok je u Madridu urbanizacija zahvatila skoro 5.000 ha zaštićenih 
područja, što naglašava potrebu za proaktivnim planiranjem korištenja zemljišta 
(Gallardo i Martínez-Vega, 2017). 
 

 
Sl. 2: Corine Land Cover (CLC) unutar SP Prokoško jezero za 2000. i 2018. godinu 

Izvor: Autori na osnovu geobaze GIS centra Univerziteta u Sarajevu – Prirodno-
matematičkog fakulteta i Copernicus EU, 2024. 

Na osnovu kartografske analize, identifikovane su promjene u pokrovnosti zemljišta 
(CLC) 2000. godine i 2018. godine na području SP Prokoško Jezero (slika 2). U CLC 
sloju tokom 2018. godine javlja se nova kategorija pokrovnosti – Sportski i rekreativni 
tereni koja nije bila zastupljena u toku 2000. godine. Ova kategorija je prostorno 
zastupljena u centralnom dijelu SP i to u neposrednoj blizini samog jezera. Također, 
ovom kategorijom su tokom 2018. godine bili zahvaćeni svi izgrađeni objekti. Površine 
koje su 2000. godine bile klasifikovane kao prirodni travnjaci značajno su smanjene, 
posebno u južnim i centralnim dijelovima zaštićenog područja. Lišćarsko-listopadna 
šumska vegetacija i mješovita šumska vegetacija pokazuje trend širenja u 2018. godini, 
posebno u sjevernim i istočnim dijelovima. Površine koje su bile pokrivene pašnjacima 
ostale su uglavnom nepromijenjene između ova dva perioda, što se dovodi u vezu sa još 
uvijek prisutnim transhumantnim stočarenjem u širem području planine Vranice. 
Visokoplaninska šumska vegetacija i vrštine pokazuje trend smanjenja, pretežno u 
jugoistočnim dijelovima, jer su ove površine transformisane u kategoriju šumske 
vegetacije ili tranzicijske šume/šikare. Širenje tranzicijske šume/šikare je evidentno, 
naročito u južnim i zapadnim dijelovima SP Prokoško jezero što može ukazivati na 
proces regeneracije. 
Razvoj turizma uzrokuje pozitivne i negativne posljedice u prostoru. Pozitivne se 
ogledaju u prepoznatljivosti od strane posjetilaca, uređenosti i popularizma, dok se 
negativne odnose na pretrpanost turističkom infrastrukturom, degradacijom uslijed 
neplanske gradnje, te gubitka izvornog karaktera i posebnosti. Ove negativne promjene 
mogu dovesti do toga da prostor postane neprivlačan za turiste, što bi moglo rezultirati 
propadanjem turističke destinacije. Antropogeni pritisak u području Prokoškog jezera 
prisutan još iz vremena intenzivnog stočarenja na Vranici, kada je transhumantno 
stočarenje zamijenilo stalni boravak stočara u zoni ovog jezera (Banda, 2020). Analiza 
kartografskih izvora, te satelitskih snimaka i Open Street Map-a potvrdila su 
fizionomsku transformaciju područja SP, najviše usljed intenziviranih turističkih 
kretanja. 
Broj posjetilaca u SP Prokoško jezero kontinuirano raste iz godine u godinu (tabela 1). 
Interesovanje, kako domaćih tako i stranih turista, za boravak na ovom području sve je 
veće. Upravljanje područjem podrazumijeva naplatu ulaza unutar prve (nukleusne) 
zaštićene zone. Trenutna cijena iznosi 2,00 KM za odrasle osobe, 10,00 KM za vozila 
koja ulaze unutar dijela parkinga u zoni A, te 5,00 KM za vozila koja se parkiraju 
ispred glavne kapije. Vlasnici vikend objekata oslobođeni su plaćanja ulaznica. Na 
ovom prostoru postoji jedan službeni ulaz, dok je informativna tabla postavljena na 
aluvijalnoj ravni jezera unutar nukleusa. Ova tabla pruža osnovne informacije o 
Prokoškom jezeru, njegovim prirodnim vrijednostima i statusu zaštićenog područja. 
Evidencija o broju posjetilaca vodi se na osnovu izdatih računa na ulaznoj kapiji. 
Ukupni prihodi ostvareni od prodaje ulaznica, propusnica i organizacije događaja 
godišnje se kreću između 65.000,00 i 75.000,00 KM. 

Tab. 1: Evidentirani broj posjetilaca u prvoj zoni SP Prokoško jezero u periodu 2020-
2022. godine 

Godina Broj posjetilaca 

2020 14.005 

2021 23.215 
2022 15.322 

Izvor: Centar za ekologiju, obrazovanje i održivi razvoj CEKOOR, 2024. 

Najčešći posjetioci SP Prokoško jezero su ljubitelji prirode, lokalno stanovništvo općine 
Fojnica, strani turisti – naročito iz Ujedinjenih Arapskih Emirata – studenti Univerziteta 
u Sarajevu, te gosti koji borave u lječilištu Reumal ili posjećuju Franjevački samostan 
(Centar za ekologiju, obrazovanje  održivi razvoj CEKOOR, 2024). 
Prije stupanja na snagu Zakona o proglašenju spomenika prirode 2005. godine, razvoj 
turizma bio je spor i obilježen uglavnom vikend posjetama. Broj tadašnjih vikendica i 
kuća za iznajmljivanje nije degradirao prostor jer se vodilo računa o veličini i lokalitetu 
objekta. Analizom topografskih karata i ucrtanih objekata iz različitih perioda, vidljivo 
je da je 1963. godine u neposrednoj zoni Prokoškog jezera bilo izgrađeno tek nešto više 
od 20 katuna. Kako su izletnička i turistička kretanja postajala intenzivnija, tako je i 
broj vikendica rastao, pa ih je 1998. godine zabilježeno preko 140, što je povećanje od 
500% u 35 godina razvoja ovog područja. U zoni Prokoškog jezera su 2017. godine 
zabilježena 223 objekta (vikendice i kuće za iznajmljivanje) (slika 3). Radi efikasnije 
evidencije, općina Fojnica je izvršila i numeraciju, ovih objekata, tj. dodijelila im kućne 
brojeve (Banda, 2020). 
Veći broj turista značio je više stambenih objekata kao i više komunalnog otpada. Od 
nekada prirodnog područja namijenjenog za izletnička kretanja, ovaj prostor postao je 
pretrpan i transformisan u tipično planinsko izletište. Intenziviranim razvojem turizma i 
većom cirkulacijom ljudi unutar SP Prokoško jezero stvarao se pritisak i na 
biodiverzitet, pa je i endemska nekada autohtona vrsta Alpski triton nestala iz jezera.  
Turizam je neminovno donio određene ekonomske dobiti ovom području ali je 
neadekvatno upravljanje i prekomjerni broj turista i izletnika uzrokovao ozbiljne 
dugoročne posljedice po okoliš, kao i degradaciju prirodnih vrijednosti, prije svega 
samog jezera zbog kojeg je ovo područje i proglašenom zaštićenim. Odlaganje otpada 
unutar zaštićenog područja još uvijek nije regulisano i zahtjeva hitnu intervenciju i 
implementaciju održivih rješenja. Također, kanalizaciona mreža dodatno zagađuje 
jezero jer ista vodi od svake kuće u Jezero. Veliki problem predstavlja odsustvo 
institucija i zakonske regulative kao i edukacije šire zajednice o principima očuvanja 
ovog vrijednog prirodnog područja.  

Sl. 3: Poređenje segmenta topografske karte okoline Prokoškog jezera iz 1950. godine i 
Google Earth snimka iz 2017. godine na kojima se vidi razlika u stepenu izgrađenosti 

Izvor: Banda, 2020. 
 

U zoni Prokoškog jezera su 2018. godine zabilježena 223 objekta, dok je na osnovu 
geobaze i OpenStreetMap baze podataka iz 2024. godine u zoni SP ukupno 
registrovano 294 objekta (slika 4). Veliki problem predstavljaju ilegalno izgrađeni 
objekti koji nisu zvanično upisani u statistiku tako da je stvarno stanje drugačije od 
prikazanog (+23 objekta više). S obzirom na popularnost ovog SP i povećanom interesu 
za rekreacijom u prirodi paralelno je povećan i broj ilegalno izgrađenih objekata. Ove 
građevine često nisu usklađene sa urbanističkim planovima niti sa principima održivog 
razvoja, što dodatno opterećuje infrastrukturu, ugrožava ekosistem i smanjuje kvalitet 
života lokalnih zajednica. Ovdje se ističe i problem zaštite katuna kao kulturnog 
naslijeđa sa jedne strane i novih ilegalnih objekata sa druge strane. 

Sl. 4: Ucrtani vikend objekti u zoni Prokoškog jezera 2018. i 2024. godine 

Izvor: Kahrić, 2020 i Geobaza GIS centra Univerziteta u Sarajevu – Prirodno-
matematičkog fakulteta, 2024. 

 
Ilegalna gradnja u zaštićenim područjima predstavlja značajan izazov za očuvanje 
životne sredine. Različite države poput Tanzanije, Crne Gore, Srbije ali i Bosne i 
Hercegovine suočavaju se sa ilegalnim građevinskim aktivnostima koje ugrožavaju 
biodiverzitet i krše zakone o korištenju zemljišta. U različitim izvještajima navodi se da 
Crna Gora ima približno 100.000 ilegalnih objekata, a da neučinkoviti pravni okviri ne 
uspijevaju riješiti ovaj problem (Rakočević i Rakočević, 2024), dok se u Srbiji 
zaštićena područja suočavaju sa ilegalnom gradnjom zbog nedovoljnog sprovođenja 
mjera iz prostornih planova koji su ključni dokumenti za održavanje ravnoteže između 
razvoja i očuvanja prirode (Pantić et al., 2019).  
 

ZAKLJUČAK 

 
Područje SP Prokoško jezero suočava se sa značajnim izazovima uslijed intenzivnih 
antropogenih aktivnosti koje su posebno izražene u posljednjim decenijama. Povećanje 
broja izgrađenih objekata, uključujući vikendice i turističke sadržaje, u velikoj mjeri je 
rezultat ubrzanog razvoja turizma, kao i povećane posjećenosti ovog područja. Ove 
promjene su doprinijele neplanski razvijenoj infrastrukturi, što je, u kombinaciji sa 
rastom turističkih i izletničkih aktivnosti u posljednjih 20 godina, dovelo do ozbiljnih 
posljedica po zaštićeno područje. Jedan od glavnih problema je degradacija prirodnih 
resursa, koja se očituje u smanjenju doticaja riječnih voda u Prokoško jezero, što 
ugrožava njegovu hidrološku ravnotežu i ekološku funkciju. Dodatno, nepravilno 
odlaganje otpada, koje prati porast ljudske aktivnosti u ovom području, uzrokuje 

zagađenje okoliša i narušava biodiverzitet. S obzirom na iznimnu vrijednost Prokoškog 
jezera kao prirodnog i kulturnog dobra, neodrživi razvoj predstavlja ozbiljnu prijetnju 
njegovoj budućnosti. 
Ovi problemi jasno ukazuju na potrebu za održivim planiranjem i upravljanjem ovim 
područjem. Potrebno je uvesti rigoroznije mjere kontrole izgradnje, regulisati broj 
posjetilaca, te implementirati strategije koje će omogućiti očuvanje prirodnih resursa. 
Edukacija lokalnog stanovništva i turista o važnosti zaštite okoliša, uz osiguravanje 
adekvatne infrastrukture za upravljanje otpadom, trebala bi biti ključna komponenta tih 
strategija. Osim toga, razvoj ekoturizma mogao bi pružiti balans između ekonomskih 
benefita turizma i očuvanja prirodnih resursa. Jasno definisane granice dozvoljenih 
aktivnosti, monitoring ekoloških parametara jezera i efikasna provedba zakona su od 
ključnog značaja za očuvanje jedinstvenog ekosistema SP Prokoško jezero i njegovu 
održivost u budućnosti. Samo ovakav sveobuhvatan i odgovoran pristup može osigurati 
da zaštićeno područje ostane očuvano za buduće generacije. 

 

SUMMARY 

 
The Natural monument Prokoško Lake area faces significant challenges due to intense 
anthropogenic activities, which have become particularly pronounced in recent decades. 
The increase in constructed facilities, including weekend houses and tourist amenities, 
is largely a result of the rapid development of tourism and the growing number of 
visitors to this area. These changes have led to unplanned infrastructure development, 
which, combined with the growth of tourism and recreational activities over the past 20 
years, has caused serious consequences for the protected area. One of the main issues is 
the degradation of natural resources, evidenced by the reduction in river water inflow 
into Prokoško Lake, threatening its hydrological balance and ecological function. 
Additionally, improper waste disposal, which has accompanied the rise in human 
activity in the area, results in environmental pollution and disrupts biodiversity. Given 
the exceptional value of Prokoško Lake as a natural and cultural asset, unsustainable 
development poses a serious threat to its future. 
These problems clearly highlight the need for sustainable planning and management of 
this area. Stricter measures for construction control, regulation of visitor numbers, and 
the implementation of strategies to preserve natural resources are urgently required. 
Educating local residents and tourists on the importance of environmental protection, 
along with providing adequate infrastructure for waste management, should be key 
components of these strategies. Furthermore, the development of ecotourism could 
provide a balance between the economic benefits of tourism and the preservation of 
natural resources. Clearly defined boundaries for permitted activities, monitoring of the 
lake’s ecological parameters, and effective law enforcement are crucial to preserving 
the unique ecosystem of NM Prokoško Lake and ensuring its sustainability in the 

future. Only such a comprehensive and responsible approach can guarantee that this 
protected area remains preserved for future generations. 

Sažetak 

Osnovni cilj ovog rada je prikazati i analizirati demografski trend i urbane promjene uzrokovane 
razvojem turizma te porastom dolazaka i noćenja. Tržišni kapitalizam donio je brojne promjene 
u bosanskohercegovačko društvo. Rad povezuje aktuelni proces urbanog restrukturiranja 
Sarajeva kao glavnog grada, razvoj turizma i demografsko starenje stanovništva sa izraženom 
depopulacijom u starom i centralnom dijelu grada u odnosu na ostatak Kantona. Centralno 
gradsko jezgro se sve više komercijalizuje i stanovništvo teško može priuštiti stanovanje u 
centralnim gradskim opštinama. Porast dolazaka turista i ulaganja investitora u nove hotele i 
stambeno-poslovne komplekse oko centra grada povećavaju cijene stanova i utiču na migraciju 
mladih na periferiju grada. Demografska slika, inače promjenjiva u prostoru i vremenu, ukazuje 
na nisku stopu prirodnog kretanja, neujednačenu strukturu stanovništva i njegovu pretežnu 
koncentraciju u rubnim općinama Kantona. 
Ključne riječi: turizam, demografsko starenje, investitori, urbana rekonstrukcija, Sarajevo. 
 

DEMOGRAPHIC CHANGES AND URBAN RESTRUTURING AS A 

CONSEQUENCE OF THE DEVELOPMENT OF TOURISM IN 

SARAJEVO CANTON 

 
Abstract 

The main goal of this paper is to present and analyse the demographic trend and urban changes 
caused by the development of tourism and the increase in overnight arrivals. Market capitalism 
brought numerous changes to the society of Bosnia and Herzegovina. The paper connects the 
current process of urban restructuring of Sarajevo as the capital, the development of tourism and 
the demographic aging of the population with pronounced depopulation in the old and central 
part of the city compared to the rest of the Canton. The central city core is increasingly 
commercialized and population can hardly afford housing in the central city municipalities. The 
demographic picture, otherwise variable in space and time, indicates a low rate of natural 
movement, an uneven structure of the population and its predominant concentration in the 
peripheral municipalities of the canton. The increase in tourist arrivals and investment by 
investors in new hotels and residential and business complexes around the city center increase 
the prices of apartments and affect the migration of young people to the outskirts of the city. 
Key words: tourism, demographic aging, investors, urban restructuring, Sarajevo. 

UVODNE NAPOMENE 
 
Ovaj rad istražuje promjene u oblikovanju nove urbane geografije Sarajeva, glavnog 
grada Bosne i Hercegovine (BiH), grada koji je značajno pogođen razaranjima tokom 
agresije (1992-1995). Rad se nadovezuje na pisanja Güla i Dee (2015), Aquilé i Roca 
(2016), Martín-Díaz (2014); Cudny, Michalski, i Rouba (2012) i Pobrić i Robinson 
(2019) u fokusiranju pažnje na Sarajevo, kako bi se dodatno rasvijetlili aspekti 
savremenog razvoja grada, koji je doživio istovremeno preklapanje nekoliko tranzicija. 
Urbani aspekt je u svjetlu savremenih globalnih socioekonomskih i demografskih 
promjena zavrijedio pojačano zanimanje i potrebu za kvalitetnije uslove življenja u 
gradovima (Čakarić, 2024). Raniji socijalistički način prelazi u tržišnu ekonomiju i 
investicijski kapitalizam. Rekonstrukcija i poslijeratna obnova nakon završenog rata 
uzrokuju recentno preoblikovanje Sarajeva koje nije praćeno strateškim planiranjem. 
Strane investicije također imaju svoj neposredan i značajan udio u obnovi grada. Proces 
gentrifikacije je evidentan i sve intenzivniji pod uticajem razvoja turizma te velikog 
broja dolazaka i noćenja turista u Kantonu Sarajevo (KS). Ovaj vid turističke 
gentrifikacije dovodi do urbanih i suburbanih preseljenja stanovništva unutar samog 
kantona, što uzrokuje promjene u demografskom obilježjima stanovništva gradskih 
općina kao i općina u širem urbanom području unutar KS. 
 
Tab. 1: Površina, stanovništvo i gustina naseljenosti općina u Kantonu Sarajevo 

TERITORIJA 1991 2013 2020 2023 
st/km2       

2020 
PGS 2020/2013 

Kanton Sarajevo 527.049 413.593 421.555 420.287 330,1,9 0,3% 

Stari Grad Sarajevo 50.744 36.976 35.015 33.818 681,2 -0,8% 

Centar Sarajevo 79.286 55.181 53.333 52.181 1.616,2 -0,5% 

Novo Sarajevo 95.089 64.814 63.871 62.551 6.451,6 -0,2% 

Novi Grad Sarajevo 136.616 118.553 122.751 122.963 2.600,7 0,5% 

Ilidža 67.973 66.730 70.877 71.958 494,3 0,9% 

Vogošća 24.647 26.343 28.894 29.498 403,0 1,3% 

URBANO PODRUČJE 
SARAJEVO 

454.355 368.597 374.741 372.969 1.050,9 0,5% 

Hadžići 24.200 23.891 24.676 24.572 90,3 0,5% 

Trnovo  6.991 1.502 1.396 1.774 4,1 -1,1% 

Ilijaš 25.184 19.603 20.732 20.945 67,2 0,8% 

ŠIRE URBANO 
PODRUČJE 

56.375 44.966 46.804 47.291 50,9 0,1% 

Izvor: autor prema podacima Federalnog zavoda za statistiku 
 

U prikazanoj tabeli 1. jasno se može uočiti trend i intenzitet promjena u broju 
stanovnika pojedinih općina. Grad Sarajevo se sastoji od četiri općine: Stari Grad, 
Centar, Novo Sarajevo i Novi Grad. Ove općine zajedno sa još pet općina (Ilidža, Ilijaš, 

Hadžići, Vogošća i Trnovo) čine Kanton Sarajevo (KS). Grad se prostire na površini od 
141,5 km sa 275.097 stanovnika prema popisu iz 2013. godine u poređenju sa 271 513 
stanovnika u 2023. godini. Najbrojnija gradska općina je Novi Grad sa 119.694 
stanovnika 2013. godine i 122.963 u 2023. godini gustinom naseljenosti od ko 2600 
st/km2. Najmanja gustina naseljenosti u 2023. godini je u općini Stari Grad (680), a 
najgušće naseljena je općina Novo Sarajevo (6,450).  
 

URBANA OBNOVA I RESTRUKTURIRANJE GRADA SARAJEVA 
 

Urbana obnova ima posebnu konotaciju u slučaju Sarajeva nakon najduže opsade (1 
425 dana) u historiji modernog ratovanja. Obnova obuhvata renoviranje ratom oštećene 
imovine, a po potrebi novogradnju gdje su zgrade potpuno uništene granatiranjem. U 
nekim slučajevima oštećeni objekti su srušeni, a nove zgrade izgrađene sa istom ili u 
potpunosti drugom funkcijom. 
Dio poslijeratne obnove uključivao je uspostavljena partnerstva između Federacije 
Bosne i Hercegovine, općina i stranih agencija. Ova obnova nije započela i nije praćena 
planiranom strategijom, nego se odvija uglavnom preko različitih projekata u okviru 
saradnje između gradskih općina (npr. Stari Grad) i stranih organizacija poput Turske 
agencije za saradnju i koordinacijua (TIKA). Također, partnerski gradovi (npr. turski 
grad Bursa) doniraju sredstva za rekonstrukciju pojedinih četvrti i dijelova grada/ 
općina (Bĕdescu, 2016; Bĕdescu, 2017). Donacije TIKA-e od 1995. godine generirale 
su preko 900 različitih projekata u BiH, posebno u obrazovanju, infrastrukturu, kulturu i 
očuvanje kulturno-historijske baština (Mujadižević, 2017). Neki od realiziranih 
projekata: 

• Rekonstrukcija Baščaršijskog trga (60.000€) TIKA-e i općina Stari Grad;  
• Arheološka istraživanja na nekoliko lokaliteta u okolini Sarajeva;  
•  Izgradnja ambulante za hematologiju u Kliničkom centru Sarajevo (KCUS) 

(1,667,699 €);  
• Rekonstrukcija OŠ Aleksa Šantić, uz podršku Univerziteta u Sarajevu i drugi;  
• Projekat razvoja urbane poljoprivrede sa fokusom na ekonomsko osnaživanje 

žena, penzionera i osoba sa invaliditetom; 
• Obnova Mevlevijske tekije, jedne od prvih islamskih bogomolja u Sarajevu 

(€350,000);  
• Javna igraonica/park (43.000 €) 
• Dnevni centar za djecu sa poteškoćama u razvoju 

 
Ministarstvo vanjskih poslova Italije finansijskim sredstvima pomoglo je razvoj 
kulturnog turizma u Sarajevu i Mostaru. Cilj je bio unapređenje kulturne turističke 
ponude i valorizacija materijalne i nematerijalne kulturne baštine u najstarijem dijelu 
grada -Baščaršija. Dakle, kroz projektovanje i rekonstrukciju konkretnih objekata i 
manjih urbanih područja, posebno u centru grada, proces urbane promjene i obnove je 
prisutan. U početku se ovaj proces posebno manifestovao u stvaranju atraktivnih 

uređenja centralnih dijelova grada ili u renoviranju i opremanju škola. Lokalne 
općinske vlasti su imale ulogu u tome, pa je tako općina Stari Grad izdvojila znatna 
sredstva za urbanu obnovu, renoviranje nekoliko stambenih objekata od historijskog 
značaja za grad i atraktivnih za turiste (npr.Saburina kuća - jedan od rijetkih očuvanih 
primjera stambene arhitekture u Sarajevu iz osmanskog perioda, te kuća Alije 
Ěerzeleza – najstarija kuća u gradu, sagrađena u 17. vijeku).  
Stoga, kroz planiranje i rekonstrukciju, posebno u užem centralnom dijelu, grad 
Sarajevo se postepeno transformiše, dijelom u okviru planiranog procesa urbane 
obnove. U nekim aspektima, ovo bi se moglo smatrati kao element kontinuiteta sa 
predratnim planiranjem. Međutim, planirana obnova je uglavnom ustupila mjesto 
nekoordiniranoj koja je sve više praćena elementima koruptivnih radnji. Razvoj vođen 
tržišnim silama, u čemu je sposobnost investitora za brzo ostvarivanje profita od 
novogradnje bila pokretačka snaga za preoblikovanje grada. Veoma često u neželjenom 
smjeru.  
Treba spomenuti da je proces preoblikovanja i restrukturiranja urbanog pejzaža 
Sarajeva reflektovao neke procese svojstvene drugim gradovima u tranziciji iz 
socijalističkog uređenja u kapitalizam. Ipak, sarajevski način je pokazao određene 
jedinstvene promjene povezane sa socio-ekonomskim i političkim razvojem Bosne i 
Hercegovine, te spor ali i sporan oporavak od traume rata (Bieber, 2006; Lamphere-
Englund, 2015). Martín-Díaz, Nofre, Oliva i Palma (2015) tvrde da su neoliberalni 
urbanizam promoviran međunarodnim angažmanom u Sarajevu i poslijeratna obnova 
doveli do neodrživog razvoja uprkos uspostavljanju principa usklađenih sa evropskim 
propisima za održivost, inkorporiranih unutar Razvojne strategije Kantona Sarajevo 
koja je formulisana pod nadzorom stranih eksperata.  
 

POVEZANOST DEMOGRAFSKIH PROMJENA SA GENTRIFIKACIJOM 
 
Već krajem 90tih i početkom 2000tih godina, započinje smanjenje populacije 
starogradskog i centralnog područja Sarajeva. Mladi ljudi i stanovnici sa skromnim 
primanjima ne mogu priuštiti kupovinu stana u tim dijelovima grada. Ova pojava 
odražava povećanu ulogu koju igra privatni sektor, investitori kao korporativni akteri 
koji ulažu u gradnju i građevinsku industriju. Vrlo često bez osvrtanja na već postojeći 
kontekst urbanog planiranja, ali doprinose konkurentnosti lokalnog okruženja koje u 
konačnici “pogađa” građane. To značajno doprinosi rastu cijena nekretnina. Obični 
građani, mnogi od njih su dugogodišnji stanovnici užeg gradskog jezgra, 
autohtono/starosjedilačko stanovništvo, nisu u poziciji sebi priuštiti kupovinu novih ili 
renoviranih stanova na području oćina Stari Grad ili Centar. Građani također nailaze na 
poteškoće prilikom procedure izdavanja općinskih urbanističkih i građevinskih 
saglasnosti/dozvola, što ih dodatno demotivira da renoviraju svoje stare i oštećene 
objekte. Istovremeno, investitori su u povlaštenom položaju i skoro uvijek realiziraju 
svoje projekte, zaštićeni političkim vezama i uticajima obzirom da kroni kapitalizam 

predstavlja modus operandi u privrednom miljeu BiH. Na atraktivnim lokacijama u 
gradu vrlo je uobičajeno da privatni investitori (domaći i strani) ulažu u srušene/ratom 
devastirane objekte ili kupuju stare, tradicionalne bosanske kuće od dugogodišnjih 
autohtonih stanovnika, Sarajlija. Takve investicije su uglavnom sa ciljem obezbjeđenja 
turističkog smještaja i usluge (Pobrić i Robinson, 2019).  
 

 
Sl. 1: Hotel Kovači u starogradskom jezgru, izgrađen na mjestu tradicionalne bosanske 

kuće 
Izvor: autor 

 
Stanovnici su zapravo ovakvim načinom prisiljeni da se odsele u periferne dijelove 
grada i predgrađa koja su manje atraktivna za investitore. Osim toga, neki od 
stanovnika sa kojim je obavljen razgovor prodali su svoje kuće investitorima, jer nisu 
imali novca za rekonstrukciju i popravku oštećenja nastalih u toku rata. Istovremeno, 
svjesni otežavajućih okolnosti za sticanje urbanističke saglasnosti; odselili su u općine 
udaljenije od centra grada, u predgrađa Kantona. Neki od njih su prilagodili svoje kuće 
potrebama turista i iznajmljuju sobe ili apartmane. Ovo je sve popularnije rješenje za 
ostvarivanje dodatnog prihoda ili kao osnovna djelatnost i izvor zarade. Međutim, mladi 
ljudi posebno, istakli su probleme sa kojim se suočavaju; enormno visoke cijene 
stanova i nepovoljne uslove koje nude banke kroz kreditne usluge za rekonstrukciju ili 
za kupovinu kuće/stana, a to doprinosi „bijegu u predgrađa’, zapravo rubne općine 
Kantona. Istovremeno urbanizovana periferija i rubne urbane zone grada bilježe porast 
stanovnika na pomenuti način i kroz priliv migranata iz drugih kantona FBiH, kako iz 
urbanih tako i iz ruralnih sredina. Sarajevo ima dugu historiju privlačenja novih 
stanovnika iz ostalih dijelova BiH, posebno onih koji su napuštali bavljenje 
poljoprivredom u procesu deagrarizacije i deruralizacije. Da bi se prilagodilo prilivu, 
izgrađene su nove stambene zgrade između postojećih porodičnih kuća; negdje su 
stvoreni kompleksi novogradnje, a neki od njih podliježu ozbiljnoj kritici u smislu 

zadovoljenja urbanih standarda. Često su to objekti sa jeftinim metodama stambene 
izgradnje i sa minornim obezbjeđenjem infrastrukturnih sadržaja. Ovaj način gradnje i 
“razvoj” su poremetili i fragmentirali urbani izgled predgrađa i on se karakterizira kao 
nekontrolisani i neplanski. To ukazuje kako se urbana obnova u Sarajevu odvija 
nesistematično i nekontinuirano, vrlo fragmentarna, uprkos zvaničnom prisustvu 
urbanističkog i regulacionih planova.  

 
Sl. 2: Radnički stambeni objekat -baraka, a u pozadini luksuzna stambena zgrada u 

centru grada 
 Sl. 3:  Stambeno naselje Rosulja u periferiji urbanog područja  

Izvor: autor; Klix 
 

Kanton, grad i općinske vlasti nisu preduzele adekvatne mjere da obezbjede zoniranje i 
poštivanje aktuelnih regulacionih planova od strane investitora. Nova urbana naselja 
nastala su u okolnim brdima, planinama i zapadnim rubovima grada sa pratećim 
ozbiljnim ekološkim izazovima i problemima po stanovnike grada. Gradnja je 
realizirana bez dobivenih okolinskih dozvola i sl. Veliki dio ovakvog oblika razvoja i 
građenja bio je neplanski i neregulisan, povezan sa izbjegavanjem poreza i troškova 
vezanih za dobijanje urbanističke i građevinske dozvole.  Vlasti su procesom 
legalizacije i formalno priznale neke objekte i zgrade izgrađene na taj način. Sve gore 
navedeno znači da općine Stari Grad i Centar gube svoje mlado i stanovnike zrele dobi 
sve izraženijim intenzitetom. Dakle, trend starenja u užem gradskom jezgru daleko je 
brži nego u perifernim dijelovima grada i u ostatku KS. U prilikama kada se mladi 
bračni parovi i porodice sa djecom školskog uzrasta sele u periferna područja, smanjuje 
se broj djece u školama na području općina užeg gradskog područja. 
Sve navedeno uz generalno nepovoljna društveno-ekonomska i politička dešavanja 
uzrokovali su nepovoljne demografske trendove. Natalitet u kontinuiranom padu uz 
mortalitet koji je u porastu, rezultirali su negativnom prirodnom promjenom u većini 
općina KS, što se odrazilo na starenje populacije. Proces demografskog starenja 
zahvatio je svaku općinu različitim intenzitetom. 



Zbornik radova Šestog kongresa geografa Bosne i Hercegovine 

 

77 
 

Kako je vidljivo (Tab. 2) u pogledu prirodne promjene zabilježen je pad u svim 
općinama KS od 2013. do 2023. godine.  Niske stope nataliteta i pad prirodne promjene 
prisutni su u skoro svim općinama Bosne i Hercegovine (Pobrić i Avdić, 2021). Općina 
Ilidža bilježi porast prirodnog priraštaja za 0,6‰. Stopa nataliteta je sve niža, posebno 
na području užeg gradskog područja i kao rezultat bilježi prirodni pad broja stanovnika 
u Centru, Starom Gradu pa i Novom Sarajevu. Samo u općini Novi Grad je prisutan 
prirodni priraštaj dugi niz godina nakon popisne 2013., ali u 2023. godini iznosi -0,2‰, 
ipak negativan.  
Trnovo, od svih općina u KS, ima najnepovoljnija demografska kretanja i najstariju 
populaciju, najnižu stopu nataliteta i prirodni pad od −11,3‰ u 2023. godini. Općina se 
nalazi u rubnoj zoni Kantona sa velikim ruralnim odnosno planinskim područjem i 
bilježi izraženu emigraciju. Obzirom da u općini živi mali broj stanovnika ovako 
naglašene negativne vrijednosti ne utiču mnogo na ukupno demografsku sliku Kantona. 
S druge strane, općine Vogošća i Ilidža, iako administrativno ne pripadaju gradu 
Sarajevo ali su unutar urbanog područja i imaju relativno dobru saobraćajnu povezanost 
sa gradom i privlače nove stanovnike. Jedan od bitnih “pull” faktora jeste i niža cijena 
stana, a ne izostaju ni prateći infrastrukturni sadržaji koji utiču na povoljnije uslove 
stanovanja. Dakle, prirodni priraštaj u ovim opštinama imao je vrijednosti od 2,1‰ 
Vogošća i 3,0 ‰ na Ilidži 2023. godine. 
 
 

 

 

 

 

 

 

 

 

 

 

 

 

 

 

 

 

 

Sl. 4: Karta vrijednosti stopa prirodne promjene u općinama Kantona Sarajevo 2023. 
Izvor: autor 

Tab. 2: Stope prirodnog kretanja stanovništva (2013. i 2023) 

Izvor: autor prema podacima Federalnog zavoda za statistiku 
 
Struktura stanovništva prema dobi jedan je od najvažnijih pokazatelja potencijane 
vitalnosti i biodinamike populacije, a neposredno je uslovljena prirodnim kretanjem 
stanovništva. Istovremeno, pod velikim je uticajem društveno-ekonomskih prilika i 
procesa. To je ključna odrednica bioreprodukcijskog potencijala populacije, a koji sve 
više slabi u užem gradskom području. Važnost dobne strukture očituje se i u socio-
ekonomskim implikacijama, obzirom da utiče na sva područja društvenog života, 
posebno na ekonomsku ali i na kulturnu sferu. 

TERITORIJA 
Stopa 

nataliteta 

Stopa 

mortaliteta 

Stopa prirodne 

promjene 

Vitalni 

indeks 

Kanton Sarajevo 
2013. 10.3 9.1 1.2 113 

2023. 10 12.5 1.1 82 

Stari Grad 
2013. 9.1 12.2 -3.1 75 

2023. 8.9 12.0 -3.1 55 

Centar 
2013. 12.1 13.0 -1.0 93 

2023. 10.0 12.2 -2.2 68 

Novo Sarajevo 
2013. 10.4 10.8 -0.4 96 

2023. 9.0 11.2 -2.1 70 

Novi Grad 
2013. 11.3 8.6 2.7 132 

2023. 8.6 8.9 -0.2 87 

Ilidža 
2013. 10.5 8.2 2.4 129 

2023. 11.1 8.1 3.0 90 

Vogošća 
2013. 12.0 8.1 3.9 148 

2023. 10.2 8.1 2.1 120 

 URBANO 

PODRUČJE 

2013. 10.9 9.9 1.0 111 

2023. 9.7 10.1 0.4 79 

Hadžići 2013. 10.8 8.1 2.6 134 

2023. 10.2 8.8 1.3 87 

Trnovo 
2013. 6.9 16.4 -9.4 42 

2023. 9.6 20.9 -11.3 50 

Ilijaš 
2013. 13.4 8.6 4.8 155 

2023. 13.0 8.9 4.1 109 

 ŠIRE URBANO 
PODRUČJE 

2013. 11.8 8.6 3.1 137 

2023. 10.9 12.8 1.9 93 

Prosječna starost stanovništva, koja ujedno predstavlja najjednostavniji analitički 
pokazatelj dobne strukture određene populacije prema rezultatima popisa u 2013. 
godini za KS iznosila je 39,5 godina. Prema ovom pokazatelju iz 2013. godine 
stanovništvo KS već ranije ušlo u proces starenja. Razlike u prosječnoj starosti 2013. 
godine u općinama urbanog područja Sarajevo i šireg urbanog područja su vidljive. 
Četiri gradske općine odlikuje nešto starije stanovništvo od prosjeka KS (Stari grad 
41,5; Centar 42,2; Novo Sarajevo 41,1; Novi Grad 39,0 godina), a rubne općine 
urbanog područja imaju povoljniju prosječnu starost (Ilidža 37,5 i Vogošća 37,1 
godina). Od općina u širem urbanom području, Trnovo kao prostorno najudaljenija 
općina sa naglašenom depopulacijom, ima najveću prosječnu starost stanovništva od 
49,1 godina, dok općine Ilijaš i Hadžići bilježe nešto mlađe stanovništvo nego je 
prosjek KS (37,1 i 37,5 godina, respektivno). 
 
Analiza učešća velikih dobnih grupa stanovništva ukazuje da najveći udio starog (65 i 
vše) u ukupnom stanovništvu grada ima općina Stari Grad, (za 8,6% ili 6,8% više nego 
je u Vogošći ili Ilidži respektivno). U općini Centar je također udio starih mnogo veći u 
poređenju sa ove dvije općine za 7,5% i 5,7% respektivno. Novo Sarajevo ima 20,1% 
starog u ukupnom stanovništvu, dok je stanje u općinama Novi Grad 18,1%, Ilidža 16,0 
% i Vogošća 14,2%, nešto povoljnije, ali ipak u procesu starenja populacije. Trend 
intenzivnog smanjenja udjela mlade populacije u općinama Stari Grad i Centar pored 
nepovoljnih društveno-ekonomskih prilika za demografsku sliku na prostoru države, 
ima svoje uzroke i u gore pomenutim procesima . Vlada KS sprovodi određene mjere 
koje imaju poticajni karakter za održavanje vrijednosti nataliteta, ali one nisu dostatne i 
kontinuirane da bi imale značajniji efekat. Međutim, ukupna demografska slika je 
zabrinjavajuća i ona zahtijeva strateški i sinergijski pristup rješavanju problema koji 
nažalost izostaje u proteklim decenijama. 
 
Tab. 3: Starosna struktura stanovništva po općinama (udio starosnih grupa u %) 

TERITORIJA I GODINA Ukupno 0 - 14 15 - 64 65 i više 

Kanton Sarajevo 

2013 100 15,3 70,6 14,1 

2014 100 15,3 70,3 14,5 

2015 100 15,3 69,9 14,8 

2016 100 15,4 69,4 15,2 

2017 100 15,5 68,8 15,7 

2018 100 15,6 68,2 16,2 

2019 100 15,7 67,7 16,7 

2023 100 15,5 66,1 18,4 

Stari Grad 
2013 100 13,5 70,2 16,3 

2023 100 13,8 63,4 22,8 

Centar 
2013 100 13,4 68,5 18,2 

2023 100 15,4 62,9 21,7 

Novo Sarajevo 
2013 100 13,7 69,7 16,7 

2023 100 15,3 64,6 20,1 

Novi Grad  
2013 100 15,8 70,8 13,4 

2023 100 15,5 66,4 18,1 

Ilidža  
2013 100 16,9 71,3 11,8 

2023 100 15,7 68,3 16,0 

Vogošća 
2013 100 18,3 67,1 14,6 

2023 100 17,4 68,4 14,2 

URBANO 

PODRUČJE 
SARAJEVO 

2013 100 15,2 70,0 14,8 

2023 100 15,5 65,7 18,8 

Hadžići 
2013 100 17,2 72,0 10,8 

2023 100 16,4 68,3 15,3 

Trnovo 
2013 100 8,3 66,0 25,7 

2023 100 13,6 57,9 28,5 

Ilijaš 
2013 100 17,0 72,1 10,9 

2023 100 17,5 68,0 15,5 

ŠIRE URBANO 
PODRUČJE 

2013 100 16,8 71,8 11,4 

2023 100 15,8 64,7 19,5 

Izvor: autor prema podacima Federalnog zavoda za statistiku 
 

ZAKLJUČAK 

 

Poslijeratno razdoblje karakterizira tranzicija iz socijalizma u neoliberalizam i slobodno 
tržište. U Sarajevu su najočitiji ishodi tranzicije rastući dispariteti između gradnje za 
obične stanovnike i stanovnike sa vrlo visokom platežnom moći, praćeno velikim 
promjenama u karakteru određenih dijelova grada, posebno u i oko gradskog centra. 
Međutim, ove promjene odražavaju ne samo tranziciju već i efekte poslijeratne 'šeme' 
obnove i rastuće dominacije privatnog sektora u restrukturiranju urbanog područja 
(Pobrić i Robinson, 2019). Zapravo, veoma je izražen investitorski urbanizam koji se 
realizira uz općeprisutni kroni kapitalizam. U tom kontekstu proistekla je gentrifikacija 
vezana za turizam, koja je sada sve češća u nekim područjima grada, centru i 
starogradskom jezgru Sarajeva. Postoje tri aspekta ove gentrifikacije: jedan je obnova 
ili izgradnja kuća i stanova za prodaju bogatim kupcima ili neposredno ulaganje 
investitora; drugi je izgradnja novih trgovačkih kompleksa prodajnih centara ili hotela; 
treći je direktan uticaj turizma, gdje su neki stanovnici obnovili i prenamjenili, 
'gentrificirali' stanove i kuće u apartmane, butik hotele za potrebe smještaja turista. 
Turizam je stimulisao otvaranje novih kafića, restorana i prodavnica, a takođe udahnuo 
novi život staroj Baščaršiji koju turisti obavezno posjećuju. U ovom radu su navedeni 

neki od ključnih aspekata gradnje i turistička gentrifikacija grada, naglašavajući glavnu 
odliku restrukturiranja grada, a to je odsustvo strateških razvojnih programa te urbano 
restrukturiranje u klimi korupcije i kronizma. Posljedica ovakvih procesa, uz druga 
negativna dešavanja i procese koji reflektiraju političke odnose u državi, a koji su 
prisutni posljednja tri desetljeća je značajno narušena demografska slika grada Sarajeva. 
To se jasno ogleda u populacionom pražnjenju općina Stari Grad i Centar. Smanjenje 
udjela mladih stanovnika je kontinuirano, a uz smanjenu stopu nataliteta trend 
demografskog starenja populacije prisutan je u svim općinama, uz različit intenzitet. 
Sve više se mladi ljudi koji ostaju živjeti u Kantonu Sarajevo, sele u rubne općine 
grada.  
 

CONCLUSION 

 

The post-war period is characterized by the transition from socialism to neoliberalism 
and the free market. In Sarajevo, the most obvious outcomes of the transition are 
growing disparities between construction for ordinary residents and residents with very 
high paying power, followed by major changes in the character of certain parts of the 
city, especially in and around the city centre. However, these changes reflect not only 
the transition but also the effects of the post-war reconstruction 'scheme' and the 
growing dominance of the private sector in the restructuring of the urban area (Pobrić i 
Robinson, 2019). In fact, investor urbanism is very pronounced, which is realized with 
the ubiquitous crony capitalism. In this context, gentrification related to tourism arose, 
which is now more and more common in some areas of the city centre and the old town 
of Sarajevo. There are three aspects of this gentrification: one is the renovation or 
construction of houses and apartments for sale to wealthy buyers or direct investment 
by investors; the second is the construction of new commercial complexes of shopping 
centres or hotels; the third is the direct impact of tourism, where some residents 
renovated and repurposed, 'gentrified' apartments and houses into apartments, boutique 
hotels for tourist accommodation. Tourism stimulated the opening of new cafes, 
restaurants and shops, and also breathed new life into old Baščaršija, which tourists 
definitely visit. This paper lists some of the key aspects of construction and tourist 
gentrification of the city, emphasizing the main feature of the city's restructuring, which 
is the absence of strategic development programs and urban restructuring in a climate of 
corruption and cronyism. The consequence of such processes, along with other negative 
developments and processes that reflect political relations in the country, which have 
been present for the last three decades, is a significant deterioration in the demographic 
picture of the city of Sarajevo. This is clearly reflected in the population depletion of 
the Stari Grad and Centar municipalities. The decrease in the share of young residents is 
continuous, and with the reduced birth rate, the trend of demographic aging of the 
population is in all municipalities, with varying intensity. More and more young people 

who remain to live in the Sarajevo Canton are moving to the peripheral municipalities 
of the city. 

TURISTIČKO-GEOGRAFSKI PRIKAZ NAJVRIJEDNIJIH 

HIDROGRAFSKIH TURISTIČKIH MOTIVA PROKLETIJA 

Sažetak 

Predmet istraživanja ovog naučnog rada jeste identifikacija, klasifikacija i vrijednovanje 
turističkih motiva Prokletija i njihov prostorni razmještaj. Izvršena valorizacija turističkih 
hidrografskih motiva. U provođenju postavljenog znanstvenog cilja istraživanja realizirani su 
sljedeći zadaci: analiza dostupnih literaturnih i kartografskih podataka i teorijska identifikacija i 
klasifikacija turističkih motiva, terensko opserviranje i prikupljanja dopunskih podataka i 
prateće foto dokumentacije. Korišteno je više metoda, kao što su: analiza i sinteza, 
komparativna, deskriptivna, statistička, UNWTO metoda, Metod „Interpersonalne suglasnosti“ 
idr. Postupkom turističko-geografskog vrijednovanja hidrografski turistički motivi Prokletija u 
cjelini imaju veliku prosječnu turističku vrijednost (ocjena 3.65), i rangirana u motive 
nacionalnog turističkog značaja. Ovaj kraj nudi veoma dobre uslove za razvoj ovih oblika 
turizma: masovni zimski turizam, eko-turizam, izletnički i rekreativni turizam, planinarenje, 
lovni turizam, zdravstveni turizam i dr. Turistička valorizacija u prostoru Prokletija, pokazuje da 
sve analizirane vrijednosti hidrografskih turističkih motiva imaju nacionalni značaj sa visokim 
vrijednostima za unikatnost, atraktivnost, ambijentalnost, mogućnost iskorišćavanja motiva u 
turističke svrhe idr. Na osnovu prikupljenih relevantnih činjenica iz dostupnih literaturnih izvora 
i rezultata terenskih istraživanja definirana je vrijednost hidrografskih turističkih motiva 
Prokletija, i uspostavljena neophodna baza podataka u svrhu optimizacije turističke ponude 
Ključne riječi: turistička ponuda, turistički resursi, hidrografski resursi, prirodna jezera, 
vještačka jezera, vodopadi. 

TOURIST-GEOGRAPHIC PRESENTATION OF THE MOST 

VALUABLE HYDROGRAPHIC TOURISTIC MOTIVES OF 

PROKLETIJE MOUNTAINS 

 

Abstract 

The subject of research in this paper is the identification, classification and evaluation of the 
tourist motifs of Bjeshkët e Nemuna and their spatial distribution. In carrying out the set 
scientific objective of the research, the following tasks were realized: analysis of available 
literary and cartographic data and theoretical identification and classification of tourist motifs, 
field observation and collection of supplementary data and accompanying photo documentation. 
Several methods were used, such as: analysis and synthesis, comparative, descriptive, statistical, 
UNWTO method, "Interpersonal agreement" method, etc. According to the process of tourist-
geographic evaluation, the hydrographic tourist motifs of Prokletije as a whole have a high 

 

1 dr. sc., Univerzitetski koledž AAB, Priština 

average tourist value (grade 3.65), and are ranked among motifs of national tourist importance. 
This area offers very good conditions for the development of these forms of tourism: mass 
winter tourism, eco-tourism, excursion and recreational tourism, mountaineering, hunting 
tourism, health tourism, etc. Tourism valorization in the area of  Bjeshkët e Nemuna shows that 
all analyzed values of hydrographic tourist motifs have national significance with high values 
for uniqueness, attractiveness, ambience, the possibility of using motifs for tourist purposes, etc. 
Based on the collected relevant facts from the available literary sources and the results of field 
research, the value of hydrographic tourist motives was defined, and the necessary database was 
established for the purpose of optimizing the tourist offer. 
Keywords: touristic offer, touristic resources, hydrographic resources, natural lakes, artificial 
lakes, waterfalls. 

HIDROGRAFSKI TURISTIČKI MOTIVI PROKLETIJA  
 
Na prostoru Prokletija identificiran je 41 hidrografski motiv, što čini 16.94 %, ukupnog 
broja prirodnih turističih motiva Prokletija, od kojih je 17 ili 41.46 %, u Prokletijsko-
albanskoj turističko-geografskoj regiji, 10 ili 24.39 % u Prokletijsko-crnogorskoj 
turističko-geografskoj regiji i 14 ili 34.15 % u Prokletijsko-kosovskoj turističko-
geografskoj regiji. Dakle, Prokletijsko-albanska turističko-geografska regija ima najveći 
broj hidrografskih turističkih motiva, a Prokletijsko-crnogorska turističko-geografska 
regija najmanji broj hidrografskih turističkih motiva. U strukturi hidrografskih 
turističkih motiva najveće učešće imaju rijeke (13 motiva), zatim jaka krška vrela (9 
motiva), prirodna jezera (8 motiva), vodopadi i slapovi (8 motiva) i vještačka jezera (2 
motiva), te mineralni i termalni izvori (1 motiv).  

Tab. 1: Lista vrijednih hidrografskih turističkih motiva Prokletija prema vrsti motiva i njihovoj 
pripadnosti pojedinim turističko-geografskim rejonima i kvantitativna ocjena najvažnijih 
indikatora/parametara i općim, pojedinačnim, prosječnim i ukupnim turističkim vrijednostima. 

3.HIDROGEOGRAFSKI MOTIVI                     

3.1. MOĆNI IZVORI I VRELA                     

a) na prostoru Prokletijsko-albanske 

turističko-geografske regije:                     

Burimi i Valbonës/ izvori Valjbone; 1.80 3.10 4.10 4.10 3.10 1.90 3.70 3.60 3.18 R 

Vrella e Shoshanit/ vrelo  Šošani -  3.60 3.90 3.90 3.90 3.90 1.90 3.70 3.70 3.56 N 

Burimi e Okolit/ izvor Okoli;   1.90 3.10 3.90 3.60 4.10 1.80 3.80 3.80 3.25 R 

Prosječna turistička vrijednost izvora i 

vrela Prokletijsko-albanske  turističko-

geografske regije: 2.43 3.37 3.97 3.87 3.70 1.87 3.73 3.70 3.33 R 

b) na prostoru Prokletijsko-

crnogorske turističko-geografske 

regije:                    
Alipašini izvori- nalaze se blizu Gusinja; 3.60 4.10 3.90 4.10 4.10 2.10 3.70 4.10 3.71 N 

Izvor Oko Skakavice, izvor rijeke Grlje;  2.70 3.90 3.90 4.10 3.90 1.80 3.90 3.90 3.51 N 

Vrelo Ibra, se nalazi na 10 km od Rožaje,  3.10 3.90 3.80 3.90 4.10 2.10 3.80 3.90 3.58 N 

Prosječna turistička vrijednost izvora i 

vrela Prokletijsko-crnogorske  

turističko-geografske regije: 3.13 3.97 3.87 4.03 4.03 2.00 3.80 3.97 3.60 N 

c)na prostoru Prokletijsko-kosovske 

turističko-geografske regije:                    
Burimi e Drinit të Bardh/ izvor Bijelog 
Drima;  izvire iznad sela Radavac,  4.10 4.80 4.80 4.90 4.80 3.10 4.70 4.90 4.51 M 

Vrella e Molliqit/ vrelo Molići-  3.00 3.10 2.90 2.40 3.70 1.80 3.30 2.90 2.89 R 

Prosječna turistička vrijednost izvora i 

vrela Prokletijsko-kosovske  turističko-

geografske regije: 3.55 3.95 3.85 3.65 4.25 2.45 4.00 3.90 3.70 N 

Ukupna turistička vrijednost izvora i 
vrela Prokletija 

3.04 3.76 3.89 3.85 3.99 2.11 3.84 3.86 3.54 N 

3.2. RIJEKE 
                    

a)na prostoru Prokletijsko-albanske 

turističko-geografske regije:                     

Lumi i Valbonës/ rijeka Valjbona  3.40 4.10 4.70 4.50 4.70 2.10 3.70 4.10 3.91 N 

Lumi i Shalës/ rijeka Šalje  2.30 3.70 4.30 4.50 4.00 1.90 3.90 3.90 3.56 N 

Lumi i Thethit/ rijeka Tet  2.10 4.10 4.80 4.80 4.80 2.10 3.90 4.10 3.84 N 

Lumi i Kirit/ rijeka Kiri 3.80 3.60 3.90 3.10 3.90 1.90 3.70 4.00 3.49 R 

Lumi i Vermoshit/ Rijeka Vermoš,  2.90 3.60 4.10 4.10 3.90 1.90 3.70 3.90 3.51 N 

Prosječna turistička vrijednost rijeka 

Prokletijsko-albanske turističko-

geografske regije: 2.90 3.82 4.36 4.20 4.26 1.98 3.78 4.00 3.66 N 

b)na prostoru Prokletijsko-crnogorske 

turističko-geografske regije:                     

rijeka Grnčar  2.90 2.90 3.70 2.90 3.70 1.70 3.60 3.60 3.13 R 

rijeka Ljuča; 3.10 2.90 3.50 2.90 3.70 1.90 3.50 3.60 3.14 R 

Lumi Cem/rijeka Cijevna; 3.60 3.90 3.90 3.80 3.90 2.10 3.80 3.90 3.61 N 

rijeka Ibar ; 3.40 2.90 3.60 3.10 3.70 1.90 3.30 3.70 3.20 R 

Prosječna turistička vrijednost rijeka 

Prokletijsko-crnogorskog turističko-

geografskog rejona: 3.25 3.15 3.68 3.18 3.75 1.90 3.55 3.70 3.27 R 

c)na prostoru Prokletijsko-kosovske 

turističko-geografske regije:                     

Lumbardhi i Pejës/ Pećka Bistrica; 3.50 3.40 3.90 3.30 4.30 2.10 3.70 4.10 3.54 N 

Lumbardhi i Deçanit/Dečanska Bistrica; 
3.40 3.10 3.90 3.20 4.30 1.90 3.80 4.00 3.45 R 

Lumi Ereniku/ rijeka Erenik; 3.10 3.40 3.70 3.40 4.10 1.90 3.80 3.60 3.38 R 

Prosječna turistička vrijednost rijeka 

Prokletijsko-kosovske turističko-

geografske regije: 3.33 3.30 3.83 3.30 4.23 1.97 3.77 3.90 3.45 R 

Ukupna turistička vrijednost rijeka 

Prokletija 
3.16 3.42 3.96 3.56 4.08 1.95 3.70 3.87 3.46 R 

3.3. VODOPADI 
                    

a) na prostoru Prokletijsko-albanske 

turističko-geografske regije: 

 
                  

Ujëvara e Valbonës/ vodopad Valjbone; 1.80 3.10 3.30 3.70 2.60 1.70 3.90 3.80 2.99 R 

Ujëvara e Grunasit/ vodopad Grunasi; 2.20 5.00 4.80 4.90 4.90 2.80 4.60 4.90 4.26 N 

Ujëvara e Shalës/ vodopad rijeke Šalje; 2.10 3.90 3.00 3.50 3.80 2.10 3.70 3.50 3.20 R 

Prosječna turistička vrijednost 

vodopada Prokletijsko-albanske 

turističko-geografske regije: 2.03 4.00 3.70 4.03 3.77 2.20 4.07 4.07 3.48 R 

b) na prostoru Prokletijsko-

crnogorske turističko-geografske 

regije:                     

Vodopad Skakavica, na rijeci Grlji; 3.60 4.60 4.70 4.90 4.40 2.40 4.60 4.90 4.26 N 

Prosječna turistička vrijednost 

vodopada Prokletijsko-crnogorske 

turističko-geografske regije: 3.60 4.60 4.70 4.90 4.40 2.40 4.60 4.90 4.26 N 

c) na prostoru Prokletijsko-kosovske 

turističko-geografske regije:                     

Ujëvara e Drinit të Bardh/ vodopad 
Bijelog Drima, kod sela Radavac;  

4.10 4.80 4.80 4.90 4.80 3.10 4.70 4.90 4.51 M 

Ujëvara e parë e Lumëmbardhit të Pejës/ 
prvi vodopad Pećke Bistrice; 3.10 3.10 3.90 3.90 3.30 2.60 3.10 3.10 3.26 R 

Ujëvara te Serpentinët/ Rugovske 3.10 3.70 3.00 3.90 2.90 2.70 3.70 3.80 3.35 R 

klisure; 

Erenički vodopad; 2.70 3.00 3.00 3.70 2.90 1.90 3.70 3.10 3.00 R 

Prosječna turistička vrijednost 

vodopada Prokletijsko-kosovske 

turističko-geografske regije: 3.25 3.65 3.68 4.10 3.48 2.58 3.80 3.73 3.53 N 

Ukupna turistička vrijednost 

vodopada Prokletija 2.96 4.08 4.03 4.34 3.88 2.39 4.16 4.23 3.76 N 

3.4.JEZERA (PRIRODNA I 

VJEŠTAČKA)                     

3.4.1.Prirodna jezera                     

a) na prostoru Prokletijsko-albanske 

turističko-geografske regije:                     

Liqenet e Jezercës/ Jezerska jezera; 1.50 2.90 3.90 4.10 3.70 1.90 3.60 3.30 3.11 R 

Liqenet e Gashit/ jezero Gaši; 1.70 3.10 3.90 4.10 3.70 1.90 3.70 3.30 3.18 R 

Liqenet e Dobëdolit e të Sylbicaj/ 
Doberdolsko i Sulbicajsko jezero; 1.70 3.10 3.90 4.10 3.70 1.90 3.70 3.30 3.18 R 

Liqeni t Dunishës/ Duniško jezero; 3.30 2.70 3.10 3.90 3.30 2.30 2.50 3.10 3.03 R 

Prosječna turistička vrijednost 

prirodnih jezera Prokletijsko-albanske 

turističko-geografske regije: 2.05 2.95 3.70 4.05 3.60 2.00 3.38 3.25 3.12 R 

b)na prostoru Prokletijsko-crnogorske 

turističko-geografske regije:                     

Plavsko jezero; 
 

4.20 5.00 4.70 5.00 4.90 3.10 4.30 4.90 4.51 M 

Hridsko jezero; 1.90 4.10 4.40 4.40 3.60 1.90 3.90 3.90 3.51 N 

Prosječna turistička vrijednost jezera 

Prokletijsko-crnogorske turističko-

geografske regije: 3.05 4.55 4.55 4.70 4.25 2.50 4.10 4.40 4.01 N 

Liqenet e Liqenakut/ Neđinatska jezera;  2.00 3.90 4.10 4.00 4.10 1.70 3.90 3.90 3.45 R 

Liqenet e Gjeravicës/ Ðeravička jezera; 2.00 3.90 3.30 4.00 4.10 1.70 3.90 3.80 3.34 R 

Prosječna turistička vrijednost jezera 

Prokletijsko-kosovske turističko-

geografske regije: 2.00 3.90 3.70 4.00 4.10 1.70 3.90 3.85 3.39 R 

Ukupna turistička vrijednost 

prirodnih jezera Prokletija 
2.37 3.80 3.98 4.25 3.98 2.07 3.79 3.83 3.51 

N

  

3.4.2.Vještačka jezera 
                    

a)na prostoru Prokletijsko-albanske 

turističko-geografske regije:                     

Liqeni i Komanit/ Komansko jezero; 
4.10 5.00 5.00 5.00 5.00 2.70 4.30 5.00 4.51 M 

Liqeni Vau i Dejës/ jezero Vau i Dejes; 
4.10 4.10 4.10 4.70 4.10 1.90 4.30 4.30 3.95 N 

Prosječna turistička vrijednost 

vještačkih jezera Prokletijsko-albanske  

turističko-geografske regije: 4.10 4.55 4.55 4.85 4.55 2.30 4.30 4.65 4.23 N 

Ukupna turistička vrijednost 

prirodnih i vještačkih jezera Prokletija 
 

3.23 4.18 4.27 4.55 4.27 2.18 4.05 4.24 3.87 

N

  

3.5.TERMALNI IZVORI                     

c)na prostoru Prokletijsko-kosovske 

turističko-geografske regije:                     

Burimi i Ujit të Thartë/ Dečanski izvor 
kisele vode; 4.50 3.90 3.80 3.90 4.20 1.80 2.90 3.80 3.60 N 

Prosječna turistička vrijednost 

termomineralnih izvora Prokletijsko-

kosovske turističko-geografske regije: 4.50 3.90 3.80 3.90 4.20 1.80 2.90 3.80 3.60 N 

UKUPNA TURISTIČKA 
VRIJEDNOST HIDROGRAFSKIH  

MOTIVA PROKLETIJA 

 

3.38 3.87 3.99 4.04 4.08 2.09 3.73 4.00 3.65 N 

Izvor: Kastrati, 2016 
 

Na prostoru Prokletija od ukupno 41 identificiranih hidrografskih turističkih motiva, 
postupkom vrijednovanja, utvrdili smo da se njih 39, mogu smatrati vrlo vrijednim, jer 
imaju ukupnu turističku vrijednost višu od 2.50  (3.65). Od svih parametara, najvišu 
ocjenu pojedinačne turističke vrijednosti ima parametar; mogućnost  iskorištavanja 

motiva u turističke svrhe, koji je vrijednovan sa ocjenom (4.08), a najnižu parametar; 
stepen iskorištenosti motiva u turističke svrhe (2.09). 
 
TURISTIČKO-GEOGRAFSKI PRIKAZ NAJVRIJEDNIJIH HIDROGRAFSKIH 
TURISTIČKIH MOTIVA PROKLETIJA 
 
U nastavku ćemo predstaviti prirodne turističke motive koji su ocijenjeni najvišim 
ocjenama, odnosno motive koji su navedeni u grupi motiva međunarodnog ranga. 
 
Izvor Bijelog Drima 

Nalazi se na prostoru Prokletijsko-kosovske turističko-geografske regije ispod obronaka 
planine Rusolije blizu sela Radavac na 580m, iznad razine mora. Turističko-geografski 
položaj i saobraćajna dostupnost su vrlo povoljni (ocjena 4.10), jer se izvorište Bijelog 
Drima nalazi uz važnu magistralnu cestu Peć-Kula-Rožaje, koja se u Rožajama oslanja 
na Jadransku magistralu, važnu tranzitnu turističku komunikaciju. Postupkom 
turističko-geografskog vrednovanja utvrđena opća turistička vrijednost izvora Bijelog 
Drima iznosi 4.51, i na osnovu toga rangiran je u motive međunarodnog turističkog 
značaja. Najveću pojedinačnu turističku vrijednost imaju parametri: unikatnost motiva i 

komplementarnost sa ostalim turističkim motivima (ocjena 4.90), a najmanju parametar 
stupanj iskorištenosti tog motiva u turističke svrhe (ocjena 3.10). Izvor Bijelog Drima 
predstavlja najmoćnije krško vrelo u Prokletijama i jedan je od najmoćnijih  na 
Balkanskom poluotoku sa 5.6m3 vode u sekundi. Na samom izvoru iz stijenske mase  je 
vrlo impozantan vodopad visine 25m. Ovaj hidrografski turistički motiv, je vrlo 
visokog stupnja atraktivnosti i unikatnosti izuzetne ljepote u predivnom ambijentu 
mješovitih lišćarsko-listopadnih šuma, raspolaže značajnim potencijalom za izlete, 
logorovanja, ribolov i druge vidove turističke rekreacije. Ovaj ambijent netaknute 
prirode iskonske ljepote pruža nesvakidašnji doživljaj posjetiocu-ogromne količine 
čiste vode koja se vrtložnim pjenušanjem lomi velikim bukom preko 25 metarskog 
vodopada u ambijentu bujne vegetacije, uz svježi vjetar sa padina Žljeba i Rusolije i 
ushićenje velikog broja posjetilaca predstavljaju svakodnevni doživljaj. Izvorište i tok 
rijeke Bijeli Drim predstavlja važan samostalni i komplementarni turistički motiv, koje 

ima značajan turistički potencijal zajedno sa prirodnim turističkim motivima u blizini 
(Planina Rusolija, vodopad Bijelog Drima, Radavačka pećina, Pećka banja/Ilidža idr.) 
sa kojima se može komplementarno uključiti u turističku ponudu Peći i 
sjeverozapadnog dijela Kosova. 

 
Sl. 1: Geografski razmještaj hidrografskih turističkih motiva Prokletija     

Izvor: Kastrati, 2016 
 

Vodopad Bijelog Drima 

Visina ovog vodopada je 25m, a širina vodenog amfiteatra oko 10m. Postupkom 
turističkog vrednovanja utvrdili smo da opća turistička vrijednost vodopada Bijelog 
Drima iznosi 4.51 i rangiran je u motive međunarodnog turističkog značaja. Najveću 
pojedinačnu turističku vrijednost imaju parametri: unikatnost motiva i kompatibilnost sa 

ostalim turističkim motivima (ocjene 4.90),  a najmanju parametar stupanj iskorištenosti 

u turističke svrhe (ocjena 3.10). Vodopad Bijelog Drima je najveći i najljepši vodopad 
na Kosovu i među najmoćnijih i najljepših u Prokletijama i na Balkanskom poluotoku. 
Sa turističko-geografskog aspekta ovaj hidrografski turistički motiv, vrlo visokog 
stupnja atraktivnosti i unikatnosti izvorne ljepote raspolaže značajnim potencijalom za 
izlete, ekskurzije i vikend turizam i druge vidove turističke rekreacije. Sa turističko-
geografskog aspekta važno je istaći da ovaj hidrografski turistički motiv, vrlo visokog 
stupnja atraktivnosti i unikatnosti izuzetne ljepote, raspolaže značajnim potencijalom za 
izlete,  ribolov i druge vidove turističke rekreacije. 

Sl. 2, 3, 4: Grunasi (2), Skavkaći (3) i Bijelog Drima (4)   

Izvor: Kastrati, 2016  

Plavsko jezero    

Plavsko jezero nalazi se na prostoru Prokletijsko-crnogorske turističko-geografske 
regije. Turističko-geografski položaj i saobraćajna dostupnost veoma povoljan (ocjena 
4.20), jer tangira limska magistrala i druge turistički važne regionalne saobraćajnice od 
Plava prema Peći i od Gusinja prema Skadru. Plavsko jezero smješteno je u podnožju 
Prokletija i Visitora u terminalnom glečerskom bazenu nekadašnjeg Plavskog lednika, u 
središnjem dijelu Plavsko-gusinjske doline na 907m nadmorske visine (Nurković S., 
1984). Postupkom turističkog vrednovanja utvrdili smo da opća turistička vrijednost 
Plavskog jezera iznosi 4.51 i rangirali ga u motive međunarodnog turističkog značaja. 
Najveću pojedinačnu turističku vrijednost imaju parametri: atraktivnost i unikatnost 

motiva (ocjene 5.00), a najmanju parametar stupanj iskorištenosti motiva u turistčke 

svrhe (ocjena 3.10). Plavsko jezero je najveće glečersko jezero na prostoru Prokletija i 
na Balkanskom poluotoku. Ono ima izvanredna estetska, kuriozitetna i rekreativna 
svojstva samostalnog i kompleksnog  turističkog motiva.  

Sl. 5 i 6: Plavsko jezero (5) i Ěeravičko jezero (6)   

Izvor: Kastrati, 2016. 
 

Ovo jezero ima površinu od oko 2km2, dugo je oko 2.150m, a široko oko 1.250m, a 
maksimalnu dubinu iznosi od 9.15m. Providnost vode je od 2.5 do 5m. Prosječna 
godišnja temperatura vode iznosi oko 8.50C a najtoplija je u avgustu 15.50C – 
najhladnija u januaru 2.80C  (Knežević M., 1995; Nurković S., 1984), što je 
ograničavajući faktor za njegovu dužu upotrebu u kupališne svrhe (kupališna sezona u 
jezeru traje oko 60 dana godišnje). Bogata kulturna tradicija i nasljeđe, buran historijski 
razvoj plavskog i gusinjskog kraja utjecali su na vrlo bogato kulturno-historijsko 
nasljeđe tradicionalno veoma gostoljubivih ljudi, što ovaj Plavsko-gusinjski kraj 
karakteriše kao vrlo primamljivu turističku destinaciju. Vrlo bogato kulturno-historijsko 
nasljeđe i veoma gostoljubivi ljudi i veliko bogatstvo vrlo vrijednih prirodnih turističkih 
motiva izvanredni su turistički resursi za zadovoljenje vrlo raznovrsnih turističkih 
potreba, tj.za definiranje vrlo raznovrsne i bogate turističke ponude Plavsko-gusinjskog 
kraja. Plavsko jezero sa svojom okolinom predstavlja bogatu riznicu prirodnih 
(Ropojanska i Grebajska dolina, Alipašini izvori, Hridsko i Ropojansko jezero, vodopad 
Skavkači, veliki broj endemske flore i faune, i dr.) i antropogenih turističkih vrijednosti 
(kulturno naslijeđe, etnosocijalne motive, manifestacione motive, kulturno-historijski 

spomenici i dr.) predstavlja važan samostalni i kompleksni turistički motiv koji se može 
kompleksno uključiti u turističku ponudu Plavsko-gusinjskog kraja i sjeverne Crne 
Gore. Sa turističko-geografskog aspekta važno je istaći da ovaj hidrografski turistički 
motiv, vrlo visokog stupnja atraktivnosti i unikatnosti izuzetne ljepote u predivnom 
ambijentu u podnožju planina Prokletija i Visitora i zelenim livadama, raspolaže 
značajnim potencijalom za odvijanje vrlo raznovrsnih turističkih aktivnosti od 
izletničkog i vikend turizma do gotovo svih vidova zimskog sportskog i masovnog 
rekreativnog turizma, manifestacionog, eko-turizma, jedriličarstva, kajakaštva, raftinga, 
lov i ribolov i dr. 
 
Komansko jezero 

Komansko jezero nalazi se na prostoru Prokletijsko-albanske turističko-geografske 
regije na rijeci Drim nizvodno od brane Fierze do brane Komani. Turističko-geografski 
položaj i saobraćajna dostupnost Komanskog jezera su izuzetno  povoljni (ocjena 4.10). 
Postupkom turističkog vrednovanja utvrdili smo da je opća turistička vrijednost 
Komanskog jezera 4.51 i rangirano je u motive međunarodnog turističkog značaja. 
Najveću pojedinačnu turističku vrijednost imaju parametri: atraktivnost, 

ambijentalnost, unikatnost, mogućnost iskorištavanja motiva u turističke svrhe, i 

kompatibilnost sa ostalim turističkim motivima (ocjene 5.00), a najmanju parametar 
stupanj iskorištenosti u turističke svrhe (ocjena 2.70). Komansko jezero je formirano 
izgradnjom brane Komani u visini od 133 m, proteže se istočno od jezera Vau i Dejes 
do blizu jezera Fierza, kapacitet vode jezera je 450 miliona m3 vode. Površina jezera je 
12 km2, dužina 34.5 km i širina 50-60m, (Gruda Gj., 1990). Priroda oko jezera je 
opasana visokim planinama više od 1000m, iznad razine mora. Komansko jezero hrani 
se vodom rijeka Drim, Valjbona i Šalja i od mnogih moćnih kraških vrela i brojnih 
potoka. Jezero je kompleksan hidrografski objekat. Koristi se za proizvodnju električne 
energije, prijevoz robe i putnika, za ribolov, organizovane turističke posjete, 
individualne posjete ljubitelja prirode itd. Komansko jezero omogućava komunikaciju 
između gradova Skadra i Lježa sa okolinom Tropoje i Prokletijama odnosno sa 
prelijepom Valjbonskom klisurom, te teritorijom Dukađinija-Kosovo. Osim bogatstva 
prirodnim turističkim motivima, na obalama Komanskog jezera je veliki broj naselja 
koji još čuvaju artefakte bujne historije albanskog naroda. Najpoznatija naselja bogato 
antropogenim odnosno etnosocijalnim turističkim motivima su Komani, Qerreti, 
Lesniče, Beriša, Kolec, Lekbibaj, Fierza, Dušaj i dr. Desna obala Komanskog jezera je 
sastavni dio Prokletija, i ujedno je turistički najatraktivniji dio sa raznim oblicima 
riječnih zaliva, jakim kraškim izvorima koji se slivaju u jezero, stijenovitim 
odsjecima/liticama na obalama jezera, širokim plažama pogodnim za kupanje i 
sunčanje, brojnim otocima i poluotocima, vodopadima u ambijentu gustog rastinja. 
Značajno je istaći povodom velikih oscilacija nivoa vode u Komansko jezero, 
pojavljuje se problem oko uređenje plaža i povećanja njihovih atraktivnih, rekreativnih 
i estetskih svojstava. Komansko jezero predstavlja turistički motiv atraktivnih i 

estetskih atributa jedinstvene ljepote, koji se mogu koristiti, pored ostalog, i u turističke 
svrhe: jedriličarstvo, ribolov, kupanje i sunčanje/kupališni turizam, sportovi na vodi, i 
druge vidove masovne turističke rekreacije. Plovidba Komanskim jezerom predstavlja 
doživljaj jedinstvene ljepote. Komansko jezero predstavlja važan samostalni i 
kompleksni turistički motiv, koji ima značajan turistički potencijal zajedno sa prirodnim 
i antropogenim turističkim motivima u području Komanskog jezera koji se mogu 
uključiti u turističku ponudu ovog dijela Prokletija. 
 

ZAKLJUČAK 

 

Iz navedenih podataka možemo zaključiti da su Prokletije (Bjeshkët e Nemuna) bogate 
velikim brojem turističkih hidrografskih motiva relativno visokog nivoa nudeći 
izuzetno dobre uslove za razvoj mnogih vidova turizma. Na prostoru Prokletija od 
ukupno 41 identificiranih hidrografskih turističkih motiva, postupkom vrijednovanja, 
utvrdili smo da se njih 39, mogu smatrati vrlo vrijednim, jer imaju ukupnu turističku 
vrijednost višu od 2.50  odnosno 3.65 poena. Pojedini hidrografski motivi imaju vrlo 
visoku opću turističku vrijednost, kao npr.: Plavsko jezero (4.51), Komansko jezero 
(4.51), Izvor i vodopad Bijelog Drima (4.51), vodopad Grunasi (4.26), vodopad 
Skakavice na rijeci Grlje (4.26),  jezero Vau i Dejes (4.23) i dr. Od svih parametara 
vrijednovanja, najvišu ocjenu pojedinačne turističke vrijednosti ima parametar; 
mogućnost  iskorištavanja motiva u turističke svrhe, koji je vrijednovan sa ocjenom 
(4.08), pokazujući mogućnost korištenja ovih motiva u turističke svrhe. 
 

SUMMARY 

 

From the above data, we conclude that the Prokletije Mountains (Bjeshkët e Nemuna) 
are rich in a large number of tourist hydrographic motifs of a relatively high level, 
offering exceptionally good conditions for the development of many types of tourism. 
In the Prokletije Mountains, out of 41 identified hydrographic tourist motifs, through 
the evaluation process, we found that 39 of them can be considered very valuable, as 
they have a total tourist value higher than 2.50 or 3.65 points. Individual hydrographic 
motifs have a very high general tourist value, such as: Plav Lake (4.51), Koman Lake 
(4.51), Source and Waterfall of the White Drin (4.51), Grunasi Waterfall (4.26), 
Skakavice Waterfall on the Grlje River (4.26), Vau i Dejes Lake (4.23) and others. Of 
all evaluation parameters, the parameter „possibility of utilizing the motif for tourism 
purposes“ has the highest individual tourism value, rated at 4.08 , indicating the 
potential for using these motifs for tourism purposes. 

Sažetak 

Upravljačka struktura i menadžment turističkim destinacijama u Bosni i Hercegovini je 
decentraliziran sukladno administrativnom uređenju. Paralelno sa turističkim zajednicama u 
pojedinim destinacijama, došlo je do formiranja tijela koja su preuzela ulogu DMO. Jedna od 
destinacija koje su formirale DMO je Jajce osnivanjem JU „Agencije za kulturno povijesnu i 
prirodnu baštinu i razvoj turističkih potencijala grada Jajca“. Jajce se izdvaja po istaknutoj u 
najvećoj mjeri zaštićenoj baštini. Balansirano upravljanje područjem pod režimom zaštite 
ključno je za očuvanje fizičko-geografskog i biološkog diverziteta, socio-kulturnog naslijeđa, te 
za tržišnu valorizaciju ponude zaštićenog područja. U tom smislu se navedena destinacija može 
istaknuti kao primjer destinacijskog menadžmenta na strateškom i operativnom nivou.  
Provođenjem politike turističkog razvoja, planiranjem i operacionalizacija redovitih zadataka 
rezultirali su pozicioniranje Jajca u jednu od prepoznatljivijih turističkih destinacija, koja ima 
formiran sustav upravljanja. Posljedica navedenog je povećanje broja posjeta, uključivanje 
stanovništva i srodnih privrednih grana u turističku industriju, formiranje destinacijskog 
proizvoda kao i provedba marketing plana destinacije. Provedba istraživanja i analize u 
destinaciji ukazuje na potrebu unaprijeđenja sustava upravljanja destinacijom kao i turističke 
infrastrukture, usvajanje prostorno planske dokumentacije i njena implementacija s ciljem 
održavanja načela održivosti. Rad predstavlja osnovne turističke pokazatelje koji imaju za cilj 
prikazati promjene i prijetnje s kojima se destinacija suočava. 
Ključne riječi: turistička destinacija, DMO, turistički menadžment, Jajce. 
 
MANAGEMENT OF A TOURIST DESTINATION ON THE EXAMPLE 

OF JAJCE  

 

Abstract 

The administrative structure and management of tourist destinations in Bosnia and Herzegovina 
is decentralized in accordance with the administrative arrangement. In parallel with tourist 
associations in certain destinations, there was the formation of bodies that assumed the role of 
DMO. One of the destinations that formed the DMO is Jajce with the establishment of the public 
institution "Agency for cultural, historical and natural heritage and development of the tourist 
potential of the city of Jajce". Jajce stands out due to its prominent, largely protected heritage. A 
balanced management of an area under the protection regime is essential for the preservation of 
physical-geographical and biological diversity, socio-cultural heritage and for the market 

povijesnu i prirodnu baštinu i razvoj turističkih potencijala grada Jajca“, Jajce, Bosna i 
Hercegovina, dragan.glavas@hotmail.com  

valorization of the offer of the protected area. In this sense, the mentioned destination can be 
highlighted as an example of destination management at a strategic and operational level.  
The implementation of the tourist development policy as well as planning and operationalization 
of regular tasks resulted in the positioning of Jajce as one of the most recognizable tourist 
destinations, which has a management system in place. The consequence of the above is the 
increase in the number of visits, the inclusion of the population and related economic branches 
in the tourism industry, the formation of a destination product, as well as the implementation of 
the destination's marketing plan. The implementation of research and analysis in the destination 
points to the need for a more advanced destination management system as well as tourist 
infrastructure, the adoption of spatial planning documentation and its implementation with the 
aim of maintaining the principle of sustainability. The paper presents the basic tourism 
indicators that aim to show the changes and threats that the destination is facing. 
Key words: tourism destination, DMO, Tourism Management, Jajce. 
 

UVOD 

 

Strateško planiranje razvoja turizma podrazumijeva uspostavljanje sustava upravljanja 
destinacijom koji će na odgovarajući način ujednačiti dinamiku razvoja turizma i drugih 
gospodarskih djelatnosti. Upravljanje turističkom destinacijom je potrebno prije svega 
radi konkurentnosti i održivosti destinacije. Konkurentnost destinacije se može 
definirati kao sposobnost destinacije da poveća turističku potrošnju, da privlači turiste u 
većoj mjeri  uz zadovoljenje nezaboravnog iskustva.1 U suvremenom turizmu nije 
dovoljno samo upravljati promjenama, već je potrebno biti ispred njih, odnosno biti 
ispred konkurencije. Potrebno je graditi vlastiti ugled jer samo onaj tko će se 
prepoznatljivo razlikovati od konkurencije bit će interesantan u poplavi istovrsne 
ponude.2 Upravljanje turističkom destinacijom je dugoročan proces koji treba osigurati 
konkurentnost, unaprijeđenje kvalitete života lokalnog stanovništva i očuvanje 
kulturnog identiteta primjenom načela održivosti. 
Destinacijski menadžment koordinira one turističke funkcije (npr. planiranje, 
organizacija i kontrola) u destinaciji koje ne mogu obavljati pojedinačni nositelji 
ponude.3 Upravljanje razvojem turizma u okviru turističkih destinacija ovisi od stupnja 
razvoja turizma. Destinacije koje se nalaze u fazi uključivanja i razvoja 
podrazumijevaju značajno uključivanje države u raznim oblicima (izgradnja 
infrastrukture, podrška razvojnim projektima, marketing, podrška razvoja malog i 
srednjeg poduzetništva i dr.) u odnosu na destinacije koje se nalaze u fazi zrelosti na 
tržištu koje podrazumijevaju usklađivanje odnosa javnog i privatnog sektora kao i 
uključivanje privatnog sektora u upravljanje destinacijom. 

 

1 Sheldon, P.J.; Park, S.-Y., 2008. Sustainable wellness tourism: governance and 
entrepreneurship issues, Zagreb: Acta Turistica. Vol 20. No 2, str. 151-172. 
2 Blažević, B.; Perišić, M. 2009. Turistička regionalizacija u globalnim procesima. Opatija: 
Fakultet za turistički i hotelski menadžment. 
3 Magaš, D. 2008. Destinacijski menadžment. Modeli i tehnike. Opatija: Fakultet za turistički i 
hotelski menadžment. 

U tom kontekstu, Jajce kao destinacija u razvoju definira svoj način upravljanja 
komplementaran dinamici cjelokupnog gospodarskog razvoja s jedne strane, te 
postojećem stanju prirodne i kulturno-povijesne baštine s druge strane. Destinacija Jajce 
kao područje visokog stupnja biodiverziteta i međunarodno značajne kulturno povijesne 
baštine u fazi je formiranja zajedničkog menadžmenta: poduzetničkim sektorom u 
turizmu kroz Udruge/Udruženja ugostitelja općine Jajce, društvenim sektorom 
organiziranjem NVO i UG (Centar za obrazovanje i druženje, Vitezovi kraljevskog 
grada Jajca i dr.) te formiranim javnim sektorom kroz npr. JU „Agencija za kulturno 
povijesnu i prirodnu baštinu i razvoj turističkih potencijala grada Jajca“ koja je 
inicijator promjena i odgovorna institucija za razvoj turizma u općini Jajce.1  
Poznavanje turističkih pokazatelja u destinaciji može značajno pomoći u kreiranju 
odgovarajućih političkih i razvojnih postupaka koji će dugoročno garantirati održivost 
turističkih resursa, diversificiranu turističku ponudu, baziranu na doživljaju te 
naklonjenost lokalnog stanovništva turističkoj industriji. 
 
MENADŽMENT TURISTIČKOM DESTINACIJOM NA PRIMJERU 

DESTINACIJE “JAJCE” 

 

Pojam destinacije se veže za turističku regiju, turističko odredište, turističko mjesto. 
Turističko mjesto čini prostorno-funkcionalnu cjelinu ponude u turizmu, ali ne mora se 
podudarati s administrativnim granicama mjesta.2 U turistička mjesta ubrajamo 
gradove, županijska/kantonalna središta, planinska, primorska, toplička i ostala 
turistička mjesta. U suvremenim turističkim okvirima turističko mjesto odnosno 
destinacija kao nositelj ponude ne može zadovoljiti zahtjeve turističke potražnje. 
Turistička destinacija je geografski prostor koji se razlikuje od mjesta stalnog boravka 
turista, a u kojoj se provodi turistička aktivnost i konzumiraju turistički proizvodi.3  
Regionalizacija turizma u Bosni i Hercegovini je, u velikoj mjeri, određena 
administrativnom podjelom, ona izdvaja sedamnaest regija, od kojih je deset u 
Federaciji Bosne i Hercegovine, šest u Republici srpskoj, dok je  Brčko distrikt zasebna 
turistička regija.4 Na federalnom i kantonalnom nivou uspostavljene su Turističke 
zajednice, dok na lokalnom nivou Općine uspostavljaju Turističke urede ili Javne 
ustanove za obavljanje poslova menadžmenta u turizmu i promocije.  
2005. godine Općina Jajce vrši aktivnosti nominacije povijesnog središta Jajca za upis 
na Listu svjetske baštine UNESCO-a. Nominacija je podrazumijevala izradu Plana 

 
1 Peštek, A., 2016. Izrada strateškog okvira za upravljanje turističkom destinacijom općine Jajce. 
Jajce: Općina Jajce. 
2 Vukonić, Č.; Čavlek, N. 2021. Rječnik turizma. Zagreb: Masmedia. 
3 Čavlek, N. et al., 2011. Turizam ekonomske osnove i organizacijski sustav. Zagreb: Školska 
knjiga d.d. 
4 Mirić, R., et al., 2016. Concepts of tourism regionalization and analysis of contemporary trends 
of tourist movement in Bosnia and Herzegovina. Journal of Tourism and Hospitality 
Management.  Vol 2, 294-304. 

upravljanja povijesnim gradskim područjem Jajca. Planom upravljanja predviđeno je 
uspostavljanje novog tijela u strukturi upravljanja, Agencije.1 Agencija je zadužena za 
provođenje Plana upravljanja te obavlja između ostalog aktivnosti planiranja i razvoja 
turizma.2  Općinsko vijeće Jajce 2007. godine osniva JU „Agencija za kulturno 
povijesnu i prirodnu baštinu i razvoj turističkih potencijala grada Jajca“. Pored ove 
Javne ustanove zapažene rezultate u destinacijskom menadžmentu na lokalnom nivou u 
Bosni i Hercegovini bilježe: JP „PARKOVI Ljubuški“, JU „Radimlja Stolac“, 
Nacionalni park „Una“ Bihać, dok turističke zajednice u najvećoj mjeri vrše aktivnosti 
promocije destinacije, izuzetak ovoj praksi je nekoliko TZ kao ona u Trebinju.   
Uvjet da bi upravljanje destinacijom u navedenom obliku moglo pravilno funkcionirati 
je podjela upravljanja na tri razine: 
- razina politike destinacije koja je zadužena za donošenje općih odluka koje 
determiniraju budući razvoj destinacije kao cjeline, 
- razina planiranja u destinaciji, kojom se određuju dugoročni, srednjoročni i 
kratkoročni ciljevi, mjere i proračun,  
- razina operacionalizacije koja podrazumijeva dnevno rukovođenje koje je uglavnom 
usmjereno prema neposrednim aktivnostima i kontroli procesa. Navedene razine su 
usklađene sa razvojnom politikom te se često isprepliću.3 
Od tradicionalnog fokusa na marketing i promociju, trend je postati vodeća organizacija 
u destinaciji sa širim mandatom koji uključuje strateško planiranje, koordinaciju i 
upravljanje aktivnostima unutar odgovarajuće strukture upravljanja uz integraciju 
različitih dionika koji djeluju u destinaciji pod zajedničkim ciljem.4 Pored poimanja 
turističke destinacije u okvirima trenutačnog administrativnog uređenja, turističku 
destinaciju Jajca prema Smithu možemo analizirati kao homogenu regiju koja je 
određena konzistentnim društvenim, ekonomskim i kulturnim obilježjima koje ju 
razlikuju od drugih regija. Japanska agencija za međunarodnu suradnju, Menadžment 
planom za razvoj eko turizma, dolinu rijeke Plive identificira kao turističko područje sa 
značajnim prirodnim i kulturnim resursima. U to područje od značaja za razvoj eko 
turizma ulazi gornji, srednji i donji tok rijeke Plive koji se oslanjaju na regionalne putne 
pravce M5 i M16 te R 415 na teritoriji Općina: Jajce, Jezero i Šipovo.5 
 
 

 

1 Mulalić-Handan, M., 2008. Upravljanje historijskim gradskim područjem Jajca. Baština. Vol 4, 
377-428. 
2 JU „Agencija za kulturno povijesnu i prirodnu baštinu i razvoj turističkih potencijala grada 
Jajca“, 2007., Statut, Jajce. 
3 Magaš, D., 2003. Menadžment turističke organizacije i destinacije. Opatija: Fakultet za 
turistički i hotelski menadžment. 
4 World Tourism Organization, 2024. www.unwto.org. https://www.unwto.org/policy-
destination-management  [18.10.2024.] 
5 Japanska međunarodna agencija za suradnju. 2009. Studija održivog razvoja putem eko 
turizma u Bosni i Hercegovini. 

http://www.unwto.org/
https://www.unwto.org/policy-destination-management
https://www.unwto.org/policy-destination-management

TURISTIČKI MOTIVI 
 
Razumijevanje tipologije destinacije je kompleksan, ali nužan zadatak. Turističku 
destinaciju je potrebno analizirati sa svih aspekata, kako bi se stvorila podloga za 
donošenje odluka o formiranju destinacijskog proizvoda koji će biti konkurentan na 
turističkom tržištu.1  Budući da turisti putuju iz različitih motiva, razvijanje tipologije je 
vrlo složeno. Turistički motivi predstavljaju atraktivne pojave, predmete ili cijela 
područja koja se nalaze izvan mjesta stalnog boravka  te omogućuju kretanje 
stanovništva s ciljem zadovoljavanja kulturnih, rekreativnih, zdravstvenih i drugih 
potreba. Turističku osnovu istraživanog područja, odnosno teritorij Općine Jajce u 
površini od 342 km² čine prirodni motivi: geomorfološki, hidrogeografski i 
biogeografski. Od 33 identificirana prirodna motiva na prostoru Općine Jajce posebno 
se izdvajaju motivi uz rijeku Plivu a to su: Vodopad rijeke Plive zaštićen kao Spomenik 
prirode te  najveća prirodna jezera u BiH, Plivska jezera. Od kulturnih odnosno 
antropogenih na prostoru Općine Jajce identificirani su: arheološki motivi, graditeljska i 
kulturna baština, muzeji, zbirke i galerije te turističke manifestacije (njih 140). Pored 
prirodnih, kulturni motivi najčešće predstavljaju osnovni motiv dolaska posjetitelja. 
Okosnicu kulturnog turizma čini: 6 arhitektonskih stilova i životnih običaja: 
mediteranski, srednjoeuropski, zapadnoeuropski, bizantski, balkanski i osmanski, te 8 
povijesnih slojeva: pretpovijest, ilirsko-rimsko razdoblje, rani srednji vijek, razvijeno i 
kasno srednjovjekovlje, osmanska epoha, austrougarska epoha, epohe Kraljevine i 
Titove Jugoslavije. Od  identificiranih 140 kulturnih motiva njih 30 je zaštićeno kao 
Nacionalni spomenik što čini Jajce općinom sa najvećim brojem Nacionalnih 
spomenika u Bosni i Hercegovini. Prema anketnom istraživanju o primarnom razlogu 
posjete 37% posjetitelja dolazi radi prirodnih motiva dok njih 27.5% kao primaran 
razlog posjete navode upoznavanje s kulturnim motivima.2 
 
ANALIZA STATISTIČKIH POKAZATELJA U TURIZMU 
 
Kontinuirani porast turističkih dolazaka u proteklih 10 godina značajno je utjecao na 
razvoj turističke industrije Bosne i Hercegovine. Trend porasta dolazaka prati Jajce u 
iznosu od 24%, što je više od bh. prosjeka za 6%. 
 

 

1 Magaš, D. et al.,2018. Menadžment turističke organizacije i destinacije. Fakultet za turistički i 
hotelski menadžment. 
2 Glavaš, D. et al., 2018. Analiza anketnog ispitivanja. Jajce: JU „Agencija za kulturno povijesnu 
i prirodnu baštinu i razvoj turističkih potencijala grada Jajca“. 

Sl. 1: Broj ostvarenih dolazaka i noćenja u Jajcu 

Izvor: Godišnji izvještaj TZ SBK 
 
Unatoč negativnim posljedicama koje su prouzrokovale poplave 2014. godine koje su 
značajno utjecale na turizam u Bosni i Hercegovini kao i globalna pandemija Corona 
virusa 2020. godine, Jajce u desetogodišnjem periodu bilježi povećanje broja dolazaka i 
registriranih ostvarenih noćenja. Komparativnom analizom broja ostvarenih noćenja i 
broja dolazaka sa brojem prodanih ulaznica (Sl. 1) na pojedinim lokalitetima, 
zaključujemo da je primjetan veliki nerazmjer pokazatelja, te da se radi o višestruko 
većem broju ostvarenih noćenja u odnosu na dostupne podatke. Jajce se u ovoj fazi 
destinacijskog razvoja suočava sa izazovom manjka smještajnih jedinica iako bilježi 
porast broja prijavljenih smještajnih jedinica. Jedan od razloga za to jest nedostatak 
ažurirane prostorno planske osnove koja će potencijalnim investitorima ponuditi okvir 
za ulaganje.  
 
Tab. 1: Kategorije i broj registriranih smještajnih kapaciteta  

 Hotel Motel Auto kamp Smještaj u domaćinstvu Planinarski dom 

Broj objekata 4 2 2 88 1 

Broj ležajeva 208 42 200 397 50 

Izvor: TZ SBK ured Jajce. 2024. Registar smještajnih jedinica. 
 
Prema podatcima predstavljenim u Tab. 1  prijavljeno je 897 ležajeva u 97 objekata koji 
nude usluge smještaja, od čega se većina ležajeva iznajmljuje u domaćinstvu. 
Neophodno je napomenuti da je primjetna znatna razlika između registriranog broja 
objekata i ponude koja se nalazi na stranici Booking.com, vodećoj platformi za online 
rezervaciju. Analizom ponude smještajnih usluga na navedenoj stranici možemo 

zaključiti da se radi o 148 smještajne jedinice1 odnosno da 34,5% neregistriranih 
objekata pruža usluge smještaja.  
Pored pokazatelja o broju ostvarenih dolazaka i noćenja, značajnu ulogu u planiranju 
razvoja destinacije predstavlja broj prodanih ulaznica na turističkim atrakcijama. 
Analiza broja prodanih ulaznica može pomoći prilikom planiranja aktivnosti s ciljem 
poboljšanja pružanja usluga na lokalitetu i destinaciji. JU Agencija svoju statistiku o 
broju prodanih ulaznica vodi sukladno uređenjem fiskalizirane prodaje prema važećem 
zakonskom okviru i cjenovniku usluga. Prodaja ulaznica se vrši na lokalitetima: Plato 
vodopada rijeke Plive, Tvrđava, Katakombe, Hram boga Mitrasa, Etnološka 
zbirka/Zavičajni muzej.  
 
Ukupni broj prodanih ulaznica ne označava konačni broj posjetitelja u destinaciji 
obzirom da dio posjetitelja kupuje nekoliko ulaznica prilikom posjete ili pak posjete 
destinaciju bez kupovine ulaznica. Unatoč tome ovaj statistički pokazatelj je od značaja 
za planiranje unaprjeđenja lokaliteta obzirom da se ulaznice mogu kategorizirati prema: 
kategoriji posjetitelja (odrasli, djeca, studenti i umirovljenici), načinu posjete 
(individualne ili organizirane posjete), broju ulaznica prodanih: dnevno, tjedno, 
mjesečno ili sezonski. Pored toga sustavom ograničene prodaje ili rezervacije ulaznica 
može se optimizirati dinamika posjećenosti sukladno kapacitetu nosivosti objekata, npr. 
Hram boga Mitre ili Katakombe. Pokazateljem broja prodanih ulaznica JU Agencija 
može dogovoriti godišnji program u kojem će biti identificirane aktivnosti koje će se 
provoditi u narednoj godini. Strategije i predložene aktivnosti bit će relevantne u 
periodu od pet do deset godina, a opći ciljevi i mnogo duže.2 Za praćenje godišnjih 
trendova u destinaciji od značaja je ukupni broj prodanih ulaznica predstavljen u Sl. 2.   

 

1 Booking.com, 1996. www.booking.com. 
<https://www.booking.com/searchresults.hr.html?ss=Jajce. >  [29.11.2024.] 
2 Mulalić-Handan, M., 2008. Upravljanje historijskim gradskim područjem Jajca. Baština. Vol 4, 
377-428. 

http://www.booking.com/
https://www.booking.com/searchresults.hr.html?ss=Jajce.

Sl. 2: Broj prodanih ulaznica JU Agencija Jajce 

Izvor: JU „Agencija za kulturno povijesnu i prirodnu baštinu i razvoj turističkih 
potencijala grada Jajca“. 2023. godišnji izvještaji o radu. 

 
Trend porasta broja prodanih ulaznica u Jajcu je kontinuiran, unatoč vanjskim 
faktorima (poplavama 2014. godine i pandemiji Corona virusa 2020. godine) i 
unutrašnjim (povećanje i unaprjeđenje turističkih atrakcija te promjene u cjenovnoj 
politici) te bilježi pozitivan rast od 6%.  
 

IZAZOVI DESTINACIJSKOG MENADŽMENTA 

 
Kako bi destinacija ostala relevantna, odgovorna i konkurentna od značaja je 
suočavanje sa suvremenim izazovima i trendovima i to iz drugačije, holističke 
perspektive. Turizam ne treba promatrati samo kao gospodarski motor koji prodaje 
usluge, već kao aktivnost koja je dio globalnog prirodnog i sociokulturnog sustava na 
koji turizam utječe (pozitivno i negativno) te koja također treba pridonijeti poboljšanju i 
održivosti.1 Turistička industrija mora preuzeti odgovornost za potencijalne nedostatke: 
oni se moraju identificirati, mjeriti i njima upravljati. Nedvojbeno je da turističke 
aktivnosti utječu na socijalni, kulturni, gospodarski i ekološki aspekt destinacije kroz: 
strukturu lokalnog stanovništva, vrsti turističkih aktivnosti, socijalno-kulturnom 
različitosti domaćina i turista, osjetljivošću domaće okoline. Ti utjecaji dobivaju na 
važnosti porastom turističkih dolazaka a povezani su sa granicama nosivosti kapaciteta. 
Granica nosivosti kapaciteta definirana je kao ona razina prisutnosti turista koja stvara 
pozitivne utjecaje na lokalno stanovništvo, okolinu, gospodarstvo i turiste, a održiva je i 

 
1 Dimanche, F.; Andrades, L. 2024. The Spanish Model for Smart Tourism Destination 
Management. Madrid. Springer. 



Zbornik radova Šestog kongresa geografa Bosne i Hercegovine 

 

103 
 

u budućnosti.1 Postoji više načina sagledavanja djelovanja turizma na promjene u 
destinaciji, uopćeno možemo reći da se one ogledaju kroz: socio-kulturne, prostorne i 
ekološke promjene. 
 

Tab. 2: Utjecaj turizma na promjene u destinaciji 

Socio 
kulturne 
promjene 

Gospodarski razvoj utječe na socijalne i kulturne aspekte populacije. Kontakt domaćina i 
gosta rezultira socijalnim i kulturnim promjenama. Do razlika dolazi u: promjenama 
logičkog sustava, religioznosti, običajima, načinu života, obrascima ponašanja, načinu 
korištenja slobodnog vremena, ponašanju prema strancima. Socio-kulturni utjecaj može biti 
pozitivan ili negativan.  

Prostorne 
promjene 

Turistički razvoj generira potrebu za unaprjeđenje infrastrukture, gospodarskim rastom, 
korištenje prirodnih i kulturnih resursa. Kako bi se potrebe zadovoljile od  posebnog je 
značaja  adekvatno prostorno planiranje koje će zadovoljiti potrebe razvoja ali i operativno 
zaštiti resurse na kojima se zasniva turistička osnova. 

Ekološke 
promjene 

Promjene povezane sa turističkim razvojem mogu biti promatrani s obzirom na njihove 
direktne i indirektne izazvane efekte. Utjecaji mogu biti pozitivni (formalna zaštita, 
održavanje i sl.) i negativni (zagađenje voda, šuma, ograničavanje korištenja i dr.). Nije 
moguće razvijati turizam bez utjecaja na okolinu!  

Izvor: Magaš, D. et al., 2018. Menadžment turističke organizacije i destinacije. Fakultet 
za turistički i hotelski menadžment. 
 

Pitanje odnosa lokalnog stanovništva i donositelja odluka u vezi sa razvojem turizma i 
utjecaja tog odnosa na proces planiranja od posebnog je značaja. Prema Irridex modelu 
postoje četiri nivoa odnosa između stavova lokalnog stanovništva, turista i donositelja 
odluka u vezi sa razvojem turizma, prije svega investitora. 
 

Tab. 3: Irridex model razvoja 

Euforija 
Mali broj turista, lokalno stanovništvo je naklonjeno turistima i razvoju 

turizma 

Apatija 
Opadanje entuzijazma lokalnog stanovništva, u središtu pažnje ekonomski 

efekti 

Ometanje Turisti u značajnijoj mjeri koriste javne prostore i usluge 

Antagonizam 
Kontinuiranim pritiskom na resurse i usluge dolazi do antagonizma u 

destinaciji 

Izvor: Shobha, K. B., 2019. A Case Study On Irritation Among Local People Towards 
The Growth Of Tourism In Kodagu District. International Journal of Innovative 
Research and Advanced Studies (IJIRAS). Vol 6, 146-148. 
 
Iako se destinacija nalazi u početnoj fazi razvoja, primjetni su pritisci na pojedine 
lokalitete koji je artikuliraju kroz stavove lokalnog stanovništva. S ciljem ublažavanja 
utjecaja turizma u destinaciji važno je sustavno provođenje mjera: operativnog sustava 
zaštite baštine, aktivnosti na poštivanju lokalnih identiteta i načina života, unaprjeđenja 

 
1 Magaš, D. et al.,2018. Menadžment turističke organizacije i destinacije. Fakultet za turistički i 
hotelski menadžment. 

javnih usluga, privlačenju drugačijeg profila turista te planski razvoj turističke 
industrije van rezidencijalnih područja. Na ovaj način će se ublažiti  negativni efekti na 
stanovništvo koje će ostati aktivan i važan čimbenik u formiranju destinacijskog 
identiteta i ugleda. 
Pored navedenih izazova s kojim se destinacija suočava, na razvoj iste imat će globalni 
izazovi te će suočavanje sa istim zahtijevati inovativna rješenja za razvoj, upravljanje i 
marketing destinacijom. Glavni izazov s kojim se ovaj sektor suočava su klimatske 
promjene i njihov utjecaj na okoliš koji je u kontekstu prirodne baštine osjetan. Drugi 
problemi koji će utjecati na razvoj destinacije su: prekomjerni turizam, prijetnje 
kulturnoj i biološkoj raznolikosti te  sigurnost. Također, treba uzeti u obzir povećane 
troškove života koji će nastaviti mijenjati preferencije i ponašanja potrošača, te 
tehnološke promjene kao što su umjetna inteligencija (AI), roboti, chatbotovi, 
automatizacija i virtualna stvarnost. Naposljetku, industrija se i dalje suočava s 
izazovima vezanim za rad kao i migracije radne snage. Kako bi bila uspješna, nastavila 
privlačiti putnike i pružati im kvalitetna iskustva, destinacija se mora strateški suočiti s 
ovim izazovima i učiti iz trenutačnih trendova.1 
 

ZAKLJUČAK 

 
Kako bi se u potpunosti iskoristio potencijal koji turizam ima kao pokretač održivog 
razvoja u službi stanovništva, potrebno ga je staviti u središte donošenja razvojnih 
planova. Ovaj proces zahtijeva dugoročnu viziju i koordinirane napore među svim 
čimbenicima koji su direktno ili indirektno vezani za turističku djelatnost. Formiranjem 
lokalne DMO u vidu JU Agencije, Općina Jajce je stvorila preduvjete za suvremeniji 
pristup destinacijskom menadžmentu. Na ovaj način unaprijedio se proces donošenja 
odluka koji će biti u skladu s realnim mogućnostima i potrebama turističke destinacije 
na nivou: donošenja politika, procesa planiranja i provođenja kratkoročnih operativnih 
zadataka. Ovaj pristup omogućio je pozicioniranje destinacije u jednu prepoznatljivu 
turističku destinaciju, s formiranim sustavom upravljanja i unificiranom turističkom 
ponudom. Sukladno prihvaćenom modelu evolucije turističke destinacije, a na osnovu 
pozitivnih statističkih pokazatelja možemo zaključiti da se Jajce nalazi u prijelaznoj fazi 
između uključenja u turističku industriju i razvoja kojoj je glavna odlika značajno 
povećanje broja turističkih dolazaka u odnosu na broj stanovnika. Ovaj trend razvoja 
turizma sa sobom nosi značajne izazove, koji će ako ne budu prikladno tretirani ostaviti 
socijalne, kulturne, ekološke i gospodarske posljedice.  
Sukladno trenutačnim planskim dokumentima i konkretnim aktivnostima nominacije 
pojedinih lokaliteta u destinaciji na UNESCO listu (izradi Menadžment plana 
upravljanja pojedinim kulturnim lokalitetima) kao i proglašenja pojedinih posebno 
vrijednih prirodnih područja sukladno IUCN kategorizaciji (Stručnog obrazloženja i 

 
1 Dimanche, F.; Andrades, L. 2024. The Spanish Model for Smart Tourism Destination 
Management. Madrid. Springer. 

prijedloga Zakona za proglašenje Plivskih jezera zaštićenim područjem), destinacija se 
jasno opredjeljuje razvoju održivih oblika kulturnog i sportsko-rekreativnog turizma. I 
jedan i drugi model zaštite baštine svoj osnovni fokus stavlja na menadžmentu odnosno 
uspostavi održivih sustava upravljanja s ciljem trajne zaštite i kontroliranog razvoja uz 
usku povezanost s lokalnim stanovništvom. 
 

SUMMARY 

 

In order to fully utilize the potential that tourism has as a driver of sustainable 
development in the service of the population, it is necessary to place it at the center of 
development plans. This process requires a long-term vision and coordinated efforts 
among all factors that are directly or indirectly related to tourism. By forming a local 
DMO such as done by the PI Agency, the Municipality of Jajce created the 
preconditions for a more modern approach to destination management. In this way, 
there has been an improvement in the decision-making process  which will be in 
accordance with the real possibilities and needs of the tourist destination at the level of: 
policy making, planning process and implementation of short-term operational tasks. 
This approach made it possible to position the destination as a recognizable tourist 
destination, with a management system and a unified tourist offer. According to the 
accepted model of the evolution of a tourist destination, and based on positive statistical 
indicators, we can conclude that Jajce is in a transition phase between inclusion in the 
tourism industry and the development whose main feature is a significant increase in 
the number of tourist arrivals in relation to the number of inhabitants. This trend of 
tourism development brings with it significant challenges which, if not properly treated, 
will leave social, cultural, ecological and economic consequences. 
In accordance with the current planning documents and specific activities for the 
nomination of individual localities in the destination on the UNESCO list (creation of a 
Management plan for the management of individual cultural localities) as well as the 
declaration of certain particularly valuable natural areas in accordance with the IUCN 
categorization (Expert explanation and the proposal of the Law for the declaration of 
the Pliva Lakes as a protected area), the destination is clearly committed to the 
development of sustainable forms of cultural and sports-recreational tourism. Both 
models of heritage protection place their main focus on management, i.e. the 
establishment of sustainable management systems with the aim of permanent protection 
and controlled development with a close connection with the local population. 

Sažetak 

Predmet rada je analiza postojećeg stanja i razvojnih mogućnosti sportsko-rekreativnog turizma 
u opštini Stari Grad, Sarajevo. Istraživanje se fokusira na identifikaciju ključnih faktora koji 
utiču na turističku ponudu u ovom segmentu, uzimajući u obzir prirodne resurse, infrastrukturu, 
te socio-ekonomske aspekte. Kroz primjenu kvalitativnih i kvantitativnih metoda, uključujući 
analizu statističkih podataka, ankete, intervjue i studije slučaja, rad ispituje kako trenutni 
sportsko-rekreativni sadržaji mogu biti poboljšani i optimizirani za povećanje turističkog priliva.  
Poseban naglasak stavljen je na analizu potencijala za razvoj novih sportsko-rekreativnih 
aktivnosti koje bi mogle privući različite ciljne skupine, uključujući domaće i inostrane turiste. 
Rad također razmatra izazove poput nedostatka infrastrukture, nedovoljnih investicija, te potrebe 
za boljom koordinacijom između relevantnih institucija. Na osnovu provedenog istraživanja, 
predložene su konkretne mjere za unapređenje sportsko-rekreativnog turizma, koje uključuju 
razvoj novih sadržaja, poboljšanje infrastrukture, te promociju opštine kao destinacije za aktivni 
odmor.  
Zaključci rada ukazuju na značajan potencijal opštine Stari Grad u razvoju sportsko-
rekreativnog turizma, ali i na potrebu za strateškim pristupom kako bi se iskoristile sve prednosti 
koje ovo područje nudi. Predložene mjere predstavljaju osnovu za daljnji razvoj i promociju 
ovog oblika turizma, što bi moglo rezultirati povećanjem broja posjeta i ekonomskim razvojem 
Opštine. 
Ključne riječi: sportsko-rekreativni turizam, turistički razvoj, opština Stari Grad, infrastruktura, 
strategija. 
 
PLANING OF SPORTS AND RECREATIONAL ACTIVITIES FOR THE 

PURPOSE OF ENHANCING THE TOURISM DEVELOPMENT OF THE 

MUNICIPALITY OF STARI GRAD - SITUATION AND PERSPECTIVES 

 
Abstract 

The subject of this paper is the analysis of the current state and development opportunities of 
sports and recreational tourism in the municipality of Stari Grad, Sarajevo. The research focuses 
on identifying key factors that influence the tourism offer in this segment, taking into account 
natural resources, infrastructure, and socio-economic aspects. Through the application of 
qualitative and quantitative methods, including statistical data analysis, surveys, interviews, and 
case studies, the paper examines how existing sports and recreational facilities can be improved 
and optimized to increase tourist inflows. 

Particular emphasis is placed on analyzing the potential for developing new sports and 
recreational activities that could attract different target groups, including domestic and 
international tourists. The paper also addresses challenges such as infrastructure deficiencies, 
insufficient investments, and the need for better coordination between relevant institutions. 
Based on the conducted research, specific measures are proposed to enhance sports and 
recreational tourism, including the development of new facilities, infrastructure improvements, 
and the promotion of the municipality as a destination for active holidays. 
The conclusions of the paper highlight the significant potential of the Stari Grad municipality in 
developing sports and recreational tourism, but also the need for a strategic approach to fully 
exploit the advantages this area offers. The proposed measures provide a foundation for further 
development and promotion of this form of tourism, which could lead to an increase in visitor 
numbers and economic growth for the municipality. 
Key words: sports and recreational tourism, tourism development, Stari Grad municipality, 
infrastructure, strategy. 
 
UVOD 

 

Turizam je postao jedan od najvažnijih društvenih, ekonomskih, kulturnih, političkih i 
geografskih fenomena čiji se utjecaj manifestira na svim prostornim razinama, od 
lokalne do globalne. Važnost i uloga turizma proistječu iz neposrednog i uzajamnog 
odnosa s prostornom, društvenom, političkom, ekonomskom i kulturnom stvarnošću, 
što znači da pojava i razvoj turističkih aktivnosti izravno ovisi o prirodnim elementima 
prostora, demografskim obilježjima, političkom sistemu, privrednim prilikama i 
razvijenosti te kulturnim posebnostima emitivnih i receptivnih regija. Turizam pored 
ekonomske funkcije ima i mnogo društvenih funkcija, poput zdravstvene, sportsko-
rekreativne, političke, kulturne, obrazovne i socijalne funkcije. Ekonomska i društvena 
funkcija jednako su zastupljene i u sportsko-rekreativnom turizmu. Sport i turizam 
danas predstavljaju društvene aktivnosti koje su međusobno isprepletene, a svoje 
početke temelje u drevnom Rimu i Grčkoj, gdje je sport bio motiv kretanja ljudi na 
putovanja s ciljem posjete različitih sportskih događaja. U savremenom turizmu, gdje 
doživljaji imaju prednost nad tradicionalnom razonodom, konvergencija sporta i 
putovanja dovela je sportsko-rekreativni turizam na dominantan položaj. Ovaj nišni 
segment ne samo da udovoljava potrebama sportskih entuzijasta, već se i besprijekorno 
usklađuje sa evoluirajućim preferencama modernih putnika koji traže sveobuhvatne i 
autentične susrete. Očito je da su koncept turizma sporta povezani, a može se reći da se 
čak i preklapaju.  
Simbioza između fizičkih atributa opštine Stari Grad i privlačnosti sporta stvara novu 
turističku ponudu za domaće i međunarodne putnike. Spoj sporta i rekreacije sa 
historijskom i kulturno pričom opštine Stari Grad dodatno povećava turističko iskustvo, 
naglašavajući integraciju baštine sa savremenom razonodom. Iako su napravljeni 
određeni koraci u razvoju sportsko-rekreativnog turizma, izazovi i neiskorišteni 
potencijali ostaju.  
U širem globalnom kontekstu, sportsko-rekreativni turizam je doživio nevjerovatan 
porast kao transformativna sila unutar turističke industrije. Sportski događaji su postali 

magnet za putnike, katalizirajući ekonomski rast, međukulturne interakcije i 
infrastrukturni napredak. 
 
SITUACIONA ANALIZA – ANALIZA SPORTSKO-REKREATIVNE 

TURISTIČKE OSNOVE 

 

Općina Stari Grad nalazi se u istočnom dijelu Kantona Sarajevo na površini od 51,4 
km2. Ukupna dužina granice iznosi 49,5 km, rastojanje između sjevernog i južnog dijela 
općine iznosi 15,6 km, a rastojanje između istočnog i zapadnog dijela iznosi 8,2 km. 
Prostor opštine Stari Grad nalazi se u Sarajevsko-Zeničkoj kotlini. To je prostor koji u 
geološko-geomorfološkom pogledu pripada bosanskohercegovačkim Dinaridima, 
odnosno najvećim dijelom geotektonskom kompleksu središnjih Dinarida, zoni 
mezozojsko-kenozojskih naslaga. Opštine Stari Grad odlikuje se kompleksnim 
rasporedom sedimentnih i metamorfnih formacija, koje su rezultat složenih procesa 
geološke historije ovog prostora. Pretežno mezozojskog porijekla, područje obuhvata 
sedimentne stijene donjeg (T1) i srednjeg trijasa (T2), uključujući krečnjake, pješčare i 
dolomite, sa prisustvom jursko-krednih formacija (J, K) tzv. fliša i kenozojskih naslaga 
(K) u nižim dijelovima istraživanog područja ( do 700 m.n.v.). 
Opština geološki i geotektonski pripada strukturno-facijalnoj jedinici Ledići-Ozren te 
tektonskoj jedinici Mošćanica-Ozren i strukturno-facijalnoj jedinici Crepoljsko-
Trebević, Treskavica, a preko njih diskordantno leži sarajevsko-zenički basen. 
Navedene tektonske jedinice su međusobno navučene, stvarajući složene strukturne 
oblike poput prevrnutih antiklinala i klastičnih prekrivača. Ova geološka složenost 
značajno doprinosi specifičnosti geotektonskog pejzaža ovog područja. 
Geomorfološki općina Stari Grad pripada planinsko-kotlinskoj makroregiji Bosne i 
Hercegovine tačnije gornjobosansko-lašvanskoj mezoregiji. Prostor pripada zapadnom 
dijelu sredozemne zone mladih vjenačnih planina, konkretno Središnjim i Unutrašnjim 
bosanskim Dinaridima. Glavni morfološki modifikator je Miljacka i njeni fluvio-
denudacijski, akumulativni i fluvio-krški procesi. Reljef je planinsko-kotlinski, s 
nadmorskim visinama od 490 m do 1.533 m. Brdsko-planinske zone pokrivaju 96% 
teritorija, dok dolinsko-kotlinski dijelovi zauzimaju preostalih 4%. Glavni planinski 
vrhovi uključuju Trebević (1.428 m), Crepoljsko (1.524 m) i Bukovik (1.533 m). Dolina 
Miljacke s blagim padinama i aluvijalnim naslagama oblikovana je riječnim procesima. 
Najzastupljeniji tip reljefa je fluvio-denudacijski, prisutan na brdskim padinama s 
izraženim klizištima. Fluvio-akumulativni reljef razvijen je duž Miljacke i njenih 
pritoka, formiran erozijom i akumulacijom.  
U klimatskom pogledu prostor opština Stari Grad sa prosječnom godišnjom 
temperaturom od 10,7º C i prosječnom količinom padavina od 942,5 mm, uglavnom 
pripada planinsko-kotlinskom tipu termičkog režima kontinentalne varijante, a prema 
indeksima Köppenove klasifikacije planinski dio pripada Dfb klimatu (umjereno topli 
vlažni klimat sa toplim ljetima), a kotlinski Cfb klimatu (vlažni borealni klimat sa 
toplim ljetima). Klima općine Stari Grad je karakteristična po temperaturnim 

inverzijama koje su karakteristične za hladnije periode godine i praćene su advektivnim 
maglama te radijacijskim maglama u prijelaznim godišnjim dobima.  
U hidrografskom pogledu prostoru općine Stari Grad pripada Crnomorskom slivu zatim 
slivu rijeke Dunav, zatim slivu rijeke Save zatim slivu rijeke Bosne te slivu Miljacke sa 
desnim pritokama Mošćanica i Lapišnica kao najvećim te potocima Hladivode, Crnila, 
Pjeto i Sedrenički, a lijeve pritoke su Ramića potok, Čolin potok, Bješčanski potok i 
Bistrički potok. Rasprostranjenost hidroloških kolektora je uvjetovala pojavu slabijih 
izvora i površinskih tokova pa tako rijeka Miljacka, na istraživanom području, ima 
dvije velike desne pritoke, Lapišnica i Mošćanica, te jednu lijevu pritoku, Bistrički 
potok. 
Biogeografski prostor općine Stari Grad pripada Holarktičkom carstvu, Mediteranskom 
podcarstvu, eurosibirsko-boreoameričkoj regiji te Mezijskoj i Ilirskoj provinciji. Sa 
aspekta osnovnih fizičkogeografskih specifičnosti prostora može se konstatirati da se na 
prostoru opštine Stari Grad na horizontalnom profilu može izdvojiti ekosistem 
lišćarsko-listopadne šume klase Querco-Fagetea, kojem visinski kontinuitet čini 
ekosistem tamnih četinarskih šuma (Piceion abietis) i ekosistem četinarskih šikara 
klekovine bora (Pinion mugi). Pod šumom je 11,30% opštine, a najveći dio površine 
zauzimaju biomi bukovih i jelovih šuma sa smrčom, šume crnog graba i šume hrasta 
medunca.  Današnji vegetacijski pokrov je dosta izmijenjen pod djelovanjem ljudske 
aktivnosti (gradnjom stambenih objekata, širenjem saobraćajnica, sječom šuma posebno 
u ratnom periodu itd.).  
Zoogeografski pripada holarktičkom carstvu i cirkumborealnoj podoblasti. Prema 
podacima na ovom području je zabilježeno 217 životinjskih vrsta: 135 vrsta insekata, 9 
vrsta riba, 2 vrste vodozemaca, 55 vrsta ptica, brojne vrste sisara. Mnoge od 
identificiranih vrsta su vrste koje su ugrožene ili zahtijevaju zaštitu, a zabilježeno je 9 
vrsta koje se nalaze na listi Natura 2000 i 58 vrsta sa Crvene liste faune FBiH. 
Najadekvatniji način valorizacije i održivog korištenja biogeografskih turističkih 
resursa ogleda se u formiranju zaštićenih područja. Njihova kategorizacija je definisana 
na osnovu smjernica i principa koje je odredila Međunarodna unija za konzervaciju 
prirode (IUCN). Uvažavajući navedene kategorizacije na prostoru istraživanog područja 
uspostavljena su tri zaštićena područja: ZP „Trebević“, ZP „Bentbaša“ i ZP „Skakavac“. 
Opština Stari Grad makroregionalno pripada Planinsko-kotlinskoj makroregiji i to 
centralnom dijelu Gornjobosansko-lašvanskoj mezoregiji. 
U administrativnom pogledu opština Stari Grad pripada Federaciji Bosne i Hercegovine 
i Kantonu Sarajevo. Opština je jedna od četiri gradske opštine koje pripadaju gradu 
Sarajevo i smještena je na istočnom izlazu iz Sarajeva, koji povezuje glavni grad sa 
istočnim dijelom države i na osnovu toga ima veoma povoljan saobraćajno-geografski 
položaj. Opština Stari Grad je središte cestovnog saobraćaja. Ona povezuje grad sa 
istočnim dijelom države M5 magistralom koja vodi prema Višegradu i Goraždu kao i 
M19 koja vodi ka Zvorniku. Međunarodna zračna luka Sarajevo smještena je oko 11 

km jugozapadno od centra, u naselju Butmir. Otvorena je 1969. godine i povezuje 
Sarajevo sa europskim gradovima. 
Prostorno općina Stari Grad graniči sa općinama: Istočni Stari Grad, Sokolac, Ilijaš, 
Vogošća, Centar i Istočno Novo Sarajevo.  Prije rata opština je zauzimala površinu od 
124 km2, dok je nakon Dejtonskog sporazuma njena površina redukovana i sada iznosi 
51,4 km2, što predstavlja umanjenje za 58,5%. Međuentitetska linija razgraničenja 
prolazi istočnom stranom opštine Stari Grad, tako da opštine Sokolac, Istočni Stari 
Grad i Istočno Novo Sarajevo pripadaju entitetu Republike Srpske. 
Prema popisu iz 2013. godine općina Stari Grad ukupno ima 36 976 stanovnika što je 
za 37% manje u odnosu na popis iz 1991. godine kada je općina imala 50 744 
stanovnika. Zvanične procjene Federalnog zavoda za statistiku FBiH za broj stanovnika 
u 2022. godini su 34 107. Prema podacima Federalnog zavoda za statistiku FBiH za 
period 2013-2022. godina broj stanovnika u općini Stari Grad bilježi pad za 8%. 
Fizičko-geografski elementi su predispozicija planiranju namjene površine u bilo koje 
svrhe. Oni mogu biti poticajni ili ograničavajući faktori, te ih je potrebno identificirati i 
evaluirati, kako bi se utvrdila optimalna namjena prostora. To važi posebno prilikom 
određivanja smjera turističkog planiranja jer mogućnost razvoja nekih turističkih 
oblika, među kojima je i sportsko-rekreativni turizam, direktno zavisi od fizičko-
geografskih determinanti prostora.  
Evaluacija geološko-geotektonskih karakteristika za potrebe razvoja sportsko-
rekreativnog turizma može se posmatrati sa dva aspekta: stabilnost terena za potrebe 
izgradnje infrastrukture i turističkog potencijala samih geoloških karakteristika. 
Analizom dostupnih podataka inžinjersko-geološke građe terena utvrđeno je da 
geologija ne predstavlja ograničavajući faktor, odnosno da je veći dio teritorija pretežno 
stabilna i pogodan za gradnju. Pretežno nestabilni i labilni tereni se uglavnom nalaze na 
strmim planinskim područjima  
Evaluacijom geomorfoloških karakteristika izvršena je ocjena pogodnosti datog 
prostora za potrebe sportsko-rekreativnog turizma. Gotovo 75% površine Opštine se 
nalazi na terenima sa nagibom od 12º do 50º koji su korisni za gradnju samo sa 
značajnim zahtjevima zbog podložnosti geomorfološkim procesima linearne erozije, 
spiranja, kliženja, aktiviranja gravitacijskih procesa itd. Analiza ekspozicije terena je 
pokazala da reljef opštine Stari Grad posjeduje široku i prilično ujednačnu skalu 
eksponiranosti. Najveći dio teritorije ima prisojne padine koje su osunčane što primjera 
radi stimulativno djeluje na razvoj ljetnog turizma, a sa druge strane osojnih padina je 
znatno manje što predstavlja ograničavajući faktor prilikom razvoja turizma u ljetnom 
period. 
Klimatski turistički resursi djeluju na fiziološke osobine čovjeka, osjećaj ugodnosti i 
opuštenosti. Prema Dreškoviću1 proces klimatske turističke valorizacije predstavlja 

 

1 Drešković, N. (2011). "Klimatske osnove turističkog planiranja u Bosni i Hercegovini." Naučni 
skup sa međunarodnim učešćem: „Edukacija iz turizma i zaštite životne sredine kao preduvjet 
turističkog, regionalnog i prostornog planiranja“, Konjic 

zasebnu turističku planersku komponentu koja je zasnovana na evaluaciji i valorizaciji 
klimatskih elemenata i pojava za potrebe razvoja turizma u određenom području.  
Evaluacijom klimatskih karakteristika izvršena je ocjena pogodnosti datog prostora za 
potrebe sportsko-rekreativnog turizma. Navedene karakteristike pokazuju značajan 
stepen termičke raznolikosti prostora što pogoduje za razvoj različitih sportsko-
rekreativnih oblika turizma. Veliki dio Opštine, zbog dobre kombinacije 
geomorfoloških i klimatskih karakteristika, ima kvalitetne uslove za razvoj zimskog 
turizma. Kao generalni zaključak može se navesti da klimatske karakteristike prostora 
Opštine pogoduju za razvoj sportsko-rekreativne turističke djelatnosti tokom cijele 
godine. 
Hidrografski turistički resursi predstavljaju sve vodene površine koje u turizmu imaju 
uglavnom rekreativne i estetske atraktivnosti. Riječni tokovi u Opštini, a posebno rijeka 
Miljacka je prepoznata kao jedan od velikih potencijalnih turističkih resursa u strateško-
planskoj dokumentaciji različitih nivoa vlasti i različite namjene. Rijeka Miljacka i 
Mošćanica, posebno u gornjem toku, su veoma atraktivne zbog brojnih suženja i 
proširenja ( kompozitne doline). Na navedenoj relaciji nalazi se veliki broj potencijalnih 
lokacija za formiranje izletišta i razvoja sportsko-rekreativnog turizma u ljetnim 
mjesecima.  
Prirodno-geografski faktori predstavljaju osnovu za razvoj društveno-geografskih 
karakteristika. U prošlosti su ovi faktori imali mnogo veći značaj prilikom razvoja 
turizma dok u savremenom period zahvaljujući razvoju tehnologije, čovjek je sposoban 
razvijati specifične oblike turizma koji nisu karakteristični za određena geografska 
područja. 
Kulturno-historijska baština u savremenom periodu na globalnom nivou je značajan 
turistički motiv koji predstavlja jedinstvenost nekog mjesta. U opštini Stari Grad 
kulturna baština potiče iz različitih perioda prošlosti, a najveći značaj imaju historijska i 
arheološka područja iz srednjovjekovne Bosne i Osmanskog perioda. Unatoč 
značajnom potencijalu, kao što je već navedeno kulturno-historijsku baštinu karakteriše 
minimalan stepen sportsko-rekreativne turističke valorizacije.  
Bitan faktor turističke tražnje je mobilnost. Razvoj saobraćaja je olakšao ljudima da 
zadovolje svoje turističke potrebe posebno u manje pristupačnim destinacijama. Za 
razvoj turizma veliki značaj su imale tehničko-tehnološke i ekonomske karakteristike 
saobraćaja koje su omogućile uključivanje različitih slojeva društva na turističko tržište. 
Na ovom prostoru putna infrastruktura je na zadovoljavajućem nivou, posebno sistem 
lokalnih puteva prema perifernim i seoskim dijelovima Opštine koje uglavnom 
asfaltirane. 
Da bi sportski turizam, a samim time i rekreacioni mogli biti upražnjavani u općini Stari 
Grad mora postojati određena infrastruktura. Sportsko-rekreativna infrastruktura 
obuhvata sve građevine i terene koji su izgrađeni za odvijanje sportskog turizma te 
služe za bavljenje određenim oblikom sporta i/ili rekreacije. Pored navedenog veoma je 
važna saobraćajna povezanost i njena infrastruktura zajedno sa međunarodnim 

aerodromom u Sarajevu. Istraživano područje raspolaže sa skromnim brojem objekata i 
centara, prirodnim cjelinama, planinskim prostorima, rekreacionim zonama koje se 
mogu koristiti tokom cijele godine, a pružaju pogodnosti domaćim i stranim 
rekreativcima za upražnjavanje raznih sportsko-rekreativnih aktivnosti. 
Prema Strategiji razvoja opštine Stari Grad1 u 2022. godini broj hotela i sličnog 
smještaja je 41, odmarališta i sličnih objekata za kraći odmor je 11 te apartmana 46, a 
realan broj smještajnih objekata je daleko veći, što se može vidjeti na OTA-a 
distribucijskim kanalima. Ukupan broj soba u svim smještajnim objektima u 2022. 
godini iznosio je 965, a ležajeva 2 166. Problem se ogleda u tome da ogroman broj 
smještajnih jedinica nije registrovan i da djeluje u zoni sive ekonomije. 

H. J. Gibson2 je sportsko-rekreativni turizam podijelio na: 
1. Aktivni sportsko-rekreativni turizam 
2. Sportsko-rekreativne manifestacije 
3. Nostalgični sportsko-rekreativni turizam 

Planinarenje predstavlja idealan način za održavanje psihofizičke kondicije i 
relaksaciju, a izvodi se na teže prohodnim zemljištima. Na području općine Stari Grad 
izgrađene su brojne planinarske staze, uključujući lokacije poput Bukovika, Skakavca, 
Trebevića, Crepoljskog, Čavljaka i Barica. Ove staze prolaze kroz planinske pašnjake i 
šume, čineći ih atraktivnim i za turiste i lokalno stanovništvo. Planinari su izgradili 
nekoliko planinskih domova, uključujući domove na Bukoviku i Čavljaku, te 
ugostiteljske objekte na Crepoljskom. Najatraktivnije staze uključuju rute kao što su 
Skakavac–Nahorevo, Skakavac–Bukovik, i Ravne – vrh Trebevića Sofe, Bijela Stijena 
– Vrh Trebevića Sofe itd. Na istraživanom području prolaze i dva transferzalna 
planinarska puta koja završavaju na Skakavcu, gdje se nalaze markirane staze prema 
vidikovcima s pogledom na vodopad. 
Na području općine Stari Grad biciklizam je najrazvijenija sportsko-rekreativna 
aktivnost tokom ljetnih mjeseci, iako razvoj cikloturizma ograničava nedostatak 
adekvatne biciklističke infrastrukture. U novije vrijeme radi se na unapređenju glavnih 
biciklističkih staza, od kojih je uređena staza na Bentbaši. Na području općine postoji 
10 glavnih biciklističkih staza i ruta koje povezuju različite dijelove: od Bentbaše do 
Pala, Darive do Čavljaka, Skakavca, Trebevića, pa sve do Hreše i Bijambara.  
Na području opštine Stari Grad, u sklopu planinarskih putevima, u ponudi ima i „Via 
ferrata“. Na teritoriji opštine Stari Grad postoje tri „Via ferrate“: Via Ferrata „Bijele 
Stijene Trebević“, Via Ferrata „Josif Fleger“ – Trebević, Via Ferrata „Bukovik – Bijela 
Stijena“. 
Climbing je sve popularnija disciplina koja, iako pristupačna osobama svih uzrasta, 
privlači najviše mlađe generacije. Na području opštine Stari Grad postoje tri opremljena 
penjališta, od kojih su dva u Zaštićenom pejzažu "Bentbaša" (Orlovo krilo - Dariva i 

 

1 https://starigrad.ba/userfiles/file/2024/2/strategija.pdf (Pristupljeno: 15.03.2024.) 
2 Gibson, H.J. (1999) Sport Tourism: The role of the game, parks & Recreation. Str. 14-17 

stijena Babin zub) i jedno u Spomeniku prirode "Skakavac" (Bijela Stijena). Penjanje je 
dozvoljeno licenciranim licima, dok stijena Babin zub omogućava turističke aktivnosti, 
uz poštovanje zaštitnih mjera. 
Na području opštine Stari Grad, streljaštvo ima dugu tradiciju koja datira još iz perioda 
Austro-Ugarske, a streljana na lokalitetu „Pašino brdo“ predstavlja centar za ove 
aktivnosti, omogućavajući održavanje psihofizičke kondicije i unapređenje fokusa. 
Opština Stari Grad ima dugu tradiciju konjogojstva, ali potencijal konjičkog turizma 
ostaje nedovoljno iskorišten zbog slabe svijesti uzgajivača o turističkim mogućnostima. 
Dvije aktivne ergele, „Hidalgo“ na Sedreniku i „Djeca vjetra“ u Donjem Biosku, nude 
školu jahanja, terensko jahanje i ture kroz šumske i planinske predjele, uz smještaj i 
tradicionalnu gastronomiju. Povratak divljih konja na Trebević dodatno obogaćuje 
prirodnu i turističku ponudu ovog područja. 
Opština Stari Grad, bogata šumom i faunom, nudi značajne mogućnosti za sportsko-
rekreativni lov, posebno na lokalitetima Bukovik, Borije, Crepoljsko i padine 
Trebevića, gdje se najčešće love kune, lisice, zečevi, jeleni i srndaći. Rijeka Miljacka, 
poznata po ribolovu, pruža mogućnost sportsko-rekreativnog ribolova unutar 
Zaštićenog pejzaža "Bentbaša", gdje se primjenjuje praksa "ulovi i pusti," a riblji fond 
je obnovljen zahvaljujući ribolovnim udruženjima.  
Sport je sam po sebi atraktivan, ali on se kao takav realizuje kroz takmičenja tj. 
događaje organizovane na određenom prostoru, odnosno objektu i po određenim 
pravilima. Na prostoru opštine Stari Grad organizuje se manji broj sportsko-
rekreativnih manifestacija, zbog slabije razvijene sportsko-rekreativne turističke 
infrastrukture ali i zato što je na ovom prostoru u fokusu razvoj drugih oblika turizma i 
manifestacija, zbog drugih dominantnih turističkih motiva. Većina sportsko-rekreativnih 
manifestacija se održava u rekreativnim zonama istraživanog područja. Sportsko-
rekreativne manifestacije koje se održavaju u opštini Stari Grad su: Maratonska utrka 
„Two Cities Marathon“ Sarajevo i Istočno Sarajevo, Međunarodni skokovi u vodu 
„Bentbaša Cliff Diving“, Sportsko-rekreativna manifestacija „Sarajevo Marathon“, 
„Skakavac Trail“, „Skakavac Climbing – powered by ALP Outdoor Sarajevo“, „Enjoy 
Sarajevo“, „Cross-Country - XC Bukovik 2009“, „Skakavac MTB Tour – powered by 
Bracom“, „Das is Valter, Downtown Sarajevo“. 
Nostalgični sportsko-rekreativni turizam predstavlja posjetu turiste prostorima 
posvećenim sjećanju i slavljenju sportskih aktivnosti ili osoba. U tim prostorima turista 
se upoznaje sa materijalnom i nematerijalnom baštinom sporta ili osobe, a svaki 
prikupljeni i očuvani artefakt iz historijski određenog sporta, sportske manifestacije ili 
sportiste predstavlja sportsku baštinu. Mjesta od značaja za sportsku baštinu najčešće 
nalazimo u obliku: sportskih muzeja, kuća slavnih, stadiona ili arena, memorijalnih 
objekata, posjetiteljskih centara, kombiniranih objekata i dr. U opštini Stari Grad postoji 
samo jedan muzej koji je posvećen XIV zimskim olimpijskim igrama koje su održane 
od 8. do 19. februara 1984. godine. U sklopu Muzeja postoji i zid slavnih na kojem se 
nalaze imena sportaša, različitih disciplina, koji su učestvovali na nekoj od Olimpijskih 

igara između 1956. i 2013. godine te su osvojili jedno od prva tri mjesta. Na prostoru 
opštine Stari Grad postoji memorijalni objekat, ali mi je potrebna restauracija, a to je 
Olimpijska staza za bob i sankanje na Trebeviću. 
 
DEFINISANJE MOGUĆIH PRAVACA RAZVOJA I PRIJEDLOG (MOGUĆIH) 
AKCIJA 

 

Opština Stari Grad posjeduje značajan potencijal za razvoj sportskog turizma, premda 
trenutni sportski proizvod nije dovoljno razvijen. Trenutno se nudi samo osnovni 
sportsko-rekreativni sadržaj u sklopu hotela te aktivnosti putem izleta koji uključuju 
avanturističke sportove. 
Suština problema leži u strateškom planiranju i usklađivanju unutrašnjih snaga i slabosti 
s obzirom na prilike i prijetnje iz okruženja. Cilj je prilagoditi se kako bi se donijele 
bolje odluke za iskorištavanje prilika i izbjegavanje prijetnji. U strateškim 
dokumentima poput "Strategija održivog razvoja turizma općine Stari Grad 2018-2022" 
i "Strategija razvoja općine Stari Grad Sarajevo 2024-2027", stanje sportsko-
rekreativnog turizma ocijenjeno je kao nezadovoljavajuće, uz percepciju da opština 
zaostaje u odnosu na konkurente u pogledu raznolikosti i kvaliteta sportske ponude. 
Strateško planiranje predstavlja ključan okvir za razvoj sportsko-rekreativnog turizma u 
opštini Stari Grad. Trendovi u sportu ukazuju na rast interesa za individualne sportove, 
prilagodbu aktivnosti urbanom načinu života, razvoj hibridnih disciplina te povećanje 
atraktivnih sportova u prirodnim okruženjima.  
Na osnovu ovih trendova, neophodno je detaljno razviti novu strategiju koja će postaviti 
okvir djelovanja svih interesnih grupa. Potrebno je uspostaviti organizaciju koja će 
upravljati turizmom, uz sistemski i interdisciplinarni pristup planiranju i razvoju 
turizma. Turistička ponuda treba biti usklađena s savremenim zahtjevima i očekivanim 
promjenama u društvu koje mogu uticati na turističku potražnju. 
Primarni resurs za razvoj sportsko-rekreativnog turizma u opštini Stari Grad jeste 
sportsko-rekreativna infrastruktura. Trenutno, opština ne posjeduje velike sportske 
centre, već su dostupni objekti koji su integrirani u škole, sportske klubove i javne 
prostore. Mnogi od ovih objekata nisu u potpunosti iskorišteni, s obzirom da tokom 
određenih perioda godine ostaju prazni i nedovoljno korišteni. Ova situacija je rezultat 
lošeg upravljanja postojećim kapacitetima, nedostatka suradnje među ključnim akterima 
i nedostatka investicija u sportski sektor. 
Razvoj sportskog turizma u opštini Stari Grad trebao bi se temeljiti na jedinstvenoj 
sportskoj priči koja će stvoriti novi imidž prostora. Ključni koraci uključuju ulaganje u 
izgradnju novih sportskih objekata, obnovu postojećih i održavanje infrastrukture. 
Specifične investicije koje bi mogle biti korisne uključuju izgradnju bazena na 
Bentbaši, obnovu balon hale na Bentbaši za rekreativne sportiste, te izgradnju trim i 
biciklističkih staza koje bi povezivale Trebević sa Skakavcem. Takođe, izgradnja novog 
fudbalskog terena bi doprinijela formiranju diverzifikovane sportske ponude. 

Na osnovu analize konkurencije, ciljanog tržišta i trenutne ponude, potrebno je razviti 
nove proizvode koji nude jedinstvena iskustva za specifične ciljne skupine, s 
mogućnošću kombinovanja tih iskustava s drugim turističkim preferencijama radi 
stvaranja sveobuhvatnog doživljaja. Trenutno stanje u vezi s turističkom ponudom nije 
zadovoljavajuće zbog nedostatka organizacije i promocije. Iako postoje rekreativni 
sadržaji kao što su staze za pješačenje, biciklizam, sportsko penjanje, streljaštvo i 
jahanje, oni nisu dovoljno poznati turistima zbog loše promocije. 
Potencijal istraživanog područja za razvoj manifestacijskih i sportskih događaja je 
značajan. Moguće je organizovati različite grupne i individualne aktivnosti kao što su 
foto ture, pješačenje, penjanje, terensko jahanje, edukacijski izleti i biciklizam. Posebno 
značajan je i drugi najveći vodopad u Evropi, koji predstavlja atraktivnu destinaciju za 
sve ciljne skupine turista. 
Izletišta kao što su Barice, Čavljak, Crepoljsko i Bukovik, bogata crnogoričnim 
šumama, pružaju idealne uslove za izgradnju odmarališta, šetališta, trim staza i 
sportskih ploha. Ova izletišta mogu značajno doprineti razvoju sportskog turizma i 
rasteretiti ostala sarajevska izletišta. Takođe, kompletan vodotok potoka Mošćanica, 
poznat kao popularno kupalište, zahtijeva sanaciju i ugradnju pratećih sadržaja za 
poboljšanje uslova za posjetitelje. 
Dječiji sportsko-rekreativni centar Faletići, smješten na prostoru bivše kasarne, nudi 
mogućnost za izgradnju sportskih objekata namijenjenih djeci i omladini, uz 
odgovarajuću infrastrukturu i prirodne resurse. Strelište Pašino brdo predstavlja odličnu 
lokaciju za izgradnju moderne streljane, koja bi zadovoljila potrebe rekreativaca i 
sportskih klubova. S obzirom na globalni trend wellness turizma, sjeverni dio općine 
Stari Grad, bogat šumom, nudi odličan potencijal za razvoj "forest bathing" i drugih 
wellness proizvoda. Ove inicijative mogu dodatno obogatiti turističku ponudu opštine i 
privući sve veći broj turista koji traže jedinstvena i opuštajuća iskustva u prirodi. 
Potencijal za razvoj sportsko-rekreativnog turizma u opštini Stari Grad biva u sportskim 
kampovima te pasivnim sportskim turistima. Veliki sportski događaji npr. Fudbalski 
turniri, teniski turniri itd. Privlače turiste čija je motivacija za putovanjem fudbalska 
utakmica ili neki slučaj događaj. Destinacije poput Tenero, ST. Moritz, Davos itd. u 
Švicarskoj poznate su po kampovima za pripreme sportaša. Opština Stari Grad veoma 
dobru lokaciju, pogodnu klimu i sezonalnost, a sportske pripreme se uglavnom odvijaju 
van sezone. Opština Stari Grad u ovom području može dosta ponuditi ali isključivo uz 
dodatna ulaganja u infrastrukturu.  
Sportski događaji predstavljaju ključnu strategiju za promociju sportsko-rekreativnog 
turizma i privlačenje različitih vrsta turista u opštinu Stari Grad. Organizacija različitih 
sportskih manifestacija omogućava opštini da kapitalizira svoje prirodne ljepote, 
kulturu i infrastrukturu, stvarajući time privlačna turistička iskustva. Historijski značaj 
Olimpijskih igara iz 1984. godine, koje su privukle globalnu pažnju, i dalje se odražava 
na motivaciju turista koji žele da istraže mjesta povezana s ovim događajem. 

Razvoj sportsko-rekreativnog turizma u opštini Stari Grad zahtijeva blisku saradnju 
između javnog sektora, sportskih organizacija, hotela i turističke zajednice. Ova 
saradnja ima za cilj unapređenje upravljanja, smanjenje troškova i poboljšanje kvaliteta 
usluga kroz zajedničko finansiranje i koordinaciju aktivnosti. Javni sektor, kroz općinu 
Stari Grad, upravlja zaštitom i promocijom područja, dok privatni sektor doprinosi kroz 
operativne aktivnosti i ulaganje u infrastrukturu. Primjena koncesija i dozvola može 
generirati prihode za javne institucije, dok se ti prihodi mogu koristiti za podršku 
privatnim inicijativama, stvarajući jasnu podjelu odgovornosti i podstičući razvoj i 
unapređenje usluga. 
Saradnja između javnog i privatnog sektora je ključna za održivi razvoj sportskog 
turizma. Javni sektor se fokusira na strateške aktivnosti i zaštitu prirodnih i kulturnih 
resursa, dok privatni sektor razvija sportsko-rekreativne sadržaje i infrastrukturu. Ova 
sinergija omogućava privlačenje investicija i razvoj konkurentnih turističkih paketa, 
uključujući smještaj, vođene ture i sportske aktivnosti. Kroz zajedničke marketinške 
kampanje i analize tržišta, moguće je razumjeti potrebe i preferencije sportskih turista, 
što omogućava prilagodbu ponude i optimizaciju promocije. 
 

ZAKLJUČAK 

 

Turizam i sport kao dvije globalno rastuće industrije predstavljaju fenomene današnjeg 
doba. Još od davnina javlja se povezanost između pojmova sporta i turizma, a očituje se 
kroz brojne ekonomske, psihosocijalne i društvene veze, koje su s vremenom dovele do 
razvoja sportsko-rekreativnog turizma. Potražnja savremenih turista teži prema 
selektivnim oblicima turizma, a sportsko-rekreativni turizam je selektivni oblik turizma 
koji su mnogi gradovi, regije, pa čak i države prepoznale kao sredstvo za proširenje 
turističkog proizvoda i popunjavanje kapaciteta destinacije van sezone.  
Turizam u opštini Stari Grad je u konstantnom porastu i brojke se svake godine 
povećaju kada su u pitanju noćenja i dolasci turista u grad. Međutim, sve se svodi na 
sezonski masovni gradski turizam, nesnosne gužve u julu i avgustu, veliki broj 
tranzitnih gostiju i možda poneki događaj van sezone koji u tom periodu privuče veći 
broj turista nego inače za taj dio godine. Stoga se razvoj selektivnog oblika turizma 
nameće kao rješenje ovog problema turizma opštine Stari Grad. 
Kroz analizu resursa u ovom radu vidljivo je da opština Stari Grad ima izuzetne 
komparativne prednosti, na temelju resursa koje posjeduje, za razvoj sportsko-
rekreativnog turizma. Međutim nužno je inovirati postojeću sportsko-rekreacijsku 
ponudu s novim objektima i sadržajima u skladu sa savremenim zahtjevima turističke 
potražnje. Analizom je potvrđeno da opština Stari Grad mora koristiti sport i rekreaciju 
za pojačanje postojeće turističke ponude sa širokom lepezom sportsko-rekreativnih 
sadržaja koji predstavljaju jedan od glavnih motiva dolaska turista u destinaciju. 
Također će morati, za daljni opstanak, kvalitetno renovirati postojeću infrastrukturu i 
usmjeriti rad dionika prema saradnji i koordinaciji. 

Sve predhodno navedeno je moguće ostvariti sistemskim upravljanjem razvoja turizma, 
uzimajući u obzir uticaj razvoja turizma u punom privrednom smislu, primjenom 
strateškog planiranja te iskorištavanjem investicijskih mogućnosti za potrebe turizma 
koji se nude u okviru EU fondova. Pri tome je potrebna međuregionalna, 
međusektorska saradnja kao i saradnja svih dionika, nositelja provedbe turističke 
politike i vezanih politika. 
Ono što je bitno za razvoj sportsko-rekreativnog turizma u opštini Stari Grad, jeste 
saradnja ključnih dionika u koje spadaju Turistička zajednica Grada Sarajeva, opštinska 
uprava, sportske organizacije, sportski klubovi, hoteli i turističke agencije. Dosadašnja 
saradnja je veoma slaba u svim područjima tj. za pokretanje inicijativa za organizaciju 
međunarodnih sportskih natjecanja, saradnju na promociji Opštine kao sportsko-
rekreativne destinacije, saradnju/partnerstvo u finansiranju i izgradnji sportsko-
rekreativne infrastrukture i saradnju u oblikovanju sportsko-turističkih proizvoda. 
Ukoliko dođe do razvoja sportsko-rekreativnog turizma potrebno je ojačati saradnju u 
svim navedenim područjima s jasnom ulogom svih dionika. 
Očekuje se općenito unaprjeđenje sportsko-rekreativnog turizma u budućnosti na 
globalnoj razini jer, zapravo on predstavlja savremeni i budući trend među turistima 
koji bježe od svakodnevnog stila i načina života te su u potrazi za nečim novim, kao što 
može biti sportski turizam. 
 

SUMMARY 

 

Tourism and sport, as two globally expanding industries, represent significant 
phenomena of contemporary times. Since ancient times, a connection between the 
concepts of sport and tourism has existed, manifested through numerous economic, 
psychosocial, and social linkages, which over time have led to the development of 
sports and recreational tourism. The demand of modern tourists increasingly leans 
toward selective forms of tourism, and sports and recreational tourism is a selective 
form that many cities, regions, and even entire countries have recognized as a means to 
diversify their tourism products and fill destination capacities in the off-season. 
Tourism in the Municipality of Stari Grad has been experiencing continuous growth, 
with annual increases in the number of overnight stays and tourist arrivals. However, 
this development essentially revolves around seasonal mass urban tourism, with 
overwhelming crowds in July and August, a high number of transit visitors, and perhaps 
an occasional event in the off-season that temporarily attracts more tourists than usual 
for that time of year. Therefore, the development of selective forms of tourism emerges 
as a solution to this challenge in the tourism sector of the Municipality of Stari Grad. 
An analysis of resources presented in this study has shown that the Municipality of 
Stari Grad possesses exceptional comparative advantages, based on its available 
resources, for the development of sports and recreational tourism. Nevertheless, it is 
essential to innovate the existing sports and recreational offer by introducing new 

facilities and amenities aligned with contemporary demands of tourist markets. The 
analysis has confirmed that the Municipality of Stari Grad must leverage sport and 
recreation to enhance its current tourism offer through a wide range of sports and 
recreational activities, which represent one of the main motives for tourists to visit the 
destination. Furthermore, in order to secure future viability, it will be necessary to 
renovate the existing infrastructure to a high standard and direct stakeholders’ efforts 
towards collaboration and coordination. 
All of the aforementioned objectives can be achieved through systematic tourism 
development management, taking into account the economic impact of tourism in its 
full scope, applying strategic planning, and utilizing investment opportunities offered 
within EU funding instruments. This process requires interregional and cross-sectoral 
cooperation, as well as the active engagement of all stakeholders responsible for 
implementing tourism policies and related measures. 
A crucial prerequisite for the development of sports and recreational tourism in the 
Municipality of Stari Grad is the cooperation of key stakeholders, including the 
Sarajevo City Tourist Board, the municipal administration, sports organizations, sports 
clubs, hotels, and travel agencies. The current level of cooperation is very limited across 
all areas, particularly with respect to launching initiatives for organizing international 
sports competitions, collaborating on the promotion of the Municipality as a sports and 
recreational destination, partnering in financing and constructing sports and recreational 
infrastructure, and cooperating in designing sports tourism products. Should sports and 
recreational tourism be developed further, it will be necessary to strengthen cooperation 
in all these areas, clearly defining the roles of all stakeholders involved. 
Overall, a further advancement of sports and recreational tourism is anticipated globally 
in the future, as this form of tourism represents a modern and emerging trend among 
tourists who seek to escape everyday lifestyles and routines in pursuit of new 
experiences, such as those offered by sports tourism. 

Sažetak  

Mineralne sirovine su jedan od najvažnijih resursa koje su imale temeljno značenje za razvoj 
općine Vareš, prije, ali i danas. Kopanje ruda i njihova prerada je generacijama  osnovni način 
privređivanja. Veliki zamah rudarstvo je dobilo izgradnjom visokih peći, krajem 19. vijeka, 
prvih peći za topljenje željeznih ruda na Balkanu. Ovo područje tradicionalno je poznato po 
proizvodnji metaličnih mineralnih sirovina: ruda željeza, hroma, olova i cinka sa baritom. 
Veliko rasprostranjenje imaju i potencijalne nemetalične mineralne sirovine kao što su: 
amfibolit, spilit, dijabaz, gabro, amfibolitski gabro, krečnjak i dr. Među tim sirovinama 
najdetaljnije su istraženi spiliti, amfiboliti i krečnjaci pogodni za proizvodnju tehničko-
građevinskih materijala, arhitektonsko-ukrasnog kamena i kamene vune.  
Na ovom području do 1992. godine su bile razvijene raznovrsne privredne grane, među kojima 
su najvažnije bile rudarstvo i metalurgija. Metalične mineralne sirovine eksploatisane su u 
Rudniku željezne rude Vareš i Rudniku olova, cinka i barita Veovača. Pored eksploatacije 
metaličnih sirovina eksploatisane su i nemetalične sirovine, krečnjak iz kamenoloma Stijene za 
potrebe Visokih peći i građevinarstvo, i kvarcni pijesak na Pobrin Hanu za potrebe Livnice. 
Novija geološka i tehnološka istraživanja i izvođenje rudarskih radova kao i laboratorijska 
ispitivanja predstavljaju nastavak ranije započetih istraživanja. U radu je dat pregled rezultata 
dosadašnjih istraživanja (geoloških, rudarskih, laboratorijskih i tehnoloških) ležišta mineralnih 
sirovina u općini Vareš. U cilju iznalaženja mogućnosti upotrebe tih sirovina izvršena je analiza 
rezultata dosadašnjih istraživanja rezervi i kvaliteta, a na bazi dobijenih kvalitativno-
kvantitativnih svojstava utvrđeni su domeni moguće njihove upotrebe. Rad prezentuje i rezultate 
istraživanja mineralnih sirovina u novije vrijeme i ukazuje na probleme zaštite životne sredine, 
bazirane na dosadašnjim radovima. 
Ključne riječi: mineralne sirovine, istraživanje, eksploatacija, kvalitativne i kvantitativne 
karakteristike, zaštita životne sredine. 

MINERAL RESOURCES OF THE MUNICIPALITY OF VAREŠ - 
SITUATION AND PERSPECTIVES 

 

Abstract 

Mineral raw materials are one of the most important resources that had a fundamental meaning 
for the development of the municipality of Vareš, before, but also today. Mining ores and their 
processing has been the basic way of doing business for generations. Mining gained great 
momentum with the construction of blast furnaces at the end of the 19th century, the first 
furnaces for smelting iron ore in the Balkans. This area is traditionally known for the production 
of metallic mineral raw materials: iron ore, chromium, lead and zinc with barite. Potential non-
metallic mineral raw materials such as: amphibolite, spilite, diabase, gabbro, amphibolite 
gabbro, limestone, etc., are widely distributed. Among these raw materials, spilites, amphibolites 
and limestones, suitable for the production of technical-building materials, architectural-
decorative stone, and stone wool have been investigated in the most detail. 
Various economic branches were developed in this area until 1992, the most important of which 
were mining and metallurgy. Metallic mineral raw materials were exploited in the Vareš iron ore 
mine and the Veovača lead, zinc and barite mine. In addition to the exploitation of metallic raw 
materials, non-metallic raw materials were also exploited, limestone from the Stijene quarry for 
the needs of the High Kiln and construction industry, and quartz sand from Pobrin Han for the 
needs of the Foundry. Newer geological and technological research and the execution of mining 
works as well as laboratory tests represent the continuation of earlier research. 
The paper provides an overview of the results of previous investigations (geological, mining, 
laboratory and technological) of mineral deposits in the municipality of Vareš. In order to find 
the possibility of using these raw materials, an analysis of the results of previous research on 
reserves and quality was carried out, and on the basis of the obtained qualitative and quantitative 
properties, the domains of their possible use were determined. The paper also presents the results 
of research on mineral raw materials in recent times and points to the problems of environmental 
protection, based on previous works. 
Keywords: mineral raw materials, research, exploitation, qualitative and quantitative 
characteristics. 
 
UVOD 

 

Općina Vareš se graniči sa općinama Breza, Visoko, Kakanj, Olovo, Zavidovići i Ilijaš. 
Granica s općinom Ilijaš je ujedno i granica sa Sarajevskim kantonom. Površina općine 
iznosi 390 km². Općina je željezničkom prugom Droškovac-Podlugovi vezana na 
pravac Ploče – Sarajevo – Doboj i dalje. Regionalnom cestom Vareš-Podlugovi vezana 
je sa magistralnim pravcem Sarajevo-Zenica, a njezinim kracima Vareš-Podkamensko 
sa Tuzlom i Zavidovićima i Vareš-Kopjari-Kraljeva Sutjeska sa općinom Kakanj.  
Prema popisu broja stanovnika iz 1991. godine, Vareš je imao 22.203 stanovnika. Broj 
stanovnika u općini Vareš, poredeći popis iz 2013. godine sa prethodnim popisom iz 
1991. godine, umanjen je za 13.331 stanovnika, što je za 60% manje. Ratna dejstva, kao 

i posljedice ratnih događanja, potpuno su izmjenile demografsku sliku općine Vareš, 
kako po broju stanovnika tako i po drugim važnim karakteristikama.  
Na području Vareša do 1992. godine su bile razvijene raznovrsne privredne grane, 
među kojima su najvažnije bile rudarstvo i metalurgija. Metalične mineralne sirovine 
eksploatisane su u Rudniku željezne rude Vareš i Rudniku olova, cinka i barita 
Veovača. Ovo područje je izgrađeno od magmatskih, metamorfnih i sedimentnih stijena 
povoljnih fizičko-mehaničkih i tehničko-tehnoloških osobina u pogledu korištenja kao 
nemetaličnih mineralnih sirovina koje su više istraživane u postratnom periodu. 
Eksploatisan je krečnjak iz kamenoloma Stijene za potrebe Visokih peći i 
građevinarstvo, i kvarcni pijesak na Pobrin Hanu za potrebe Livnice. Istraživanje i 
eksploatacija nemetaličnih mineralnih sirovina je podignuta na značajniji nivo 
zahvaljujući firmi BBM d. o. o. Vareš.  
Trenutno glavna privredna grana Vareša je šumarstvo, rudarska aktivnost u području 
Borovice-ležište Rupice i Jaruševac - Brestić (pripremni radovi na eksploataciji) i u 
manjem obimu zastupljena rudarska aktivnost (kamenolom Kota i Stijene) i 
metaloprerađivačka. Firma Easter Mining je od 2017. godine do danas izvršila 
doistraživanje polimetaličnih ležišta olova, cinka i barita Veovača i detaljno istraživanje 
ležišta Rupice i Juraševac-Brestić u području Borovice. U radu su prezentovani 
rezultata dosadašnjih istraživanja ležišta mineralnih sirovina na prostoru općine Vareš. 
Geološka i tehnološka istraživanja i izvođenje  rudarskih radova kao i laboratorijska 
ispitivanja u području Vareša predstavljaju nastavak ranije započetih istraživanja. U 
radu su analizirani i problemi zaštite životne sredine u područjima istraživanja i 
eksploatacije. 
 
GEOGRAFSKE KARAKTERISTIKE  

 
Općina Vareš je u sastavu Zeničko-dobojskog kantona iako je prema prirodnim, 
geografskim, tradicionalnim, ekonomskim i drugim kriterijima upućena na sarajevsku 
regiju, odnosno na Kanton Sarajevo. Smještena na 829 metara nadmorske visine u 
srednjem dijelu Bosne i Hercegovine (Sl. 1). Općina Vareš graniči sa općinama Breza, 
Visoko, Kakanj, Olovo, Zavidovići, i Ilijaš. Granica s općinom Ilijaš je ujedno i granica 
sa Sarajevskim kantonom. Površina općine iznosi 390 km². (Strategija razvoja Općine 
Vareš, 2016) 
Općina je s okruženjem povezana cestovnom i željezničkom mrežom. Naime 
željezničkom prugom Droškovac-Podlugovi vezana je na pravac Ploče–Sarajevo–Doboj 
i dalje. Regionalnom cestom R 444 Vareš-Podlugovi vezana je sa magistralnim 
pravcem Sarajevo-Zenica, a njezinim kracima R 444a Vareš-Podkamensko sa Tuzlom i 
Zavidovićima i Vareš-Kopjari-Kraljeva Sutjeska sa općinom Kakanj. Udaljenost od 
glavnih centara iznosi: 49 km od Sarajeva, 74 km od Zenice i 85 km od Tuzle. 

Sl. 3: Administrativni položaj općine Vareš 

Izvor: ArcGis baza podataka, prilagodila Imamagić, A., 2024. 
 
GEOLOŠKE KARAKTERISTIKE  
 
Prema utvrđenom geološkom sastavu i strukturi terena (OGK list Vareš 1:100 000) 
područje Vareša pripada dvijema strukturno-facijalnim jedinicama i to: centralnoj 
ofiolitskoj zoni i prelaznoj zoni paleozojskih škriljaca i mezozojskih krečnjaka. Tokom 
regionalnih geoloških istraživanja obojenih metala i barita područja Vareša, izdvojene 
su paleozojske naslage u okolini sela Daštansko i Brgule. Paleozoik izgrađuju kvarcno-
liskunovito-hloritski škriljci, feldspatsko-kvarcni glineni škriljci, liditi i metapješčari 
(Veljković, 1989). Trijaske naslage sjevernog i južnog tipa razvoja su međusobno 
razdvojene vareško-nemilskom rasjednom zonom. U sjevernom razvoju među 
donjotrijaskim sedimentima preovladavaju kvarcni pješčari tzv. »sarajevski pješčari« i 
pjeskoviti glinci, a karbonatne stijene nisu zastupljene (Kittl, 1904).  
Južni tip razvoja se karakterizira sitnozrnim pješčarima sa karbonatnom cementnom 
materijom, pjeskovitim glincima, laporcima i pjeskovitim krečnjacima. Sjeverni razvoj 
anizika je predstavljen krupnozrnim pješčarima, često konglomeratičnim, na kojima 

leže krinoidski krečnjaci preko kojih leže masivni i kvrgavi krečnjaci »hanbuloškog« 
tipa u čijoj krovini su masivni sivi krečnjaci Zvijezda planine.  
Anizik je najčešće predstavljen masivnim dolomitičnih krečnjacima. U južnom razvoju, 
anizijske starosti su: dolomiti, krečnjaci, pješčari, hematit i siderit. Na prelazu iz donjeg 
trijasa u anizik nalaze se laporoviti dolomiti ili šupljikavi, dolomitični krečnjaci, na 
kojima leže dolomiti, sivi kvrgavi krečnjaci, zatim pjeskoviti krečnjaci sa proslojcima 
pješčara i na kraju, crveni hanbuloški krečnjaci sa amonitima zone Ceratites trinodosus. 
Preko hanbuloških krečnjaka leže Fe i Mn glinci. Prelazne naslage iz anizika u ladinik 
predstavljene su dolomitima i dolomitičnim krečnjacima u sjevernom, i Fe-Mn glincima 
sa spilitima, tufovima, rožnacima i sivim krečnjacima, u južnom tipu razvoja trijasa šire 
okolice Vareša.  
Željezovito-manganovite tvorevine predstavljaju tzv. "varešku produktivnu seriju koja 
sadrži značajne koncentracije ruda željeza (hematit i siderit) i sulfide olova i cinka sa 
baritom. Ove tvorevine su utvrđene oko sela Borovice, zatim oko Vareša (Droškovac i 
Smreka), te oko sela Pržići (Veovača, Orti i Selište) i manje oko pećine Ponikve.  
U sjevernom tipu razvoja ladinika zastupljeni su krečnjaci, dolomitični krečnjaci i 
krečnjaci, a južni razvoj karakteriziraju spiliti, tufovi, glinci rožnaci i krečnjaci. 
Sjeverni razvoj predstavljen je dolomitima i dolomitičnim krečnjacima sa rijetkim 
kvrgama ili sočivastim ulošcima rožnjaka.  
U južnom tipu razvoja, ladinik je predstavljen vulkanogeno-sedimentnom formacijom. 
Od sedimentnih stijena najveće rasprostranjenje imaju glinci, rožnaci i pločasti 
krečnjaci. Ti sedimenti se najčešće naizmjenično smjenjuju, a mjestimično mogu biti 
proslojeni tufovima, tufitičnim pješčarima i spilitima. U sklopu vareške strukture, 
gornjotrijaske naslage nisu dokazane, pa jurske stijene leže diskordantno na 
srednjotrijaskim (Sl. 2). Najveće rasprostranjenje ove stijene imaju na području planine 
Zvijezde. Tvorevine srednjeg i gornjeg trijasa rasprostranjene su na sjeverozapadu 
Vareša, u području tektonskog kontakta ultramafita i sedimenata jurske vulkanogeno-
sedimentne formacije. Kvartarne tvorevine kao najmlađi sedimenti na ovom području 
imaju najmanju zastupljenost, jer se istraživani prostor nalazi u graničnom području. 
Predstavljeni su terasnim sedimentima jezersko-riječnog porijekla.  

Sl. 4: Geološka karta općine Vareš 

Izvor: OGK Vareš 1:100 000, ArcGis baza podataka, prilagodila Imamagić, A., 2024. 
 

LEŽIŠTE METALIČNIH MINERALNIH SIROVINA 

 
Područje Vareša tradicionalno je poznato po proizvodnji metaličnih mineralnih 
sirovina: ruda željeza, hroma, olova i cinka sa baritom. 
 
LEŽIŠTA ŽELJEZNIH RUDA  
 
Na području Vareša, i to na užem pojasu oko grada, tri su ležišta željezne rude: 
„Droškovac“, kao najstarije gdje su još stari Rimljani eksploatirali rudu, zatim 
„Smreka“ kao najveće koje je doživjelo naglu ekspanziju sredinom druge polovine 
prošlog stoljeća, i „Brezik“.  
Eksploatacija je u sva tri rudokopa zaustavljena uoči posljednjeg rata, 1992. godine, za 
oplemenjivanje rude. U području Vareša eksploatacija željezne rude vršena je do 1992. 
godine na tri lokaliteta: Smreka i Brezik (površinskim otkopavanjem) i Droškovac 
(jamskim otkopavanjem). U Droškovcu je eksploatacija u početku vršena površinskim 
kopom, a kasnije se prešlo na jamsku eksploataciju (Sl. 3).  
„Droškovac“ ima zalihe od oko 40 miliona tona. Kvalitet rude je sličan kao u „Smreci“, 
razlika je samo u tome da se do nje dolazilo jamskom eksploatacijom. U „Smreci“ su 

utvrđene najveće rezerve od oko 130 miliona tona, ali je kvaliteta rude niska (32-34 % 
željeza). Na ovom ležištu eksploatacija je neizvodljiva jer je površinski kop poplavljen i 
formiralo se jezero dubine 110 metara (Kulenović, 1968).   
„Brezik“ ima najmanje zalihe, ali najkvalitetniju rudu. One su procijenjene na oko 17 
miliona tona, s prosjekom od 36 do 37 % željeza. Od toga je oko milion i pol tona 
hematita sa 50 % željeza, milion tona limonitiziranog siderita s 44 %, a ostatak rezervi 
otpada na masivni siderit s 34 % željeza. Dakle, to je jedino ležište gdje bi moglo doći 
do nastavka eksploatacije rude i to uz primjenu bolje tehnologije oplemenjivanja.
  

 
Sl. 5: Ulaz u jamu „Droškovac“ 

Izvor: Imamagić, A., 2024. 
 
LEŽIŠTA OLOVA, CINKA I BARITA 
 
Sistematska geološka istraživanja sa manjim prekidima izvedena su u vremenu od 
1967. do 1989. godine, kada je prekinuta eksploatacija jedinog otvorenog ležišta 
Veovača. U okolini Veovače, na lokalnostima Selište, Orti i Prijeljev dobijene su 
indikacije interesantnih mineralizacija i orudnjenja, što bi išlo u prilog perspektivnosti 
ovog područja. Istražnim radovima valorizovane su rudne rezerve na nekim pojavama 
koje se prevedene u ležišta kao što su Veovača, Orti, Rupice i Selište. Jedino na 
Preljevu nisu potvrđene rezerve istražnim radovima. 
 
 

Ležište Veovača 

 
Locirano je u srednjem dijelu trijaskih sedimenata područja Vareša i nalazi se oko 3,5 
km istočno od Vareša u pravoj liniji. Prilikom otvaranja ležišta ruda je povađena do 
nivoa 1035 m. Na osnovu poznavanja mineraloškog sastava ležišta i zastupljenosti 
pojedinih vrsta, ili grupa minerala, utvrđeno je više tipova rude, od kojih su prema 

zastupljenosti i važnosti u ležištu najznačajnije dvije: breče sa baritom, sfaleritom, 
markasitom i piritom i barit sa sfaleritom, galenitom i rijetko markasitom. Bilansne 
rezerve u ležištu Veovača iznose 2.975.135  t, sa sadržajem Pb 0,88 %, Zn 1,91 % i 
BaSO4 18,75 % (Operta, 2006). Novijim istražnim radovima izvršeno je doistraživanje 
ležišta Veovača pa su utvrđene bilansne rezerve sada znatno veće od navedenih.  
U okolini Veovače, na lokalnostima Selište, Orti i Prijeljev dobijene su indikacije 
interesantnih mineralizacija i orudnjenja, što bi išlo u prilog perspektivnosti ovog 
područja, na kome su intenzivnija istraživanja tek započeta. Mineralizacija koja je 
utvrđena na lokalnosti Orti, u potpunosti je slična sa orudnjenjem u ležištu Veovača. Na 
lokalnosti Prijeljev i Selište, također u neposrednoj blizini Veovače, mineralizacija je 
vezana za dolomite i dolomitične krečnjake (Sl. 4) . Pojave su žičnog tipa. Brojni 
podaci dobijeni u toku geološkog istraživanja pokazuju da se ležište Veovača u 
potpunosti može definisati, ali ostale pojave potrebno je intenzivnije i kompletno 
istraživati.  

 
Sl. 6: Karta razmještaja mineralnih sirovina u zoni trijaskih sedimenata područja Vareš 

Izvor: Veljković, 1989. 
 
Ležište Orti  
 
Nalazi se na oko 300 m sjeverno od Veovača. U geološkom smislu je ostatak dna jedne 
hektametarske sinklinale koja je nešto očuvana prema istoku. U mnogim elementima 
rudne koncentracije slične su koncentracijama u ležištu Veovača. Razlika je u 
dominaciji sitnozrnih psamitskih i alevrolitskih tvorevina koje diferenciraju sitnozrne 
breče sa baritom i sulfidima Pb i Zn. Manje su zastupljeni minerali Cu, Sb i Hg. 
Utvrđene bilansne rezerve na lokalitetu Orti iznose 470.000 tona rude, sa sadržajem Pb 
(olovo) od 1,27%, Zn (cink) od 1,88% i BaSO₄ (barit) od 19,96%. Na lokalitetu Selište, 

dokazane bilansne rezerve su 1.500.000 tona, sa sadržajem Pb od 3,20% i Zn od 0,60% 
(Operta, 2006).  
 
 

Ležište Rupice i Jaruševac-Brestić 

 
Ležište kompleksne rude barita sa sulfidima olova i cinka se od Vareša nalazi na 
udaljenosti oko 18 km. Ostaci starih rudarskih radova i razni arhivski podaci ukazuju da 
se ležište Rupice istraživalo i eksploatisalo za vrijeme Rimljana i srednjovjekovnih 
Sasa. Istražni radovi izvođeni od 1878. do 1941. godine od strane Austrougarske o 
čemu svjedoči sačuvana pisana dokumentacija. Istraživanje je nastavljeno u periodima 
1967-1969. i 1979. do 1982. Od 1959-1960. godine vršena je eksploatacija i prodaja 
barita sa lokaliteta Rupice (Sl. 5). Barit je prodavan u SAD od strane RŽV-Vareš. 
Evidentirana je prodaja oko 20. 000 t barita prosječnog kvaliteta BaSO4-88, 90%. 
Izvedenim radovima utvrđene su slijedeće rezerve: B+C1+C2 -957.767 t rude sa 
sadržajem Pb-2,36 %, Zn-3,18 % , BaSO₄-37, 76 %, te Hg 0,03 % i Ag 76 g/t. 
Istraživani teren je izgrađen od donjetrijaskih, srednjetrijaskih i jurskih sedimenata. 
Najstariji sedimenti u okolini Borovice su donjetrijaski pješčari sivozelene do smeđe 
boje, zatim pjeskoviti laporci, krečnjaci i glinci. Srednjetrijaski sedimenti su 
predstavljeni dolomitima i dolomitičnim krečnjacima anizijskog kata. Ladiniku 
pripadaju rožnjaci sa gvožđevito-manganovitim glincima i tufitičnim pješčarima, 
krečnjaci sa rožnjacima, zatim dijabazi (spilit keratofiri) i krečnjaci. Na krilima 
antiklinale su jurski (J1), laporci, krečnjaci, glinci i pješčari. Polimetalične rudne pojave 
su utvrđene u sjeveroistočnom i jugozapadnom krilu antiklinale.  
U centralnom dijelu rudnog tijela, gdje su masivni bariti, nalaze se zone obogaćene 
mineralima bakra: halkopirit, tetraedrit i burnonit, a sadržaj bakra je ponekad veći od 1 
%. Sadržaj srebra u rudnom tijelu je veći čim je veći sadržaj olova i cinka. U ležištu su 
utvrđeni masivni tamni bariti u kojima se nalazi bjeličasti (mlađa faza stvaranja barita) 
sa sadržajem antimona i do 4,5 %.  
U ekonomskom pogledu značajna su dva tipa rude: tamni masivni bariti sa sulfidima 
olova, cinka i bakra te srebrom i zlatom i breče sa baritom, galenitom, sfaleritom, 
halkopiritom i piritom. U periodu od 1955. do 1989. godine primijenjene su sljedeće 
metode istraživanja: geološko kartiranje, istražno bušenje, istražni raskopi, jamski 
radovi, geofizička ispitivanja i laboratorijska istraživanja. U okviru istražnog prostora, 
tokom 2017. godine, je izvedeno 7 vertikalnih bušotina. U 2018. godini, istražno 
bušenje je intenzivirano tako da je izvedeno 37 bušotina, od čega su 4 vertikalne i 33 
kose bušotine. Utvrđene bilansne rezerve iznose 7.187.771,53 t sa sadržajem Pb 3,11%, 
Zn₄, 70 %, BaSO4 25 %, Cu 0,60%, Ag 165 g/t i Au 1,68 g/t.  
(Adriatic Metals 2018., https://www.adriaticmetals.com/exploration-results-2018) 

Sl. 7: Ležište Rupice 

Izvor: https://www.easternmining.ba/ 
 
LEŽIŠTE HROMITA 
 
U Bosni i Hercegovini hromova ruda je vađena u prošlosti u Duboštici kod Vareša gdje 
se slojevi hromita smjenjuju sa slojevima stratifikovanih lerzolita i piroksenita. Pošto su 
im odnosi konkordantni svi slojevi predstavljaju diferencijate nastale iz iste primarne 
magme. Eksploatacija hromita vršena je u jamama Rakovac, Meki dol, Međa, 
Šabanluke i Borak, u periodu od 1880. do 1966. godine kada je obustavljena.  
U području Duboštice i u znatno manjoj mjeri u Vijaci, otkriveno je 79 pojava rude 
hroma, odnosno hromita na kojima je organizirana eksploatacija hromita (Pamić, 1970). 
Po kvalitetu hromiti Duboštice odgovaraju hromitu koji se upotrebljava u vatrostalnoj 
industriji.  
 
BAKAR 
 
U zoni Borovica-Vareš uz mineralizacije olova i cinka javljaju se i minerali bakra. 
Potencijalno ležište bakra je “Saski Do” (122 ha). 
 
MANGAN 
 

U vareškoj trijaskoj strukturi, od Borovice do granice općine na istoku nalazi se više 
pojava minerala mangana. Na području Smreke među varijetetima hematita izdvaja se 
plavi hematit sa sadržajem mangana 6 -8 %. U ležištu Droškovac izdvaja se brečasti 
varijetet “oligonit-siderit” sa povišenim koncentracijama mangana. 
 
LEŽIŠTE NEMETALIČNIH MINERALNIH SIROVINE  
 
Na području Vareša rasprostranjene su potencijalne nemetalične mineralne sirovine kao 
što su: amfibolit, spilit, dijabaz, gabro, amfibolitski gabro, krečnjak i dr.  

https://www.easternmining.ba/

LEŽIŠTE KREČNJAKA „STIJENE“  
 
Otvaranje kamenoloma „Stijene” najvjerovatnije pada u periodu od 1896. do 1898. 
godine. Do prekida u proizvodnji bilo je tokom ratnih dejstava (od 1942. do 1949. god.) 
i poslije  oslobođenja. U toku 1999. i 2000. godine rađeno je na tehničkoj sanaciji ovog 
kamenoloma. Krečnjak iz kamenoloma ”Stijene” korišten je uglavnom za potrebe 
Visoke peći, a manje kao građevinski materijal, kao tucanik i za pečenje kreča 
(Kulenović et al., 2004).  
Sa porastom proizvodnje željeza, proširenjem kapaciteta Visoke peći i sa  pojačanom 
stambenom izgradnjom rasla je i potreba za krečnjakom iz kamenoloma „Stijene”. 
Ležište krečnjaka „Stijene” je do 1992. godine uglavnom eksploatisano kao ležište 
metalurškog krečnjaka. Jedan dio sitnih frakcija korišten je u građevinske svrhe. U 
ratnom i poslijeratnom periodu eksploatacija nije bila tako intenzivna kao do tog 
perioda, ali je bila usmjerena na proizvodnju građevinskih frakcija. Povremeno su 
vršene isporuke metalurškog krečnjaka BH Steel kompaniji. Istraživanja koja su vršena 
na ležištu krečnjaka „Stijene” obuhvatila su slijedeće radove: geološki radovi, rudarski 
radovi, geodetski radovi, laboratorijska ispitivanja i tehnološka ispitivanja. 
U periodu od 2000. do 2002. godine na kamenolomu „Stijene” izvršena je izrada puteva 
i etaža koji su poslužili kao rudarski istražni rad i omogućili dobijanje novih geoloških 
podataka. Ovi radovi su ujedno omogućili snimanje geoloških podataka, a dali su i 
mnoštvo podataka za tehnološka ispitivanja.  
Osnovni način istraživanja je istražno bušenje u prvoj fazi, i dalje praćenje odnosno 
kontrola kvaliteta krečnjaka na eksploatacionim etažama u toku rada. Utvrđene su 
bilansne rezerve, potencijalne i prognozne rezerve. Prosječan sadržaj CaCO3 u ležištu 
iznosi  97,25 %. Kvalitet krečnjaka mnogo puta je utvrđivan i potvrđivan hemijskim, 
fizičko-mehaničkim i mineraloško-petrografskim ispitivanjima.  
Krečnjak sa ležišta „Stijene” može upotrebiti kao: mineralna mješavina namijenjena 
izradi gornjih nosivih slojeva kolovoznih konstrukcija puteva za sve vrste saobraćajnih 
opterećenja, mineralna mješavina namijenjena izradi habajućih slojeva kolovoznih 
konstrukcija puteva sa srednjim, lakim i vrlo lakim saobraćajnim opterećenjem; 
betonska mješavina za cementne betone, mješavina kamenog agregata namijenjenog 
izradi donjih nosećih slojeva kolovoznih konstrukcija puteva-tampona, tucanik za 
zastore željezničkih pruga, sirovina u industrijskoj proizvodnji kreča i metalurška 
sirovina. 
 
LEŽIŠTE KVARCNOG PIJESKA 
 
Ranije su obavljena istraživanja i otvoreno ležište „kvarcnog pijeska“ u Pobrinom 
Hanu, sjeveroistočno od Vareša, oko 4 km. Ležište se nalazi na manjoj, blago 
zatalasanoj visoravni na nadmorskoj visini od 1.150 metara. To je malo, plitko ležište, 

otvoreno površinskim kopom dužine oko 400 m i širine oko 150 metara. Visina etaže je 
oko 3 metra. Kvarcni pijesak iz ovog ležišta je korišten za potrebe Livnice. 
 
LEŽIŠTE KREČNJAKA I SPILITA „KOTA“ 
 
Spiliti su zastupljeni jednim ležištem, istraženim od strane firme „BBM”d.o.o. Vareš i 
otvorenim u novije vrijeme na „Koti“, neposredno iznad Vareša, pa je tako i ležište 
nazvano Kota-Vareš (Sl. 6). To je istodobno i prvo ležište na prostoru Bosne i 
Hercegovine otvoreno u ovoj vrsti stijena. Najveće mase spilita se nalaze u neposrednoj 
okolini Vareša. Veličina jurskih spilita varira od nekoliko m² do masiva, kao što su oni 
u prostoru Tribije ili na zapadnom dijelu općine Vareš kod Igrišta, Borovičkih njiva i 
Ravne rijeke. Radi ocjene stepena svježine i pogodnosti za ukrasni kamen spiliti izvan 
vareške trijaske strukture bi trebale biti predmet  budućih detaljnih istraživanja.  
Rezerve spilita su neograničene, a kvalitet im je takav da bi se mogli koristiti za sve 
vrste oblaganja horizontalnih i vertikalnih enterijera i eksterijera. Spilit iz ležišta „Kota“ 
kod Vareša, predstavlja povoljnu sirovinu, za proizvodnju: frakcija kamenog agregata 
namijenjenog projektiranju asfaltnih mješavina, tucanika namijenjenog zastorima 
željezničkih pruga, mješavine kamenog agregata za izradu DNS kolovoznih 
konstrukcija puteva. Drobljeni kameni agregati, proizvedeni od kamena-spilita iz ležišta 
„Kota“ su našli svoju primjenu jer je na bazi ovih agregata, izrađena asfaltna mješavina 
ugrađena u habajući sloj „Zapadna zaobilaznica Sarajeva“ i mostu iste saobraćajnice 
(Operta i Brđanović, 2002). 
 

 
Sl. 8: Ležište krečnjaka i spilita „Kota“  

Izvor: Imamagić, A., 2024. 
 

Ležište krečnjaka „Kota“ pripada trijaskim tvorevinama, koje se protežu od Lipnice na 
krajnjem sjeverozapadu, do Kamenice na krajnjem jugoistoku područja Vareša.  
Na osnovu fizičko-mehaničkih ispitivanja, krečnjak iz ležišta „Kota“ kod Vareša je 
povoljna sirovina za proizvodnju: frakcija kamenog agregata namijenjenog 

projektiranju asfaltnih mješavina, frakcija kamenog agregata namijenjenog 
projektovanju betonskih mješavina; mješavine kamenog agregata za izradu DNS 
kolovoznih konstrukcija puteva-tampona. 
 
LEŽIŠTA AMFIBOLITA 
 
Vareški amfiboliti pripadaju južnom obodu velikog krivajsko-konjuškog masiva dužine 
10 km i širine 4-5 km. Smatraju ga najvećim u ofiolitskoj zoni Bosne. Nalazi se 
sjeveroistočno od Vareša, udaljen oko 20 km. Počeci istraživanja ovih stijena datiraju 
od 1971. godine, a obimnija istraživanja su započeta 1990. godine da bi u periodu od 
1996.-1999. godine, dostigla impresivan intenzitet.  
Istražnim radovima koje je izvodila firma „BBM-AMFIBOLIT“ iz Vareša pronađena 
su tri ležišta tehničko-građevinskog kamena (Stupčić II, Selište i Pobilje) i jedno ležište 
arhitektonsko-građevinskog kamena „Stupćić I“ (Operta, 2015). Detaljnim 
istraživanjima utvrđene su rezerve i dokazano da se amfibolitske stijene mogu koristiti 
za proizvodnju sirovih blokova, ploča i suvenira. Utvrđeno je da se iz uzoraka ovog 
kamena mogu raditi stolovi i klupice, u kombinaciji sa drvetom i ukrasnim limom, 
žardinjere, pepeljare, vaze i drugi suveniri. 
Ploče dobijene iz zelenih amfibolita ukrasile su brojne poslovne prostore i memorijalne 
objekte, među kojima dominantno mjesto zauzimaju: Federalna Invest banka u Sarajevu 
i Spomenik šehidima VII motorizovane brigade u Zenici. 
Ispitivanjima je utvrđeno da se amfiboliti područja Vijaka mogu koristiti u proizvodnji: 
kamenih agregata za tampon i betone; kamenih agregata za donje i gornje 
bituminizirane noseće slojeve svih saobraćajnih opterećenja; kamenih agregata za 
asfaltne mješavine nosećih slojeva 2, 3, 4 i 5 grupe saobraćajnih opterećenja i kamene 
agregate za tucanik. 
Amfiboliti i druge bazične i ultrabazične stijene predstavljaju vrlo kvalitetnu sirovinu za 
proizvodnju termoizolacionog materijala neophodnog u građevinarskoj praksi. 
Unutar konjuškog ultrabazičnog masiva, a u okviru gabro mase Romanovac javljaju se 
gabro peridotiti i olivinski gabri i zahvataju površinu od 4 km2. Svježi monoliti se mogu 
koristiti u spomeničarstvu, arhitekturi i za sve vrste spoljašnjih i unutrašnjih oblaganja.  
 
MAGNEZIT 
 
Na području Male Maoče nalazi se nekoliko pojava žičnih magnezita. 
 
OBNOVLJIVE MINERALNE SIROVINE 

 
Na području općine Vareš utvrđena su ležišta mineralnih i termalnih voda: 

- Izvor mineralne vode „Kiseljak” u dolini Stavnje kod Dabravina, južno od 
Vareša nalaze se dva izvora izdašnosti 0,4 i 0,1 l/s, koju koristi lokalno 
stanovništvo. 

- Izvor mineralne vode „Kiseljak” u  Okruglici je kaptiran kao spomen česma. 
Temperatura vode iznosi 10,6°C. 

- Izvor „Banja” je termalni izvor na potezu Vareš-Ponikva. Izvor je zatrpan i nije 
u funkciji. 

- Izvor „Očevija” predstavlja termalni izvor, temperatura vode iznosi 24,8°C, a 
izdašnost 61/s. 
 

 

ZAŠTITA ŽIVOTNE SREDINE 

 
Sva privredna društva koja trenutno rade u općini Vareš imaju okolišne dozvole za rad 
prema zakonima Federacije Bosne i Hercegovine. Na napuštenom kopu željezne rude 
Smreka formirano je vještačko jezero dubine preko 100 m (površine cca 120 ha) koje 
pruža nekoliko privlačnih mogućnosti: ribogojstvo, turizam, sportska aktivnost 
(plivanje, veslanje, skokovi u vodu i sl.). Pored vještačkih jezera stvorenih 
eksploatacijom još jedna specifičnost prostora općine Vareš su vještačka jezera nastala 
odlaganjem jalovine. Takva jezera se nalaze na jalovištu „Veovača“ (cca 30 ha) i 
jalovištu „Mala rijeka“ (cca 20 ha). Mogu se korisno upotrijebiti za uzgoj ribe i važna 
su ekološka staništa.  
Tuneli u zoni istočne spuštaljke (kop Droškovac) su pogodni za uzgoj gljiva (za tu 
svrhu u prijeratnom periodu postojao je projekat).  
Akumulacija/jalovište Veovača I u prošlosti je bila izgrađena kao taložno jezero u koje 
se odlagala jalovina zaostala nakon flotacije ruda olova, cinka i barita. Svrha ove 
lokacije će također biti finalno odlagalište jalovine iz procesa flotacije novog rudnika 
olova, cinka i barita. Akumulacija se nalazi na oko 300 m zračne udaljenosti 
jugoistočno od postrojenja za preradu rude. Ispod akumulacije prolazi betonski 
cjevovod kroz koji teče vodotok Mala Rijeka. Kruna brane je na 940 m n.m., a ukupna 
visina brane je 65 m.  
Privredno društvo „BBM” Vareš je angažovalo Rudarsko-geološko-građevinski fakultet 
Tuzla da izvrši mjerenje seizmičkih efekata koji se javljaju usljed masovnog miniranja 
na eksploatacionim poljima površinskog kopa Stijene i površinskog kopa Kota. 
Mjerenje je izvedeno pomoću najsavremenijeg seizmografa u našoj zemlji. Provedenim 
ispitivanjima utvrđeno je da registrovane brzine prostiranja talasa ne prelaze zakonom 
dozvoljenu granicu.       
Komunalno preduzeće općine Vareš kontinuirano vrši zatrpavanje gradske deponije 
smeća jalovinskim materijalom sa površinskog kopa spilita i krečnjaka Kota.  
Adriatic Metals se obavezao da će voditi Projekat u skladu sa međunarodno priznatim 
industrijskim okolišnim standardima, poput onih koje je razvila Svjetska banka i 
EBRD. Na području bivšeg postrojenja za preradu rude na Veovači izgrađen je novi 
pogon za namjene prerade. Pogon je ograđen posebnim materijalom koji će doprinijeti 
smanjenju buke i prašine tokom radova. Tehnologija prerade koja će se koristiti 
uključuje mokro drobljenje i mljevenje  rude u fini prah, nakon čega će uslijediti 

odvajanje metalnih koncentrata i barita od rude, serijama flotacijskih ćelija. Svaki 
materijal koji ne bude prerađen u metalni koncentrat ili barit se smatra jalovinom ili 
neiskoristivim dijelom rude. Planirano je zatrpavanje podzemnih eksploatisanih 
prostorija jalovinom nastalom u toku prerade. Tokom faze podzemne eksploatacije, 
jalovina će biti odložena na pripremljeni depo (odlagalište) Rupice. 
Akumulacija/jalovište Veovača I u prošlosti je bila izgrađena kao taložno jezero u koje 
se odlagala jalovina zaostala nakon flotacije ruda olova, cinka i barita. Svrha ove 
lokacije će također biti finalno odlagalište jalovine iz procesa flotacije novog rudnika 
olova, cinka i barita.  
 

ZAKLJUČAK 

 

Na području općine Vareš nalaze se značajna ležišta i pojave mineralnih sirovina 
(željezo, olovo, cink, mangan, bakar, antimon, barit, kvarcni pješčar) u trijaskoj 
formaciji, kao i u jursko vulkanogeno-sedimentnoj formaciji i ultrabazičnim stijenama 
(hromit i magnezit). Značajne su i pojave tehničko-građevinskog kamena i 
arhitektonsko-građevinskog kamena (spilit, krečnjak i amfibolit) te mineralnih izvora.  
Istraživano područje je potencijalno za eksploataciju tehničkog kamena, izuzev dijelova 
koji su izgrađeni od jurske-vulkanogeno-sedimentne formacije, flišnih tvorevina titon-
donje krede i klastičnih-karbonatnih stijena ladinskog kata.                                                                      
Dosadašnji rezultati istraživanja ukazuju da su na nekim ležištima provedena 
istraživanja i bušenja po odobrenju za istraživanje i da se eksploatiraju. Manji broj je 
geološki neistražen i ekonomski nevalorizovan. Spiliti, krečnjaci i amfiboliti su detaljno 
istraženi i ekonomski valorizovani.  
Polimetalično ležište olova, cinka i barita u Borovici je geološki istraženo i vode se 
neke aktivnosti na pokretanju eksploatacije.  
Novija geološka istraživanja kompleksnih ležišta olova, cinka i barita na ležištu Rupice 
i Veovača su intenzivirana od 2017. godine. Završena je projektna dokumentacija i 
investitori obavljaju pripremne radove za eksploataciju u ležištu Rupice što će dovesti 
do velikih promjena u privrednom razvoju općine Vareš. To bi donijelo nove 
mogućnosti zapošljavanja – direktnog i indirektnog, ekonomski razvoj i korist za širu 
zajednicu.  
Rudnik željezne rude je prestao sa eksploatacijom rudišta još prije rata, a na tim 
devastiranim prostorima zatečeni su infrastruktura, objekti i oprema koji će, ako se 
zaštite od daljnjeg propadanja te dogradnjom i adaptacijom osposobe za privređivanje u 
oblasti turizma, predstavljati jako vrijedan privredni resurs.  

SUMMARY 

 

The Vareš municipality is home to significant deposits and occurrences of mineral raw 
materials, including iron, lead, zinc, manganese, copper, antimony, barite, and quartz 
sandstone. These resources are located within the Triassic formations, Jurassic volcano-
sedimentary formations, and ultrabasic rocks (containing chromite and magnesite). 
There are also notable occurrences of construction-grade and architectural stone (such 
as spilite, limestone, and amphibolite), as well as mineral springs. 
The explored area shows considerable potential for the exploitation of technical stone, 
except in parts composed of Jurassic volcano-sedimentary formations, flysch 
formations of the Tithonian–Lower Cretaceous, and clastic-carbonate rocks of Ladinian 
age. 
Research conducted so far indicates that certain deposits have been explored and drilled 
under official exploration permits and are currently being exploited. A smaller number 
remain geologically unexplored and economically unassessed. Spilites, limestones, and 
amphibolites have been thoroughly investigated and economically evaluated. 
The polymetallic deposit of lead, zinc, and barite in Borovica has been geologically 
explored, and certain activities are underway aimed at initiating exploitation. 
Since 2017, new geological exploration activities have intensified at the complex 
polymetallic deposits of lead, zinc, and barite located in the Rupice and Veovača areas. 
Project documentation has been completed, and investors are carrying out preparatory 
work for exploitation at the Rupice site. This development is expected to bring major 
changes to the economic landscape of the Vareš municipality, creating new 
opportunities for both direct and indirect employment, stimulating economic growth, 
and benefiting the wider community. 
The iron ore mine ceased operations before the war. However, on the now-devastated 
mining sites, remaining infrastructure, buildings, and equipment can, if preserved from 
further deterioration and adapted for new purposes, be redeveloped and utilized in the 
tourism sector, thus representing a valuable economic asset. 

Sažetak 

Geodiverzitet obuhvata sve geološke, geomorfološke, hidrološke i pedološke pojave i procese. 
Geodiverzitet se definira još i kao raznolikost nežive prirode, a čini je raznolikost tla, stijena, 
minerala, fosila, reljefnih oblika, podzemnih objekata i struktura te prirodnih pojava i procesa 
koji su uticali i utiču na njihov nastanak i evoluciju kroz vrijeme. Navedeni elementi 
geodiverziteta imaju naučnu, obrazovnu, ekološku, estetsku, kulturnu i ekonomsku vrijednost, te 
ih je u tom smislu potrebno identificirati i očuvati, što se najčešće realizira formalnim oblicima 
zaštite – uspostavom zaštićenih prirodnih područja. Cilj istraživanja jeste prepoznati osnovne 
elemente geodiverziteta u zaštićenom pejzažu (ZP) Bijambare te ih kartografski vizualizirati i 
interpretirati prostorni razmještaj istih u skladu sa uspostavljenim zonama zaštite i turističkim 
razvojem istraživanog područja. Identifikacija geodiverziteta zasnovana je na kabinetskom radu 
(prikupljanju i analizi literaturnih i kartografskih izvora podataka) i terenskim istraživanjima 
(validacija i dopuna kabinetskih istraživanja). Kartografska vizualizacija geodiverziteta izvršena 
je primjenom savremenih geoinformacionih tehnologija. U prvoj fazi rada kartografski su 
vizualizirani pojedinačni elementi geodiverziteta. U drugoj fazi rada, primjenom prostorne 
matrice jediničnih površina 1x1 km izvršeno je objedinjavanje pojedinačnih elemenata (analiza 
prisutnosti ili odsutnosti pojedinih elemenata unutar svake jedinične površine), te primjenom 
interpolacijskih alata, kreiranje karte geodiverziteta. Na osnovi provedenih istraživanja može se 
konstatovati da se područje ZP Bijambare ističe značajnim stepenom geodiverziteta na relativno 
malom prostornom obuhvatu, što je bio i osnovni indikacioni faktor za uspostavu ovoga 
zaštićenog prirodnog područja. 
Ključne riječi: ZP Bijambare, geodiverzitet, GIS, zaštićena područja, identifikacija, 
geovizualizacija. 
 

 

1Vanredni profesor, Univerzitet u Sarajevu, Prirodno-matematički fakultet, Odsjek za geografiju, 
Sarajevo, Bosna i Hercegovina, edinhrelja@pmf.unsa.ba 
2Redovni profesor, Univerzitet u Sarajevu, Prirodno-matematički fakultet, Odsjek za geografiju, 
Sarajevo, Bosna i Hercegovina, nusret.dreskovic@pmf.unsa.ba 
3Magistra, asistentica, Univerzitet u Sarajevu, Prirodno-matematički fakultet, Odsjek za 
geografiju, Sarajevo, Bosna i Hercegovina, muniba.osmanovic@pmf.unsa.ba 

mailto:edinhrelja@pmf.unsa.ba
mailto:nusret.dreskovic@pmf.unsa.ba
mailto:muniba.osmanovic@pmf.unsa.ba


Zbornik radova Šestog kongresa geografa Bosne i Hercegovine 

 

141 
 

GEODIVERSITY IN THE BIJAMBARE PROTECTED LANDSCAPE - 

SPATIAL IDENTIFICATION AND GEOVISUALIZATION 

 
Abstract 

Geodiversity encompasses all geological, geomorphological, hydrological, and pedological 
phenomena and processes. It is also defined as the diversity of the abiotic environment, 
including the diversity of soils, rocks, minerals, fossils, landforms, underground objects and 
structures, as well as natural phenomena and processes that have influenced and continue to 
influence their formation and evolution over time. These elements of geodiversity have 
scientific, educational, ecological, aesthetic, cultural, and economic value, and thus need to be 
identified and preserved, typically through formal protection measures – by establishing 
protected natural areas. The goal of the research is to identify the basic elements of geodiversity 
in the Bijambare Protected Landscape (PL) and to cartographically visualize and interpret their 
spatial distribution in accordance with the established protection zones and tourist development 
of the studied area. The identification of geodiversity is based on desk research (gathering and 
analyzing literature and cartographic data sources) and field surveys (validation and 
supplementation of desk research). The cartographic visualization of geodiversity was carried 
out using modern geoinformation technologies. In the first phase, individual elements of 
geodiversity were cartographically visualized. In the second phase, by applying a spatial matrix 
of unit areas of 1x1 km, individual elements were aggregated (analysis of the presence or 
absence of specific elements within each unit area), and using interpolation tools, a geodiversity 
map was created. Based on the research conducted, it can be stated that the Bijambare PL stands 
out for its significant degree of geodiversity within a relatively small spatial extent, which was 
the primary indicative factor for establishing this protected natural area. 
Keywords: Bijambare Protected Landscape, geodiversity, GIS, protected areas, identification, 
geovisualisation. 
 

UVOD 

 
Zaštita prirode zasniva se na očuvanju i unapređenju prirodnih resursa, te se u tom 
smislu, kao najbolji način njene zaštite, širom svijeta uspostavljaju zaštićena prirodna 
područja. Ova područja predstavljaju ključne zone u očuvanju geodiverziteta i 
biodiverziteta. Vrijednost geodiverziteta i biodiverziteta ne ogleda se samo kroz 
njegovu ekonomsku vrijednost već i kroz usluge ekosistema  koje su od esencijalne 
važnosti za opstanak života na planeti. Zaštita prirodnih resursa u sve većoj mjeri 
uključuje i priznavanje važnosti abiotičkih faktora, odnosno geoloških i geomorfoloških 
oblika,klimatskih i hidrografskih karakteristika koji čine osnovu (stanište) za nastanak i 
funkcionisanje bioloških sistema. U literaturi se najčešće koristi definicija zaštićenih 
prirodnih područja koju je dala Međunarodna unija za zaštitu prirode (International 
Union for Conservation of Nature – IUCN). Prema njoj, zaštićeno prirodno područje je 
jasno definisan geografski prostor, priznat sa svrhom, posvećen zaštiti, izdvojen kroz 
pravne ili druge učinkovite načine, kako bi se postiglo dugoročno očuvanje prirode sa 

pripadajućim uslugama ekosistema koje ono osigurava, uključujući i kulturne 
vrijednosti koje takvi prostori nose (Hrelja, 2022). 
Posljednjih decenija, pored uspostave zaštićenih prirodnih područja, koncept zaštite 
geodiverziteta uspješno se provodi u mnogim zemljama, posebno u oblasti zaštite 
abiotičkih vrijednosti, kao što su geološke i geomorfološke karakteristike pejzaža 
(Gray, 2008; Reynard i dr., 2009). Prema nekim autorima geodiverzitet se odnosi na 
raznovrsnost geoloških i geomorfoloških elemenata, uključujući stijene, minerale, 
fosile, oblike terena, kao i procese koji oblikuju pejzaž i povezuju ga sa biološkim 
procesima. Iako je koncept geodiverziteta relativno nov, on je već dobro razvijen i 
ključan za razumijevanje ukupne prirodne baštine specifičnih regija, pa čak i cijele 
planete Zemlje (Scott i dr., 2007). Razumijevanje koncepta zaštite geodiverziteta, u 
naučno-istraživačkom diskursu, je veoma važno kako bi postavili temelji za dalja 
istraživanja u mnogim naučnim disciplinama (posebno u kontekstu valorizacije, 
planiranja, upravljanja i zaštite). Izvan naučnog diskursa sa konceptima geodiverziteta 
treba biti upoznata i šira posebno u cilju proširivanja svojih saznanja o okolišu, 
uzročno-posljedičnim vezama i odnosima u istom, te shvatanju i prepoznavanju 
vrijednosti geokomponentnih dijelova geodiverziteta te aktivnom učešću u njihovoj 
zaštiti i očuvanju. 
Iako su deskriptivne metode proučavanja geodiverziteta važne za geokonzervaciju, 
mnogo su značajnije one koje omogućavaju numerički (kvantifikacija prostornih 
pokazatelja) izraz geodiverziteta. Kvantifikacija geodiverziteta omogućava precizno 
određivanje njegovih vrijednosti i specifičnih karakteristika, što je ključno za njegovu 
zaštitu i održivo korištenje. Studije koje pristupaju evaluaciji stepena geodiverziteta od 
ključnog su značaja jer omogućavaju identifikaciju područja koja su bogata ili manje 
bogata u smislu geodiverziteta, kao i identifikaciju njegovih komponentnih dijelova koji 
zahtijevaju posebnu zaštitu. Uz to, ovakve studije doprinose razvoju koncepta 
održivosti, omogućavajući korištenje geodiverziteta u naučne, obrazovne i rekreativno-
turističke svrhe, dok istovremeno omogućavaju procjenu potencijalne štete koja može 
nastati na određenim elementima (Ruban, 2010). 
Zaštićena prirodna područja, zahvaljujući širokom spektru biotičkih i abiotičkih 
komponenti, predstavljaju značajan resurs Bosne i Hercegovine. Prostorni elementi, 
zajedno s njihovim međusobnim vezama i odnosima, čine osnovu funkcionisanja 
cjelokupnog geosistema, te u tom kontekstu ih je neophodno zaštititi i očuvati za 
buduće naraštaje. Geološki i geomorfološki fenomeni, kao što su pećine, izvori, rijeke, 
planinske mase i drugi prirodni oblici, čine značajan dio prirodnog naslijeđa, koje ne 
samo da ima važno geoekološko značenje, već i veliku kulturno-historijsku, naučnu i 
edukativnu vrijednost. Nažalost, koncept zaštite prirodnih resursa na nivou Bosne i 
Hercegovine još uvijek je na nezadovoljavajućem nivou, posebno uzme li se u obzir 
broj i površina zaštićenih prirodnih područja u zemljama u regiji sa kojima smo 
donedavno dijelili isti teritorijalni okvir. Također, Bosna i Hercegovina još uvijek nema 
uspostavljen zakonodavni okvir za zaštitu geodiverziteta (kao što to imaju neke zemlje 

u regiji), te je jedini način identifikacije i zaštite specifičnih geoloških, geomorfoloških, 
hidroloških i pedoloških formi i oblika kroz uspostavu zaštićenih prirodnih područja. S 
obzirom na navedeno, potrebna je ozbiljna edukacija šire javnosti u cilju podizanja 
svijesti šire javnosti o ovoj veoma važnoj temi - primjene savremenih naučno-
istraživačkih metoda u istraživanju, planiranju i upravljanju geodiverziteta, uključujući i 
razvoj zakonodavnih okvira koji bi omogućili zaštitu ovih važnih prirodnih resursa. 
Iz navedenih razloga, cilj ovog rada je, u njegovom najširem kontekstu, pokazati da je 
geodiverzitet moguće kvantificirati uz primjenu kvantitativnog pristupa, podržanog 
alatima geografskog informacionog sistema (GIS), čime bi se stvorile osnove za 
njegovu zaštitu i dugoročno očuvanje. Ovaj rad također teži ka razvoju metodologije 
koja bi omogućila prepoznavanje i vrednovanje geodiverziteta na nivou cijele zemlje, 
sa naglaskom na specifične oblasti koje zaslužuju posebnu zaštitu i očuvanje, čime bi se 
unaprijedilo trenutno stanje primjene principa održivog razvoja u oblasti zaštite 
prirodnih resursa, uključujući i geodiverzitet. 
 

TEORETSKA OSNOVA ISTRAŽIVANJA 

 
Geodiverzitet u zaštićenim prirodnim područjima 

Geodiverzitet se u stručnoj literaturi najčešće definiše kao skup geoloških, 
geomorfoloških, pedoloških i hidroloških karakteristika određenog prostora (Gray, 
2013). Neka područja se odlikuju izuzetnom raznovrsnošću minerala, stijena, fosila, ali 
i specifičnim oblicima terena i fizičkim procesima koji su oblikovali ove karakteristike. 
Kao pojam, geodiverzitet prvi put se pojavljuje 1993. godine, neposredno nakon što je u 
Rio de Janeiru 1992. godine usvojena Konvencija o biološkoj raznolikosti (Brilha i dr., 
2018). Kako je pojam biodiverziteta postao općeprihvaćen, bilo je potrebno definiranje 
pojam geodiverziteta (abiotičkog faktora koji utiče na biodiverzitet) (Sharples, 1993), 
budući da su geonaučnici širom svijeta prepoznali značaj proučavanja raznolike 
abiotičke dimenzije našeg planeta. Godinu dana kasnije, posebno među fizičkim 
geografima, geodiverzitet je postao ustaljeni termin, a danas je međunarodno prihvaćen 
i integriran u pravne dokumente velikog broja zemalja svijeta. Međunarodna unija za 
očuvanje prirode (IUCN), iako prvenstveno fokusirana na zaštitu biodiverziteta, 
osnovala je 2013. godine Specijaliziranu grupu za geodiverzitet. Ova grupa ima zadatak 
da pruža stručnu i specijalističku podršku u vezi sa svim aspektima geodiverziteta, 
posebno u kontekstu upravljanja zaštićenim prirodnim područjima (IUCN, 2013). 
Geodiverzitet je u tijesnoj vezi sa biodiverzitetom jer podržava raznovsnost staništa na 
velikim vremenskim i prostornim skalama. Kao primjeri ove uzajamno-posljedične 
veze mogu se izdvojiti centri vaskularnih biljaka čije se rasprostranjenje poklapa sa 
planinskim područjima u vlažnim tropskim i suptropskim regijama koje se odlikuju 
visokim stepenom geodiverziteta. Na regionalnom i lokalnom nivou heterogenost 
staništa proizilazi iz fizičkih karakteristika prostora, karakteristika tla, te 
geomorfoloških oblika i procesa (Crofts,2022). U mnogim okruženjima, složeni i 

dinamični procesi podržavaju visoku raznovrsnost vrsta (npr. visokoplaninski tresetni 
sistemi). 
Geodiverzitet je polazna tačka sveukupne prirodne raznolikosti fizičkog pejzaža. Visok 
stepen geodiverziteta u pojedinim područjima najčešće je ugrožen ali vrlo često i 
podcijenjen (Kiernan, 2010), posebno u legislativnim okvirima zaštite prirode (Milton, 
2002). Nakon brojnih upozorenja na klimatske promjene, međunarodna naučna 
zajednica je počela da vrši identifikaciju područja sa visokim stepenom geodiverziteta, 
na bazi izdvajanja „geolokacija“ ili bilo kojeg drugog mjesta koje predstavlja raritet sa 
aspekta geoloških i geomorfoloških ili drugih fizičkogeografskih odlika prostora. 
Nekoliko autora (Pellitero, 2011; Gray, 2013; Crofts, 2022) se slažu da je neophodno u 
obzir uzeti vrijednosti i relevantnost geodiverziteta i geobaštine kao prirodnih 
elemenata i uspostaviti bliske veze između geodiverzitetnih i biodiverzitetnih 
karakteristika (Gordon i dr., 2022) kako bi se efikasno upravljalo zaštićenim prirodnim 
područjima. Mnoga zaštićena područja širom svijeta su uspostavljena upravo zbog 
svojih geodiverzitetnih vrijednosti uključujući prvi nacionalni park u svijetu: 
Yellowstone u SAD-u. Zaštićena područja igraju ključnu ulogu u unaprijeđenju 
obrazovanja i podizanju svijesti o geodiverzitetu, a geodiverzitet sa druge strane služi 
kao fundament za razvoj šire etike očuvanja prirode (Gordon i dr., 2021). Da bi se 
očuvale vrijednosti geodiverziteta neophodan je pravno-legislativni režim zaštite, što se 
najbolje postiže uspostavom i proglašenjem zaštićenih područja na nacionalnom nivou 
(Carcavilla i dr., 2009).   
Međutim, vrijednosti geodiverziteta su još uvijek slabo prepoznate na strateškom i 
političkom nivou, kao i unutar šire zajednice (Crofts, 2014), a posljedično tome 
geodiverzitet nije dobro integrisan u programe interpretacije i obrazovanja stručnog 
osoblja zaštićenih prirodnih područja (Gordon i dr., 2021). Drugim riječima, veliki broj 
ljudi iz šire zajednice nije upoznat sa geologijom i geomorfologijom (Stewart i Gill, 
2017), a jezik kojim se koriste stručnjaci nije lahko razumljiv osobama koji su dio 
sistemskog očuvanja prirode (Crofts, 2015). Do sada pojam biodiverziteta je bio dosta 
više prihvaćen u kontekstu očuvanja sa veoma čvrstom osnovom u biološkim i 
ekološkim naukama, dok sa druge strane, geodiverzitet nije općeprihvaćen pojam (često 
zbog nerazumijevanja) u kontekstu očuvanja na svim nivoima planiranja i upravljanja 
(Gordon i dr., 2021). 
Geodiverzitet u zaštićenim područjima predstavljen je u različitim razmjerama, od 
malih pojedinačnih geoloških oblika do cijelih planinskih lanaca ili riječnih slivova. 
Mnoge zemlje u svijetu, usvojile su vlastite sisteme za procjenu lokaliteta od geološkog 
i geomorfološkog značaja na osnovu čitavog niza kriterija (Wimbledon i Smith-Meyer, 
2012). 
 
Vrijednosti geodiverziteta i njegova kvantifikacija  

Komponentni dijelovi geodiverziteta imaju objedinjuju različite vrijednosti koje 
obuhvataju intrinzičnu, kulturnu, estetsku, ekonomsku, funkcionalnu, naučnu i 

obrazovnu vrijednost. Intrinzična vrijednost podrazumijeva da neki od elemenata 
geodiverziteta ima vrijednost sam po sebi, bez obzira na vrijednost njihovu ekonomsku 
vrijednost. Etičke i filozofske dimenzije odnosa između društva i prirode oblikuju 
uvjerenje da stvari uglavnom imaju vrijednost jer su korisne čovjeku (Nieto, 2023). 
Kulturna vrijednost abiotskog dijela okoliša proizlazi iz njegovog šireg društvenog 
značaja ili uloge unutar zajednice. Kulturna vrijednost može se manifestirati kroz 
različite varijante, kao što su folklorna vrijednost, historijska vrijednost, duhovna 
vrijednost i osjećaj ovisnosti o prirodi. Kulturna vrijednost geodiverziteta često se 
povezuje sa geomitologijom, pri čemu su se određeni prirodni procesi i pojave u 
prošlosti povezivali sa određenim nadnaravnim silama.  Obrazovna vrijednost 
geodiverziteta podrazumijeva da isti služi kao podloga za edukaciju i dijeljenje znanja o 
sastavu i porijeklu sastavnih elemenata geodiverziteta s lokalnim stanovništvom i 
posjetiteljima. Na ovaj način se doprinosi podizanju nivoa svijesti stanovništva o ulozi i 
značaju geodiverziteta u funkcionisanju geosistema, što je krajnji cilj za njegovo 
održivo korištenje i zaštitu. 
Estetska vrijednost geodiverziteta neposredno je povezana s vizuelnom percepcijom 
posjetitelja koja proizlazi iz fizičkog okruženja područja. U zavisnosti od estetske 
vrijednosti elemenata georaznolikosti ovisi i mogućnost razvoja određenih rekreativnih 
aktivnosti u prirodi, kao što je geoturizam, fotosafari i sl. Estetska vrijednost često ima i 
ekonomske implikacije, jer mnogi geološki materijali predstavljaju ključne resurse za 
socio-ekonomski razvoj regije, zemlje ili kontinenta (prodaja ukrasnih elemenata 
geodiverziteta). Ekonomska vrijednost geodiverziteta povezana je sa posmatranjem 
elemenata geodiverziteta kao ekonomskog resursa sa aspekta njegove eksploatacije, 
npr. geološki materijal kao resursa, kao što su fosilna goriva, mineralni resursi, 
industrijski, metalni i plemeniti minerali, te građevinski materijali. Ova vrijednost 
također obuhvata fosile, tla i krajolike, jer navedeni geološki elementi mogu donijeti 
ekonomsku dobit mjestu na kojem se nalaze, npr. mogu se valorizirati kao prirodni 
resursi u turizmu. 
Funkcionalna vrijednost geodiverziteta temelji se na njegovoj ulozi u geosistemu, jer 
tlo, sedimenti, stijene i minerali igraju ključnu ulogu u podršci fizičkih i ekoloških 
procesa geosistema. Funkcionalna vrijednost može se podijeliti u dvije kategorije: ona 
može biti utilitarna, u kojoj se elementi smatraju korisnim za ljudsku društvenu 
aktivnost, ili suštinska, kada se elementima pripisuje osnovna uloga u održavanju 
ekoloških sistema Zemlje (Gray, 2004). 
Mnogobrojni naučnici prepoznali su značaj kvantifikacije i vrednovanja geodiverziteta 
(Gray, 2004; Reynard i Panizza, 2005; Pereira i dr., 2013), ali u malom broju studija 
razrađen je metodološki aspekt navedenog procesa. Procjena i kartiranje geodiverziteta 
sprovedeni su u različite svrhe, te su pristupi i metode vizualizacije raznoliki (Soms, 
2017). Prema istraživanjima Serranoi Ruiz-Flaño (2007), Pellitero i dr., (2011), Melelli 
(2014) i Martinez-Graña (2015), najčešći primjer primjene kvantitativnog kartiranja 
geodiverziteta odnosi se na efikasno upravljanje i planiranje očuvanja zaštićenih 

područja. Istovremeno, kvantifikacija geodiverziteta može se koristiti kao dodatni alat 
za identifikaciju područja sa visokim vrijednostima abiotičkih elemenata prirode, čime 
se poboljšavaju aktivnosti usmjerene na očuvanje specifičnih elemenata geodiverziteta. 
U nekim studijama koje se odnose na kvantifikaciju geodiverziteta i njegovu 
valorizaciju definiran je indeks geodiverziteta na bazi geoloških i geomorfoloških 
karakteristike specifičnih regija prema geomorfološkim jedinicama (Serrano i Ruiz-
Flaño, 2007). Drugi numerički pristupi oslanjaju se na korištenje morfometrijskih, 
klimatskih, hidroloških, pedoloških i geoloških klasifikacija za izračunavanje indeksa 
geodiverziteta (Nieto, 2023), a predloženo je i korištenje parametara kao što su 
raznovrsnost, učestalost i raspodjela specifičnih geoloških i geomorfoloških obilježja 
(Carcavilla i dr., 2009). S obzirom na to da se procjena geodiverziteta temelji na 
navedenim elementima (geološkim, geomorfološkim,  hidrološkim i pedološkim)  
definiran je i pojam „geodiverzitetske vruće tačke“ (geodiversity hot-spot). Ovakav 
pojam definira se  kao geografsko područje koje sadrži visok stepen geodiverziteta 
(najveća prostorna koncentracija prethodno navenih elemenata), a podložan je 
negativnim antropogenim pritiscima (Bétard-u i Peulvast, 2019). 
Metode koje se kategoriziraju kao kvantitativne temelje se na shvatanju indeksa 
geodiverziteta kao mjere intenziteta određenih geoloških obilježja ili skupa 
geomorfoloških elemenata koji su specifikum prirodnog ambijenta (Najwer i dr., 2018). 
Od strane nekoliko autora razvijena je metodologija izračunavanja indeksa 
geodiverziteta pomoću geografskog informacionog sistema (GIS) i to na način da se 
vrši preklapanje nekoliko slojeva/oleata (de Paula Silva i dr., 2021). Indeks 
geodiverziteta predstavlja rezultat zbroja nekoliko parcijalnih indeksa: litološki, 
geomorfološki, pedološki indeks i indeks vodnih resursa (Pereire i dr., 2013., Araujo i 
dr., 2018). Važna karakteristika ove metodologije je da se dobijaju različite tematske 
karte parcijalnih indeksa geodiverziteta, uključujući geološki, geomorfološki, hidrološki 
i pedološki indeks, koji omogućava da se geovizualizira ukupni geodiverzitet 
analiziranog teritorija. 
 
MATERIJALI I METODE ISTRAŽIVANJA 

 

U svrhu realizacije postavljenih ciljeva koji proizilaze iz naslova istraživanja definirani 
su zadaci rada. Osnovni zadaci odnosili su se na identifikaciju i geovizualizaciju 
geodiverziteta u zaštićenom prirodnom području Bijambare. U cilju realizacije 
postavljenih zadataka korišteno je niz općih i posebnih metoda i metodoloških 
postupaka. Pored prikupljanja podataka o geodiverzitetu kabinetskim radom 
istraživanja (iz dostupne literature i kartografskih izvora podataka) rezultati ovog 
istraživanja temelje se na podacima prikupljenim tokom terenskih istraživanja i 
primjeni GIS alata za analizu i vizualizaciju podataka. Procjena geodiverziteta 
provedena je na području zaštićenog pejzaža Bijambare, koje se nalazi u sjevernom 
dijelu Kantona Sarajevo, unutar općine Ilijaš. Ovaj prostor obuhvata površinu od 497 ha 

i prema IUCN klasifikaciji spada u V kategoriju zaštite. Odabir ZP Bijambare zasnovan 
je njegovom visokom raznolikošću geoloških, geomorfoloških, hidroloških, pedoloških 
i biodiverzitetskih karakteristika, koje su locirane unutar relativno male površine. 
Za izradu karte ukupnog geodiverziteta primijenjena je standardna metoda koja se 
temelji na izračunu indeksa geodiverziteta (GI). Ovaj indeks omogućava prikaz 
geografske raspodjele geodiverziteta na određenom području. Među prvim radovima 
radovi koji su koristili GI kao indikator geodiverziteta objavljeni su 2007. godine od 
strane Serrana i Ruiza-Flaño, a kasnije su ih nadopunili i drugi istraživači (Dos Santos i 
dr., 2020). Izračun GI na bazi prethodno spomenutih fizičkogeografskih karakteristika 
terena i vizualizaciju dobivenih podataka vrše se upotrebom GIS alata i tehnika što 
omogućava precizno definiranje indeksa u numeričkom obliku (Melelli i Floris, 2011), 
kao i u kartografskom formatu. Za obradu podataka, analizu i geovizualizaciju GI 
vrijednosti, korišten je softverski paket ESRI ArcGIS 10.6, zajedno s ekstenzijama 
Spatial Analyst. 
 
Podaci o geološkoj podlozi, geomorfološkim karakteristikama, hidrološkim obilježjima 
i pedološkom supstratu prikupljeni su tokom kabinetskih i terenskih istraživanja, a 
zatim digitalizirani uz pomoć ArcGIS alata. Primjenom prostorne matrice jediničnih 
površina 100x100 m izvršeno je objedinjavanje pojedinačnih elemenata (analiza 
prisutnosti ili odsutnosti pojedinih elemenata unutar svake definirane jedinične 
površine). Svaki tematski sloj u vektorskom formatu pretvoren je u format rastera sa 
odgovarajućom prostornom rezolucijom. Podaci o morfometrijskim karakteristikama 
terena izračunati su korištenjem Digitalnog Modela Elevacije terena (DEM), te 
analizom nagiba terena i vertikalne raščlanjenosti. Nakon toga, geografska varijabilnost 
svakog pojedinog elementa izračunata je primjenom funkcije ponderiranja (u zavisnosti 
od značaja svakog od navedenih elemenata geodiverziteta) u ArcGIS-u. Podaci o 
geološkim, geomorfološkim (pećine, jame, vrtače), hidrološkim (izvori, vrela, tokovi) i 
pedološkim (tresetišta) elementima za procjenu GI prikupljeni su tokom terenskih 
istraživanja u oktobru 2023. i maju 2024. godine. Njihova pozicija zabilježena je 
pomoću GPS aplikacije GeoTag, a podaci su integrirani u ArcGIS-u i pretvoreni u 
tematske slojeve. Podaci prikupljani na terenu su služili kao dopuna podacima o 
geološkim, geomorfološkim, hidrološkim i pedološkim elementima prikupljenim iz 
literaturnih izvora podataka i sa topografskih i tematskih karata. Nakon toga, izračunat 
je indeks geodiverziteta primjenom formule u postupku prostorne analize, preklapanjem 
svih skupova podataka i izvođenjem matematičkih operacija pomoću alata raster 
kalkulatora u ArcGIS-u. Atributivni podaci i propratne karte o prostornoj varijabilnosti 
indeksa geodiverziteta se reklasificiraju u klase na bazi čega se identificiraju područja s 
niskim, srednjim i visokim geodiverzitetom. Karta geodiverziteta komparirana je sa tri 
već uspostavljene zone (nukleus, pufer i tranzicijska zona), uspostavljene kroz Plana 
upravljanja ZP Bijambare. Ovaj postupak omogućio je procjenu usklađenosti 

uspostavljene zonacije unutar ovog zaštićenog područja u odnosu na stvarnu situaciju i 
lokalitete sa visokim, odnosno niskim stepenom geodiverziteta. 
 
REZULTATI I DISKUSIJA 

 
Zaštićeni pejzaž Bijambare nalazi se na području općine Ilijaš, između planina Zvijezde 
na sjeveru i sjeveroistoku, Ozrena na jugu i jugoistoku i Čemerske planine na zapadu i 
jugozapadu. Zaštićeno područje zauzima prostorni obuhvat izmedu sela Nišići i 
Krivajevići, na sjeveroistočnom dijelu Crnoriječke visoravni. Na relativno malom 
prostornom obuhvatu zastupljeni su svi elementi (geološki, geomorfološki, hidrološki i 
pedološki) geodiverziteta. 
Geološki sastav i geotektonski sklop šireg regiona Zaštićenog pejzaža Bijambare nastao 
je kao rezultat vrlo složenih endodinamskih i egzogenih procesa kroz dugu geološku 
historiju ovoga prostora pri čemu su se obrazovale raznovrsne geološke formacije. 
Osim specifičnih geoloških formacija, navedeni fizičkogeografski procesi su rezultirali 
i visokim stepenom petrografsko-minerološke raznovrsnosti, ali i pedološke 
pokrovnosti koja je nastala raspadanjem matičnog supstrata. 
U geotektonskom pogledu ovaj prostor pripada oblasti središnjih 
bosanskohercegovačkih Dinarida. Područje Bijambara u geološkom pogledu, 
sastavljeno je od verfenskih škriljaca donjeg trijasa, jurskih lapora i pješčenjaka, te 
trijaskih krečnjaka i aluvijalnih nanosa (OGK Vareš). Raznolikost reljefa je posljedica 
različitog petrografskog sastava ovih stijena. U škriljcima, laporima, pješčenjacima i 
aluvijalnim nanosima koji zadržavaju vodu, razvijen je reljef blagih i zaobljenih oblika. 
Na krečnjacima se razvija reljef sa jače izraženom vertikalnom komponentom: teško je 
prohodan, a na površini je prekriven škrapama i vrtačama. Na kontaktu krečnjačkih 
naslaga sa ostalima geološkim naslagama u ovom području razvijeni su strmi tereni 
(strmi grebeni otpornijih krečnjaka), duž kojeg su mekše verfenske naslage sprane i 
odnesene kroz podzemne pukotine u krečnjacima.  
Crnorječka visoravan predstavlja unutargorsku depresiju, sa dijapazonom visina od 915 
do 1.044 m Prema načinu postanka Crnorječka visoravan je poligenetska, nastala 
kombinacijom tektonskih i posebno neotektonskih procesa sa destruktivnim egzogenim 
procesima.  

Sl. 1: Hipsometrijska karta ZP Bijambare 

 
Na njenoj površini je, u odnosu na matični stijenski supstrat, rasprostranjen fluvijalni i 
krški reljef. Fluvijalni reljef je prisutan na vodonepropusnoj rožnačko-karbonatno-
klastičnoj seriji jursko-krednog fliša. Vrlo karakteristično za područje istraživanja je i 
prisustvo velikog broja izvora kontaktnog tipa koji su slabije vodoizdašnosti i 
sezonskog karaktera. Okosnicu hidrografske mreže čini potok Bjelila sa njegove tri 
glavne pritoke sa ukupnom dužinom tokova oko 5,74 km (Drešković i dr.,  2015). 
Količina vode oscilira u ovisnosti o godišnjim pluviometrijskim režimima šireg 
zaštićenog područja. Vode površinske hidrografske mreže uglavnom završavaju u 
ponorima središnjeg i zapadnog dijela istraživanog područja.  Konkretnije, ponori i 
vode bijambarskih pećina, predstavljaju zone kojima je voda površinskog toka u 
geološkoj prošlosti (gornji pleistocen) otekla u unutrašnjost krečnjačke mase. 
Specifične geomorfološke reljefne fenomene istraživanog područja čine krški oblici: 
pećine, ponori, vrtače i škrape. Oni su uglavnom očuvani u zapadnom i 
sjeverozapadnom dijelu ovog područja, gdje je teren izgrađen od krečnjaka i podređeno, 
dolomita srednjeg trijasa. Posebno vrijedni prirodni geomorfološki fenomeni te glavni 
motiv uspostave zaštićenog područja su: Srednja ili Glavna bijambarska pećina, Gornja 
pećina, Ěuričina pećina i Donja pećina. 
Na osnovi analize osnovnih klimatskih elemenata utvrđeno je da područje zaštićenog 
područja Bijambare ima odlike umjerenokontinentalne klime sa snažnim utjecajem 

određenih varijanti planinske klime.  U nižim hipsometrijskim nivoima dominira Cf 
klimat, dok u višim hipsometrijskim nivoima dominira Df klimat. Klimatske 
karakteristike imale su značajan utjecaj na azonalni razmještaj vegetacionog pokrivača. 
Također, izražena heterogenost geološke podloge, klimatske prilike te specifičan 
vegetacijski pokrov utjecali su na  raznovrsnost pedološkog pokrivača. Ovisno o 
stepenu razvijenosti i načinu vlaženja, zemljišta na istraživanom terenu diferenciraju se 
na dva razdjela - automorfna i hidromorfna diferencirana na različite klase zemljišta.  
Posebnu vrijednost zaštićenog područja predstavlja ekosistem tresetišta (Drešković i 
dr., 2015). Ovaj tip tla karakterističan je za hladne i humidne dijelove sjeverne Evrope i 
za visokoplaninske oblasti umjerenih geografskih širina, u kojima dominiraju uvjeti 
niskih temperatura i humidne klime (visoka količina padavina i visoka vlažnost zraka). 
Formira se na jako kiselim supstratima, koji imaju malu zasićenost bazama i koji su 
siromašni hranjivim elementima. Na ovakvim tlima je razvijen vegetacioni pokrivač 
mahovine Sphagum, koji raste u uslovima kiselih i vlažnih tala koji su siromašni sa 
hranjivim materijama, iz čijih ostataka se razvija treset. Proces tresetizacije, odnosno 
proces razgradnje organske mase je započeo u deluvijalnom periodu, u periodu 
otopljenja, kada su se formirali povoljni klimatski uslovi za intenzivniji fotosintetski 
razvoj zeljaste/drvenaste vegetacije ovog područja. 
Na bazi analiziranih komponentnih elemenata geodiverziteta (geološke građe i 
endodinamskih procesa, geomorfoloških karakteristika terena, hidroloških 
karakteristika i pedološkog pokrivača) kreirane su tematske karte geodiverziteta. Za 
elemente geološkog diverziteta analizirani i vrijednovani su endodinamski procesi 
(navlačenje, rasjedanje i sl.), te geološka građa terena. Geomorfološki diverzitet 
vrednovan je po komponentama reljefa podzemnih i nadzemnih reljefnih oblika 
(planinski vrhovi, planinska sedla, planinski strmci, vrtače, ponori, pećine itd.). 
Hidrološki diverzitet definiran je na osnovu kvantifikacije hidroloških elemenata (izvori 
i tokovi). Analiza i vrednovanje pedološkog diverziteta izvršeno je na nivou 
zastupljenosti pojedinih klasa terena na istraživanom području. Nakon kvantifikacije 
zastupljenosti svakog pojedinačnog elementa geodiverziteta izvršena je interpololacija 
prostornih podataka i dobijen je tematski prikaz geodiverziteta po komponentama (slika 
2). 

Sl. 2: Komponentna analiza geodiverziteta 

 
Na bazi prostornog razmještaja komponentnih dijelova geodiverziteta i njegove 
kvantifikacije vidljivo je da na području od 100 m2 najveći broj prostornih elemenata 
(4) pripada geomorfološkom diverzitetu, a najmanji hidrološkom (0). Navedeni 
kvantitativni pokazatelji su očekivani uzme li se u obzir, s jedne strane, da je područje 
bilo zahvaćeno dinamičnim endodinamskim i egzodinamskim procesima te da ima 

raznoliko geološku strukturu i građu terena, te da, sa druge strane,  na istraživanom 
području su zastupljeni bezvodni tereni (bez površinske riječne mreže i izvora).  
Preklapanjem tematskih karata komponentne analize zaštićenog prirodnog područja i 
interpoliranjem prostornih podataka dobijen je ukupni geodiverzitet područja (Slika 3). 
 

 
Sl. 3: Geodiverzitet i zone zaštite na području ZP Bijambare 

 
Na bazi kvantifikacije pojedinačnih elemenata geodiverziteta može se konstatovati da 
se zaštićeno prirodno područje Bijambare ističe značajnom georaznolikosti. Na 
istraživanom području na svakih 100 m2 zastupljena su minimalno  2 elementa 
geodiverziteta. U okviru grida 100 metara prostorne rezolucije maksimalno je 
zastupljeno 7 različitih komponentnih dijelova geodiverziteta. Najveću vrijednost 
zaštićenog prirodnog područja predstavljaju pećine i tresetišta, što je bio i inicijalni 
faktor za njegovo izdvajanje i uspostavljanje. Na osnovu identifikacije i 
geovizualizacije geodiverziteta jasno je da zaštićeno prirodno područje ima idealne 
mogućnosti (raspoložive turističke vrijednosti) za razvoj turizma, ali da sa druge strane 



Zbornik radova Šestog kongresa geografa Bosne i Hercegovine 

 

153 
 

neki od najvrijednih elemenata geodiverziteta se nalaze u područjima/zonama (III zona) 
koje ne pružaju punu njihovu zaštitu te intenzivnijim turističkim aktivnostima mogu biti 
ugroženi. S tog aspekta, razmatranje elemenata geodiverziteta u svim budućim 
prostorno planskim aktivnostima od krucijalne je važnosti u cilju njihovog očuvanja.  
 

ZAKLJUČAK 

 

Na osnovu provedene analize može se zaključiti da zaštićeno prirodno područje 
Bijambare raspolaže sa raznolikom geološkom građom, te dinamičnim endogenim i 
egzogenim geomorsološkim procesima. Geološka građa terena i geomorfološki procesi 
(nastali pod utjecajem endogenih i egzogenih sila) utjecali su na nastanak i razvoj 
različitih reljefnih oblika (podzemnih i nadzemnih). S obzirom na morfometrijske 
karakteristike terena (nadmorsku visinu) i njegovu morfologiju (unutargorska depresija) 
područje ima specifična klimatska obilježja, koja su utjecala na vrste i prostorni 
razmještaj vegetacionog pokrivača, ali i na tipove i prostorni razmještaj pedološkog 
pokrivača. S obzirom na sve prethodno istaknuto, te provedenu identifikaciju, 
kvantifikaciju i  geovizualizaciju prostornih elemenata može se zaključiti da se 
zaštićeno prirodno područje Bijambare ističe izuzetnom vrijednosti geodiverziteta. Po 
analiziranim komponentama geodiverziteta najveći diverzitet ima reljef (max 4 
elementa reljefa), a najmanji hidrološki diverzitet (min 0 površinskih hidroloških tijela). 
Analizirano po svim komponentama geološki diverzitet ima  min 1, max 3 pojavna 
oblika,  geomorfološki diverzitet min 0, max 4 pojavna oblika, hidrološki diverzitet min 
0, max 2 pojavna oblika i pedološki diverzitet min 1, max 3 pojavna oblika na 100 m2.  
Sa aspekta ukupne vrijednosti, područja sa najvećim geodiverzitetom imaju max 7 
pojavnih oblika diverziteta, dok područja sa najmanjim geodiverzitetom imaju 2 
pojavna oblika na 100 m2. 
Najveća vrijednost geodiverziteta ističe se na prostornom obuhvatu pećina i tresetišta, 
što su bili i osnovni inicijalni faktori za uspostavljanje zaštićenog prirodnog područja.  
Geovizualizacijom geodiverziteta zaštićenog prirodnog područja Bijambare i 
kompariranjem njegovog prostornog razmještaja sa uspostavljenim zonama zaštite 
zaključuje se da jedan dio najvrijednih prostornih elemenata geodiverziteta se nalazi u 
II odnosno III zoni zaštite, što ne bi trebao biti slučaj. S tog aspekta u cilju očuvanja 
vrijednosti geodiverziteta u budućim prostorno planskim aktivnostima zaštićenog 
prirodnog područja, neophodna bi bila rezonacija (promjena prostornog obuhvata 
granica uspostavljenih zona). Na ovaj način najvredniji dijelovi zaštićenog prirodnog 
područja bili bi obuhvaćeni i nalazili bi se u njegovoj nukleusnoj zoni, što bi omogućilo 
stroži režim zaštite i njihovo dugoročno očuvanje. 

CONCLUSION 

 

Based on the conducted analysis, it can be concluded that the Bijambare Protected 
Natural Area possesses a diverse geological structure and dynamic endogenous and 
exogenous geomorphological processes. The geological composition of the terrain and 
geomorphological processes (formed under the influence of endogenous and exogenous 
forces) have contributed to the formation and development of various landforms, both 
subterranean and surface. 
Given the morphometric characteristics of the terrain (elevation) and its morphology 
(intra-mountain depression), the area has specific climatic features, which have 
influenced the types and spatial distribution of vegetation cover, as well as the types 
and spatial distribution of soil cover. 
Taking into account all of the above, and based on the identification, quantification, and 
geovisualization of spatial elements, it can be concluded that the Bijambare Protected 
Natural Area stands out for its exceptional geodiversity value. 
Among the analyzed geodiversity components, the highest diversity is observed in the 
relief (with a maximum of 4 relief elements), while the lowest is in hydrological 
diversity (with a minimum of 0 surface hydrological bodies). Analyzed by all 
components, geological diversity ranges from a minimum of 1 to a maximum of 3 
forms of occurrence; geomorphological diversity from a minimum of 0 to a maximum 
of 4 forms; hydrological diversity from a minimum of 0 to a maximum of 2 forms; and 
pedological diversity from a minimum of 1 to a maximum of 3 forms per 100 m². 
In terms of overall value, the areas with the highest geodiversity contain up to 7 
different geodiversity elements, while the areas with the lowest contain only 2 elements 
per 100 m². 
The greatest geodiversity value is found in the areas encompassing caves and peat bogs, 
which were also the key initial factors for establishing the protected natural area. 
Through geovisualization of the geodiversity of the Bijambare Protected Natural Area 
and comparison of its spatial distribution with the established protection zones, it is 
concluded that a portion of the most valuable geodiversity elements is currently located 
in the second (II) or third (III) protection zones, which should not be the case. 
From this perspective, in order to preserve the geodiversity value in future spatial 
planning activities of the protected area, rezoning (i.e., altering the spatial scope of the 
established protection zone boundaries) would be necessary. In this way, the most 
valuable parts of the protected area would be included within its core zone, enabling a 
stricter protection regime and ensuring their long-term conservation. 

Sažetak 

Prekomjerni nivoi buke predstavljaju ozbiljan problem u savremenim urbanim sredinama, sa 
značajnim posljedicama na životnu sredinu, ljudsko zdravlje i kvalitet života uopće. Ovaj rad se 
fokusira na mjerenje i prostornu vizualizaciju buke kao jednog od značajnijih urbanih 
zagađivača na prostoru mjesne zajednice Trg Oslobođenja-Centar u Sarajevu. Prostorni obuhvat 
istraživanja veže se za jedan od najvećih urbanih centara Bosne i Hercegovine. Cilj istraživanja 
je analiza, geovizualizacija i procjena uticaja buke na temelju mjerenja, kako bi se identificirale 
zone zagađenja i razvile strategije za smanjenje negativnih efekata. Metodologija obuhvata 
prikupljanje podataka pomoću mobilne aplikacije "Decibel X v9.2.8", s mjerenjima na 18 
lokaliteta u periodu od 30. marta do 5. aprila 2024. godine. Podaci su analizirani i obrađeni u 
GIS-u koristeći interpolacijske modele za kreiranje kartografskog prikaza nivoa buke. Rezultati 
ovog istraživanja ukazuju na potrebu za implementacijom ciljanih mjera za smanjenje buke, 
kako bi se poboljšala kvaliteta urbanog životnog okruženja u Sarajevu. Dalja istraživanja trebaju 
se fokusirati na dugoročno praćenje učinaka tih mjera i njihovu adaptaciju u skladu s 
intenzitetom urbanog razvoja, kako bi se efikasno odgovorilo na izazove urbanog zagađenja 
bukom u kontekstu rastućih urbanih sredina. 
Ključne riječi: buka, zaštita okoliša, geovizualizacija, GIS, interpolacija, Sarajevo. 
 
 

 

1Vanredni profesor, Univerzitet u Sarajevu, Prirodno-matematički fakultet, Odsjek za geografiju, 
Sarajevo, Bosna i Hercegovina, edinhrelja@pmf.unsa.ba 
2Viša asistentica, Univerzitet u Sarajevu, Prirodno-matematički fakultet, Odsjek za geografiju, 
Sarajevo, Bosna i Hercegovina, aidaavdic@pmf.unsa.ba 
3Studentica, Univerzitet u Sarajevu, Prirodno-matematički fakultet, Odsjek za geografiju, 
Sarajevo, Bosna i Hercegovina, ema.huseincehajic@student.pmf.unsa.ba 
4Studentica, Univerzitet u Sarajevu, Prirodno-matematički fakultet, Odsjek za geografiju, 
Sarajevo, Bosna i Hercegovina, amra.alijagic@student.pmf.unsa.ba 
5Studentica, Univerzitet u Sarajevu, Prirodno-matematički fakultet, Odsjek za geografiju, 
Sarajevo, Bosna i Hercegovina, amina.zubcevic@student.pmf.unsa.ba 



Zbornik radova Šestog kongresa geografa Bosne i Hercegovine 

 

159 
 

MEASUREMENT AND GEOVISUALIZATION OF NOISE POLLUTION 

IN URBAN AREAS: THE CASE OF THE LOCAL COMMUNITY TRG 

OSLOBOĚENJA–CENTAR SARAJEVO 
 
Abstract 
Excessive noise levels pose a serious problem in contemporary urban environments, with 
significant consequences for the environment, human health and overall quality of life. This 
study focuses on measuring and spatially visualizing noise as one of the major urban pollutants 
in the local community of Trg Oslobođenja-Centar in Sarajevo. The spatial scope of the research 
pertains to one of the largest urban centers in Bosnia and Herzegovina. The aim of the research 
is to analyze, geovisualize and assess the impact of noise based on measurements, in order to 
identify key pollution points and develop strategies to reduce negative effects. The methodology 
includes data collection using the mobile application "Decibel X v9.2.8," with measurements 
taken at 18 locations from March 30 to April 5, 2024. The data were analyzed and processed in 
GIS using interpolation models to create a cartographic representation of noise levels. The 
results of this study indicate the need for implementing targeted measures to reduce noise, in 
order to improve the quality of the urban living environment in Sarajevo. Further research 
should focus on long-term monitoring of the effects of these measures and their adaptation 
according to the intensity of urban development, to effectively address the challenges of urban 
noise pollution in the context of growing urban areas. 
Keywords: noise, environmental protection, geovisualization, GIS, interpolation, Sarajevo. 
 
UVOD 

 

Prekomjerni nivoi buke predstavljaju ozbiljan problem u savremenim urbanim 
sredinama, sa značajnim posljedicama na životnu sredinu, ljudsko zdravlje i kvalitet 
života uopće. Buka, definisana kao neželjeni ili uznemirujući zvukovi, sve više dolazi u 
fokus naučnih istraživanja zbog svog negativnog uticaja na stanovništvo i urbani 
prostor (Klančnik, 2013). Njeni izvori su brojni i raznoliki, uključujući saobraćaj, 
građevinske radove, industrijske i komercijalne aktivnosti kao i društvene događaje. 
Ubrzana urbanizacija  dodatno pogoršava ovaj problem, uzrokujući povećanje nivoa 
buke i smanjenje mogućnosti za spokojan i zdrav životni prostor (Ěurić i dr., 2018). 
Nerijetko se buka dovodi u vezi sa kvalitetom života (Seidman, Standring, 2010) i 
zdravljem ljudi (Stankov, Stepančev, 2022). Brojne naučne discipline kroz 
interdisciplinarni pristup posvećivale su pažnju buci kao predmetu istraživanja, dok 
geografija, zbog svoje sposobnosti integracije prostornih i okolišnih aspekata ima 
značajnu ulogu u njenom razumijevanju i upravljanju u urbanim sredinama. U 
geografskim istraživanjima sve više se spominje pojam soničke geografije (tzv. sonic 
geography), koja predstavlja interdisciplinarni pristup istraživanja odnosa zvuka, 
prostora i društva (Matless, 2005). Topografski faktori, struktura i funkcionalna 
organizacija grada kao i klimatski uslovi, utiču na distribuciju i percepciju buke. 
Detaljno razmatranje ovih faktora omogućava planiranje i implementaciju mjera kojima 
se može smanjiti negativan uticaj buke. Jedan od savremenih alata za ocjenu i 
vizualizaciju izloženosti stanovništva buci su strateške karte buke. Ove karte koriste 

pokazatelje poput Lden (ekvivalentan nivo buke za dan, veče i noć) i Lnight 
(ekvivalentan nivo buke za noć), pružajući značajne informacije o intenzitetu i 
distribuciji buke u gradskom prostoru (Dragčević i dr., 2008). 
Ovo istraživanje se fokusira na mjerenje i prostornu vizualizaciju buke kao jednog od 
značajnijih urbanih zagađivača na prostoru mjesne zajednice Trg Oslobođenja-Centar u 
Sarajevu. Ova mjesna zajednica unutar općine Centar, jedne od četiri općine koje čine 
Grad Sarajevo, predstavlja prostor velike koncentracije stanovništva i privrednih 
aktivnosti. S obzirom na to da se istraživanje provodi u visoko urbanizovanom 
području, analiza buke je značajna za kontekst razumijevanja urbanog zagađenja. Cilj 
istraživanja je detaljna analiza, geovizualizacija i procjena uticaja buke, s naglaskom na 
identifikaciju zona zagađenja, te prijedlog okvirnih strategija za smanjenje negativnih 
efekata na kvalitet života. Naglasak je  na geografskom pristupu, odnosno 
geovizualizaciji prostorne distribucije buke kao značajnog urbanog polutanta. 
Prikupljeni podaci analizirani su i obrađeni u GIS-u koristeći interpolacijske modele za 
kreiranje kartografskog prikaza nivoa zagađenja bukom. Rezultati ukazuju na intenzitet 
zagađenja buke u određenim zonama grada, pod detektovanim uslovima i u određenim 
dijelovima dana, što u konačnici nameće potrebu za implementacijom ciljanih mjera za 
smanjenje buke, kako bi se poboljšala kvaliteta urbanog životnog okruženja u Sarajevu. 
Dalja istraživanja trebala bi se fokusirati na dugoročno praćenje učinaka tih mjera i 
njihovu adaptaciju u skladu s intenzitetom urbanog razvoja. 
Ovim radom nastoji se ukazati na značaj interdisciplinarnog pristupa u analizi buke, 
upotreba GIS-a u detekciji izraženih zona zagađenja, pri čemu se geografska 
perspektiva koristi kao osnova za donošenje efikasnih odluka u urbanističkom 
planiranju i zaštiti životne sredine. Rezultati i preporuke proizašli iz istraživanja mogu 
poslužiti kao osnova za unapređenje postojećih politika i regulativa u oblasti 
upravljanja bukom, s ciljem stvaranja održivijih urbanih sredina. 
 
PREGLED DOSADAŠNJIH ISTRAŽIVANJA 

 

Istraživanje zagađenja bukom zauzima značajno mjesto u recentnim geografskim 
istraživanjima, posebno geoekološkim istraživanjima, često u kombinaciji s analizom 
drugih oblika zagađenja, poput svjetlosne polucije (Marušić i dr., 2023). Ova 
istraživanja primjenjuju različite metodološke pristupe i interdisciplinarne metode koje 
su svojstvene, pored geografije i urbanizmu, građevinarstvu, zdravstvenim studijama i 
psihologiji. Fokus se pritom stavlja na razumijevanje uticaja buke na zdravlje 
stanovništva, kvalitetu života, ekološki aspekt i održivost urbanih sredina. 
Jedan od čestih pristupa u istraživanjima je mjerenje nivoa zagađenja bukom na 
glavnim gradskim ulicama, s naglaskom na analizu uticaja buke na zdravlje i opšte 
blagostanje stanovnika (Sari i dr., 2014; Džambas i dr., 2021; Michalache i dr., 2023). 
Također, mnoga istraživanja su fokusirana na specifične urbane lokacije poput 
obrazovnih institucija, analizirajući uticaj buke na učenje i mentalno zdravlje učenika 

(Parajuli, 2018) ili u blizini parkova i zelenih površina, gdje su ispitivani efekti buke na 
rekreativne aktivnosti i prirodni ambijent (Rey-Gozalo i dr., 2023). U okviru određenih 
studija također su se istraživali uticaj buke na radnu učinkovitost zaposlenih i 
životinjski svijet, pokazujući koliko zagađenja bukom mogu ometati prirodne procese i 
ljudske aktivnosti (Akay i dr., 2022).Geovizualizacija buke uz upotrebu geografskih 
informacionih sistema (GIS) dobija sve veću pažnju u savremenim geoprostornim 
istraživanjima. Wawa i Mulaku (2015) i Devasia i dr. (2022) naglašavaju važnost GIS 
alata za mapiranje i analizu prostorne distribucije buke. Alesheikh i Omidvari (2010) 
primijenili su GIS za analizu i kvantifikaciju urbanog zagađenja bukom u Teheranu, 
gdje su razvili prediktivne modele buke i analizirali prostorno-vremenske varijacije u 
skladu s nacionalnim i međunarodnim standardima. Bilasco i saradnici (2017) razvili su 
metodologiju za identifikaciju i mapiranje zona osjetljivih na zagađenje bukom 
provodeći prostorne analize, dok Bocher i saradnici (2019) opisuju otvoreni alat za 
mapiranje buke koji je u skladu sa standardima Open Geospatial Consortiuma. 
Istraživanja zagađenja bukom su se provodila i u Bosni i Hercegovini, pri čemu su Ilić i 
dr. (2018) analizirali nivoe buke u urbanim sredinama, dok je Strambo (2021) istraživao 
ovu problematiku kroz prizmu socijalne jednakosti i siromaštva. Ovi radovi naglašavaju 
važnost integracije geografskih alata i softverskih rješenja u analizu i vizualizaciju 
buke, ne samo radi boljeg razumijevanja prostorne distribucije zagađenja, već i radi 
podrške u prostornom planiranju i donošenju odluka. Ukupno gledano, sve veća uloga 
geografije u detekciji i vizualizaciji zagađenja buke ukazuje na njen značaj u 
integrisanom pristupu prostornom planiranju, s ciljem stvaranja zdravijih i održivijih 
urbanih sredina. 
 
PROSTORNI OBUHVAT ISTRAŽIVANJA 

 

Mjesna zajednica Trg Oslobođenja-Centar nalazi u središnjem dijelu Sarajeva. 
Predstavlja jedno od najurbanizovanijih područja u Bosni i Hercegovini. Mali prostorni 
obuhvat ukupne površine od 0,542 km² i 3.148 stanovnika (Popis stanovništva 2013), 
ukazuje na visoku koncentraciju populacije na relativno malom prostoru. Ova mjesna 
zajednica ima izuzetno dinamičan razvojni karakter, posebno u pogledu tercijarnih  
aktivnosti i gustih urbanih struktura. Područje mjesne zajednice najvećim dijelom 
obuhvata područje (ulice i trgove) koji sa funkcionalnog aspekta imaju veliki značaj za 
lokalno stanovništvo ali čine kulturni i komercijalni centar Sarajeva. Shodno 
navedenom, značajne su dnevne fluktuacije stanovništva u ulicama koje pripadaju 
području istraživanja kao što su:  Branilaca Sarajeva, Dalmatinske, Ferhadije, 
Gimnazijske, Gajevog trga, Kaptola, Kulovića, Muhameda Kantardžića, Mula Mustafe 
Bašeskije, Obale Kulina Bana, Maršala Tita i Ćemaluše (sl. 1).  
Fizinomska i funkcionalna diverzifikacija prostora, odnosno, intenzivna urbanizacija, 
visoka gustoća stanovništva i raznovrsne ekonomske aktivnosti, ali i postojanje 
određenih parkovnih površina, čine ovu mjesnu zajednicu interesantnim prostorom za 

istraživanje zagađenja bukom. Njen centralni položaj u Sarajevu pruža relevantan 
kontekst za analizu urbanih zagađenja i mogućnosti za implementaciju održivih mjera u 
cilju poboljšanja kvaliteta života. 
 

 
Sl. 1: Raspored lokacija unutar MZ Trg Oslobođenja – Centar na kojima su se vršila 

mjerenja buke 
Izvor: Autori 

 
Također, svojim prostornim obuhvatom MZ Trg Oslobođenja predstavlja key study za 
buduća istraživanja zagađenja bukom koja se mogu realizirati na području Sarajeva, ali 
i drugih gradova u Bosni i Hercegovini. 
 
METODOLOGIJA RADA 

 

Istraživanje na naslovljenu temu provedeno je primjenom općih i posebnih metoda i 
metodoloških postupaka. U okviru istraživanja korištene su metode: analize, sinteze, 
terenskih istraživanja, statistički i GIS metod. U pripremnoj fazi istraživanja izvršeno je 
prikupljanje i analiziranje literaturne građe i kartografskih izvora podataka, na bazi čega 
se izvršila selekcija prostora istraživanja i definicija njegovog prostornog obuhvata. 
Također, u ovoj fazi se jasno definisala metodologija rada i metodološki postupci 
realizacije postavljenih zadataka, te naučno-istraživačka oprema koja će se koristiti. U 
okviru istraživanja korištena je mobilna aplikacija 'Decibel X v9.2.8', koja omogućava 
uslovno precizno (zbog opreme koja je korištena – mobilni telefoni) mjerenje nivoa 
buke, izraženog u decibelima (dB). Aplikacija je odabrana zbog svoje pouzdanosti i 

kompatibilnosti s potrebama istraživanja, uključujući mogućnost prikupljanja tačnih i 
vremenski označenih podataka. Aplikacija je instalirana na više Android uređaja 
(Samsung modeli), a u prikupljanju podataka učestvovalo je više osoba kako bi se 
omogućila vremenska sinhronizacija mjerenja. Na taj način su podaci s različitih 
lokaliteta unutar definisane mjesne zajednice prikupljani istovremeno, što je značajno 
doprinijelo ujednačenosti i uporedivosti rezultata mjerenja. Podaci su prikupljeni na 
ukupno 18 lokaliteta unutar mjesne zajednice Trg Oslobođenja-Centar, nastojeći 
obuhvatiti mrežu tačaka (s aspekta funkcionalne i fizionomske diferencijacije prostora) 
koja pokriva cjelokupan prostor unutar definisanih granica mjesne zajednice. Odabrane 
su tačke u blizini saobraćajnica, kao i one u zonama zelenih površina kako bi se mogle 
vršiti komparacije nivoa zagađenosti tokom različitih dijelova dana i u različitim 
vremenskim i društvenim uslovima. Prikupljanje podataka vršeno je u periodu od 30. 

marta do 5. aprila 2024. godine. Mjerenja su obavljena dva puta dnevno, u jutarnjem 

terminu (08:00 sati) i večernjem terminu (20:00 sati), s ciljem obuhvatanja različitih 
nivoa buke karakterističnih za dnevne i noćne periode. Mjerenja su obavljena na 
približno 1.5 metara iznad tla, što je u skladu s međunarodnim preporukama za 
procjenu buke u urbanim sredinama i odgovara visini na kojoj ljudi najčešće percipiraju 
zvuk (URL 1, Swenson i Thompson, 2022). Za razliku od istraživanja buke u 
industrijskim zonama ili mjerenja uticaja na fasade stambenih i poslovnih objekata, 
gdje se uobičajeno koristi visina od oko 4 metra (Benocci i dr., 2020), ovo istraživanje 
nije bilo usmjereno na takve ciljeve. Fokus je bio na procjeni buke kojoj su građani 
direktno izloženi u svakodnevnom urbanom prostoru, zbog čega je visina od 1.5 metara 
ocijenjena kao metodološki primjerenija. Ova metodologija omogućava analizu 
promjena u intenzitetu buke u zavisnosti od doba dana, što je značajno za razumijevanje 
dinamike urbanog zagađenja bukom u istraživanom prostoru. Proces istraživanja 
proveden je kroz određene istraživačke faze predstavljene na slici 2. 
 

Sl. 2: Metodološke faze istraživanja 
Izvor: autori 

4 



Zbornik radova Šestog kongresa geografa Bosne i Hercegovine 

 

164 
 

 
Krajnji rezultat predstavljaju tematske karte buke, koje jasno prikazuju prostornu 
distribuciju nivoa ove vrste polucije u mjesnoj zajednici Trg Oslobođenja-Centar. 
Prikazani način vizualizacije pruža uvid u prostorne obrasce zagađenja bukom, te 
omogućava identifikaciju zona visokog intenziteta buke, čime se olakšava planiranje 
mitigacijskih mjera. Geovizualizacija količine buke je realizirana primjenom GIS 
softvera ArcGIS 10.1. S obzirom na način prikupljanja podataka korišten je 
interpolacijski model natural neighbour kako bi dobili pregled zagađenja bukom na 
cijeloj kartiranoj teritoriji. Prema Šiljeg (2013) ova metoda kombinuje najbolje 
karakteristike metoda najbližih susjeda i triangulacijske nepravilne mreže. Riječ je o 
metodi ponderiranog prosjeka koja procijenjuje vrijednosti pomoću lokalnih koordinata 
prirodnog susjeda. 
 
REZULTATI ISTRAŽIVANJA 

 

Analizirajući prikupljene statističke podatke (bazu podataka) i tematske kartografske 
prikaze utvrđeno je da je zagađenje bukom u direktnoj  korelaciji sa fizionomskom i 
funkcionalnom diferencijacijom prostora. Također,  utvrđeno je da postoji različit nivo 
buke u različitim danima (radnim danima i danima vikenda) u zavisnosti od 
preovladavajućih prostornih funkcija koje koristi lokalno stanovništvo i posjetioci iz 
drugih mjesnih zajednica i urbanih centara. U skladu sa prostornim funkcijama, 
utvrđene su značajne razlike u zagađenju bukom u različitim dijelovima dana (jutarnjim 
i večernjim satima) na području istraživanja. Shodno istaknutom, nivo zagađenja 
bukom je značajno veći radnim danima u odnosu na dane vikenda u jutarnjim satima, 
što korelira sa radnim obavezama stanovništva, povećanim kretanjem stanovništva, 
povećanim korištenjem privatnih vozila i vozila javnog prevoza. Također, suprotno u 
odnosu na jutarnje sate, rezultati istraživanja pokazuju da je nivo zagađenja bukom 
znatno veći vikendom u odnosu na radne dane u večernjim satima. Razlog tome leži u 
činjenici da se u tome vremenskom periodu (večernji sati danima vikenda) ljudi znatno 
više kreću zbog zadovoljavanja rekreativnih funkcija, koristeći sopstveni ili javni 
prevoz pri čemu doprinose većoj koncentraciji buke. Također, utvrđeno je da postoji 
značajna prostorna diferencijacija nivoa buke u svim mjerenim danima (radnim danima 
i danima vikenda) i terminima (08:00 i 20:00 sati), u zavisnosti od koncentracije 
određenih prostornih funkcija i namjene zemljišta. Analizirajući prikupljene statističke 
podatke (bazu podataka) i kartografski prikaz nivoa buke na području MZ Trg 
Oslobođenja-Centar vikendom u jutarnjim satima (Sl. 3) evidentno je da su nivoi buke 
za vikend (30. 3. i 31. 3.) najviši na području glavnih saobraćajnica u Sarajevu (ulice 
Obala Kulina Bana i Maršala Tita). 

Sl. 3: Nivoi zagađenja bukom na području istraživane MZ, vikendom u jutarnjim 

satima (30 i 31. marta 2024. u 8:00h). 
 

Zone sa najmanjim nivoom buke – kategorija 1, < 50dB (Tab. 1) zahvataju najmanji 
procenat ukupne površine mjesne zajednice, svega 0.77 % ili 0.004 km². Ove oblasti su 
uglavnom smještene na rubnim dijelovima naselja ili u neposrednoj blizini zelenih 
površina. To ukazuje na minimalan uticaj saobraćaja i komercijalnih aktivnosti u tim 
područjima tokom jutarnjih sati vikendom kada su generalno smanjene aktivnosti ljudi. 
Najveći dio površine, 41.26 % ili 0.223 km², pripada prostorima koji imaju jako izražen 
nivo buke (60-70dB) - treća kategorija. Ovi nivoi buke se javljaju u dijelovima s 
intenzivnim saobraćajem i blizinom komercijalnih objekata. Iako su ovi nivoi buke 
uobičajeni za urbane centre, dugotrajna izloženost može negativno uticati na kvalitet 
života stanovnika, ali i drugih elemenata geosistema, biodiverzitet, geodiverzitet i sl.. 
 
Tab. 1: Kategorije zagađenja bukom i vrijednosti izmjerene vikendom u jutarnjim 
satima 
Kategorija Nivo buke (dB) %  

 
Površina naselja 

(km²) 

1 < 50 0.77 0.004 

2 50 - 60 27.79 0.151 

3 60 - 70 41.26 0.223 

4 > 70 30.18 0.164 

Izvor: autori 

Zone visokih nivoa buke (> 70 dB) – kategorija 4 (tab. 1) zauzimaju značajan dio 
površine, 30.18 % ili 0.164 km², i sa ovoga aspekta predstavljaju najproblematičnija 
područja u naselju. Glavni izvori buke su glavne saobraćajnice, kao i intenzivna 
komercijalna i društvena aktivnost u najurbanizovanijim dijelovima područja, koje se 
nastavljaju dalje prema području Ferhadije i Baščaršije (historijski dio Grada koji je 
vikendom najviše posjećen od strane turista ali i lokalnih posjetilaca). Ovakva prostorna 
distribucija buke i njena geovizualizacija ukazuje na područja na koja bi urgentno bilo 
potrebno usmjeriti dodatne urbanističke mjere, poput regulacije saobraćaja i stvaranja 
zvučnih barijera u cilju poboljšanje kvalitete života lokalnog stanovništva ali i 
funkcionisanja geosistema uopće. 
Kartografski prikaz nivoa buke na području MZ Trg Oslobođenja-Centar vikendom u 
večernjim satima (sl. 4) ukazuje na značajniju distribuciju viših nivoa buke, u 
centralnim i najprometnijim područjima mjesne zajednice. Na području koji ima najveći 
nivo zagađenja bukom je koncentrisana većina ugostiteljskih i drugih uslužnih objekata 
(restorana, šoping centara i sl.), dok su površine sa najmanjim nivoom buke vezane za 
područja koja su udaljena od glavnih saobraćajnica i centralnog dijela naselja, te se 
nalaze unutar ili u neposrednoj blizini parkovskih područja. 
 

 
Sl. 4: Nivoi zagađenja bukom na području istraživane MZ, vikendom u večernjim 

satima (30 i 31. marta 2024. u 20:00h). 
 

Ulice sa najznačajnijim nivoima buke su: Obala Kulina Bana, Šenoina, Radićeva, 
Kulovića i Maršala Tita. Područja minimalnih vrijednosti nivoa buke su ulice 

Dalmatinska i Branislava Ěurđeva. Tokom večernjih sati vikendom, zone s najnižim 
nivoom buke nisu prisutne na području mjesne zajednice. Odsustvo mirnijih akustičkih 
zona sugerira da čak i manje prometna i stambena područja bilježe nivo buke iznad 50 
dB (tab. 2), što ukazuje na kontinuiranu prisutnost izvora zagađenja, poput saobraćaja i 
društvenih aktivnosti. 
 

Tab. 2: Kategorije zagađenja bukom i vrijednosti izmjerene vikendom u večernjim 
satima 
Kategorija Nivo buke (dB) %   Površina naselja 

(km²) 
1 < 50 0 0 
2 50 – 60 22.19 0.12 
3 60 – 70 30.71 0.167 
4 > 70 47.10 0.255 

Izvor: autori 
 

Zone umjerenih nivoa buke (50 – 60 dB) zauzimaju 22.19 % ukupne površine mjesne 
zajednice, odnosno 0.12 km². Prostorno su koncentrisane u rubnim dijelovima 
zajednice, gdje intenzitet saobraćaja i društvenih aktivnosti opada u vrijeme mjerenja. 
Iako su ovi nivoi buke prihvatljivi za stambena područja, oni i dalje odražavaju 
značajan uticaj urbanog okruženja. Povišeni nivoi buke (60 – 70dB) obuhvataju najveći 
dio stambenih i komercijalnih područja, zauzimajući 30.71 % površine, odnosno 0.167 
km². Ove zone predstavljaju tranziciju između umjereno bučnih i visokozagađenih 
područja bukom, pri čemu se njihova distribucija najčešće javlja uz glavne 
saobraćajnice i u blizini komercijalnih objekata. Zone s najvišim nivoima buke (> 70 
dB), obuhvataju čak 47.10 % površine, odnosno 0.255 km². Ove zone su koncentrisane 
u centralnim dijelovima mjesne zajednice, gdje su prisutni glavni izvori buke poput 
intenzivnog saobraćaja, komercijalnih aktivnosti i društvenih okupljanja. Značajna 
pokrivenost visokim nivoima buke nameće potrebu za hitnom implementacijom mjera 
umanjenja nivoa buke, posebno u danima vikenda.  
Geovizualizacija buke na području MZ Trg Oslobođenja-Centar radnim danom u 
jutarnjim satima (sl. 5) ukazuju na intenzivnu prostornu diferencijaciju. Zone s najnižim 
nivoom buke (<50 dB) obuhvataju osam posto ukupne površine mjesne zajednice, 
odnosno 0.043 km². Slično kao i danima vikenda, obuhvataju zone koje se uglavnom 
nalaze na rubnim dijelovima naselja ili u blizini parkova i zelenih površina (površina u 
okolini zgrade Predsjedništva Bosne i Hercegovine), te u ulicama gdje je smanjen 
intenzitet saobraćaja i društvenih aktivnosti (npr. Dalmatinska ulica). Zone s umjerenim 
nivoima buke – 2. kategorija - 50 do 60 dB (tab. 3) zauzimaju 7.20 % ukupne površine, 
odnosno 0.039 km². Ovi nivoi buke javljaju se u dijelovima s manjim intenzitetom 
saobraćaja, ali koji su ipak izloženi zvukovima iz okolnih prometnih ili komercijalnih 
zona. 

Tab. 3: Kategorije zagađenja bukom i vrijednosti izmjerene radnim danima u jutarnjim 
satima 

Kategorija Nivo buke (dB) %   Površina naselja 
(km²) 

1 < 50 8 0.043 
2 50 - 60 7.20 0.039 
3 60 - 70 35.45 0.192 

4 > 70 49.35 0.267 
Izvor: autori 
 

Najveći dio urbanog prostora nalazi se u trećoj kategoriji polucije bukom, obuhvatajući 
35.45 % površine, odnosno 0.192 km². Ove zone se najčešće nalaze u blizini glavne 
saobraćajnice, što ukazuje na intenzivnu ljudsku i ekonomsku aktivnost tokom jutarnjih 
sati radnih dana. Navedeni rezultati istraživanja su bili očekivani, obzirom na izraženi 
aktivnost stanovnika u radnom dijelu dana. 
 

 
Sl. 5: Nivoi zagađenja bukom na području istraživane MZ, radnim danima u jutarnjim 

satima (1-5. aprila 2024. u 08:00h). 
 

Zone s visokim nivoima buke (> 70 dB) su prostorno veoma izražene na području 
istraživane mjesne zajednice, obuhvatajući skoro polovinu njenog prostora - čak 49.35 

% ukupne površine, odnosno 0.267 km². Ovi nivoi buke prisutni su duž glavnih 
saobraćajnica, kao što su ulice Maršala Tita, Obala Kulina Bana i Ferhadija, koje su s 
obzirom na koncentraciju saobraćaja i drugih društvenih funkcija duž istih žarišta 
jutarnjih aktivnosti. Ovako visoki nivoi buke značajno narušavaju kvalitet života 
stanovnika ali i drugih komponentnih dijelova životne sredine. 
Kartografski prikaz nivoa buke na području MZ Trg Oslobođenja-Centar radnim danom 
u večernjim satima (sl. 6) pokazuje znatno drugačije obrasce distribucije zagađenja 
bukom. Nivoi buke u ovom periodu dana/noći su definitivno najniže u poređenju sa 
prethodnim primjerima. Područja minimalne vrijednosti nivoa buke su ulice 
Dalmatinska, Šenoina, Kulovića, Branislava Ěurđeva i Radićeva (manje od 60 dB). 
Maksimalne vrijednosti su u ulicama Maršala Tita i Obale Kulina Bana sa najvišim 
vrijednostima, koje prevazilaze 60 dB. Razlog  smanjenja buke je u činjenici da je u 
ovome vremenskom periodu mjerenja, s obzirom da se radi o radnim danima, najmanja 
koncentracija stanovništva na ulicama te da su shodno tome društvene aktivnosti 
svedene na minimum. 
 

 
Sl. 6: Nivoi zagađenja bukom na području istraživane MZ, radnim danima u večernjim 

satima (1-5. aprila 2024. u 20:00h). 
 

Zone sa najnižim nivoom buke < 50 dB (tab. 4) zauzimaju 6.9 % ukupne površine 
mjesne zajednice, odnosno 0.037 km². One su uglavnom locirane na perifernim 
dijelovima ili u blizini zelenih površina i zona s manjim intenzitetom aktivnosti, gdje je 

buka ograničena na minimum. Ove oblasti predstavljaju rijetke "oaze tišine" u inače 
bučnom urbanom okruženju. 
Druga kategorija buke 50 do 60 dB obuhvata skoro trećinu površine (30.71 % ili 0.167 
km²) istraživanog prostora. Ove zone nalaze se u mješovitim područjima koja uključuju 
stambene i komercijalne prostore sa srednjim intenzitetom aktivnosti, gdje buka potiče 
prvenstveno od saobraćaja i umjerenih društvenih događanja. 
 
Tab. 4: Kategorije zagađenja bukom i vrijednosti izmjerene radnim danima u večernjim 
satima 
Kategorija Nivo buke (dB) %   Površina naselja 

(km²) 

1 < 50 6.9 0.037 
2 50 - 60 30.71 0.167 

3 60 - 70 23.69 0.128 
4 > 70 38.70 0.21 

Izvor: autori 
 

Povišeni nivoi buke 60 do 70 dB (kategorija 3) zastupljeni su na područjima koji 
obuhvataju 23.69 % ukupne površine, odnosno 0.128 km². Ove zone su smještene duž 
prometnih ulica i u dijelovima sa intenzivnijim večernjim aktivnostima. Zone s 
najvišim nivoima buke (> 70 dB), zauzimajući 38.70 % ukupne površine, odnosno 0.21 
km². Ove vrijednosti buke ukazuju na značajan nivo zagađenja bukom, koji može imati 
štetne posljedice po zdravlje i kvalitet života stanovništva. U cilju smanjenja nivoa buke 
preporučuje se implementacija direktive Evropske unije o procjeni i upravljanju bukom, 
kao što su optimizacija saobraćajnih tokova i stvaranje zona tišine u dijelovima s nižim 
intenzitetom aktivnosti 
 
DISKUSIJA 

 

Rezultati istraživanja ukazuju na jasne prostorne obrasce zagađenja bukom na području 
mjesne zajednice Trg Oslobođenja-Centar, s evidentnim razlikama između zona 
najvećeg i najmanjeg zagađenja bukom. Zone buke u direktnoj su korelaciji sa 
fizionomskom i funkcionalnom diverzifikacijom prostora. Zone najvećeg zagađenja 
bukom nalaze se u neposrednoj blizini glavnih saobraćajnica, poput ulica Maršala Tita i 
Obale Kulina Bana, gdje dominira intenzivan saobraćaj, komercijalne aktivnosti i 
društveni događaji. Ove oblasti predstavljaju žarišta zagađenja bukom, gdje su 
stanovnici i korisnici tih prostora kontinuirano izloženi visokim nivoima buke. 
Nasuprot tome, zone najmanjeg zagađenja bukom uglavnom su koncentrisane u blizini 
zelenih površina i manje tranzitnih područja, što potvrđuje važnost urbanog planiranja 
koje uključuje zelenilo kao prirodnu zvučnu barijeru. Faktori koji pospješuju zagađenje 
bukom uključuju intenzivan saobraćaj, koncentraciju uslužnih djelatnosti, kao i 

turističke aktivnosti, posebno u danima kada su takve aktivnosti najzastupljenije. 
Sarajevo, kao jedan od najvažnijih turističkih centara Bosne i Hercegovine, sve više 
osjeća pritisak turističkih posjeta, što povećava frekvenciju događanja i intenzitet 
saobraćaja u centralnim zonama. Ovi faktori doprinose povećanju nivoa buke te 
pogoršanju ukupnog kvaliteta života u visokourbaniziranim dijelovima grada. 
Provedena metodologija, koja uključuje prikupljanje podataka pomoću mobilne 
aplikacije i njihovu prostornu analizu pomoću GIS alata, pružila je značajne uvide u 
distribuciju buke. Geovizualizacija buke pomoću tematskih karata  je neophodna kako 
bi se identificirala područja sa najvišim vrijednostima buke, procjenili faktori utjecaja, 
te predvidjele preventivne mjere ili adekvatna infrastrukturna rješenja kojima će se 
smanjiti uticaj buke na zdravlje stanovništva ali i na funkcionisanje cjelokupnog 
geosistema.  Provedena istraživanja bi se mogla unaprijediti s obzirom na korištenu 
opremu (mobilna aplikacija) u procesu mjerenja nivoa buke. Kalibracija podataka 
predstavlja kontrolni korak za buduća istraživanja, kako bi se osigurala maksimalna 
tačnost izmjerenih podataka. Dodatno, model buke mogao bi se preklopiti sa stambenim 
zonama i analizirati u korelaciji s cijenama nekretnina, što bi omogućilo razumijevanje 
odnosa između zagađenja bukom i ekonomskih aspekata urbanog razvoja. Izvještaji 
EEA (European Environmental Agency) 2022. godine potvrđuju da dugotrajna 
izloženost buci negativno utiče na zdravlje stanovništva. Na osnovu podataka 
objavljenih 2017. godine u skladu sa Direktivom o buci u okolišu, procjenjuje se da je 
najmanje 18 miliona ljudi jako uznemireno, a 5 miliona ima poremećeno spavanje zbog 
dugotrajne izloženosti buci iz transporta na području Evropske unije. Shodno 
navedenom uspostavljen je Akcioni plan Evropske unije o nultom zagađenju bukom 
kojim se ima za cilj da se smanji udio ljudi pogođenih bukom iz transporta za 30% u 
odnosu na nivoe u periodu od 2017. do 2030. godine. U skladu sa Akcionim planom 
Evropske unije buduća istraživanja trebala bi se fokusirati na procjenu uticaja buke na 
kvalitet života u visokourbaniziranim zonama. Ovo bi uključivalo analizu uticaja buke 
na mentalno i fizičko zdravlje stanovnika, njihovu radnu efikasnost i opšte zadovoljstvo 
životnim uslovima. U tu svrhu može se provesti čitav niz kvalitativnih analiza, što 
zahtijeva značajne finansijske resurse. Posebna pažnja trebala bi se posvetiti 
demografskim trendovima, naročito migracijama i promjenama preferencija urbanog 
stanovništva, koje sve više cijeni kvalitet života kao jedan od primarnih faktora pri 
odabiru stambenih lokacija. 
S obzirom na kontekst Sarajeva, gdje su posljednjih godina primjetni trendovi rasta 
cijena nekretnina i sve veća pažnja prema kvalitetu života i održivom razvoju koji se 
integrira i u strategija razvoja, preporučuje se niz strateških mjera za upravljanje 
bukom. Prvo, potrebno je razviti regulacione strategije za saobraćaj, uključujući 
optimizaciju saobraćajnih tokova, promovisanje javnog prevoza i uvođenje električnih 
vozila. Dodatno, treba raditi na povećanju zelenih površina, koje imaju višeznačnu 
funkciju smanjenju nivoa buke i poboljšavaju mikroklimatskih uslova u urbanim 
sredinama. 

Uvođenje zona tišine, posebno u stambenim i rekreativnim područjima, moglo bi 
značajno doprinijeti smanjenju zagađenja bukom. Konačno, edukacija i podizanje 
svijesti javnosti o važnosti smanjenja buke, kroz kampanje i uključivanje zajednice u 
planiranje početni su i nezanemarivi koraci ka stvaranju održivijeg urbanog okruženja. 
 

ZAKLJUČAK 

 

Istraživanje provedeno u mjesnoj zajednici Trg Oslobođenja-Centar ukazuje na 
značajan doprinos geografske nauke i struke u analizi i razumijevanju zagađenja bukom 
u urbanim sredinama. Integracija geografskih metoda i alata, poput GIS softvera, 
omogućila je preciznu prostornu analizu i geovizualizaciju nivoa buke. Na ovaj način 
potvrđuje se aplikativnost geografskih istraživanja, čime se pokazuje važnost 
geografske nauke za rješavanje konkretnih problema u urbanom planiranju i zaštiti 
životne sredine. Ovo istraživanje  potvrđuje validnost korištene metodologije, dok 
istovremeno sugeriše mogućnosti za njeno unapređenje u budućim studijama, kroz 
kalibraciju podataka ili primjenu sofisticiranijih uređaja za mjerenje nivoa buke. 
Daljnja istraživanja trebala bi uključiti integrisani pristup koji povezuje analize buke sa 
drugim oblicima urbanog zagađenja, poput svjetlosnog zagađenja, zagađenja zraka i sl. 
Ova komplementarna istraživanja pružila bi širu sliku o kvaliteti života u istraživanom 
području za bolje razumijevanje kompleksnih odnosa između urbanih aktivnosti i 
njihove percepcije u svakodnevnom životu stanovništva. Osim toga, potrebno je izvršiti 
i komparativne studije na nivou ostalih mjesnih zajednica, kako bi se identifikovali 
konkretni faktori koji utiču na zagađenje bukom i kvantitativno odredila njihova uloga, 
odnosno kako bi se jasno definirale ljudske aktivnosti koje imaju utjecaj na ovu vrstu 
zagađenju. Istraživanja pokazuju da veliki dio stanovništva koji ima hronično posljedice 
zagađenja bukom, je izložen nivoima buke ispod 60 dB tokom dana i 55 dB tokom 
noći, što je slučaj i u području istraživanja u zavisnosti od funkcionalne i fizionomske 
diferencijacije prostora. Stoga, da bi se postigao cilj akcionog evropskog plana o 
nultom zagađenju bukom, mjere moraju biti usmjerene na stanovništvo koje živi ne 
samo u žarištima buke, već i u područjima sa nižom bukom, fokusirajući se na bolje 
urbano i prometno planiranje sa fokusom na smanjenje upotrebe motornog transporta. 
U tom kontekstu potrebno je kontinuirano vršiti mjerenje i geovizualizaciju buke 
razvijanjem sistemskog pristupa ovome problemu koji će omogućiti donošenje 
specifičnih strategija za smanjenje buke, u različitim urbanim kontekstima, poput ovog 
istraživanog područja. 

SUMMARY 

 

The research conducted in the local community of Trg Oslobođenja-Centar points out 
the significant contribution of geographic science and expertise to the analysis and 
understanding of noise pollution in urban environments. The integration of geographic 
methods and tools, such as GIS software, enabled precise spatial analysis and 
geovizualization of noise levels. This approach confirms the applicability of geographic 
research, demonstrating the importance of geography in addressing specific problems in 
urban planning and environmental protection. Validation of the employed methodology 
is achieved while also highlighting opportunities for its enhancement in future studies 
through data calibration or the application of more sophisticated devices for measuring 
noise levels. Future research should adopt an integrated approach that connects noise 
analyses with other forms of urban pollution, such as light pollution, air pollution and 
similar factors. These complementary studies would provide a broader perspective on 
the quality of life in the investigated area, facilitating a better understanding of the 
complex relationships between urban activities and their perception in the daily lives of 
residents. Additionally, comparative studies across other local communities are needed 
to identify specific factors influencing noise pollution and quantitatively determine their 
roles, as well as to clearly define human activities that impact this type of pollution. 
Research indicates that a significant portion of the population suffering from chronic 
effects of noise pollution is exposed to noise levels below 60 dB during the day and 55 
dB at night, which is also the case in the studied area, depending on the functional and 
physiognomic differentiation of the area. Therefore, to achieve the goals of the 
European Zero Pollution Action Plan on noise pollution, measures must target not only 
populations living in noise hotspots but also those in areas with lower noise levels, 
focusing on better urban and traffic planning aimed at reducing the use of motorized 
transport. 
In this context, it is essential to continuously measure and geovizualize noise by 
developing a systematic approach to this problem. Such an approach would enable the 
creation of specific strategies for noise reduction in various urban contexts, including 
the investigated area. 
 
LITERATURA 

 

1. Akay, A.E., Acar, H.H. i Kalkan, B. (2022). Using GIS techniques for modeling 
of anthropogenic noise propagation generated by a chainsaw in forest 
harvesting. Šumarski list, 146 (7-8), 333-344. https://doi.org/10.31298/sl.146.7-
8.5 

2. Alesheikh, AA., Omidvari, M. (2010). Application of GIS in Urban Traffic 
Noise Pollution. Int J Occup Hyg. 1;2(2):79-84. 



Zbornik radova Šestog kongresa geografa Bosne i Hercegovine 

 

174 
 

3. Benocci, R., Bisceglie, A., Angelini, F., & Zambon, G. (2020). Influence of 
traffic noise from local and surrounding areas on high-rise buildings. Applied 

Acoustics, 166, 107362. https://doi.org/10.1016/j.apacoust.2020.107362 
4. Bilaşco, S., Govor, C., Roşca, S. i dr. (2017). GIS model for identifying urban 

areas vulnerable to noise pollution: case study. Front. Earth Sci. 11(2): 214‒228 
https://doi.org/10.1007/s11707-017-0615-6 

5. Bocher, E.; Guillaume, G.; Picaut, J.; Petit, G.; Fortin, N. (2019). Noise 
Modelling: An Open Source GIS Based Tool to Produce Environmental Noise 
Maps. ISPRS Int. J. Geo-Inf.  8, 130. https://doi.org/10.3390/ijgi8030130 

6. Devasia, J., Thulasingam, M., Lakshminarayanan, S.,  Naik, B. i dr. (2022). 
Geographical Information System-Aided Noise Pollution Mapping of Urban 
Puducherry, South India. Indian journal of occupational and environmental 
medicine. 26. 165-171. https://doi.org/10.4103/ijoem.ijoem_245_21. 

7. Dragčević, V., Lakušić, S., Ahac, S., Ahac, M. (2008). Prilog optimizaciji 
postupka  izrade karata buke. Građevinar, 60(9), 787-795. 

8. Džambas, T., Dragčević, V., Lakušić, J. (2020). Utjecaj opreme za smirivanje 
prometa na razine buke u okolišu. Građevinar, 72(12), 1131-1143. 
https://doi.org/10.14256/JCE.3022.2020 

9. Ěurić, B., Trifunović, A., Čičević, S., Josić, A., & Stokić, I. (2018). Merenje 
emisije buke motornih vozila na teritoriji grada Kragujevca. Journal of Road 
and Traffic Engineering, 64(1), 61-66. https://doi.org/10.31075/PIS.64.01.08 

10. European Environmental Agency2 (2022). Health impacts of exposure to noise 
from transport, dostupno na:  
https://www.eea.europa.eu/en/analysis/indicators/health-impacts-of-exposure-
to-1 (20. oktobar, 2024.) 

11. European Environment Agency (2023). Environmental Statement 2022, 
dostupno na:  
https://www.eea.europa.eu/publications/environmental-statement-report-2022 
(26. oktobar, 2024.) 

12. European Comission (2021). EU Action Plan: 'Towards Zero Pollution for Air, 
Water and Soil', dostupno na: https://eur-lex.europa.eu/legal-
content/EN/TXT/?uri=CELEX%3A52021DC0400&qid=1623311742827 (25. 
oktobar, 2024.) 

13. Klančnik, M. (2013). The effect of noise on health and work ability. Javnost 
zdravstvo, 2, 12-14. 

14. Marušić, M., Tojčić, I. i Alešković, L.M. (2023). Onečišćenje bukom i 
svjetlošću na području grada Splita – sadašnje stanje i vizija 
budućnosti. Kemija u industriji, 72 (5-6 (special issue)), 331-338. 
https://doi.org/10.15255/KUI.2022.070 

15. Matless, D. (2005). Sonic geography in a nature region. Social & Cultural 

Geography, 6(5), 745–766. https://doi.org/10.1080/14649360500258245 
16. Mihalache, C., Erghelegiu, B., Sandu, M.A. (2023). Noise Pollution: A Gis-

based approach to mapping and assessment. Scientific Papers Series E, Land 

https://doi.org/10.1016/j.apacoust.2020.107362
https://doi.org/10.1007/s11707-017-0615-6
https://doi.org/10.3390/ijgi8030130
https://doi.org/10.4103/ijoem.ijoem_245_21
https://doi.org/10.14256/JCE.3022.2020
https://doi.org/10.31075/PIS.64.01.08
https://www.eea.europa.eu/en/analysis/indicators/health-impacts-of-exposure-to-1%20(20
https://www.eea.europa.eu/en/analysis/indicators/health-impacts-of-exposure-to-1%20(20
https://eur-lex.europa.eu/legal-content/EN/TXT/?uri=CELEX%3A52021DC0400&qid=1623311742827
https://eur-lex.europa.eu/legal-content/EN/TXT/?uri=CELEX%3A52021DC0400&qid=1623311742827
https://doi.org/10.15255/KUI.2022.070
https://doi.org/10.1080/14649360500258245


Zbornik radova Šestog kongresa geografa Bosne i Hercegovine 

 

175 
 

Reclamation, Earth Observation & Surveying, Environmental Engineering, XII, 
2285-6064. 

17. Parajuli, S. (2018). Noise Mapping of an Educational Environment: A Case 
Study of South Dakota State University. Electronic Theses and Dissertations. 
2683. https://openprairie.sdstate.edu/etd/2683 

18. Rey-Gozalo, G., Barrigón Morillas, J.M., Montes González, D. i dr. 
(2023). Influence of Green Areas on the Urban Sound Environment. Curr 
Pollution Rep 9, 746–759 (2023). https://doi.org/10.1007/s40726-023-00284-5 

19. Sari, D., Ozkurt, N., Hamamci, S.F., Ece, M., Akdağ, A., & Akdağ, N.Y. (2014). 
Assessment of noise pollution sourced from entertainment places in Antalya, 
Turkey. 

20. Seidman, M. D., Standring, R. T. (2010). Noise and Quality of Life. Int. J. 
Environ. Res. Public Health. 7, 3730-3738;  
https://doi.org/10.3390/ijerph7103730 

21. Stankov, S., Stepančev, B. (2022). Uticaj buke na zdravlje ljudi. Medicinski 
časopis, 56(2), 77-83. 

22. Stojanović, L., Ilić, P., Markic, D., Popović, Z. (2022). Environmental Noise: A 
Case Study of a Thermal Power Plant. AKTUELNOSTI. 41, 7-18. 
https://doi.org/10.7251/AKT2241007S 

23. Strambo, C., Segnestam, L., Jahović, B. (2021). Hemijska sigurnost i buka u 
Bosni i Hercegovini kroz objektiv rodne ravnopravnosti, društvene jednakosti i 
smanjenja siromaštva. BiH ESAP 2030, dostupno na: BiH-ESAP-
DB_Chemicals-and-noise-and-equality_final_BOS.pdf 

24. Swenson, G. W., i Thompson, A. R. (2002). Radio noise and interference. In W. 
M. Middleton & M. E. Van Valkenburg (Eds.), Reference data for engineers 
(9th ed., pp. 34-1–34-13). Newnes. https://doi.org/10.1016/B978-075067291-
7/50036-4 

25. Šiljeg, A. (2013). Digitalni model reljefa u analizi geomorfometrijskih 
parametara – primjer PP Vransko jezero, Prirodoslovno-matematički fakultet, 
Geografski odsjek. 

26. Wawa, E.A. and Mulaku, G.C. (2015) Noise Pollution Mapping Using GIS in 
Nairobi, Kenya. Journal of Geographic Information System, 7, 486-493. 
https://doi.org/10.4236/jgis.2015.75039 

27. URL 1: Electronic Sirens. 5 tips on how to measure background noise. 
https://www.electronic-sirens.com/5-tips-measure-background-
noise/#:~:text=While%20measuring%20background%20noise%20levels,obtain
%20the%20most%20accurate%20data, pristupljeno: 12. maja 2025. godine. 

 
 
 
 

https://openprairie.sdstate.edu/etd/2683
https://doi.org/10.1007/s40726-023-00284-5
https://doi.org/10.3390/ijerph7103730
https://doi.org/10.7251/AKT2241007S
https://esap.ba/wp-content/uploads/2021/09/BiH-ESAP-DB_Chemicals-and-noise-and-equality_final_BOS.pdf
https://esap.ba/wp-content/uploads/2021/09/BiH-ESAP-DB_Chemicals-and-noise-and-equality_final_BOS.pdf
https://doi.org/10.1016/B978-075067291-7/50036-4
https://doi.org/10.1016/B978-075067291-7/50036-4
https://doi.org/10.4236/jgis.2015.75039
https://www.electronic-sirens.com/5-tips-measure-background-noise/#:~:text=While%20measuring%20background%20noise%20levels,obtain%20the%20most%20accurate%20data
https://www.electronic-sirens.com/5-tips-measure-background-noise/#:~:text=While%20measuring%20background%20noise%20levels,obtain%20the%20most%20accurate%20data
https://www.electronic-sirens.com/5-tips-measure-background-noise/#:~:text=While%20measuring%20background%20noise%20levels,obtain%20the%20most%20accurate%20data


Zbornik radova Šestog kongresa geografa Bosne i Hercegovine 

 

176 
 

PROCJENA UTICAJA AKVAKULTURE NA EKOLOŠKI POTENCIJAL 

HIDROAKUMULACIJE SALAKOVAC (RIJEKA NERETVA) 

 

Sadbera Trožić-Borovac1 

Mahir Gajević2 

Aldijana Mušović3 

Senad Šljuka4 

 

UDK: 502.131.1:556(497.6Salakovac)"2008/2021" 

DOI: 10.35666/28310438.2025.6.188 

 

Sažetak 

Planom upravljanja vodnim područjem Jadranskog mora na području Federacije BiH 
hidroakumulacija Salakovac na rijeci Neretvi pripada tipu 13, koji obuhvata velike nizinske 
tekućice. Navedena akumulacija je označena kao jako izmjenjeno vodno tijelo. U okviru 
primjene Okvirne direktive o vodama akvakultura je prepoznata kao pritisak na vodna tijela, 
kroz unos nutrijenata, zagađenje voda, unos alohtonih vrsta, unos parazita i jedan od puteva 
unosa invazivnih akvatičnih vrsta. Hidroakumulacija Salakovac je ukupne zapremine 68x106 m3 
i stvorena je izgradnjom betonske gravitacione brane visine 70 m 1981. godine, locirane na rijeci 
Neretvi, u mjestu Salakovac (15 km uzvodno od Mostara). Protiče kanjonskim dijelom rijeke 
Neretve (dužine 20 km), izgrađen od karbonata mezozojske starosti sa naslagama diluvijalnih 
tvorevina fluvijalnog podrijetla, lijeva obala je od krečnjaka dok je desna izgrađena od dolomita. 
Rad je rezultata istraživanja (period od 2008 do 2021) u sklopu biomonitoringa i same Studije za 
akvakulturu na vodnom području Jadranskog mora FBiH (period od 2008 do 2021). Za potrebe 
analize izvršena su mjerenja fizičko-hemijskih parametara sa naglaskom na ukupni hlorofil a, TP 
i prozirnost (m). Za potrebe procjene trofičnost primjenjen je Trophic State Index (TSI). U 
procjeni uticaja akvakulture nazanačen je i teret zagađenja kroz vrijednosti BPK5, TP i TN, kao 
i vrijednosti nutrijenata u mulju uzvodno i nizvodno od ribogojilišta. Na hidroakumulaciji je 
instalirano 8 ribogojilišta sa prosječno po 40 kafeza. Prvo ribogojilište je instalirano 1987. 
godine. Dobivene vrijednosti ukazuju na povećanje vrijednosti trofičnosti (TSI = 51,381), a 
posebno koncentracije nutrijenata u mulju nizvodno od ribnjaka kafeznog uzgoja (TP = 1309 
mg/kg). Kao rezultat unosa ihtiopopulacija u kafeze u periodi 2016. – 2019. godine 
identificirane su alohtone invazivne vrste Dreissena polymorpha (Pallas, 1771) i Craspedacusta 

sowerbii Lankester, 1880. Trend degradacije je nastavljen uz povećanje legalnih i ilegalnih 
objekata akvakulture. 
Ključne riječi: zaštita, upravljanje, degradacija, invazivne vrste, kontrola.  

ASSESSMENT OF THE AQUACULTURE IMPACT ON THE 

ECOLOGICAL POTENTIAL OF THE SALAKOVAC RESERVOIR 

(NERETVA RIVER) 

 

Abstract 

According to the Management plan for the water area of the Adriatic Sea in the territory of the 
Federation of Bosnia and Herzegovina, the Salakovac reservoir on the Neretva River belongs to 
type 13, which includes large lowland waterways. The mentioned reservoir is designated as a 
heavily altered water body. Within the Water Framework Directive, aquaculture is recognized as 
a pressure on water bodies, through the intake of nutrients, water pollution, introduction of non-
native species, introduction of parasites and one of the ways of introduction of invasive aquatic 
species. The Salakovac reservoir has a total volume of 68x106 m3 and was created by the 
construction of a 70 meters high concrete gravity dam in 1981, located on the Neretva River, in 
the Salakovac settlement (15 km upstream from Mostar). It flows through the canyon section of 
the Neretva River (20 km long), built of carbonates of Mesozoic age with deposits of diluvial 
formations of fluvial origin, the left bank is made of limestone, while the right bank is made of 
dolomite. The work is the result of research (period from 2008 to 2021) as part of biomonitoring 
and the Aquaculture Study itself in the water area of the Adriatic Sea of FBiH (period from 2008 
to 2021). For the purposes of the analysis, measurements of physicochemical parameters were 
performed with an emphasis on total chlorophyll a, TP and transparency (m). The Trophic State 
Index (TSI) was used to assess trophicity. In the assessment of the impact of aquaculture, the 
burden of pollution is indicated through the values of BOD5, TP and TN, as well as the values of 
nutrients in the sludge upstream and downstream of the fish farm. 8 fish farms with an average 
of 40 cages were installed on the reservoir. The first fish farm was installed in 1987. The 
obtained values indicate an increase in the value of trophicity (TSI = 51.381), and especially the 
concentration of nutrients in the sludge downstream of the cage breeding pond (TP = 1309 
mg/kg). As a result of the introduction of ichthyo populations into cages in the period 2016-
2019, non-native invasive species Dreissena polymorpha (Pallas, 1771) and Craspedacusta 
sowerbii Lankester, 1880 were identified. The trend of degradation continued with the increase 
of legal and illegal aquaculture facilities.  

Key words: protection, management, degradation, invasive species, control. 

UVOD 

 

Akvakultura, kao organizovani uzgoj vodenih organizama poput riba, školjki i algi, ima 
dug historijat u Bosni i Hercegovini. Razvoj ove djelatnosti usko je povezan s 
geografskim, klimatskim i ekološkim karakteristikama zemlje, koja je bogata rijekama, 
jezerima i podzemnim vodama. Prvi oblici akvakulture u Bosni i Hercegovini datiraju 
iz austrougarskog perioda (1878 – 1918), kada su započete inicijative za osnivanje 
prvih ribnjaka. U to vrijeme, glavni cilj bio je povećanje proizvodnje slatkovodnih riba, 
prvenstveno šarana (Cyprinus carpio), u nizijskim područjima Bosne, te pastrmke 
(Salmo trutta i Oncorhynchus mykiss) u planinskim krajevima. Prvi značajniji ribnjaci 
osnovani su krajem 19. i početkom 20. stoljeća. Posebno se ističu područja oko rijeka 
Save, Bosne, Neretve i Drine, gdje su pogodni klimatski i hidrološki uvjeti omogućili 
razvoj ribarstva i ribogojstva. Nakon Drugog svjetskog rata, akvakultura u BiH postaje 
organizovanija i modernizovanija, zahvaljujući državnim investicijama u razvoj 
poljoprivrede i ribarstva. Tokom ovog perioda: osnivaju se veliki šaranski ribnjaci u 
nizijskim krajevima, posebno u Posavini, grade se pastrmski ribnjaci u planinskim i 
brdsko-planinskim regijama, koristeći hladne i čiste vode rijeka i izvora, počinje 
eksperimentalni uzgoj drugih vrsta, poput somova i amura, kako bi se diversifikovala 
proizvodnja (Hamzič, 2003). Također, uvedena je kontrolisana reprodukcija riba, što je 
dodatno povećalo produktivnost i kvalitet uzgoja. Razvijeni su stručni centri za 
istraživanje i edukaciju u oblasti akvakulture, a mnogi ribnjaci su služili i za izvoz. Rat 
u Bosni i Hercegovini imao je devastirajući uticaj na akvakulturu. Mnogi ribnjaci su 
uništeni ili napušteni, a infrastruktura je ozbiljno oštećena. U poslijeratnom periodu, 
sektor akvakulture suočio se s izazovima obnove i prilagođavanja tržišnim 
ekonomijama. Danas je akvakultura u BiH važan dio poljoprivredno-prehrambenog 
sektora. Fokus je na uzgoju: pastrmke (kalifornijske i autohtone potočne) u planinskim 
predjelima i šarana i drugih ciprinidnih vrsta u nizijskim ribnjacima. Bosna i 
Hercegovina ima potencijal za dalji razvoj akvakulture zbog svojih prirodnih resursa. 
Međutim, izazovi uključuju: nedovoljnu modernizaciju opreme, nedostatak jasne 
legislative i podrške za male proizvođače i potrebu za usklađivanjem s EU standardima 
za kvalitet i održivost (FAO, 2022). Okvirna direktiva o vodama (Water Framework 
Directive - WFD) je zakonodavni okvir Evropske unije usvojen 2000. godine koji ima 
za cilj zaštitu i poboljšanje kvaliteta voda u EU kroz održivo upravljanje vodenim 
resursima. Direktiva postavlja standarde za očuvanje vodnih ekosistema, uključujući 
rijeke, jezera, podzemne vode i morska područja, te zahtjeva postizanje dobrog stanja 
svih voda do 2027. godine. Akvakultura, kao proizvodnja koja zavisi od kvalitetnih 
vodenih resursa, direktno utiče na ekosisteme u kojima se provodi. Okvirna direktiva o 
vodama zahtijeva da se očuvaju ili poboljšaju vodni ekosistemi, a to uključuje i one koji 
se koriste za akvakulturu. Postavljeni ciljevi kvaliteta voda, poput smanjenja zagađenja 
hranjivim materijama (dušik, fosfor) i održavanja biološke raznolikosti, mogu imati 
značajan uticaj na akvakulturu, ali i poticati od akvakulture (Baattrup-Pedersen i sur., 

https://www.sciencedirect.com/science/article/pii/S004896971835126X#bbb0010

2019). Hidroakumulacija Salakovac na Neretvi je značajna infrastrukturna i energetska 
građevina koja se nalazi na rijeci Neretvi, u Bosni i Hercegovini, i predstavlja ključni 
element u okviru elektroenergetskog sistema zemlje. Ova hidroakumulacija, zajedno s 
hidroelektranom Salakovac, igra važnu ulogu u proizvodnji električne energije, zaštiti 
od poplava, te upravljanju vodama. Hidroakumulacija Salakovac smještena je u 
centralnom dijelu Bosne i Hercegovine, oko 15 kilometara jugozapadno od Mostara, u 
dolini rijeke Neretve. Akumulacija se formira velikim rezervoarom koji je nastao 
izgradnjom brane na Neretvi. Brana Salakovac je visoka 44 metra, a dužina njenog 
gornjeg dijela iznosi 200 metara. Hidroakumulacija Salakovac izgrađena je između 
1982. i 1987. godine kao dio projekta hidroenergetskog kompleksa na rijeci Neretvi. 
Glavni cilj ove hidroakumulacije bio je proizvodnja električne energije, regulacija 
protoka rijeke, te zaštita od poplava. S obzirom na veliku fluktuaciju protoka Neretve, 
hidroakumulacija omogućava zadržavanje velike količine vode tokom perioda visokih 
vodostaja, čime se smanjuje rizik od poplava u nizvodnim područjima, posebno u 
Mostaru. Hidroakumulacija Salakovac je formirana izgradnjom brane HE Salakovac 
koja ima instaliranu snagu od 60 MW. Proizvodnja električne energije iz hidroelektrane 
koristi vodu iz akumulacije koja se pušta kroz turbinu prema potrebama 
elektroenergetskog sistema (Trožić-Borovac i sur., 2004, Trožić-Borovac i sur., 2018). 
Ovo omogućava stabilnu proizvodnju električne energije, posebno u periodima kada se 
potrebe za energijom povećavaju. Hidroakumulacija Salakovac ima značajan uticaj na 
ekosistem rijeke Neretve. Iako pruža brojne prednosti, kao što su regulacija voda, 
zaštita od poplava i energetska proizvodnja, može imati i negativne ekološke posljedice, 
uključujući promjenu prirodnih staništa za vodene i kopnene vrste, kao i uticaj na riblje 
populacije zbog promjena u protoku i temperaturi vode. Međutim, kroz različite 
ekološke mjere, nastoji se minimizirati negativni uticaj na okoliš. Na ovom vodnom 
ekosistemu nalazi se najveća proizvodnja kafeznog uzgoja dominantno kalifornijske 
pastrmke ali i drugih ihtiopopulacija, kao i dvije fabrike za preradu ribe (filetiranje). 
 
MATERIJAL I METODE RADA 

 

Za potrebe analize uticaja akvakulture izvšena su istraživanja (period od 2008. do 
2021.) u sklopu biomonitoringa i same „Studije za akvakulturu na vodnom području 
Jadranskog mora FBiH (period od 2008. do 2021. godine). terenska istraživanja 
sprovedena su jednom u toku godine (jun ili oktobar mjesec) osim u periodu 2015 
godine kada su istraživanja izvršena četiri puta. Istraživanje je izvršeno na HE 
Salakovac u području ribogojilišta (sl. 1). 

https://www.sciencedirect.com/science/article/pii/S004896971835126X#bbb0010

Sl. 1: Objekat akvakulture na HE Salakovac-iznad brane (najstarije ribogojilište). 

Izvor: Trožić-Borovac, S. 

Lokaliteti istraživanja su smješteni su uzvodno i nizvodno od objekata akvakulture (sl. 
2) tj. uzvodno od brane hidrelektrane i na početku formiranja hidroakumulacije kod 
ribogojilišta Drežnica. 

 
Sl. 2: Shematski prikaz lokaliteta istraživanja 

Izvor: Trožić-Borovac i sur., 2016. 

Za potrebe analize izvršena su mjerenja fizičko-hemijskih parametara sa naglaskom na 
ukupni hlorofil a (BAS ISO 10269:2002), TP (BAS EN ISO 6878:2006) i prozirnost 
(m) Sechi disk (Zavod za javno zdravstvo Mostar). Za potrebe procjene trofičnost 
primjenjen je Trophic State Index (TSI). Trophic State Index (TSI) je numerički indeks 
koji se koristi za procjenu trofičkog stanja (takođe poznatog kao nutritivno stanje) 
vodenih tijela, poput jezera, rijeka i drugih vodenih ekosistema. TSI je koristan alat za 
ocjenu nivoa produktivnosti vodenog ekosistema, što se odnosi na količinu dostupnih 
hranjivih tvari koje podržavaju rast biljnih i životinjskih organizama, posebno 
fitoplanktona (mikroskopskih algi). Primjenjena je formula po Carlson-u (1977). 
Carlsonova formula omogućava procjenu trofičkog stanja vodenog ekosistema na 
osnovu klorofila-a, prozirnosti vode ili koncentracije fosfora. 
TSI SD = TSI(SD)=60−14.41⋅ln(SD)  
TSI CHL= 9.81⋅ln(Chl)+30.6 

TSI TP = 14.42⋅ln(TP)+4.15 
 

Tab. 1: Vrijednosti TSI indeksa, kategorije trofičnosti i opće karakteristike 

TSI Chl (µg/L) SD (m) TP (µg/L) karakteristike 

 ˂30 <0.95 >8 <6 
Oligotrofno:  kiseonik tokom godine 
prisutan u hipolimnionu  

 30-40 0.95-2.6 8-4 6-12 
Hipolimnion u manjim dubinama može 
biti anoksičan 

 40-50 2.6-7.3 4-2 12-24 
Mesotrofan: voda umjereno čista; 
povećana mogućnost da je hipolimnion 
anoksičan tokom ljeta 

 50-60 7.3-20 2-1 24-48 
Eutrofičan: anokičnost hipolimniona, za 
makrofite ograničavajuće 

 50-70 20-56 0.5-1 48-96 
Modrozelene alge dominiraju,slojevite 
alge i makrofite gusto razvijene 

 70-80 56-155 
0.25- 
0.5 

96-192 
Hipertrofično: (ograničena produkcija).  
gusto razvijene alge i makrofite 

 >80 >155 <0.25 192-384 Slojevite alge, nekoliko makrofita 

Izvor: Carlson, 1977 
 
Za potrebe izračuna korišten je Excel 2020. Od bioloških elemenata korišteni su podaci 
o saprobnoj vrijednosti na temelju kvalitativno-kvantitativnog sastava fitoplanktona 
koji je uzorkovan u vrijeme ostalih istraživanja. Saprobni indeks Pantle-Buck,1955 

izračunava se prema formuli: SI = . Izmjerene vrijednosti (prosjek za period 

istraživanja) su aplicirane u kategorizaciji ekološkog potencijala (tab. 2) 
hidroakumulacije Salakovac (VT BA_NTRB_Ner_4) 
 
Tab. 2:  Granične vrijednosti klasifikacije ekološkog potencijala za hidrakumulacije 
prema fizičko-hemijskim pokazateljima te zajednicama fitoplanktona 

potencijal TPµg/l hlorofil a (µg/l) SI fitoplankton TSI 

maksimalni potencijal < 0,040  < 3,0  < 1,75  <35 

dobar potencija 0,040-0,050 3,0-,5,0 1,75-2,15 25-50 

umjeren potencijal >0,050 >5,0 >2,15 >50 

Izvor: Plan upravljanja vodnim područjem Jadranskog mora u FBiH (2022-2027) 
  

Za potrebe prikaza tereta zagađenja prikazani su vrijednosti BPK5, TP i TN kg/g, kao i 
rezultati analize nutrijenata u mulju uzvodno i nizvodno od ribogojilišta na HE 
Salakovac. 

REZULTATI RADA I DISKUSIJA 

 

Hidroakumulacija Salakovac je prema odredbama aplikacije ODV-a na području FBiH, 
vodno tijelo BA_NTRB_Ner_4. Uslijed postojanja hidroenergetskog objekta (brane) 
koja hidrološki utiče direktno na protok i druge promjene rijeke Neretve, ovaj dio toka 
je izmjenjena tekućica. Kao izmjenjena tekućica za potrebe određivanja uslova određuje 
se ekološki potencijal. Ekološki potencijal prema Okvirnoj direktivi o vodama (ODV) 
Evropske unije odnosi se na ocjenu stanja vodenih tijela koja su značajno izmijenjena 
ljudskim aktivnostima, poput hidroakumulacija, kanala ili reguliranih rijeka. Cilj je 
postići najbolji mogući ekološki status uzimajući u obzir postojeće ljudske intervencije. 
Visoko izmijenjena vodna tijela (HMWB) i umjetna vodna tijela (AWB) ne mogu se 
uvijek vratiti u prirodno stanje, pa se za njih umjesto "dobrog ekološkog statusa" koristi 
koncept dobrog ekološkog potencijala. Ekološki potencijal uzima u obzir funkcije kao 
što su energetska proizvodnja, zaštita od poplava ili akvakultura, ali s ciljem 
minimiziranja negativnog utjecaja na ekosisteme. Za poterbe određivanja ekološkog 
potencijala hidrakumulacije Salakovac u nastavku su prikazane vrijednosti mjerenih 
parametara. Rezultati mjerenja ukupnog hlorofija a (sl. 3) pokazuju da je u vodi 
hidroakumulacije Salakovac nizvodno od ribogojilišta (uzvodno od brane) izmjerena 
najveća vrijednost 3,0 µg/L. Na lokalitetu Drežnice kao rezultat utoka voda iz 
hidroakumulacije Grabovica koncentracija hlorofija adostiže vrijednost 2,0 µg/L. 
Najmanja prosječna koncentracija hlorofila a izmjerena je u vodi uzvodno od ribnjaka 
„Laks“ 1,93 µg/L. Do povećanja vrijednosti ukupnoh hlorofila dolazi u vrijeme ljetnjih 
mjeseci na sva tri istraživana lokaliteta, a u toku zime, ranog proljeća izmjerene su 
najniže vrijednosti.  
 

2

1,93

3

0 0,5 1 1,5 2 2,5 3 3,5

Drežnica

uzvodno

nizvodno

ChL (µg/ L )

Sl. 3: Grafički prikaz prosječne vrijednosti koncentracije hlorofil a  µg/L u vodi 
hidrokaumulaciji Salakovac 2008-2020. 

Izvor: autori rada 

Na temelju analize uzoraka fitoplanktona registrovano je veliko siromaštvo oblika i 
vrsta u uzorcima, za svaku godinu istraživanja. Na temelju izračunatih vrijednosti 
saprobnog indeksa (sl. 4) uzvodno uzorak indicira vodu sa blagim onečišćenjem ali 
dobrog kvaliteta (1,60), a nizvodno sastav uzoraka indicira povećanje saprobnosti i 
opterećenja te povećanje vrijednosti saprobnog indeksa na 1,82 (betamezosaprobna 
voda).  
 

 
Sl. 4: Grafički prikaz prosječnih vrijednosti saprobnog indeksa za uzorke fitoplanktona 

vode hidroakumulacije Salakovac uzvodno i nizvodno od ribogojilišta 
Izvor: Trožić-Borovac, S. 

 

Na temelju izmjerenih prosječnih  vrijednosti ukupnog fosfora (TP), te prozirnosti (SD), 
kao i hlorofila a (CHL) za period istraživanja TSI indeks se kretao 39,805 kada je 
izračunata najveća vrijednost u proljeće uzvodno od ribogojilišta do 29,184 u ranom 
ljetnjem periodu (tab.3). Nizvodno su zabilježene nešto veće vrijednosti posebno visoke 
vrijednosti za hlorofil a (51,676) u ranom ljetenjem periodu, U ovom periodu su 
izračunate i najveće vrijednosti TSI indeksa za analizirane parametre (40,515). 
 

Tab. 3: Prosječne vrijednosti TSI indeksa za parametre TP, SD i Cha u 
hidrokaumulaciji Salakovac 2008-2020.                                                                    

Izvor: autori rada 

parametar  UZVODNO   NIZVODNO  

Prolj. ljeto jesen Prolj. ljeto jesen 

Sdisc(m) 40,763 38,326 43,239 36,808 34,181 43,239 

CHLa(µg/l) 44,817 25,086 35,453 35,513 35,689 35,333 

TP(µg/l) 34,136 24,14 24,14 37,353 51,676 24,14 

TSI 39,805 29,184 34,277 39,439 40,515 34,237 

Na temelju izmjerenih vrijednosti ukupnog fosfora (TP) uzvodno i nizvodno od 
ribogojilišta (Sl. 5) vidljivo je veliko povećanje nizvodno (1309 mg/kg mulja). Ovo je 
direktni pokazatelj uticaja ribogojilišta, kao i otpada od hrane za ihtiopopulacije. 

 
Sl. 5: Grafički prikaz vrijednosti TP, TN i P2O5 izmjerenih analizom uzoraka mulja 

uzvodno i nizvodno od ribogojilišta u vodi hidroakumulacije Salakovac 
Izvor: autori rada 

Izmjerene vrijednosti ukupnog fosfora (TP), TSI indeks (34,42) i sabrobni indeks za 
fitoplankton (1,6) uzvodno od ribogijlišta hidroakumulacije Salakovac indiciraju dobar 
ekološki potencijal. Nizvodno od ribogojilišta izmjerene su nešto veće vrijednosti ali 
još uvijek u granicama dobrog ekološkog potencijala. Jedan od veoma značajnih 
indikatora zagađenja je koncentaraacija nutrijenata u mulju sedimenta 
hidrokaumulacija, za Salakovac su u mulju nizvodno od ribogojilišta je izmjereno 
veliko  (sl. 6) povećanje posebno ukupnog fosfora (1309 mg/kg) što ukazuje na znatan 
pritisak od akvakulture.  

 
Sl. 6: Prosječne vrijednosti koncentracije TP ( mg/ kg) u mulju  hidrokaumulacije 

Salakovac 2015-2016. 
Izvor: Trožić-Borovac et al.2016 

Kao rezultat istraživanja u toku 2014, 2017. i 2020. godine utvrđeno je prisustvo 
invazivnih alohtonih vrsta trokutnjače (sl. 7)  Dreissena polymorpha (Pallas, 1771) i 
hidrozoe Craspedacusta sowerbii Lankester, 1880. Za invazivnu vrstu hidrozoa 
(slatkovodna meduza) navodi se da će ova vrsta tokom narednih osamdeset godina 
kolonizirati regije visokih geografskih širina na obje hemisfere, s ekološkim 
posljedicama za već ugrožene slatkovodne ekosisteme (Marchessaux i sur., 2021). 

 

 
Sl. 7: Invazivne alohtone vrste utvrđene u vodi hidrokaumulacije Salakovac kao 

rezultat unosa nasada ihtiopopulacija u akvakulturi (Dreissena polymorpha i 
Craspedacusta sowerbii) 
Izvor: Trožić-Borovac, S. 

 
Održiva akvakultura: Direktiva o vodama promoviše održivo upravljanje vodenim 
resursima, što znači da akvakultura mora biti usklađena s tim principima, kako bi se 
osigurao dugoročni ekološki balans. Na primjer, akvakulturni objekti trebaju 
minimizirati negativan uticaj na vodene ekosisteme kroz smanjenje zagađenja, kontrolu 
uvođenja invazivnih vrsta i upravljanje otpadom. Akvakultura, kao industrija koja 
zavisi od vodenih resursa, može imati različite vrste pritisaka na vodne ekosisteme. Ovi 
pritisci mogu negativno uticati na kvalitet vode, ekološku ravnotežu i bioraznolikost. 
Jedan od najvažnijih problema akvakulture je prekomjerna količina hranjivih materija, 
poput dušika i fosfora, koji dolaze iz hrane koju ribe konzumiraju, izlučevina životinja i 
razgradnje organskog materijala (Baattrup-Pedersen i sur., 2019). Ove supstance mogu 
izazvati eutrofikaciju – proces u kojem dolazi do prekomjernog rasta algi u vodama, što 
smanjuje nivo kisika u vodi, pogoršava kvalitet vode i može dovesti do uginuća drugih 
vodenih organizama. U akvakulturnim farmama može doći do ispuštanja otpadnih voda 
koje sadrže organske materije, pesticide, antibiotike i druge hemikalije koje se koriste u 
proizvodnji ribe. Ovaj otpad može kontaminirati okolne vodene ekosisteme, ugroziti 
vodne organizme i dovesti do smanjenja biološke raznolikosti. U nekim slučajevima, 
akvakultura može uključivati uzgoj stranih ili invazivnih vrsta riba i drugih organizama 
koji nisu prirodno prisutni u određenoj oblasti. Ako ove vrste pobjegnu u divlju prirodu, 

https://www.sciencedirect.com/science/article/pii/S004896971835126X#bbb0010

mogu uzrokovati ravnotežu u ekosistemu, potisnuti autohtone vrste i promijeniti 
strukturu vodenog života (Cardoso i Free, 2008).  Akvakultura u nekim slučajevima 
može koristiti velike količine vode, posebno u slučajevima kada se koristi intenzivna 
proizvodnja u zatvorenim sistemima. U nekim regionima to može dovesti do smanjenja 
nivoa vodnih resursa i utiče na kvalitet okolnih vodnih ekosistema. Upotreba antibiotika 
u akvakulturi kako bi se spriječile bolesti može izazvati rezistenciju na antibiotike, što 
predstavlja prijetnju za zdravlje ljudi i životinja. Ovi antibiotici mogu dospjeti u okoliš 
kroz otpadne vode, čime mogu doći u kontakt s drugim organizmima i promijeniti 
ravnotežu mikrobioloških zajednica u vodenim ekosistemima. U slučajevima kada se 
akvakultura praktikuje u moru, postavljanje mreža i drugih objekata za uzgoj može 
uzrokovati mehanička oštećenja morskog dna i obalu. To može dovesti do erozije tla, 
promjena u sedimentaciji i oštećenja staništa vodenih organizama. Korištenje hormona 
za kontrolu rasta i lijekova za prevenciju bolesti može imati negativne posljedice na 
okoliš. Hormonski preparati, poput onih koji se koriste za spolnu diferencijaciju ili 
ubrzavanje rasta, mogu biti ispušteni u vodu i utiču na reproduktivne procese drugih 
vodenih organizama (Tičina i sur., 2020). Visoka koncentracija riba u akvakulturnim 
farmama može dovesti do širenja bolesti i patogena. Ove bolesti se mogu prenijeti na 
divlje vrste, što povećava rizik za zdravlje cijelog ekosistema. Iako akvakultura 
predstavlja značajan izvor hrane i ekonomski potencijal, njeni pritisci na vodne 
ekosisteme mogu biti ozbiljni ako se ne primjenjuju odgovarajući ekološki standardi. 
Da bi se minimizirali negativni uticaji, važno je uvesti održive prakse u upravljanju 
akvakulturom, uključujući pravilno upravljanje hranjivim materijama, smanjenje 
zagađenja, primjenu ekološki prihvatljivih tehnologija i kontrolu uvoza invazivnih 
vrsta. 
 

ZAKLJUČAK 

 

Rezultati istraživanja ekološkog potencijala i pritisaka na hidroakumulaciju Salakovac 
indiciraju primjenu odredbi ograničenja uzgoja kao i kontrolu unosa ihtiopopulacija u 
kafeze. Uslijed optimalnih hidromorfoloških karakteristika korita rijeke Neretve na 
dijelu toka koje obuhvata hidroakumulacija, ekološki potencijal je dobar, ali vrijednosti 
hemijskih, a posebno bioloških parametara pokazuju velike fluktuacije u toku godine. 
Posebno je istaknuto siromaštvo oblika u planktonskoj zajednici. Najvažnije preporuke 
za ograničavanje zagađenja je adekvatan položaj ribogojilišta, kontrola unosa 
ihtiopopulacija, instaliranje filtera za biološka prečišćavanja, kontrola hrane za 
ihtipopulacije, uvesti stroge zakonske regulative za upravljanje otpadom iz ribogojilišta 
i sl. 

SUMMARY 

The paper presents research conducted on the Salakovac reservoir to determine its 
ecological potential and assess the impact of aquaculture. The studies were carried out 
from 2008 to 2021, with a particular focus on the years 2015 and 2016, which included 
intensive investigations of the physicochemical parameters of water, sediment, and 
biological parameters. The identified ecological potential, which remains at a good 
ecological potential level (TP, SD, TSI, and the saprobic index for phytoplankton), 
highlights fluctuations in biological and chemical parameters, as well as the presence of 
invasive alien species introduced through fish stocking. Restricting aquaculture, 
controlling fish introductions, proper positioning of fish farms, filtration, and strict 
regulations for waste management are measures that must be intensively implemented 
to preserve the good ecological potential of the Salakovac reservoir. 

Sažetak 

U skladu sa pozivom organizatora i ciljem Kongresa, rad se fokusira na prezentaciju iskustava 
prostornog i urbanističkog planiranja Sarajeva sa posebnim osvrtom na ključnu instituciju 
planiranja razvoja Sarajeva (1954-2024) u okviru istoimene naučne sesije, prostorno i 
urbanističko planiranje.  Ovim radom se daje doprinos rješavanju uočenog problema ili 
popunjavanju uočenog jaza koji se odnosi na poznavanje, vidljivost, valorizaciju iskustva u 
prostornom i urbanističkom planiranju Sarajeva.  U radu se dokazuje da je planiranje razvoja 
Sarajeva integralno i inkluzivno, kao i da prati razvoj  planiranja u drugim relevantnim 
kontinentalnim evropskim centrima.  Osnovna metoda istraživanja je historijska metoda, 
metoda uvida u dokumentaciju, metoda analize i metoda sinteze. Komparativna analiza 
uključuje institucije planiranja razvoja gradova Ljubljana (Urbanistički zavod) i Praga (Institut 
za planiranje i razvoj Praga). Vremenski okvir je relevantan (period 1945-2045. godina) ili 
posljednje stoljeće.  Prostorni okvir je kanton i grad Sarajevo.  Strukturu rada determiniraju: 
sažetak, uvodne napomene, metodologija, rezultati istraživanja, diskusija rezultata istraživanja, 
zaključak i preporuke, te izvori. U okviru centralnog dijela rada rezultati istraživanja i diskusija 
posebno se akcentiraju argumenti koji dokazuju integralnost i inkluzivnost procesa planiranja 
razvoja i kapacitiranost Zavoda, ključne institucije planiranja razvoja. Istraživanje prezentirano 
u radu trebalo bi prvo, da doprinese vidljivosti i valorizaciji svih aspekata prostornog i 
urbanističkog planiranja Sarajeva u periodu od 1945. godine; drugo, da potakne nova 
istraživanja u okviru međunarodnih naučnih projekata, posebno evropskih i, treće, da inicira 
kreiranje novih interdisciplinarnih studija za područje jugoistočne Europe na Univerzitetu u 
Sarajevu. 
Ključne riječi: integralno prostorno i urbanističko planiranje, institucija,  Zavod za planiranje 
razvoja Kantona Sarajevo, Urbanistički zavod Ljubljana, Institut za planiranje i razvoj Prag. 

SEVEN DECADES OF INTEGRAL DEVELOPMENT PLANNING OF 

SARAJEVO 

 

Abstract 

In accordance with the invitation of organizers and the defined goal of the Congress, the paper 
focuses on presenting most relevant experiences of spatial and urban planning of Sarajevo with 
a special reference to the key institution of planning and development of Sarajevo (1954-2024) 
within the scientific session entitled Spatial and Urban Planning. This paper contributes to 
solving the observed problem, in other words to bridge the destinguished gap that relates to 
knowledge, visibility, and valorization of experience in spatial and urban planning of Sarajevo. 
The research proves that planning and development of Sarajevo is integral and inclusive, and 
that it follows development of planning in other relevant continental European centers. The 
basic method of research is a historical method, a method of analysis of documentation, and a 
method of synthesis. Comparative analysis includes institutions of planning and development 
in Ljubljana (Ljubljana Urban Planning Institute) and Prague (Institute of Planning and 
Development of Prague). The time frame of analysis is relevant (1945-2045) and covers the 
last century. The spatial frame is Sarajevo Canton and City territory. The structure of the 
research is determined by the following: abstract, introductory notes, methodology, research 
outputs, discussion on research outputs, conclusion, recommendations, and sources. Within the 
central part of the work, the outputs of the research and discussion especially emphasize the 
arguments for proving the integrality and inclusivity of the development process and the 
capacity of the Institute, the key institution of development and planning. The study presented 
in the paper should first contribute to the visibility and valorization of all aspects of spatial and 
urban planning of Sarajevo in the period from 1945; Secondly, it should encourage new 
research within international science projects, especially European and thirdly, it should initiate 
creation of new interdisciplinary studies for Southeast Europe at the University of Sarajevo.  
Key words: Integral Spatial and Urban Planning, Institution, Sarajevo Canton Institute of 
Planning and Development, Ljubljana Urban Planning Institute, Institute of Planning and 
Development Prague. 

UVODNE NAPOMENE 

 
Tokom godina obrazovanja, istraživanja, rada u javnom, privatnom i civilnom sektoru u 
Bosni i Hercegovini i Evropi, akademskoj zajednici i javnoj upravi, kao i u 
komunikaciji sa međunarodnim institucijama i organizacijama u području razvoja 
gradova, posebno strateškog planiranja,  uočeno je da postoji značajan deficit 
informacija i znanja o planiranju razvoja Sarajeva u proteklih sedam decenija. Drugim 
riječima, uočeno je da postoji predrasuda da Sarajevo nema iskustva, znanja, vještine, 
institucionalne kapacitete u strateškom planiranju, posebno integralnom i inkluzivnom 
planiranju i da tek treba sticati ta znanja. Vremenom se ovaj deficit znanja i informacija 
u Bosni i Hercegovini i Evropi transformirao u predrasudu da Zavod nema kapaciteta, 
znanja, isksutva i vještina u integralnom i inkluzivnom planiranju razvoja grada.   

Integralno planiranje podrazumijeva holistički pristup i naglašenu međuzavisnost u 
vremenu, prostoru i sadržajima, te inkluzivno uključivanje svih korisnika prostora 
(javni, privatni, civilni sektor).  Integralno i inkluzivno planiranje temelji se na 
univerzalnim vrijednostima, filozofiji humanog i održivog razvoja, postignutim 
konsenzusima od globalnog do lokalnog nivoa. Period od 2000.-2015. godine odredio 
je konsenzus o milenijskim razvojnim ciljevima (MDG), a period 2015.-2030. određuje 
konsenzus o održivim razvojnim ciljevima (SDG) i Agendi 2030.  
 
Cilj ovog rada je da argumentira stav: Sarajevo ima sedam decenija iskustva, znanja, 
vještine, institucionalni kapacitet  u integralnom i inkluzivnom planiranju razvoja grada 
i regije, kao i da je Zavod ključna institucija planiranja koja je pratila  i koja prati u 
bitnim elementima, evropske trendove.   
 
Argumenti su oblikovani temeljem uvida u zakone, dokumente, planove, arhiv Zavoda, 
Grada Sarajevo i Kanton Sarajevo, analizom sadržaja, statističkih podataka, temeljem 
vlastitog dugogodišnjeg iskustva, intervjua, kao i temeljem komparativne analize 
sličnih institucija koje se bave prostornim i urbanističkim planiranjem u Ljubljani 
(Urbanistički zavod Ljubljana, Republika Slovenija) i u Pragu (Institut za planiranje i 
razvoj Praga, Republika Češka).  
 
Rad je strukturiran u skladu sa instrukcijama i sadrži: sažetak, ključne riječi, uvodne 
napomene, metodologiju, rezultate provedene analize, zaključne napomene, korištene 
izvore. 

METODOLOGIJA 

 
Integralnost, inkluzivnost i institucionalni kapacitet planiranja razvoja Sarajeva se 
temelji na analizi, za  periodu od 1954. do 2024. godine, i to: 

a) sadržaja zakona, dokumenata, odluka koje su determinirali pravni i 
institucionalni okvir 

b) broja i strukture zaposlenih 
c) saradnje sa naučnom, istraživačkom i akademskom zajednicom u Sarajevu, BiH 

i Evropi 
d) saradnje sa domaćim i međunarodnim organizacijama i institucijama 
e) nagrada za postignute rezultate. 

 
Za analizu pod a) koriste se arhive Zavoda za planiranje razvoja Grada/Kantona 
Sarajevo, Grada i Kantona Sarajevo, Federacije Bosne i Hercegovine i države Bosne i 
Hercegovine. 

Za analizu pod b), c) i d) koriste se matične knjige Zavoda za planiranje Kantona 
Sarajevo, konsultacije i intervjui sa uposlenicima kako bi se eliminirala ponavljanja i 
kako bi se ujednačile informacije o zaposlenim. U određenim slučajevima, kada je 
uposlenik preminuo, obavljeni su intervjui sa članovima porodice. Korišteni su i resursi 
akademskih i istraživačkih institucija na kojima su zaposleni Zavoda angažirani i drugi 
relevantni izvori. 
 
Analiza pod e) temelji se na uvidu u arhivu Grada Sarajeva i Zavoda za planiranje 
razvoja grada/kantona Sarajevo. 
 
Rezultati se prezentiraju u tabelama, slikama i kvalitativno interpretiraju u formatu 
argumenata.   
 
U cilju dokazivanja da je Zavod za planiranje pratio evropske trendove koristi se 
komparativna analiza sličnih institucija u Ljubljani (Urbanistički zavod Ljubljana LUZ) 
i Pragu (Praški institut za planiranje i razvoj IPR Prague). Oba odabrana grada 
relevantni su za komparativnu analizu, jer sa Sarajevom imaju zajedničku regulativu u 
oblasti prostornog i urbanističkog planiranja iz vremena Jugoslavije, u slučaju 
Ljubljane, te perioda tranzicije i procesa pridruživanja Evropskoj uniji i usklađivanja 
regulative u oblasti prostornog i urbanističkog planiranja koji Sarajevo dijeli sa oba 
navedena evropska centra. Analiza se temelji na podacima, informacijama, drugim 
relevantnim dokumentima: Praški institut za planiranje i razvoj (IPR Prague) 
https://iprpraha.cz/en/ i LUZ  Ljubljanski urbanistični zavod https://www.luz.si/o-nas/. 
Fokus je na sljedećim elementima analize: godina osnivanja, evolucija institucije u 
vremenu, ključni razvojni dokumenti.  Presjek stanja 2024. godine za svaku od 
navedenih institucija sadrži sljedeće: broj zaposlenih, organizacionu šemu, recentne 
projekte. Rezultati se prezentiraju u formatu tabele, slike, uz kvalitativnu interpretaciju.  

REZULTATI ISTRAŽIVANJA I DISKUSIJA 

 
Rezultati istraživanja su sistematizirani u formatu argumenata koji potvrđuju stav da 
Zavod za planiranje ima institucionalni kapacitet, iskustvo, znanje, vještine da 
integralno planira razvoj Sarajeva i da prati trendove planiranja razvoja gradova i regije 
u Evropi. 
 

https://iprpraha.cz/en/

Tab. 1: Pregled argumenata kojima se dokazuje početni stav da Zavod ima 
dugogodišnje iskustvo, znanje, kapacitete integralnog i inkluzivnog planiranja razvoja 
grada (regije) 
 
 

Argumenti 
 
potreba da se u procesu planiranja cjelovito sagledava prostorna, ekonomska, društvena i prirodna dimenzija 
razvoja 
institucija se formira kako bi se integralnost i inkluzivnost osigurala u izradi planova razvoja grada, 
kontinuitet i profesionalan i stručan pristup 
institucija se pozicionira tako da povezuje potrebe kreatora javne politike s jedne strane i naučne, 
istraživačke i druge kapacitete  na prostoru Sarajeva, BiH, Jugoslavije i šire, s druge strane u cilju 
identificiranja problema i njihovog rješavanja 
da bi se osigurao cjelovit pristup planiranju razvoja grada zapošljavaju se prvo arhitekte, urbanisti, a vrlo 
brzo, u prvim godinama inženjeri građevine, saobraćaja, hidrotehnike, hortikulture, elektroinženjeri, 
ekonomisti, statističari, sociolozi, biolozi i drugi profili sa visokom stručnom spremom, magisterijem, 
doktoratom, angažirani u naučnom, istraživačkom i obrazovnom procesu na univerzitetima 
veliki broj zaposlenih komparativno sa drugim sličnim institucijama i ustanovama prolazi razne edukativne 
procese i treninge na prestižnim evropskim akademskim i naučnim ustanovama 
veliki broj zaposlenih komparativno sa drugim ustanovama je angažiran na univerzitetima u BiH i 
inostranstvu gdje ostvaruje značajne rezultate 
da bi se osigurala integralnost i inkluzivnost planiranja razvoja grada, Zavod u proces pripreme studija, 
istraživanja i ekspertiza uključuje naučne i istraživačke institucije Sarajeva, BiH i drugih zemalja 
da bi se osigurala integralnost i inkluzivnost planiranja razvoja grada, Zavod u proces pripreme studija, 
istraživanja i ekspertiza uključuje naučne i istraživačke institucije Sarajeva, BiH i drugih zemalja 
inkluzija se osigurava i kroz javne rasprave o dokumentima Zavoda koje uključuju sve korisnike prostora i/ili 
zainteresirane za prostor. U skladu sa zakonom javne rasprave se provode prije i nakon svake faze izrade 
dokumenta 
institucionalni kapacitet je vidljiv kroz broj i strukturu zaposlenih, njihovo obrazovanje i stručna 
usavršavanja, angažmane u akademskim, naučnim, istraživačkim i drugim relevantnim institucijama 
institucionalni kapacitet i doprinos razvoju Sarajeva se dokazuje i brojem šestoparilskih nagrada grada 
Sarajeva, nagrada za doprinos razvoju grada 
komparativna analiza Zavoda, LUZ i IPR Prag pokazuje da Zavod prati evropske trendove u svim aspektima, 
uključujući i korištenje tehnologija, GIS, digitalizacija, digitalni blizanac, itd. 
 
Za svaki od navedenih rezultata ili argumenata daju se ključni nalazi/dokazi u nastavku. 
 
Elementi pravnog okvira institucionalnog planiranje razvoja gradova se oblikuju od 
1946. godine u kontinuitetu i respektuju potrebu uključivanja svih dimenzija prostora, 
ekonomije, društva. Između ostalog dokazuje se uvidom u Odluku Skupštine NRBiH iz 
1946. godine o osnivanju Planske komisije i Uredbu o struci planiranja, kojom se prvi 
put definiraju zvanja koja obuhvataju poslove pripreme, izrade i povjeravanja izvršenja 
planova razvoja privrede, privrednih grana, teritorijalnih jedinica, ustanova i preduzeća, 
neposredno po okončanju Drugog svjetskog rata jasno pokazuju da je mjesto i uloga 
planiranja razvoja, kao i potreba izgradnje institucionalnih kapaciteta poznata (Todaro 
& Smith, 2006, str. 498-499).1 

 
1 https://www.zpr.ks.gov.ba/propisi2; https://www.zpr.ks.gov.ba/zavod/o-zavodu 

https://www.zpr.ks.gov.ba/propisi2

Zavod je formiran kao izraz potrebe institucionaliziranja procesa planiranja nakon 
drugog svjetskog rata. Status ključne institucije integralnog planiranja razvoja društva, 
ekonomije, prostora i urbanizma  grada/kantona je zadržao do danas. Imao je značajnu 
ulogu i u planiranju obnove i rekonstrukcije Sarajeva u toku rata 1992-1995. i u 
postratnoj obnovi, pripremi projekata obnove i njihovom prezentiranju na donatorskim 
konferencijama. Odmah po završetku drugog svjetskog rata 1946. godine prepoznaje se 
potreba za izradom Generalnog urbanističkog plana za područje cijelog 
administrativnog teritorija grada. S tim ciljem oformljeno je iste godine Gradsko 
preduzeće za projektovanje Sarajevo sa svega tri uposlenika. Zadatak izrade ovako 
složenog planskog dokumenta iziskuje ozbiljniju institucionalizaciju procesa planiranja 
te se u glavnom gradu Socijalističke republike Bosne i Hercegovine prvo Gradsko 
preduzeće za projektovanje Sarajevo 1.8.1952. godine transformira u Projektni zavod 
grada Sarajeva sa preko stotinu zaposlenih, a potom 28.7.1954. u Urbanistički zavod 
grada Sarajeva. Sjedište Zavoda smješteno je u objekat Jevrejske sefardske opštine u 
Sarajevu. Pored primarnog zadatka izrade Generalnog urbanističkog plana Zavod radi 
na izradi i drugih planova kao što su regulacioni planovi, urbanističko – arhitektonski 
ansambli i sl.),  prvenstveno za grad Sarajevo, te na projektovanju objekata, 
prvenstveno radi obezbjeđenja pravilne realizacije urbanističkih planova.  Godine 1952. 
pokrenut je proces izrade društvenih, prostornih i urbanističkih razvojnih planova, što 
jasno indicira koordinaciju izrade ovih dokumenata kao izraz znanja o njihovoj 
međuzavisnosti 
 
Broj i struktura zaposlenih u Zavodu dokazuju integralan i inkluzivan pristup procesu, 
kao i kapacitet institucije.  U periodu od osnivanja do danas u Zavodu je radilo 783 
zaposlenih. Od tog broja je 16 doktora nauka, dva doktoranta, 13 magistara nauka i 27 
magistara struke. Više od polovine zaposlenih je imalo  univerzitetsko obrazovanje iz 
područja urbanizma, arhitekture, ekonomije, prava, biologije, hortikulture, saobraćaja, 
šumarstva, vodoprivrede, energetike, saobraćaja, prostornog planiranja, geodezije, 
matematike itd. Na univerzitetima je bilo angažovano deset zaposlenih u zvanju 
profesora. Skoro tri petine zaposlenih su bili muškarci.  Zavod je do sada imao 16 
direktora i to 11 diplomiranih inžinjera arhitekture (ili 70%), tri diplomirana inžinjera 
građevinarstva, jedan diplomirani ekonomista i jedan  diplomirani inžinjer geodezije.  
Prema tome, prosječan mandat je bio 4,8 godina, što je osiguravalo stabilnost 
institucije. Svi direktori su bili muškarci.   

Sl. 1: Direktori prema obrazovanju 

 
Analiza područja obrazovanja koje imaju direktori, ukazuju na dominaciju direktora 
arhitekata. Rodna struktura direktora ukazuje na potpunu dominaciju muškaraca. Zavod 
u sedamdeset godina svog postojanja nije imao ženu na poziciji direktora. Na poziciji 
pomoćnika direktora i direktora sektora rodni bilans je nešto bolji.  
 
Tab. 2: Rodna i obrazovna  struktura zaposlenih 

Oblast 
 

Muškarci 
 

Žene 
 

Ukupno VSS 
 

 
% žena u VSS 

 
Arhitektura 71 59 128 45 
Građevinski 
inžinjer 50 12 64 20 

Ekonomija 15 28 43 65 

Inžinjeri drugi 36 23 59 39 

Ostalo VSS 19 18 37 49 

Ukupno VSS 191 140 331 42 
 
Izvor: https://zzpr.ks.gov.ba, https://www.anticorrupiks.com/zaposleni-javnom-sektoru 
VSS visoka stručna sprema  
 
Kada je riječ o rodnoj strukturi, od ukupnog broja zaposlenih na žene otpadaju dvije 
petine.  
Zaposleni u Zavodu su studirali, sticali naučna i akademska zvanja, realizirali 
postdoktorske programe, razvijali svoje karijere  na prestižnim evropskim institucijama 
što ih je kapacitiralo da prate evropske trendove u planiranju razvoja.  Zaposleni u 
Zavodu su studirali i obrazovali se u Beču, Beogradu, Skandinaviji, Univerzitetu 

https://zzpr.ks.gov.ba/
https://www.anticorrupiks.com/zaposleni-javnom-sektoru

Mičigen i drugim univerzitetima u SAD, u Ljubljani kod profesora Jože Plečnika 1938., 
Zagrebu, Urbanističkom institutu Sveučilišta u Parizu, Tehničkom univerzitetu u Beču, 
La Sapienca u Rimu, Italija, Univerzitetu u Jerusalimu, Izrael, Development Planning 
Unit University College London, Crorvinus University Budimpešta, Univerzitet 
Regensubrg Njemačka, na univerzitetima u Holandiji, Švicarskoj, Njemačkoj, Italiji, 
MIT u SAD i drugim1.  Radili su u Berlinu, Parizu za Le Corbusier a, Zagrebu,  Novom 
Sadu, Ljubljani, Skoplju, u Parizu u arhitektonskom birou Jacquesa Labroa, u birou 
Gérarda Gobera, Zagrebačkom arhitektonskom birou „AGI- 46“, Urbanističkom 
zavodu grada Zagreba, američkim univerzitetima, Birou „Renzo Piano Building 
Workshop“, Italija, Urbanističkom institutu Republike Slovenije itd2. Zaposleni rade 
kao profesori na Arhitektonskom fakultetu, na Institutu za arhitekturu, urbanizam i 
prostorno planiranje, na Ekonomskom fakultetu, Pravnom fakultetu, Prirodno 
matematskom fakultetu u Sarajevu , te drugim domaćim i međunarodnim 
univerzitetima3. 
 
Kadrovski i funkcionalni kapacitet Zavoda 2024. godine su bitan  argument za 
budućnost strateškog planiranja razvoja grada.  Zavod 2024. godine ima 81 uposlenika 
koji vrši stručne i druge poslove iz nadležnosti kantona. Ima odgovornost za: izradu i 
implementaciju strategije razvoja Kantona, poslove nosioca izrade razvojnih planova, 
koordinaciju sa domaćim i stranim institucijama i ekspertima i učešće u izradi naučnih 
projekata i studija o dugoročnom i srednjoročnom razvoju Kantona, analiziranje izrade 
planskih dokumenata, međuzavisnost u razvoju između općina i Kantona, uz 
utvrđivanje međuzavisnosti u razvoju između općina i Kantona, koordinaciju i učešće u 
pripremi i praćenju realizacije projekata obnove i razvoja kantona, kao i promocije 
kantona, obezbjeđenje naučnih i stručnih podloga za ostvarivanje Ustavom utvrđenih 
nadležnosti kantona, vršenje poslova nosioca izrade provedbenih planova i pripremanje 
propisa koji su sastavni dio plana, poslove izrade smjernica i programa aktivnosti za 
izradu provedbenih planova, poslove stručno-tehničke pripreme za izradu godišnjeg 
programa za donošenje prostorne i urbanističke dokumentacije, učešće u pripremi 
propisa iz oblasti prostornog uređenja, izradu programa sanacije, rekonstrukcije, rušenja 
i raščišćavanja terena, obnove i izgradnje kantona, neposredno učestvovanje u izradi 
planske dokumentacije i vršenje koordinacije sa stranim i domaćim ekspertima i 
organizacijama, stručno mišljenje u postupku odobravanja građenja za potrebe općina s 
područja Kantona, poslove koje ugovorom povjeri Zavodu općina sa teritorije Kantona, 
poslove koje odredi Skupština Kantona i Vlada Kantona, te vršenje drugih stručnih 
poslova utvrđenih zakonom i drugim propisima koji se odnose na nadležnosti kantona u 
ovoj oblasti.  Komparativna analiza strukture zaposlenih Zavoda i svih drugih zavoda, 
ministarstava i javnih ustanova, institucija i organizacija Kantona Sarajevo, entiteta i 

 

1 na temelju intervjua sa zaposlenim, kao i temeljem pretraživanja relevantih baza 
2 na osnovu intervjua sa zaposlenim ili na osnovu pretraživanja relevantnih baza 
3 na bazi intervjua sa zaposlenim ili uvidom u druge relevantne izvore 

BiH, upućuje na zaključak da je riječ o najbolje kapacitiranoj instituciju u ljudskom, 
institucionalnom i tehnološkom smislu1. 
 
Sadržaj i struktura ključnih razvojnih dokumenata, kao i studije, ekspertize i 
istraživanja koja su za njihove potrebe rađena, te učesnici na nivou sinteznog tima, 
stručnih timova i savjeta koji su pratili proces, argumentiraju integralnost prostora, 
ekonomije i društva, kao i inkluzivnost planiranja u svim fazama procesa. To posebno 
snažno dokazuju sljedeći dokumenti: 
● 1952-1965 Generalni urbanistički plan (GUP). Za potrebe izrade GUP 1960 je 

urađena Studija  privrede Sarajeva – uže i šire područje2. Cilj ove studije (1960) bio 
je da se urbanistima pruže nužne odrednice budućih privrednih kretanja. Autori su 
bili uvjerenja da realnost urbanističkog planiranja determinirana usklađenošću sa 
privrednim razvojem i njegovim projekcijama (Pjaca, 1960) 

● prostorni, urbanistički i društveni planovi su usklađeni u relevantnim elementima 
kako bi se osigurala njihova implementacija od 1952. godine. 

● 1982. pristupa se izradi dugoročnih društvenih, prostornih, urbanističkih planova 
grada Sarajeva do 2000. odnosno 2015. godine, kao jedinstvenih planova i 
dokumenata koji iskazuju osobenost svake opštine i grada, kao jedinstvene 
teritorijalne zajednice3. Dokumenti su usvojeni 1986. godine i integriraju sve 
dimenzije održivosti (ekonomsku, društvenu, prostornu). U procesu izrade ovih 
dokumenata participirale su brojne nuačne, akademske i istraživačke institucije iz 
Bosne i Hercegovine, uključujući ANUBiH, Jugoslavije. U saradnji sa Privrednom 
komorom Sarajeva uočava se potreba sagledavanja razvoja gravitacionog područja 
Sarajeva i radi se na zajedničkim elementima regionalnog razvoja.  

● 1995. donosi se odluka o pristupanju izradi Strategije obnove i razvoja Grada 
Sarajeva do 2015. godine. Strategija je usvojena 1999. godine. Proces se odvijao u 
fazama i uključivao je međunarodnu naučnu konferenciju, veliki broj studija, 
analiza i ekspertiza, javne konsultacije, javne rasprave i medijsku kampanju4, čiji 

 
1 analiza je rađena korištenjem baza Kantona Sarajevo o zaposlenim u javnom sekotru koje sadrže (ime i 
prezime, obrazovanje, poziciju ili odgovornost, itd.) 
2 ova studija je bila predmet analize za potrebe rada na master i PhD tezama na evropskim univerzitetima u 
ovom stoljeću 
3 Prostorni plan razvoja grada Sarajeva 1986-2015., Dugoročni društveni plan razvoja grada Sarajeva 1986-
2000., odnosno 2015. godina, Urbanistički plan urbanog područja Sarajevo 1986-2000. godina, 
Urbanistički plan urbanog područja Pale 1986-2000. godina, Urbanistički plan urbanog područja Trnovo 
1986-2000. godina, Urbanistički plan urabanog područja Hadžići 1986-2000. i Urbanistički plan urbanog 
područja Ilijaš 1986-2000. Iste godine je usvojen i Plan razvoja grada Sarajeva za period od 1986. do 1990. 
godine.  
4 1995. Odluka o pristupanju izradi, 1996. Ocjena o stanju i mogućnostima obnove i razvoja do 2015. 
godine, valorizacija dokumenta u širokoj  javnoj raspravi, 1997. Ciljevi obnove i razvoja Sarajeva do 2015. 
godine, 1997. međunarodna naučna konferencija, 1998. Kako realizirati strateške ciljeve obnove i razvoja, 
1998-1999. Nacrt startegije, javna rasprava, Prijedlog strategije razvoja do 2015. godine, 1999. usvajanje 
Strategije razvoja Kantona Sarajevo do 2015. godine 

autori su bili iz naučnih, istraživačkih i drugih organizacija i institucija iz Bosne i 
Hercegovine i inostranstva 

● Prostorni plan Kantona Sarajevo za period 2003-2023. godina koji se prvi put radi u 
ArcGIS programu i koji, kao i strategije razvoja, polazi od filozifije i koncepta 
humanog i održivog razvoja. 

● Strategija razvoja Kantona Sarajevo od 2014. do 2020. 
● 2016. pristupa se izradi Urbanističkih planova za urbana područja Sarajevo, 

Hadžići, Ilijaši Trnovo 
● 2017. saradnja sa Švicarskim federalnim institutom za tehnologiju u Cirihu (ETHZ) 
● Strategija razvoja Kantona Sarajevo 2021-2027. godina 
● 2023. Strateški projekt izrade pravilnika urbanog planiranja Kantona Sarajevo 
 
Zavod prati trendove u regiji, Evropi i svijetu i reagira na klimatske i druge probleme, 
prilike i prijetnje sa kojima se suočava Sarajevo, prati evoluciju poimanja razvoja, što je 
vidljivo  
● 1969. uz angažman Švedske konzultantske kuće SWECO radi se na izradi Studije o 

saobraćaju. Preporuke su bile izrada plana prostornog razvoja za period od 40 
godina, reviziju GUP, itd. 

● 1974. program sanacije područja bespravnog stanovanja u saradnji Skupštine grada 
Saarjeva i njenih institucija, brojnih drugih istraživačkih i naučnih institucija za 
BiH i Jugoslovenskog instituta za urbanizam i stanovanje u Beogradu. Bespravna 
stambena izgradnja je izraz nemogućnosti grada da prihvati i smjesti stanovništvo 
koje dolazi u toku i nakon Drugog svjetskog rata. Kao što je neformalni urbani 
sektor refleksija nemogućnosti da grad  osigura dovoljno radnih mjesta u 
formalnom (legalnom) sektoru zapošljavanja. Program je rezultat saradnje Zavoda 
sa brojnim drugim relevantnim institucijama.  

● 1975. Ekonomsko urbani razvoj Sarajeva u saradnji sa ANUBiH, akademskom 
zajednicom i drugim relevantnim učesnicma (ANUBIH, 1975)  

● 1977. u saradnji sa Svjetskom bankom radi se Projekat zaštite čovjekove okoline. 
Ovaj projekat argumentira orijentaciju na balansiranje odnosa prirodnih i 
izgrađenih struktura, fokus na kvalitet života i zdravlje stanovništva. Ovaj projekat 
argumentira sposobnost da se pripremi, realizira i evaluira projekt prema najvišim 
međunarodnim standardima (Sarajevo, 1977). 

● 1978. Kandidatura za XIV ZOI 1984. godine u saradnji sa francuskim ekspertima i 
stručnjacima iz Socijalističke republike Slovenije, argumentira institucionalne i 
druge kapacitete Zavoda da se uključi u ovaj izuzetno složen i međunarodno 
verificiran posao, koji je trebalo realizirati u jako kratkom roku.1 

 
1 Prosotorni plan posebnog područja  

● 1982. Sarajevo – grad i regija u vremenu i prostoru 2000. godine kao prvi korak ka 
izradi Plana prostornog razvoja grada i regije Sarajevo na inicijativu i u organizaciji 
ANUBIH, Univerziteta u Sarajevu i Skupštine grada Sarajeva. 

● zavod nastavlja sa radom u periodu 1992-1995. godina. Pažnju usmjerava na 
obnovu i rekonstrukciju, razvoj podijeljenih gradova, projekte obnove1 itd. 

● međunarodni konkursi za urbanističko rješenje Koncertne dvorane (1998) i 
Kvardanta C i C1 (1999) 

 
Zavod i njegovi zaposlenici su dobili brojna domaća i međunarodna priznanja što 
dokazuje institucionalni kapacitet i doprinos razvoju zajednice. Šestoaprilska nagrada 
grada Sarajeva dodjeljuje se istaknutim pojedincima, grupama i kolektivima za 
značajna ostvarenja i izuzetne uspjehe u radu, postignute u svim oblastima političkog i 
društvenog života. Dobitnici se tako nagrađuju za kontinuirani rad i izuzetna djela u 
oblasti privrede, nauke, kulture, odgoja i obrazovanja, tehnike 
i tehnologije, sporta, zdravstva i socijalne zaštite, zaštite čovjekove sredine i u drugim 
oblastima rada i stvaralaštva. Nagrada se dodjeljuje za djela koja doprinose ukupnom 
unapređenju i razvoju grada Sarajeva. Pojedinačne nagrade dobili su arhitekti Zdravko 
Kovačević, 1958. godine, Juraj Neidhardt, 1960. godine, Vladimir Dobrović, 1974. 
godine i Midhat Aganović, 1977. godine, dok su grupne nagrade dobili arhitekti Andrija 
Čičin Šain i Marijan Baldazar, 1956. godine, Ahmed Kapidžić i Hasan Ćemalović, 
2001. godine i Ferhad Mulabegović i Smajo Mulaomerović, 2014. godine. 
 
U perspektivi bi u kapacitetu naučne baze za studije urbanizma, arhitekture, prostornog 
i regionalnog planiranja, turizma, lokalnog i urbanog razvoja itd. trebao postati dio 
univerziteta. 
 
Komparativna analiza razvoja sa relevantnim institucijama u Ljubljani i Pragu pokazuje 
da Zavod prati procese i da reaguje na promjene.  Urbanistički zavod Ljubljana i Institut 
za planiranje i razvoj Prag su relevantne institucije za ovu vrstu analize. Ljubljana i 
Sarajevo od 1945. do devedesetih godina su glavni gradovi socijalističkih republika 
Federativne Socijalističke Republike Jugoslavije (pripadaju istom društvenom, 
ekonomskom i političkom sistemu). Nakon toga nastavljaju kao glavni gradovi 
nezavisnih država. Prolaze tranziciju sistema i proces integracije u EU. Komparabilni 
su i demografskoj veličini. U procesu planiranja od pedesetih godina prate teoriju 
polova razvoja, funkcionalno gravitacionu regionalizaciju, balansirani pristup razvoju 
teritorija, humani i održivi razvoj sa različitim uspjehom. Institut za planiranje i razvoj 
Praga prolazi kroz sličan put (društveno-ekonomski i politički sistem, disolucija zemlje 

 

1 projekti obnove, saradnja sa Uredom Specijalnog kooridnatora za Sarajevo, itd. 

https://sr.wikipedia.org/wiki/%D0%9F%D1%80%D0%B8%D0%B2%D1%80%D0%B5%D0%B4%D0%B0
https://sr.wikipedia.org/wiki/%D0%9D%D0%B0%D1%83%D0%BA%D0%B0
https://sr.wikipedia.org/wiki/%D0%9A%D1%83%D0%BB%D1%82%D1%83%D1%80%D0%B0
https://sr.wikipedia.org/wiki/%D0%9E%D0%B1%D1%80%D0%B0%D0%B7%D0%BE%D0%B2%D0%B0%D1%9A%D0%B5
https://sr.wikipedia.org/wiki/%D0%A2%D0%B5%D1%85%D0%BD%D0%BE%D0%BB%D0%BE%D0%B3%D0%B8%D1%98%D0%B0
https://sr.wikipedia.org/wiki/%D0%A1%D0%BF%D0%BE%D1%80%D1%82
https://sr.wikipedia.org/wiki/%D0%97%D0%B4%D1%80%D0%B0%D0%B2%D1%81%D1%82%D0%B2%D0%BE
https://sr.wikipedia.org/wiki/%D0%A1%D0%B0%D1%80%D0%B0%D1%98%D0%B5%D0%B2%D0%BE

ali mirna, tranzicija na novi društveni, ekonomski i politički sistem, integraciju u 
Evropsku uniju. (Todaro & Smith, 2006, str. 496-529) 
 
Tab. 3: Evolucija instituta za planiranje razvoja grada 

  
Godina 

 
Sarajevo 

 
Ljubljana 

 
Prag 

Zavod za planiranje 
razvoja 

LUZ Urbanistički zavod Praški institut za planiranje 
i razvoj IPR 

 

D
ru

štv
en

i, 
ek

on
om

sk
i i

 p
ol

iti
čk

i s
ist

em
 

1945   Komisija za planiranje 
glavnog grada 

1946 Planska komisija   
1951   Ured za razvojni plan 

grada  
1954 Urbanistički zavod grada 

Sarajeva 
  

1960  Regionalni zavod za 
urbanizam  

 

1961   Ured glavnog arhitekte 
grada  

1962  Zavod za urbanizam 
Ljubljana 

 

1965  LUZ Ljubljana 
Urbanistički zavod 

 

1975 Zavod za prostorno i 
urbanističko planiranje i 
programiranje razvoja 

grada Sarajeva 

Zavod za društveni razvoj 
Ljubljana 

 

1979 Zavod za planiranje 
razvoja grada Sarajeva 

  

1982  Integracija sa Zavodom za 
izgradnju 

 

R
at

 D
is

ol
uc

ij
a 

 T
ra

nz
ic

ij
a 

N
ez

av
is

no
st

 

1990  LUZ samostalno preduzeće 
Zbog ekonomske krize i 
nakon prelaska u novi 

društveno-politički sistem, 
te proglašavanjem 

nezavisnosti države, zavod 
se drastično kadrovski 

smanjuje, ali nakon toga 
postepeno proširuje svoju 
djelatnost na sve poslove 
koji se tiču planiranja i 

građenja 

 

1992-
1995 

Rat ali se sa radom 
nastavlja 

  

1994   Gradska uprava za razvoj  
1995  LUZ dioničko društvo  
1998 Zavod za planiranje 

razvoja KS  
  

2006  Podjela na LUZ i LIN  
2013   Institut za planiranje i 

razvoj 

Izvor: O instituciji preuzeto sa https://www.luz.si/o-nas/ https://iprpraha.cz/about-
us/history https://zzpr.ks.gov.ba  
 
Proces tranzicije, stavovi Vašingtonskog konsenzusa o mjestu i ulozi države i tržišta, 
javnom i privatnom vlasništvu krajem osamdesetih i devedesetih godina prošlog 
stoljeća u zemljama koje su ušle u proces tranzicije, a posebno kod onih koji nisu imali 
dovoljno informacija i znanja o mjestu i ulozi planiranja razvoja gradova i regija u 
Evropi vodili su istiskivanju planiranje i na nivou riječi iz naslova institucija 
(profesionalnih, javnih) i zamjenom sa riječju programiranje razvoja, smanjivanjem 
broja zaposlenih,  obima posla, zatvaranjem, prodajom, privatizacijom. Sve to je vodilo 
nizu problema sa kojima se suočavaju institucije, ali i gradovi regije. Dolazi 
dourušavanja kapaciteta institucija planiranja u BiH i regiji. (Todaro & Smith, 2006, str. 
515-518) Proces pridruživanja EU, zahtjevi EU, a posebno financijska podrška, 
angažman pojedinaca zaustavili su ovaj proces koji je vodio potpunom urušavanju 
integralnog razvojnog planiranja razvoja gradova i njegovo potpuno prepuštanje 
individualnim interesima koje prate negativne eksternalije po javni interes, prirodu, 
prostor, društvo i ekonomiju, zdravlje i dobrobit stanovnika. 
 
Pregled ključnih razvojnih dokumenata pokazuje da su odluke o pristupanju 
dugoročnim prostornim, društvenim, ekonomskim i urbanistički razvojnim 
dokumentima sinkronizirane, da je vremenski okvir usklađen, kao i polazišta, dinamika 
usvajanja, provedba preko nižih dokumenata razvojnog planiranja, koordinacija u 
vremenu: dugoročni – srednjoročni – godišnji, koordinacija po vertikali i horizontali u 
prostoru 
 

https://www.luz.si/o-nas/
https://iprpraha.cz/about-us/history
https://iprpraha.cz/about-us/history
https://zzpr.ks.gov.ba/

Tab. 4: Ključni razvojni dokumenti 
 
Godina 

 
Sarajevo 

 
Ljubljana 

 
Prag 

Zavod za planiranje razvoja LUZ Urbanistički zavod Praški institut za 
planiranje i razvoj (IPR 

Prague)  
 

1946 Generalni regulacioni plan 
Sarajeva 

  

1952 Rade se prostorni, urbanistički i 
društveno-ekonomski planovi 

  

1960 Privreda Sarajeva uže i šire 
područje 

  

1965 Generalni urbanistički plan   
1966  Generalni urbanistički plan 

Ljubljane GUP 
 

1982  
1986.  

Odluka o pristupanju izradi 
dugoročnih društvenih 
prostornih urbanističkih planova 
grada Sarajeva do 2000. 
odnosno 2015. 

Ljubljana 2000 (dugoročni 
društveni, prostorni, 
urbanistički plan) 

 

1995 
 

Odluka o pristupanju izradi 
Strategije obnove i razvoja 
Grada Sarajeva do 2015 

  

1996   Načela prometne politike 
glavnog grada Praga 

1999   Plan metropole Praga 
2002  Prostorni plan MOL  
 Prostorni plan KS 2003-2023.   
 Strategija razvoja KS do 2020.   
2010  Prostorni plan MOL  
2013   Pristup izradi novog Plana 

metropole Praga 
2014   Praški priručnik za dizajn 

javnog prostora 
Strategija za razvoj javnog 
prostora 

2016 Pristup izradi urbanističkih 
planova 

 Strateški plan Praga 
Strategija prilagodbe 
klimatskim promjenama 
Plan održive mobilnosti za 
Prag 
Praški građevinski propisi 

2018   Umjetnost u javnom 
prostoru 

2022 Strategija razvoja KS 2021-
2027. 

 Javna rasprava za novi 
Plan metropole Praga  

2023 Strateški projekt izrade 
pravilnika urbanog planiranja 

  

2024 Nacrt urbanističkih planova   
2024 Digitalni blizanac Sarajeva  PTV VISION software za 

modeliranje prometa  
Izvor: Planski dokumenti, Strategije, Publikacije  preuzeti sa https://www.luz.si/o-nas/ 
https://iprpraha.cz/about-us/history https://zzpr.ks.gov.ba 

Komparativna analiza organizacije institucija planiranja pokazuje da Zavod prati 
trendove u regiji i Evropi 
 
Tab. 5: Grupe poslova (sektori) institucija za planiranje razvoja grada 

  
Zavod za planiranje 
razvoja 

Sarajevo 
 

 
Urbanistički zavod  

Ljubljana 

 
Praški institut za 

planiranje i razvoj 

Strateško planiranje   + 
Prostorno planiranje i 
zaštita okoliša 

+   

Prostorno i urbanističko 
planiranje 

 +  

Detaljna  plansku 
dokumentaciju i 
tehnička priprema 

+   

Građevinski propisi   + 
Arhitektura  +  
Krajinska arhitektura  +  
Javni prostor   + 
Infrastruktura +  + 
Prometno inženjerstvo  +  
Komunalno inženjerstvo  +  
Društveno-ekonomski i 
strateški razvoj 

+   

Urbana ekonomija  +  
Globalni informacioni 
sistem GIS 

+   

Geodezija   +  
Geoinformatika - 
geoportal 

 + + 

Pravni i ekonomski 
poslovi 

+   

Konzalting   +  
Zemljišno-knjižno 
uređenje 

 +  

Arhiv  +  
Metropolitanski plan   + 
Participacija (inkluzija)   + 
Izvor: Sektori i organizacija institucije preuzeto sa https://www.luz.si/o-nas/ 
https://iprpraha.cz/about-us/history; https://zzpr.ks.gov.ba 
 
Prethodni pregled otvara pitanje da li bi bile korisne određene intervencije kao izraz 
potrebe da se otvori prostor za građevinske propise ili pravilnik, urbana pravila, ili neke 
druge grupe poslova koje podržavaju integralnost, inkluziju, održivost, vidljivost 
procesa. 
Komparativni pregled aktivnosti institucija za planiranje razvoja gradova, pokazuje da 
Zavod prati trendove posebno kada je riječ geoportalu, digitalnim blizancima, bazama 

https://iprpraha.cz/about-us/history

podatka, odnosno kreiranju i evoluiranju javnih politika na temelju relevantnih i 
pravovremenih podataka (činjenica) i broju zaposlenih. 
 
Tab. 6: Trenutne aktivnosti institucija za planiranje razvoja grada 

 
Zavod za planiranje razvoja 

Sarajevo 

 
Urbanistički zavod  

Ljubljana 

 
Praški institut za planiranje i 

razvoj  
● Javni geoportal Kantona 

Sarajevo - WebCity 
● Digitalni blizanac  
● Katalog metapodataka 

Kantona Sarajevo 
● Projekat urbane 

transformacije Sarajeva u 
kojem Zavod sudjeluje u 
partnerstvu sa ETHZ i 
UNSA objavljen na 
stranicama DOMUS AIR 
7/8 2024 

● Urbanistički planovi za 
urbana područja Sarajevo, 
Ilijaš, Hadžići i Trnovo 

● Novi Prostorni plan Kantona 
Sarajevo 

● Strateški projekt izrade 
pravilnika urbanog 
planiranja 

● Strategija razvoja KS 2021-
2027. 

● Izrada detaljnih prostorno-
planskih dokumenata 

● Izrada elaborata i studija 
● Izrada Monografije zavoda u 

povodu 70godišnjice 
postojanja 

● Općinska integrirana 
prometna strategija (OCPS) 
je strateški dokument i 
ključni alat novog pristupa 
prometnom planiranju, s 
naglaskom na mjere 
promicanja održive 
mobilnosti. 

● Rezervacijski sistem za 
turističke autobuse 

● Priručnik za urbanističko – 
tehničke kriterije za 
projektovanje građevinskih 
parcela 

● Participatorna regulacija 
otvorenog javnog prostora 

● Rafut park 
● Ostali brojni projekti kojima 

LUZ pridonosi boljem 
imidžu i učinkovitijem 
korištenju gradskog prostora 

● Dobitnik Max Fabiani 
nagrade za 2023. godinu za 
Monografiju zavoda 
 

● Geoportal Praga 
● Digitalna mapa javne 

administracije Praga 
● Open data 
● Prostorno – planska 

dokumentacija 
● 3D model aplikacija 
● Strateški plan 
● EU kohezijska politika 
● Usporedba predviđenih 

negativnih eksternalija i 
troškova javnog proračuna 
za dva scenarija Plana 
metropole Praga 

● Usporedba Praga i 
odabranih gradova EU s 
posebnim osvrtom na 
planirane namjene površina, 
stambenu politiku i 
finansijski menadžment 
(Berlin, Munich, Stuttgart, 
Vienna, Zurich and 
Copenhagen) 

● Modeliranje prometa 
● Priručnik o javnom prostoru 
● Učešće javnosti 
● Praški građevinski propisi 

(PBR) 
● Plan metropole Praga 
● 47 pojedinačnih projekata 

(konceptualne studije, 
natječaji, revitalizacije) iz 
oblasti prometa, javnog 
prostora, pejsažne 
arhitekture i užeg urbanog 
područja 

 
Izvor: Aktuelni projekti, Planski dokumenti, Strategije, Projekti  preuzeti sa 
https://www.luz.si/o-nas/ https://iprpraha.cz/about-us/history https://zzpr.ks.gov.ba 
 
 
 

https://zzpr.ks.gov.ba/

Tab. 7: Organizaciona šema i broj zaposlenih u institucijama za planiranje razvoja 
grada 

  
Zavod za planiranje razvoja 

Sarajevo 

 
Urbanistički zavod  

Ljubljana 

 
Praški institut za planiranje i 

razvoj  

O
rg

an
iz

ac
io

na
 s

tr
uk

tu
ra

 (
se

kt
or

i)
 

Prostorno planiranje i zaštita 
okoliša 

 
Detaljna planska 

dokumentacija i tehnička 
priprema 

 
Infrastruktura 

 
GIS 

 
Planiranje društveno – 

ekonomskog i strateškog 
razvoja 

 
Opšti, pravni i 

računovodstveni poslovi 

Arhitektura, urbanizam i 
prostorno planiranje 

Pejsažna arhitektura i zaštita 
okoliša 

Infrastruktura 
Geodezija i GIS 

Konzalting inženjering 
Istraživanje i razvoj 
Urbana ekonomija 

 

Strateško planiranje 
Urbanističko planiranje 

Detaljno planiranje 
Prostorne informacije 

Infrastruktura i pejsažna 
arhitektura 

Odjel za komunikacije, 
Odjel za učešće javnosti 
Centar za arhitekturu i 

metropolitansko planiranje. 

Broj 
zaposlenih 

81 77 123 

Izvor: Zavod za planiranje razvoja Kantona Sarajevo; LUZ, dd - Overview, News & 
Similar companies | ZoomInfo.com; LUZ, d.d. | LinkedIn; Prague Institute of Planning 
and Development: Overview | LinkedIn; Prague Institute of Planning and Development 
- Wikipedia 
 

ZAKLJUČAK 

 
Provedena analiza  sadržaja zakona, dokumenata, odluka koje su determinirali pravni i 
institucionalni okvir, broja i strukture zaposlenih (obrazovna, rodna), saradnje sa 
naučnom, istraživačkom i akademskom zajednicom u Sarajevu, BiH i Evropi, saradnje 
sa domaćim i međunarodnim organizacijama i institucijama, postignutih rezultata 
institucije i zaposleni i doprinos zajednici, komparativna analiza relevantnih institucija 
planiranja razvoja grada (LUZ Urbanistički zavod Ljubljana) Ljubljane, (Institut za 
planiranje i razvoj) Praga i (Zavod za planiranje razvoja Sarajeva) Sarajeva argumentira 
stav: da Sarajevo ima sedam decenija iskustva, znanja, vještina, institucionalni kapacitet 
u integralnom i inkluzivnom planiranju razvoja grada i regije, kao i da je u bitnim 
elementima pratio i prati evropske trendove i participirao i participira u projektima. 
 
Dalja istraživanja bi trebalo usmjeriti u pravcu uključivanja institucija planiranja 
razvoja gradova Londona, Pariza, Beča i drugih glavnih gradova, kao i u smjeru jačanja 
institucionalnog kapitala, njegove vidljivosti, upravljanju konfliktima između javnog, 
privatnog i civilnog sektora kako bi se smanjio ili potpuno neutralizirao uticaj na proces 
i kvalitet planiranja razvoja. Pored tzv. praktičara u strukturi zaposlenih su nužni 
vrhunski poznavaoci tehnologija, ali i poznavaoci društvenih struktura, filozofije, 

https://zpr.ks.gov.ba/
https://www.zoominfo.com/c/luz-dd/372861972
https://www.zoominfo.com/c/luz-dd/372861972
https://si.linkedin.com/company/luz-d.d.
https://www.linkedin.com/company/iprpraha/?originalSubdomain=cz
https://www.linkedin.com/company/iprpraha/?originalSubdomain=cz
https://en.wikipedia.org/wiki/Prague_Institute_of_Planning_and_Development
https://en.wikipedia.org/wiki/Prague_Institute_of_Planning_and_Development

vrijednosti, kao i suvremenih aspekata upravljanja pojedincima i grupama koji se 
temelje na informacijama, medijima, psihologiji, sociologiji, genetici, medicini, 
biologiji, ekologiji, biznisu i ekonomiji itd. I kao što to navode Gérald Ledent & Cécile 
Vandernoot, 2022, institucije nisu fiksirane već evoluiraju kroz historiju. Iako su 
objektivizirane serijom pravila, koja su specifično propisana, ili aktivirana običajima 
naslijeđenim iz prošlosti, one su u stanju perpetuirane transformacije i zato čine 
kompleksne  jedinice. 1 

 

SUMMARY 

 
The conducted analysis included contents of laws and bylaws, documents, decisions 
determined by legal and institutional framework, number and structure of employees 
(education, gender), cooperation with the scientific, research and academic community 
in Sarajevo, BiH and Europe, cooperation with local and international organizations and 
institutions, achieved results of the institution and its employees and contributions to 
the community, comparative analysis including Ljubljana Urban Planning Institute, and 
Institute of Planning and Development of Prague, and it arguments the following 
opinion:  
 
Sarajevo has seven decades of experience, knowledge, skills, and institutional capacity 
in integral and inclusive planning of the city and regional development; the Institute 
followed and is following European approach in planning and development, 
participated and is participating in relevant spatial and urban projects.  
 
Further research should be directed towards comparative study of relevant institutions 
of planning and development in London, Paris, Vienna and other capital cities, as well 
as in the direction of institutional strengthening in terms of capacity building, visibility, 
managing conflicts between public, private and civil sector to reduce or completely 
neutralize its impact on planning process and quality of development planning. In 
parallel with so-called planning practitioners, in the structure of employees of the 
institution,  it is necessary to involve top experts in technology, experts in human 
sciences, philosophy and others focused on contemporary aspects of management based 
on information, media, psychology, sociology, genetics, medicine, biology, ecology, 
business and economy, as cited in Gérald Ledent & Cécile Vandernoot, 2022, 

 

1 Institutions are not fixed but evolve with history. Although objectified by a series of rules, 
inscribed in places or activated by rites inherited from the past, they are in a state of perpetual 
transformation and therefore make complex entities. (Ledent G. & Vandernoot C. (Eds.). str. 9, 
2022) 

 Sedlak4 
Sažetak  
Pogranične oblasti Srbije su oblasti istaknute prirodne lepote i zaštićenih zona, ali i demografski 
i privredno uglavnom slabije razvijeni delovi države. Problem ovog istraživanja se zasniva na 
polaznoj pretpostavci da je pogranična oblast Srbije slabije razvijena u odnosu na državni 
prosek. Pogranične oblasti Srbije se suočavaju sa različitim ograničenjima regionalnog razvoja, 
kao što su zagađena životna sredina, depopulacioni procesi, privredno zaostajanje u odnosu na 
republički prosek i uglavnom marginalna uloga kada su u pitanju investicije i razvoj 
preduzetništva. Iz tog razloga, predmet analize ovoga rada će biti izdvajanje preduslova koje je 
neophodno ispuniti, kako bi dostizanje svih ciljeva održivog razvoja bilo olakšano. U savremeno 
doba, planiranje razvoja regija vrši se primenom koncepta održivog razvoja čije su tri ključne 
komponente: ekološka, ekonomska i socijalna. Cilj ovog rada je predočavanje značaja i 
mogućnosti primene koncepta održivog razvoja u planiranju budućeg razvoja pograničnih 
oblasti Srbije. Zadatak rada je ukazivanje na značaj ovog koncepta u planiranju razvoja i 
revitalizacije slabije razvijenih pograničnih oblasti Srbije, kao i ocena mogućnosti i opravdanosti 
primene ciljeva održivog razvoja. Praktičan značaj ovog rada ogleda se u mogućnosti dostizanja 
ciljeva održivog razvoja u funkciji kreiranja strategija regionalnog razvoja. Rezultati ove studije 
će poslužiti kao baza za podsticanje regionalnog razvoja i smanjivanje regionalnih dispariteta na 
nacionalnom nivou.  
Ključne reči: multidimenzionalnost, marginalizacija, resursi, depopulacija, revitalizacija. 
 

POSSIBILITY OF ACHIEVEMENT OF SUSTAINABLE 

DEVELOPMENT GOALS IN THE REGIONAL DEVELOPMENT OF 

THE BORDER AREAS OF SERBIA 

 
Abstract  
Border areas of Serbia are areas of outstanding natural beauty and protected zones, but 
demographically and economically less developed parts of the country. The problem of this 
research is based on the initial assumption that the border area of Serbia is less developed 

compared to the national average. The border areas of Serbia face various limitations of regional 
development, such as a polluted environment, depopulation processes, economic lagging behind 
the national average, and a mostly marginal role when it comes to investments and the 
development of entrepreneurship. For this reason, the subject of this paper's analysis will be the 
selection of preconditions that must be met to facilitate the achievement of all sustainable 
development goals. In modern times, regional development planning is carried out using the 
concept of sustainable development, which has three key components: ecological, economic, and 
social. This paper aims to present the importance and possibility of applying the concept of 
sustainable development in planning the future development of the border areas of Serbia. The 
task of the paper is to point out the importance of this concept in planning the development and 
revitalization of the less developed border areas of Serbia, as well as to assess the possibility and 
justification of implementing sustainable development goals. The practical importance of this 
work is reflected in the possibility of achieving the goals of sustainable development in the 
function of creating regional development strategies. The results of this study will serve as a 
basis for encouraging regional development and reducing regional disparities at the national 
level. 
Keywords: multidimensionality, marginalization, resources, depopulation, revitalization. 

 
UVOD 

 

Fundamentalni cilj održivosti je balansiranje između razvoja ekonomije, prosperiteta 
društva i očuvanja životne sredine (Boluk, Cavaliere & Higgins-Desbiolles, 2019). 
Važnu prekretnicu u istoriji održivog razvoja predstavljala je 1958. godina, kada se 
koncept održivosti pominje u Konvenciji o ribarstvu i očuvanju resursa otvorenog mora 
u okviru kolektivnog tela Ujedinjenih nacija (Papadopoulou, 2024). Milenijumski 
razvojni ciljevi su definisani od strane Svetske organizacije za period od 2000. do 2015. 
godine. Obuhvatili su osam ciljeva: smanjenje ekstremnog siromaštva i gladi, 
poboljšanje uslova upisa u osnovnu školu, smanjenje smrtnosti, poboljšanje blagostanja 
majki, borba protiv HIV/AIDS-a, smanjenje rasprostranjenih zaraznih bolesti, 
obezbeđivanje prirodne održivosti i formiranje svetske organizacije za razvoj (Salisu & 
Batsari, 2020).  
Delimičan uspeh Milenijumskih razvojnih ciljeva kod zemalja u razvoju doveo je do 
formiranja Agende 2030 sa akcentom na dostizanje ciljeva održivog razvoja (COR). Za 
razliku od Milenijumskih razvojnih ciljeva koji su uglavnom bili usmereni na 
nerazvijene i zemlje u razvoju, COR teže ka ujednačenijem učešću razvijenih zemalja i 
zemalja u razvoju i na značajnijoj ulozi privatnog sektora (Montiel et al., 2021). Ciljevi 
održivog razvoja, sa 17 primarnih ciljeva, 169 podciljeva i 232 indikatora, osmišljeni su 
da promovišu održivi razvoj na globalnom nivou. Oni su usvojeni u Njujorku u 
septembru 2015. godine (Lee, Noh & Khim, 2020). Ova agenda je hitan poziv na akciju 
širom sveta i njen uspeh se oslanja na akciju i saradnju više aktera, uključujući vlade, 
preduzeća, civilno društvo, organizacije i univerzitete (Sáez de Cámara, Fernández & 
Castillo-Eguskitza, 2021).  
Jeff Waage je izvršio kategorizaciju COR na osnovu tri postulata održivog razvoja: 
blagostanje, infrastruktura i prirodno okruženje (Forestier & Kim, 2020). Tipologija 



Zbornik radova Šestog kongresa geografa Bosne i Hercegovine 

 

213 
 

COR je izvršena  na pet klastera: 1) planetarni integritet (COR 13-15); 2) obezbeđenje 
materijalnih potreba i održivo upravljanje resursima (COR 2, COR 6, COR 7, COR 12); 
3) ljudi (COR 1, COR 3-5); 4) prosperitet (COR 8-11) i 5) političke institucije, mir i 
partnerstvo (COR 16, COR 17) (Soergel et al., 2021).  
Cilj ovog rada je predočavanje značaja i mogućnosti primene koncepta održivog 
razvoja u planiranju razvoja pograničnih oblasti Srbije. Zadatak rada je ukazivanje na 
značaj ovog koncepta u revitalizaciji slabije razvijenih pograničnih oblasti Srbije, kao i 
ocena mogućnosti i opravdanosti primene COR.  
 
METODOLOGIJA I TERITORIJA ISTRAŽIVANJA 

 

Ovo istraživanje sastoji se iz nekoliko faza (sl. 1). U prvoj fazi je izvršena analiza 
najznačajnijih ciljeva svakog pojedinačnog COR. Drugi korak je analiza dostignutog 
nivoa COR u svetu i Srbiji. Treći korak je identifikovanje problema u sklopu 
proučavane oblasti i predlaganje rešenja za implementaciju svakog pojedinačnog COR. 
U ovom koraku predočeni su određeni demografski i privredni indikatori, na osnovu 
kojih je moguće utvrditi stanje i promene u razvoju. Demografski podaci su preuzeti iz 
popisnih knjiga Republičkog zavoda za statistiku za 2011. i 2022. godinu. Kategorije 
korišćenja zemljišta dobijene su na osnovu baze podataka Corine Land Cover (CLC) za 
1990. i 2018. godinu. Izvršena je i SWOT analiza kako bi se ukazalo na značaj i 
probleme u njihovom dostizanju u pograničnoj oblasti Srbije. Predmet analize će biti i 
uloga pojedinca u njihovom ostvarivanju kroz konkretne akcije i mogućnosti delovanja.  
 

 
Sl. 1: Konceptualni model istraživanja 

Izvor: Autori 
 
U sastavu pogranične oblasti Srbije se nalazi 46 jedinica lokalnih samouprava (JLS). 
Površina ove teritorije iznosi 25.791,68 km2. U sklopu ove teritorije, nisu uzeti u obzir 
pogranične oblasti sa Albanijom, kao i delovi pograničnih teritorija sa Crnom Gorom i 
Severnom Makedonijom, usled nedostatka podataka sa AP Kosova i Metohije. Različiti 
prirodni i društveno geografski uslovi i procesi odrazili su se na nejednakosti u 

dostignutom nivou razvoja. U hipsometrijskoj strukturi terena dominantan je visinski 
pojas do 200 metara (43%) pogotovo uz granicu sa Mađarskom, Hrvatskom i 
Rumunijom. Procesi depopulacije, deagrarizacije i privredne stagnacije, najzastupljeniji 
su pretežno u planinskim i saobraćajno izolovanim pograničnim oblastima, pretežno uz 
granicu sa Bugarskom. Neophodno je sprovesti brojne mere COR, u cilju poboljšanja 
sveukupnog nivoa razvoja pogranične oblasti Srbije.  
 
MOGUĆNOST DOSTIZANJA CILJEVA ODRŽIVOG RAZVOJA  
 

Sistematizacija COR izvršena je na one od velike, srednje i manje važnosti (Yang et al., 
2020). COR 1 (Svet bez siromaštva) analizira problem siromaštva. Uticaj dugotrajnog 
siromaštva (posebno država koje su prošle kroz građanske ratove), otežava razvoj 
istraživačke infrastrukture i mogućnost za razvoj naučno-istraživačke delatnosti 
(Purnell, 2024). COR 2 (Svet bez gladi) uključuje nekoliko različitih ciljeva koji se 
mogu podeliti na: eliminisanje gladi i poboljšanje ishrane (socijalna dimenzija), 
postizanje sigurnosti hrane (ekonomska dimenzija) i podsticanje održive poljoprivrede 
(ekološka dimenzija) (Galabada, 2022). Kod zemalja u razvoju, izazov je osigurati 
stabilnu proizvodnju hrane, dok je u razvijenim zemljama potrebno obezbediti zdraviju 
ishranu i smanjenje rasipanja namirnica (McConnell, Osorio & Hofmann, 2023). 
Napredak u smanjenju gladi je postignut u većem delu Azije i Latinskoj Americi, dok 
se Zapadna Azija, Karibi i svi podregioni Afrike suočavaju sa eskalacijom gladi 
(Otekunrin, 2023). COR 3 (Dobro zdravlјe) u fosuku ima poboljšanje zdravstvenog 
stanja stanovništva. Tu postoje i organizacije koje deluju u cilju smanjenja smrtnosti od 
10 nezaraznih bolesti koji su najčešći uzročnici smrti u oblastima Subsaharske Afrike, 
Centralne Azije i istočne Evrope (Bennett et al., 2020). EuPOLIS i HEART projekti se 
realizuju sa ciljem njegovog dostizanja (Domaradzka et al., 2022). COR 4 (Kvalitetno 

obrazovanje) podrazumeva strategiju u izradi školskih nastavnih planova i programa 
(Thoriq & Mahmudah, 2023), sa ciljem da ono bude primenljivo u praksi. Podcilj 4.1. 
poziva na univerzalno srednješkolsko obrazovanje, kao i na jednak pristup svim 
pojedincima za tercijarnim obrazovanjem. Varijabilnost u vodnim resursima utiče na 
dostupnost vode (COR 6 Čista voda i sanitarni uslovi) u privrednim sektorima i 
prirodnim ekosistemima (Nhemachena, 2020), a pre svega na njen kvalitet. U 
Evropskoj uniji, politike upravljanja vodama datiraju iz 1980-tih i formalizovani su 
2000. godine u Okvirnoj direktivi o vodama (Tsani, Koundouri & Akinsete, 2020). 
Ističe se važnost sinergije između klimatskih akcija (COR 13) sa ostalim COR, a 
pogotovo COR 7 (Soergel et al., 2021). Klimatski uslovi i nepogode uzrokuju migracije 
stanovništva u slabije razvijenim državama. Cilj COR 15 (Život na zemlјi) je očuvanje, 
obnavljanje i podsticanje korišćenja kopnenih ekosistema na održiv način, sprečavanje 
dezertifikacije, gubitka biodiverziteta i degradacije zemljišta (Küfeoğlu, 2022).  
Progres u dostizanju rodne ravnopravnosti (COR 5) je spor u svetu, zbog velikih 
jazova između muškaraca i žena u različitim formama ekonomske participacije (Filho et 

al., 2023). Na to utiču strukturne nejednakosti kao rezultat istorijske marginalizacije 
(npr. na osnovu geografije, kasta ili etnička pripadnost) i društvene norme oko rada 
(Roy et al., 2022). Predviđene kvote i drugi propisi utiču na to da je veći broj žena u 
predstavničkim telima i organima vlasti na svim nivoima u odnosu na svetski prosek u 
Evropi i Severnoj Americi (Burkhard, 2022). Pitanje dostupne i obnovlјive energije 
(COR 7) je značajno za smanjenje efekta staklene bašte i poboljšanje energetske 
efikasnosti (Marco-Lajara et al., 2023). Bliska veza između privrede i korišćenja 
prirodnih resursa, su izraženi u COR 8 (Dostojanstven rad i ekonomski rast). Iz 
perspektive sociologije, predmet istraživanja su globalno i lokalno dostizanje COR 8, 
njegovo prilagođavanje različitim geografskim kontekstima, akterima koji učestvuju u 
njegovoj realizaciji i uslovima rada širom sveta (Klimczuk et al., 2024). U fosuku 
realizacije ovog cilja, prepoznati su značaj mentorstva u raznim delatnostima 
(Ebekozien et al., 2024) i rad sa skraćenim radnim vremenom (Burkhard, 2022). 
Povećanje interesovanja za izučavanje rasta nejednakosti dogodilo se uporedo sa 
globalizacijom (COR 10 Smanjenje nejednakosti) (Kuhn, 2020). Nejednakost i 
siromaštvo su usko povezani, a ruralne oblasti su posebno u opasnosti zbog 
ograničenog pristupa uslugama, infrastrukturi i obrazovanju. COR 11 (Održivi gradovi 
i zajednice) u fokus stavlja urbane probleme koji su u neposrednoj vezi sa kvalitetom 
života zajednica i u vezi je sa velikim brojem ostalih COR. Za analizu stanja u 
gradovima koriste se brojni indikatori: stopa prenaseljenosti, buka, stradali u 
saobraćajnim nesrećama, zagađenje vazduha, procenat reciklaže otpada, procenat 
autobusa i vozova u transportu putnika (Bartniczak & Raszkowski, 2022). Rast svetske 
populacije i progres ekonomije orijentisane na razvoj, ubrzali su ukupnu potrošnju na 
globalnom nivou, čime se bavi COR 12 (Odgovorna potrošnja i proizvodnja) 
(Montiel, et al., 2021). U vezi sa navedenim postoje brojne strategije, kao što je model 
cirkularne ekonomije. Prelazak sa linearne na cirkularnu ekonomiju je odgovarajući 
način za smanjenje, ponovnu upotrebu, recikliranje (3R), oporavak (4R), redizajn (5R), 
ponovnu proizvodnju (6R), da se osigura da buduće generacije imaju prirodne resurse 
(Wikurendra et al., 2022; Puntillo, 2023). COR 14 (Život pod vodom) nastoji da spreči 
i značajno smanji zagađenje mora od svih vrsta aktivnosti na kopnu i da zaštiti morske 
ekosisteme (Hemsley et al., 2023). COR 16 (Mir, pravda i snažne institucije) ima 
podciljeve: smanjenje nasilja, sprečavanje iskorišćavanja dece za rad, sprečavanje 
organizovanog kriminala, pranja novca i finansiranja terorizma, smanjenje korupcije, 
podsticanje transparentnih i efektivnih institucija (Kahupi, Yakovleva & Chen, 2023).  
COR 9 (Industrija, inovacije i infrastruktura) podrazumeva digitalnu tranziciju i 
razvoj digitalnih veština pojedinaca (Fura, Karasek & Hysa, 2024). Prepoznata je i 
uloga inženjera koji bi mogli da pomognu nerazvijenim zajednicama da investiranjem u 
njih, pokušaju da dostignu nivo razvoja razvijenog dela sveta (Ncube, 2024). COR 17 
(Partnerstvom do cilјeva) je krovni cilj, sa zadatkom promocije saradnje na 
globalnom nivou radi pobošljanja dostupnosti usluga na svetskom nivou.  

U vezi sa ciljevima održivog razvoja, prisutno je više izazova: širok obim i 
komplekstnost ciljeva, podciljeva i indikatora otežavaju akciju. Identifikovan je 
nedostatak razumevanja njihove operacionalizacije od strane preduzeća, jer su oni 
kreirani za države (Мontiel et al., 2021). Razlike u kvalitetu i dostupnosti nacionalnih 
podataka između zemalja otežavaju procenu napretka u okviru COR, što dovodi u 
pitanje pouzdanost pojedinih pokazatelja (Cernev & Fenner, 2020). Pojedini autori 
uputili su kritiku COR, zbog manje zastupljenosti tema u vezi sa migracijama, 
terorizmom, odlivom kapitala i demokratijom (Fonseca, Domingues & Dima, 2020). 
Brojne studije ukazuju na kontradiktornosti između COR, jer pojedini promovišu 
održivost (COR 6), dok drugi istovremeno forsiraju ekonomski progres (Hickel, 2019). 
Ovde su posebno u „opasnosti“ države u razvoju i nerazvijene države, u kojima se 
podstiče ekonomski razvoj (od inostranog kapitala), bez ili sa minimalnim poštovanjem 
neophodnih uslova za zaštitu na radu i očuvanja prirode.  
 
CILJEVI ODRŽIVOG RAZVOJA – DOSTIGNUTI NIVO U SVETU I SRBIJI 

 

Različite države sveta na različite načine pristupaju dostizanju COR u praksi. Usled 
nemogućnosti da istovremeno rade na ostvarenju svih ciljeva, nekima od njih daju 
prednost. Evropska unija je odigrala važnu ulogu u oblikovanju Agende 2030 u kojoj su 
regionalni dispariteti smanjeni poslednjih 15 godina (Matthews, A., 2020), iako oni i 
dalje postoje. Mnoge države su počele da integrišu COR u svoje administrativne 
sisteme. Tri skandinavske države (Švedska, Danska i Norveška) imaju najveći Indeks 
COR, po čemu su one najbliže ispunjenju Agende 2030 (Bali Swain & Yang-Wallentin, 
2020). Celokupan učinak arktičkih zemalja (period 2000-2020) je posebno poboljšan u 
COR 3, COR 10 i COR 9 (Bie et al., 2023). Izveštaj o održivom razvoju iz 2021. godine 
je Sloveniju rangirao na 9. mesto od 165 država koje učestvuju u realizaciji COR, 
zahvaljujući iskorenjavanju ekstremnih oblika siromaštva, obezbeđivanju pristojnih 
uslova za rad, ekonomskom rastu i jačanju mira i rada institucija i pravosuđa (Krsnik, 
Erjavec & Klopčič, 2022). Butan je dao prioritet COR 1, COR 13 i COR 15, dok je 
Vijetnam dao prioritet COR 4 (Forestier & Kim, 2020). Predviđa se da će Latinska 
Amerika, uključujući i Karibe, značajno poboljšati pristup pijaćoj vodi, povećati broj 
stanovnika sa završenom osnovnom školom i smanjiti stope smrtnosti dece, dok se za 
Afriku predviđa da će ostvariti najmanji broj COR (Moyer & Hedden, 2020). 
Grupisanje 17 COR u Srbiji izvršeno je radi mapiranja nacionalnog strateškog okvira u 
njihovom sprovođenju u 6 klastera: Osnove (COR 16), Unutrašnje tržište (COR 3), 
Konkurentnost i inkluzivni rast (COR 1, 4, 5, 8, 9 i COR 10), Zelena agenda i održiva 
povezanost (COR 6,7, 11, 12, 13 i COR 15), Resursi, poljoprivreda i kohezija (COR 2) i 
Spoljni odnosi (COR 17). Prema dokumentu „Srbija i Agenda 2030“, Republika Srbija 
je zabeležila sledeće rezultate u pogledu napretka u dostizanju COR: COR 1 je ostvaren; 
COR 6 i 10 su na dobrom putu da se ostvare, iako postoje značajni izazovi; za COR 2, 

3, 5, 7, 8, 9, 11, 12, 15 i 17 se beleži umeren napredak u dostizanju uz postojanje 

izazova u dostizanju; za COR 15 postoje veliki izazovi u dostizanju; za COR 4, 13 i 16 
– nema promene stanja i postoje izazovi u njihovom dostizanju (Srbija i Agenda 2030, 
2024). Nizak stepen uvođenja inovacija u poljoprivredi, prepoznat je kao 
ograničavajući faktor dostizanja COR u Srbiji (Paraušić i Roljević-Nikolić, 2021). 
Posmatrajući kvalitet institucija u Srbiji, konstatovana je potreba za izgradnjom 
institucija koje će Srbiju voditi ka ekonomskom progresu i pospešiti proces evropskih 
integracija. Takve institucije bi promovisale vladavinu prava, antimonopolsko 
delovanje, doprinosile ekonomskim aktivnostima, rastu produktivnosti i ekonomskom 
napretku (Ostojić, 2020).  
 
STANJE I MOGUĆNOST DOSTIZANJA CILJEVA ODRŽIVOG RAZVOJA U 
POGRANIČNOJ OBLASTI SRBIJE 

 

Pre nego što se počnu preduzimati konkretni koraci za dostizanje COR, neophodno je 
najpre identifikovati ključne probleme i prepreke (Tabela 1.), koji bi otežali ili 
onemogućili njihovo ostvarivanje u pograničnoj oblasti Srbije. Najznačajniji problemi 
regionalnog razvoja su nepovoljni demografski trendovi i uglavnom slabije razvijena 
privreda u odnosu na republički prosek. U pograničnoj oblasti Srbije, broj stanovnika je 
između poslednja dva popisa (2011. i 2022. godine) smanjen za 14%. Gustina 
naseljenosti u pograničnoj oblasti Srbije je značajan indikator nepovoljnijih 
demografskih tendencija u odnosu na celu Srbiju, koja je između dva popisa smanjena 
za 14%. U pojedinim opštinama ne postoje perspektive za razvoj, niti dovoljan broj 
radnih mesta, pa je mlađe stanovništvo bilo prinuđeno da emigrira. Nepovoljna 
okolnost za razvoj pogranične oblasti Srbije se ogleda u brojčanom padu aktivnog 
stanovništva za 12% u periodu između 2011. i 2022. godine, iako je njihov procentualni 
udeo u ukupnoj populaciji povećan (za 0,8%) usled izražene depopulacije.  
COR 3 (Dobro zdravlje) posebno je teško dostići u pograničnoj oblasti Srbije, jer je u 
njemu veća prosečna starost stanovništva i veći broj ekonomski zavisnog stanovništva. 
Prosečna starost stanovništva u pograničnoj oblasti Srbije je u 2011. godini bila veća u 
odnosu na prosek za celu državu, a u 2022. godini, pored prisutne tendencije starenja 
stanovništva na nivou cele države, ta razlika je povećana. U tom kontekstu, neophodno 
je raditi na poboljšanju uslova lečenja što bi podrazumevalo ulaganje u bolnice 
(rešavanje bazičnih problema nedostatka osnovnih sredstava) i druge zdravstvene 
ustanove i njenu opremu za lečenje, kao i omogućiti dostupnost zdravstvenim 
ustanovama stanovništvu koje je udaljeno od njih. To se posebno odnosi na one 
pogranične, planinske regije, koje su na velikoj distanci od najbližih ambulanti. 
Primetan je trend povećanja broja stnovnika sa višim i visokim obrazovanjem za 25% u 
poslednje dve popisne godine, iako je procentualni udeo ispod republičkog proseka.  

Tab. 1: Demografski pokazatelji u pograničnoj oblasti Srbije i poređenje sa 
nacionalnim nivoom 

Pokazatelj  Republika Srbija Pogranična oblast Srbije 

2011 2022 2011 2022 

Broj stanovnika 7.186.862 6.647.003 1.575.951 1.355.946 

Gust.naseljenosti1 92,6 st./km2 85,7 st./km2 61,1 st./km2 52,6 st./km2 

Pros.starost 42,2 god. 43,9 god. 42,4 god. 44,7 god. 

Aktivno 
stanovništvo  

2.971.220 
(41,3%) 

2.804.521 
(42,2%) 

609.612 
(38,7%) 

536.159 
(39,5%) 

Više i visoko 
obrazovano st. 

1.000.569 
(13,9%) 

1.277.396 
(19,2%) 

146.635 
(9,3%) 

183.678 
(13,5%) 

Izvor: Autori na osnovu podataka sa Republičkog zavoda za statistiku Srbije 
 
Ostvarivanjem COR, pogranične oblasti Srbije bi intenzivnije proizvodile čistu energiju 
uz ekološki prihvatljive norme. U te svrhe, mogla bi da se iskoristi energija vetra. Ovaj 
projekat je delimično započeo realizaciju u pograničnim oblastima na ulazu u 
Ěerdapsku klisuru i na teritoriji Vršca. U pograničnom delu Srbije sa Rumunijom, na 
sektoru Dunava u Ěerdapskoj klisuri, prisutna je pojava intenzivnijeg postavljanja 
solarnih panela, iako je taj proces tek na početku. U vezi sa COR 13, predlog je da se 
radi na pobošljanju mikroklimatskih uslova. Intenzivnijim ozelenjavanjem, znatno bi se 
smanjile maksimalne letnje temperature, čiji je trend rasta identifikovan u Srbiji. JLS u 
pograničnoj oblasti Srbije treba da poboljšaju mehanizme za suočavanje i smanjivanje 
negativnih efekata usled sve učestalijih klimatskih nepogoda (grad u zapadnoj Srbiji, 
oluje, kao i sve intenzivnije suše posebno u istočnom pograničnom delu Srbije). 
 
Tab. 2: Razvojni problemi i moguća rešenja za pojedinačne COR 

Cilj/Problemi Rešenja 

- Penzioneri s niskim primanjima  
- Veća nezaposlenost u slabije razvijenim delovima 
(COR 1) 

- Organizovanje humanitarnih akcija 
- Efikasniji rad službi za zapošljavanje (za lica 
koja su sposobna za rad, ali nemaju posao) 

- Problem nezaposlenog stanovništva i penzionera 
sa niskim prihodima (COR 2) 

- Otvaranje većeg broja nacionalnih kuhinja  
- Otvaranje novih radnih mesta  

- Neadekvatna oprema u zdravstvu 
- Nezadovoljni zdravstveni radnici platama 
- Korupcija u zdravstvu (COR 3) 

- Povećanje broja zdravstvenih radnika 
- Poboljšati državni status i radni ambijent u 
zdravstvu 

- Nedovoljan broj nastavnika za pojedine predmete 
- Neadekvatna oprema u pojedinim školama 
- Nedovoljna motivisanost nastavnika  
- Nezadovoljstvo nastavnog osoblja platama (COR 

4) 

-  Poboljšanje ugleda i statusa nastavnika 
- Ulaganje u školsku opremu 
- Akcenat na primenjivom znanju i na kritičkom 
razmišljanju 
- Osavremenjivanje kurikuluma 

- Na nivou Srbije ne postoje diskriminacije po 
pitanju pola, ali je femicid u porastu (COR 5) 
 

- Neophodno je održati trenutni nivo i pojedince 
koji sprovode diskriminacije po ovom pitanju 
sankcionisati, kako ta pojava ne bi uzela maha 

 
1 Podaci su izračunati na osnovu podataka o površini Centralne Srbije i AP Vojvodine, obzirom 
da nema zvaničnih podataka o broju stanovnika na teritoriji AP Kosova i Metohije 

- Nedovoljna pokrivenost gradskom vodovodnom 
mrežom čak i u populaciono većim gradovima 
- Problemi sa voodsnabdevanjem leti (COR 6) 

- Rad na vodovodnoj infrastrukturi 
- Mere štednje vode u letnjim mesecima 
- Češća kontrola kvaliteta vode 

- Velika usmerenost na neobnovljive izvore energije 
koji zagađuju životnu sredinu (COR 7) 
 

- Preusmeravanje na obnovljive izvore energije 
(solarne panele, vetrenjače, korišćenje 
geotermalne energije) 

- Izrabljivanje radnika, loši uslovi rada  
- Disproporcija u zaradama između zaposlenih na 
rukovodećim pozicijama i radnika (COR 8) 

- Pojačan rad inspekcije rada i afirmacije 
sindikata radnika za poboljšanje prava radnika 

- Procesi deindustrijalizacije u većim gradovima 
- Loša infrastruktura u planinskim pograničnim 
naseljima (COR 9) 
 

- Lociranje industrije u skladu sa zaštitom 
prirode (pogotovo one koja zagađuje prirodu) i u 
odnosu na ostale faktore sredine (konfiguracija 
terena, dominantni vetrovi) 

- Velike razlike u reg.razvoju između pojedinih 
opština 
- Razvijeniji gradovi su privlačniji za buduće 
investicije i inovacije (COR 10) 
 

- Sprovođenje manjih investicija u slabije 
razvijenim pograničnim opštinama, kako bi one 
bile ekonomski opravdane 
- Podsticaj razvoja malih i srednjih preduzeća 

- Postojanje brojnih bazičnih problema, kao što su  
nedostatak pijaće vode, povezanost mobilnom i 
internet mrežom (COR 11) 

- Napraviti listu prioriteta problema za svaki grad 
/ opštinu, koje je neophodno realizovati, da bi 
njihova modernizacija imala smisla 

- Proizvodnja i potrošnja retko se realizuje u skladu 
sa održivim razvojem 
- Nizak nivo recikliranja proizvoda (COR 12) 
 

- Stvaranje uslova za sprovođenje koncepta 
cirkularne ekonomije 
- Redukovanje proizvodnje koja izaziva 
posledice po prirodu i zdravlje ljudi 

- Temperaturni ekstremi leti (vrućine, suše) 
- Povećana učestalost vremenskih nepogoda 
(pljuskova koji izazivaju bujične tokove i pojava 
grada u letnjoj polovini godine smanjuju prinose) 
(COR 13) 

- Ozelenjavanje površina 
- Mogućnost pravljenja zelenih zgrada 
- Promovisanje korišćenja vozila koja ne 
povećavaju emisije štetnih materija u vazduhu 
(bicikle) 

- Zagađenja vazduha, vode i zemljišta 
- Nedovoljna svest stanovništva o životnoj sredini 
- Konflikti između ekonomije i očuvanja prirode 
(COR 15) 

- Dosledno sprovođenje pravila koja važe u 
različitim kategorijama zaštićenih predela 
- Sprovođenje akcija za čišćenje prirode 
- Rad na svesti stanovništva o očuvanja prirode  

- Visok nivo korupcije, nepotizma 
- Relativno nizak nivo transparentnosti (COR 16) 
 

- Oštra osuda (kako institucija tako i pojedinca) 
svih vidova korupcije i drugih nedemokratskih 
obrazaca delovanja 

Izvor: Autori na osnovu publikacije „Srbija i Agenda 2030“ 
 
Tipologija COR izvršeno je na osnovu toga da li povećavaju pozitivne uticaje na 
znanje, bogatstvo i zdravlje ili smanjuju negativne uticaje na prekomernu upotrebu 
prirodnih resursa, probleme društvene kohezije i neracionalnu potrošnju (Montiel et al., 
2021). Smanjenje negativnih uticaja uključuje i preduzimanja mehanizama za 
ublažavanje posledica prirodnih nepogoda i iskorenjivanje korupcije i diskriminacije. 
Potencijalni izvori zagađenja u pograničnoj oblasti Srbije su  rudarski kopovi, čije su 
površine u periodu 1990-2018. gotovo udvostručene (tabela 4). Očuvanje prirode u 
pograničnoj oblasti Srbije je prioritet prvenstveno jer su mnogi predeli različite 

kategorije zaštite, locirani u pograničnim JLS. Neracionalna proizvodnja i potrošnja se 
može dovesti u vezu sa koncentracijom stanovništva, ali je ključan način ophođenja 
prema postojećim resursima. Postoje planovi da se pojedini depopulacioni klasteri u 
Srbiji, koji su zastupljeni i istočnim i jugoistočnim  pograničnim oblastima Srbije, ožive 
kroz rudarstvo. Na nivou pojedinačnih JLS pograničnih oblasti Srbije, potrebno je 
identifikovati ključne razvojne potencijale i u skladu sa njima planirati održivi razvoj. 
Jačanje pozitivnih uticaja znači: podsticanje edukacije stanovništva, ulaganje u 
zdravstvo, podsticanje saradnje, veća briga o pravima radnika i ulaganje u održivu 
proizvodnju. U pograničnoj oblasti Srbije je u periodu 2011-2022. godine, uočen porast 
stanovništva sa višim i visokim obrazovanjem. Ipak, neophodno bi bilo jačanje 
obrazovnih funkcija većih gradskih centara, ali i obezbeđivanje adekvatnog zaposlenja 
za visoko obrazovano stanovništvo. Pre realizacije u delo, prethodno postavljenih 
ciljeva, neophodno je sagledati prednosti, ali i kratkoročne i dugoročne posledice koje 
mogu da proisteknu usled dostizanja COR (Tabela 3). 
 
Tab. 3: SWOT analiza predviđanja u vezi sa dostizanjem COR 

PREDNOSTI: 
- Čistija životna sredina (očuvanost prirodnih 
resursa i njihovo korišćenje na način da se ne 
naruši priroda) 
- Poboljšanje životnog standarda stanovništva 
(redukovanje broja siromašnog stanovništva i 
stanovništva koje živi u lošim uslovima) 
- Nivelisanje razlika u regionalnom razvoju na 
nivou države 
- Povećan stepen digitalizacije i olakšano 
funkcionisanje poslovanja 
- Poboljšanje na polju zdravstva i obrazovanja 

NEDOSTACI: 
- Primenom pojedinih ciljeva povećale bi se 
socijalne razlike između društvenih slojeva 
- Sprovođenje digitalizacije je otežano u ruralnim 
pograničnim oblastima, usled sve starijeg 
stanovništva 
- Postojanje brojnih bazičnih problema koji bi 
remetili dostizanje COR (zagađenje, nepovoljni 
demografski resursi) 
- Niža pokrivenost mobilnom i internet mrežom u 
pojedinim naseljima i opštinama 
- Razvoj pojedinih grana privrede bi bio u 
direktnom konfliktu sa ekološkim standardima 

MOGUĆNOSTI: 
- Veća privlačnost za investicije 
- Mogućnost razvoja specifičnih oblika turizma 
(verski, vinski...) 
- Mogućnost revitalizacije ruralnih predela i 
oživljavanja poljoprivredne delatnosti 
- Podsticaji da se doseljava stanovništvo koje 
posao obavlja preko interneta („digitalni nomadi“) 
- Intenziviranje koncepta cirkularne ekonomije 
- Razvoj neproizvodnih delatnosti  
- Intenziviranje prekogranične saradnje 

OPASNOSTI: 
- Otpor stanovništva digitalizaciji, ali i opasnost 
od preteranog oslanjanja isključivo na nju 
- Nespremnost pojedinaca za usvajanjem novih 
znanja i njihovom praktičnom primenom 
- Intenziviranje odseljavanja mladog i stanovništva 
srednje dobi iz pograničnih oblasti Srbije  
- Produbljivanje razlika u regionalnom razvoju 
ukoliko bi se dostizanje COR vršilo isključivo u 
najvećim gradskim centrima 
 

Izvor: Autori 
 
U pograničnoj oblasti Srbije, depopulacioni i privredni problemi se reflektuju u 
promeni u načinu korišćenja zemljišta (tab.4). Povećane su površine puteva (za 24%) i 
industrijskih područja (za 33%), što je od značaja za njen prosperitet. To su pretežno 

gradske sredine (Subotica, Šabac) dok je u slabije razvijenim JLS situacija obrnuta, 
pogotovo kada je reč o industriji. Procesi depopulacije i senilizacije stanovništva u 
pograničnoj oblasti Srbije, odražavaju se na promene u poljoprivrednim površinama. 
Površine pod vinogradima su smanjene za 47,1%, kompleksnim poljoprivrednim 
zemljištima 20%, a pašnjacima za 6,4%. Proces deagrarizacije je posebno izražen u 
planinskim pograničnim oblastima. U nizijskim pograničnim oblastima, napuštanje 
poljoprivrede je slabije izraženo, usled povoljnijih prirodnih uslova (plodno zemljište, 
slabiji intenzitet erozije, odsustvo bujičnih tokova). Nasuprot tome, identifikovano je 
povećanje površina pod oskudnom vegetacijom za više nego dvostruko, niskim šumama 
i šikarama za 11,6%, a nenavodnjavanim obradivim površinama za 6,5%. Površine pod 
šumama se povećavaju, pogotovo u planinskim pograničnim oblastima Srbije sa dužim 
kontinuitetom negativnih demografskih trendova. Usled depopulacije, smanjenja broja i 
gašenja pojedinih domaćinstava, u pograničnoj oblasti Srbije povećan je procenat 
površine naselja razbijenog tipa za 8,3%. Ovakva pojava je izražena u ruralnim 
oblastima planinskih pograničnih oblasti Srbije, prvenstveno na većim nadmorskim 
visinama, gde je proces opadanja broja stanovnika izraženiji.   
 
Tab. 4: Privredni pokazatelji u pograničnoj oblasti Srbije 

Namena zemljišta 1990 (km2) 2018 (km2) 

Kompleksna poljoprivredna područja 2.851,38 2.293,23 

Nenavodnjavana obradiva površina 6.977,53 7.428,21 

Vinogradi 47,79 25,58 

Pašnjaci 768,21 718,71 

Niske šume i šikare 2.299,54 2.567,19 

Oskudna vegetacija 40,82 83,23 

Rudarska područja 3,67 6,43 

Industrijska područja 20,9 27,88 

Putevi 1,9 2,36 

Naselja razbijenog tipa 478,59 518,44 

Izvor: Autori na osnovu podataka CLC  
 
Važnu ulogu u dostizanju COR ima civilno stanovništvo. Veća briga o licima sa 
posebnim potrebama i socijalno ugroženim grupama, veće učešće pojedinaca u 
humanitarnim akcijama i organizacijama bi doprinelo realizaciji COR 1 i COR 2. Uloga 
pojedinca je značajna u ciljevima koji se odnose na životnu sredinu (COR 6, COR 7, 
COR 13, COR 15). Preduslov je podizanje svesti o značaju očuvanja životne sredine, ne 
samo za svog života, već i za život budućih generacija kroz edukaciju i usmeravanje ka 
korišćenju obnovljivih izvora energije. Intenzivnije recikliranje i kućno kompostiranje 
su važan doprinos održivoj zajednici. Svaki pojedinac treba da poseduje toleranciju u 
odnosu na različitosti, razbijanje predrasuda i stereotipa (COR 5), kao i građenje 
društva u kojem vlada mir i pravda (COR 16).  

DISKUSIJA 

 

U pograničnoj oblasti Srbije na ekonomsku komponentu održivog razvoja utiču 
pretežno demografski procesi, ali i stanje privrede na nacionalnom nivou. Procesi 
depopulacije, senilizacije i smanjenja aktivnog stanovništva, prepoznati su kao glavni 
ograničavajući faktori u dostizanju COR 8, COR 9, COR 10 i COR 11. Ovi procesi se 
na direktan način odražavaju na socijalnu komponentu održivog razvoja, utičući na 
kvalitet obrazovanja (COR 4), zdravstvo (COR 3) i postojanje nejednakosti u različitim 
društvenim slojevima (COR 10). Način korišćenja postojećih resursa i zastupljenost 
pojedinih grana privrede je u direktnoj vezi sa ekološkom komponentom održivog 
razvoja u pograničnoj oblasti Srbije, koja se odnosi na čistu vodu (COR 6), klimatske 
promene (COR 13) i živi svet (COR 15). Na dostizanje COR u pograničnoj oblasti 
Srbije utiču i brojni drugi faktori, koji nisu direktno u vezi sa ovom teritorijom. To su 
procesi globalizacije (u kontekstu umrežavanja putem interneta i promene mogućnosti 
za zaposlenje), stepen centralizacije u državi (rast najvećih gradskih centara nasuprot 
marginalizaciji perifernih delova) i spoljnopolitički odnosi sa susednim državama.   
Poboljšanjem prekogranične saradnje na raznim poljima (zaštitu prirode, trgovinsku 
razmenu, poboljšanje saobraćajne infrastrukture, razvoj turizma) podstakao bi se lokalni 
razvoj JLS i položaj države u spoljnopolitičkim odnosima (Седлак, Јосифов & 
Младеновић, 2024). Kroz ovakve vidove saradnje neophodno je raditi na dostizanju 
COR i podsticanju najpre lokalnog, a zatim i regionalnog razvoja.  
Strategije prekogranične saradnje između Rumunije i Srbije deo su programa Evropske 
teritorijalne saradnje (INTEREG). Potreba za intenziviranjem prekogranične saradnje 
proizilazi iz razvojnih strategija regionalnih razvojnih agencija za period 2014-2020. 
Prepoznat je značaj prekogranične saradnje na kulturnom nivou kroz kulturne programe 
i festivale, koji bi doprineli vidljivosti lokalnim zajednicama, prihodima JLS, boljoj 
saradnji između različitih zajednica, promeni društvenih percepcija (Rĕdoi, 2017). 
Ovakve i slične aktivnosti predstavljaju značajan doprinos u ostvarivanju socijalne 
komponente održivog razvoja (COR 4, COR 16, COR 17).  
Evroregioni imaju značajnu ulogu u procesu proširenja Evropske unije. Formiranje 
evroregiona u Podrinja stvorilo je uslove za unapređenje i proširenje odnosa između 
Srbije i Bosne i Hercegovine, kroz sprovođenje programa prekogranične saradnje. 
Turizam, kao najperspektivnija ekonomska delatnost i osnova budućeg razvoja, 
prepoznat je u strategijama razvoja gradova i opština Podrinja (Stojkov et al., 2021). 
 

ZAKLJUČAK 

 

Implementacija i efekti planiranih mera u cilju dostizanja COR u pograničnoj oblasti 
Srbije su različiti. Uočeni demografski trendovi ukazuju na zaostalost pogranične 
oblasti Srbije u odnosu na prosek države. Povećanje disproporcija u 2022. u odnosu na 
2011. godinu ukazuju na produbljivanje razlika, ukoliko se ne preduzmu određene mere 

revitalizacije. Identifikovano je poboljšanje saobraćajne infrastrukture i industrijskih 
površina, dok su smanjenje poljoprivrednih površina pokazatelj deagrarizacije i 
depopulacije zastupljene pretežno u ruralnim sredinama pogranične oblasti Srbije.  
Neophodno je na nivou JLS identifikovati ključne razvojne probleme, a zatim napraviti 
listu prioriteta COR. Od značaja je postavljanje pitanja lokalnog, regionalnog i 
nacionalnog interesa od svih sprovedenih mera, kako pojedini ciljevi ne bi došli u 
konflikt, kako bi se nacionalni resursi i potencijali iskoristili na najbolji način i 
isključivo u sopstvenu korist i da bi njihovo sprovođenje bilo ekonomski opravdano. Za 
planiranje razvoja pograničnih oblasti Srbije u skladu sa principima održivog razvoja 
neophodan je multidimenzionalni pristup, kako bi se uočeni problemi i realizacija 
razvojnih planova sproveli na efektivan način.  
U narednim istraživanjima, u fokusu će biti detaljnija analiza pojedinačnih COR, sa 
studijama o podciljevima (u skladu sa dostupnim podacima) na različitim teritorijalnim 
nivoima u skladu sa identifikovanim problemima regionalnog razvoja.  
 

SUMMARY 

 

The implementation and effects of the planned measures aimed at reaching the COR in 
the border area of Serbia are different. Observed demographic trends indicate the 
backwardness of the border area of Serbia in relation to the national average. The 
increase in disproportions in 2022 compared to 2011 indicates a deepening of 
differences, unless certain revitalization measures are taken. The improvement of 
transport infrastructure and industrial areas has been identified, while the reduction of 
agricultural areas is an indicator of deagrarianization and depopulation represented 
mainly in the rural areas of the border area of Serbia. It is necessary at the LGU level to 
identify key development problems and then make a list of SDG priorities. It is 
important to ask questions of local, regional and national interest from all implemented 
measures, so that certain goals do not come into conflict, so that national resources and 
potentials are used in the best way and exclusively for one's own benefit, and that their 
implementation is economically justified. To plan the development of the border areas 
of Serbia in accordance with the principles of sustainable development, a 
multidimensional approach is necessary, in order to effectively implement the identified 
problems and the implementation of development plans. 
In subsequent research, the focus will be on a more detailed analysis of individual 
SDGs, with studies on sub-goals (in accordance with available data) at different 
territorial levels in accordance with the identified problems of regional development.  

ali prvenstveno primijenjena prostorna humanistička  znanost (Geohumanistička 
znanost) posebno danas kada je GIS postao neizostavan dio istraživanja.  
 
 KONAČNI PROBLEM JE ODRŽATI – ZADRŽATI GEOGRAFIJU U 
ŠKOLAMA 

 

Konačni problem je održati – zadržati geografiju u školama.  Upravo zato što naša 
znanost ima jedinstvenu ulogu u kulturi i obrazovanju u oblikovanju našeg identiteta i 
razumijevanju svijeta.  Sve važnije postaje pitanje: Tko sam ja?, Koji su moji ideali i 
vrijednosti? 
Kao školski predmet  geografija oblikuje integriranu viziju svijeta, pomaže mladim 
generacijama da cijene svoju biološku i kulturnu različitost, unatoč činjenici da 
društvena, socijalna, politička i kulturna  globalizacija stvara uniformirano društvo.  

 
 U usporedbi s drugim izbornim predmetima na Državnoj maturi koja se provodi u 
Republici Hrvatskoj, geografija je gotovo na samom dnu.  Broj učenika koji su polagali 
geografiju na DM kretao se od 595 u 15/14 do 212 u 20/19, što je u usporedbi s 
biologijom, kemijom, fizikom, pa i Politika i gospodarstvo gotovo 10 puta manje. 
Zabrinjavajuće je i podilaženje neznanju i veličanje neuspjeha, jer kako drugačije 
opisati stanje u kojem je prag prolaznosti 29,99 % riješenosti, a prosječna ocjena kreće 
se od 2,43 do 2,8 (Vranković, Vuk, Šiljković  2019,  Izvješće NCVOO, 2022., 2023). 
U mnogim zemljama geografija u školama je u prilično lošem stanju. Ili je razvodnjena 
okolišnim predmetima ili se mora boriti s drugim predmetima za isti položaj. Geografija 
nestaje i utapa se u društvenim, ekološkim programima i nestaje iz obrazovnog sustava. 
Upravo zahvaljujući hrvatskim geografima geografije nema u četvrtom razredu 
prirodoslovnih škola u R. Hrvatskoj i umjesto nje uvedena je geologija 
(https://www.psvprelog.hr/skola/smjerovi/ ). 
 
Od nekada temeljne znanosti, iz koje, i na osnovu koje, su se mnoge današnje razvile, 
pretvara se u sub-disciplinu tih prirodnih  i društvenih znanosti prihvaćajući i slijedeći 
modele i obrasce političke korektnosti bez slobodne polemike.  
Jesmo li zaboravili da bez  geografije u školama neće biti niti geografije u društvu. 
Jesu li geografi  toliko podijeljeni da nisu u stanju jedinstveno formulirati jasnu poruku 
društvu i vlasti?  Kao geografi trebamo djelovati  iznad  uspavanih vidika i crvenih 
linija koje su nametnule  vlade i različiti politički igrači. 
Premda se mnogima od nas može učiniti posve normalnom činjenica da se iz 
geografije, kao osnovne znanosti, tijekom posljednjeg stoljeća, u doba ubrzanog razvoja 
egzaktnih tehničko-tehnoloških sredstava znanstvene spoznaje, odnosno metodološkog 
alata, na neki način izdvojile mnoge znanstvene i stručne discipline, poput 
meteorologije, klimatologije, ekologije, hidrologije, ekologije, i mnoge druge, to nije 
razlog da klasični, odnosno, tzv. „čisti“  geografi dignu ruke od sadržaja, tema i 

problematike tih novih disciplina koje su ušle u njezino područje. Sve se one u najširem 
smislu bave problematikom prostora, što je, kako znamo, područje znanstvenog interesa 
geografije otkako je nastala. 
 
Pitanje je, dakle, znanstvenog morala, ali i naše obveze, da kao geografi uzmemo u 
obzir te promjene, i da ih iskoristimo u korist geografije, i znanosti općenito. Riječ je o 
novim spoznajama do kojih su došle iz nje izrasle spomenute znanstvene i stručne 
discipline. Samim time porast će i značenje nas kao klasičnih geografa, a tako ćemo 
uspjeti modernizirati sadržaj nastave u pedagoškom procesu iz predmeta geografije u 
osnovnoškolskom i srednjoškolskom obrazovanju. 
Tema o toj novoj geografiji, prilagođenoj generalnim tendencijama razvoja znanosti u 
pravcu njezine praktične primjene,  ostaje kao ključno pitanje nas geografa u narednim 
godinama koje dolaze. Bez tih promjena, naše značenje sve će više slabiti, a time ćemo 
i gubiti svoje mjesto u obrazovnim procesima, na račun praktičnih znanja koje su 
razvile te primijenjene, diverzificirane geografske discipline.  
 

ZAKLJUČAK 

 
Prema Kantu (Clewis, 2018.) geografija je propedeutik (elementarno) saznanje svijeta. 
Budućnost geografije ogleda se u primjeni GISa i daljinskih istraživanja u fizičkoj, ali i 
u društvenoj geografiji. Politika je još jedno važno područje  kroz koju se geografija 
izražava. To uključuje bavljenje pitanjem različitih oblika glasanja, građanskim 
pravima, različitim oblicima ne nasilnih protesta. 
Geografi bi mogli i otvoriti vrata suradnje sa stručnjacima i znanstvenicima  koji imaju 
vještine u nekom drugom području ( slikari, fotografi, glazbenici),  izražavajući se 
putem pisanih  radova u časopisima, zbornicima, monografijama,  tekstovima na webu, 
ili multidisciplinarnim performansima s plesačima, glazbenicima. Umjetničke 
instalacije, video igre, ili  gaming otvaraju nove vidike geografiji povezujući geografiju 
i umjetnost koja je već odavno vidljiva u djelima brojnih slikara ( Sava Šumanović, 
Maksimilijan Vanka, Ferdo Kovačević, Mihovil Krušlin…) i glazbenika (B. Smetana,  
A. Dvorzak,  M. Mussorgsky, J. Gotovac…). 
Obnova njezine važnosti  stvorit će jedinstvo znanja bez kojega cjelokupna znanost 
ostaje samo zbroj fragmenata.  
U protivnom, dugoročno, pasivnoj i zatvorenoj, te podložničkoj geografiji, prijeti 
odumiranje na sveučilištima,  a potom i u društvu. 

SUMMARY 

 

According to Kant (Clewis, 2018). Geography is the propedeutic of knowledge of the 
world.  
The future of geography is reflected in the application of GIS and remote sensing in 
both physical and human geography. Politics is another important area through which 
geography is expressed. This includes issues such as different voting systems, civil 
rights, and various forms of non-violent protest. 
Geographers could also open the door to collaboration with experts and scientists from 
other fields (such as painters, photographers, and musicians), expressing themselves 
through written works in journals, proceedings, monographs, web texts, or through 
multidisciplinary performances with dancers and musicians. Art installations, video 
games, and gaming in general open up new perspectives for geography, connecting it 
with art—a connection long evident in the works of numerous painters (Sava 
Šumanović, Maksimilijan Vanka, Ferdo Kovačević, Mihovil Krušlin…) and composers 
(B. Smetana, A. DvoĮák, M. Mussorgsky, J. Gotovac…). 
The restoration of its importance will create a unity of knowledge without which the 
whole of science remains only a collection of fragments. Otherwise, in the long run, a 
passive, closed, subservient geography threatens death in the universities and then in 
society. 

PANEL DISKUSIJA: 

- Turizam kao faktor regionalnih i globalnih integracija - 

Moderatorica: doc. dr. Amra Banda 

 
Turizam danas prolazi kroz izrazito složen proces prilagođavanja savremenim 
društvenim, ekonomskim i ekološkim promjenama. Brza globalna kretanja ostavljaju 
snažan trag na ovu djelatnost, pa se i turistički sektor u Bosni i Hercegovini suočava s 
brojnim izazovima, ali i sa unutrašnjim ograničenjima koja koče njegov puni razvoj. 
Upravo zbog toga se savremeni turizam znatno razlikuje od tradicionalnog shvatanja 
turizma kakvo je postojalo ranijih decenija – on se danas posmatra ne samo kao 
privredna grana, nego i kao važan faktor kulturne razmjene, očuvanja identiteta i 
održivog razvoja prostora. Promjene u strukturi turističke potražnje, razvoj novih 
tehnologija, klimatske promjene, kao i rastuća očekivanja posjetilaca, zahtijevaju stalno 
prilagođavanje destinacija i ponude. Istovremeno, turizam mora iznjedriti inovativne 
pristupe koji će omogućiti da prirodna i kulturna baština budu korištene odgovorno i 
dugoročno održivo, uz aktivno uključivanje lokalnih zajednica. 

U okviru 6. kongresa geografa Bosne i Hercegovine održana je panel diskusija 
posvećena savremenim izazovima razvoja turizma u zemlji. sa ciljem da se otvore 
pitanja trenutnog stanja, ključnih izazova i pravaca strateškog pozicioniranja Bosne i 
Hercegovine kao turističke destinacije. Diskusija je okupila stručnjake iz akademskog 
sektora, predstavnike turističkih agencija i institucija, kao i praktičare iz privatnog 
sektora. Učesnici su zajednički analizirali trenutno stanje turizma u Bosni i 
Hercegovini, identifikovali ključne prepreke i izazove, te raspravljali o tome koje 
segmente turista zemlja želi privući i kako se pozicionirati na međunarodnom tržištu. 
Moderator panela bila je doc. dr. Amra Banda sa Univerziteta u Sarajevu – Prirodno-
matematičkog fakulteta, Odsjeka za geografiju, dok su panelisti bili Edin Ogrešević, 
vlasnik turističke agencije Meet Bosnia i predsjednik Udruženja turističkih vodiča 
˝Vučko˝, Ajdin Kršić, vlasnik turističke agencije 2MTravel, prof. dr. Simon Kerma sa 
Univerziteta Primorska, Fakulteta za turističke studije – Turistica u Portorožu, te prof. 
dr. Vuk Tvrtko Opačić sa Sveučilišta u Zagrebu, Prirodoslovno-matematičkog fakulteta 
– Geografskog odsjeka, koji su dali širi, regionalni pogled na temu. U diskusiji su 
učestvovali i prof. dr. Miha Koderman sa Univerziteta Primorska, Filozofskog fakulteta 
– Odsjeka za geografiju, te doc. dr. Amina Sivac sa Univerziteta u Sarajevu – Prirodno-
matematičkog fakulteta, Odsjeka za geografiju. Diskusija je obuhvatila nekoliko 
ključnih tema i pitanja, među kojima se ističu najveće prepreke i izazovi za razvoj 
turizma u Bosni i Hercegovini, struktura gostiju i načina na koji strani turisti percipiraju 
Bosn u i Hercegovinu, te vizija i predodžbe koje o našem turizmu imaju stručnjaci iz 
zemalja regije. 

U uvodnom dijelu panel diskusije istaknuto je da turizam u Bosni i Hercegovini 
posljednjih godina bilježi kontinuiran rast, iako još uvijek ne doseže nivo koji odgovara 
stvarnim potencijalima zemlje. Kao glavne destinacije prepoznaju se Sarajevo, Mostar i 
Neum, kao i planinski centri (npr. Bjelašnica i Jahorina), pri čemu je naglašeno da 
dostupna statistika često ne odražava u potpunosti stvarni obim turističkog prometa 
zbog značajnog udjela sive ekonomije, pa se podaci moraju tumačiti s određenom 
rezervom. Posebno se Mostar izdvaja kao izletnička destinacija, prvenstveno 
zahvaljujući blizini Dubrovnika i Međugorja. Prirodne vrijednosti, bogato kulturno-
historijsko naslijeđe i gastronomska ponuda, te prepoznatljiva gostoljubivost lokalnog 
stanovništva su istaknuti kao ključne komparativne prednosti.  

 

 

 

 

 

 

 

 

 

 

Panelisti 

Drugi dio rasprave bio je usmjeren na identifikaciju ključnih izazova u razvoju 
turističkog sektora. Kao posebno izraženi problemi navedeni su nedovoljno razvijena 
saobraćajna infrastruktura, naročito cestovna, te slaba željeznička povezanost. Istaknuto 
je i da je broj direktnih aviolinija i dalje relativno ograničen, iako se u posljednjem 
periodu bilježi postepeno poboljšanje u tom segmentu. Prema riječima predstavnika 
turističkih agencija, dostupnost direktnih letova predstavlja jednu od najvažnijih 
prednosti koju turisti naglašavaju prilikom donošenja odluke o posjeti destinaciji. 
Učesnici su, pored toga, ukazali na nepouzdanost statističkih podataka o turističkom 
prometu, nedostatak kvalifikovane radne snage, te na nedovoljnu i fragmentiranu 
promociju pojedinih segmenata turističke ponude. 

Tokom panela, profesori iz regije otvorili su niz pitanja upućenih vlasnicima turističkih 
agencija s ciljem razumijevanja perspektiva domaćih aktera u razvoju turizma. Poseban 
naglasak stavljen je na to kako sami predstavnici turističke privrede vide budući razvoj 
turizma u Bosni i Hercegovini, na koja tržišta planiraju usmjeriti svoju ponudu te na 
koji način nastoje odgovoriti na promjenjive zahtjeve savremenih turista. Ujedno je 
otvoreno pitanje u kojoj mjeri se Bosna i Hercegovina u percepciji turista još uvijek 
dominantno povezuje s memorijalnim i dark turizmom, kao i koliki je stvarni nivo 
potražnje za takvim turističkim proizvodima, odnosno tematskim rutama, posebno u 
Sarajevu. Ovaj segment diskusije je omogućio vrijedan uvid u odnos između 
akademskog sagledavanja turističkih trendova i strategija koje oblikuju poslovni 
subjekti na terenu. 

U završnom dijelu diskusije učesnici su se usaglasili da Bosna i Hercegovina ne može (i 
ne treba) konkurisati razvijenim destinacijama u masovnom turizmu, već da treba 
graditi identitet zemlje autentičnih iskustava, očuvane prirode, te kulturne raznolikosti. 
Kao perspektivni segmenti izdvojeni su outdoor turizam (posebno aktivnosti kao što su 
planinarenje, rafting, biciklizam, konjonig itd.), ruralni i gastro turizam, te city break 
ponuda u većim gradovima. Poseban naglasak stavljen je na promociju Bosne i 
Hercegovine kao destinacije.  

Diskusija je pokazala da turizam može igrati važnu ulogu u regionalnim i globalnim 
integracijama Bosne i Hercegovine, te značajno doprinijeti unapređenju imidža države, 
ali samo ukoliko se unaprijedi saradnja između različitih nivoa vlasti i privatnog 
sektora. Panelisti su se složili da je ključno ulagati u infrastrukturu i promociju, te 
razvijati održive modele turizma koji će osigurati dugoročnu pozicioniranost države na 
međunarodnom tržištu. Posebno je naglašeno da su turističkim agencijama i drugim 
akterima potrebna znanja i podrška akademske zajednice, kako u istraživanju tržišta i 
trendova, tako i u oblikovanju novih turističkih proizvoda. 

Priredila: doc. dr. Amra Banda, moderatorica 

PANEL DISKUSIJA: 

- Savremeni izazovi geografskog obrazovanja u procesima globalizacije znanja -  

Moderator: doc. dr. Boris Avdić 

 

Mnogobrojni su izazovi sa kojima se suočavaju obrazovni radnici u kontekstu procesa i 
promjena u savremenom globalnom društvu. Mnogi od tih izazova značajno utiču i na 
samo geografsko obrazovanje, ali se ono suočava i sa nekim njemu imanentnim 
problemima, zbog čega se moderna geografija u mnogome konceptualno razlikuje od 
onoga što je bila ranije u prošlosti i kao nauka, i kao školski predmet. Jedan od glavnih 
razloga za ove transformacije se odnosi na dinamičnost samog predmeta proučavanja, 
tj. geografskog prostora u kojem se sve brže dešavaju promjene. Geografija stoga mora 
pratiti globalne procese kao što su klimatske promjene, migracije ili urbanizacija, a 
istovremeno razvijati metode i pristupe koji omogućavaju učenicima bolje 
razumijevanje složenih međuodnosa između čovjeka i njegove okoline.Kako bi se 
stekao uvid u specifičnosti izazova sa kojima se suočava domaća geografska zajednica, 
na VI kongresu geografa Bosne i Hercegovine je po prvi put upriličena panel diskusija 
o ovoj temi. Panelisti su bili: Vedran Zubić, profesor geografije u Gimnaziji Dobrinja iz 
Sarajeva, Muris Aščalić, profesor geografije u Gimnaziji Muhsin Rizvić iz Kaknja, 
prof. dr. Milka Grmuša, vanredna profesorica sa Univerziteta u Istočnom Sarajevu, dok 
je iskustva iz susjedne Hrvatske podijelila prof. dr. Ružica Vuk sa Sveučilišta u 
Zagrebu.  

 

Panelisti tokom diskusije 

Panel diskusiji je prisustvovalo više od 60 geografa različitih profila, od kojih su neki 
uzeli i aktivno učešće u radu. Ulogu moderatora je imao doc. dr. Boris Avdić sa 
Odsjeka za geografiju, Prirodno-matematičkog fakulteta, Univerziteta u Sarajevu.  

Prva tema panel diskusije se odnosila na značaj geografije i geografskog obrazovanja u 
savremenom društvu. Učesnici u diskusiji su izrazili generalno nezadovoljstvo 
položajem i ulogom koju imaju geografi u obrazovnom sistemu, kao i procesima 
odlučivanja, ne samo u obrazovanju, nego i drugim oblastima od društvenog značaja. U 
pogledu školskog sistema, istaknut je problem nedostatka geografije u mnogim 
srednjim stručnim školama i prirodnom smjeru u gimnazijama, kao i nedovoljne 
zastupljenosti na nivou osnovnog obrazovanja, posebno u VIII razredu. Sa druge strane, 
evidentno je da geografska znanja, vještine i kompetencije još uvijek nisu dovoljno 
prepoznatljive u široj javnosti i među donosiocima odluka, što se smatra posebno 
problematičnim u oblasti upravljanja prostorom.Međutim, panelisti su se istovremeno i 
složili da prvenstveno na samim geografima leži odgovornost da se izbore za veći ugled 
i uticaj. U skladu sa tim, nastavnici geografije imaju zadatak da svoj predmet predstave 
na način koji nudi okvir za postavljanje kritičkih pitanja o geoprostornoj stvarnosti i 
pronalazak rješenja za probleme geoprostorne prirode. Profesor Zubić je naglasio i 
značaj popularizacije geografskih sadržaja kroz medijske nastupe i društvene mreže, 
budući da moderno doba čini neophodnim prihvatanje novih načina komunikacije 
prema široj javnosti, a naročito mlađim generacijama. Pitanje javne percepcije 
geografije, ali i nastavničkog poziva generalno, važno je i sa aspekta privlačnosti 
studija nastavničkih smjerova, od čega direktno zavisi budućnost obrazovanja. 
Nažalost, pad popularnosti studijskih smjerova na kojima se obrazuju budući nastavnici 
geografije je već duži niz godina vrlo izražen, ali ne predstavlja izuzetak u odnosu na 
nastavničke smjerove drugih predmeta. Opšti je zaključak da je ovom trendu doprinio 
čitav niz različitih faktora, od kojih se mnogi nalaze izvan mogućeg uticaja postojećeg 
geografskog nastavničkog kadra, te se mogu rješavati isključivo u širem društvenom 
kontekstu. Slične impresije iz Hrvatske je podijelila i profesorica Vuk. 

Nastavak diskusije je bio usmjeren na pitanje novog obrazovnog koncepta u geografiji. 
Za razliku od položaja geografije u naučnom i obrazovnom sistemu, koji ne zavisi u 
potpunosti od samih geografa, za konceptualno određenje geografskog obrazovanja su 
odgovorni isključivo geografi. Oni su ti koji trebaju jasnije definisati elemente 
geografske pismenosti, te na osnovu njih osmisliti obrazovni proces iz geografije kao 
školskog predmeta. Pri tome je naglašena i povezanost geografije s drugim 
disciplinama, jer samo interdisciplinarni pristup omogućava razvoj cjelovitog 
razumijevanja prostora. Profesorica Grmuša je govorila o konceptu 'moćnog znanja' u 
geografiji, koje podrazumijeva sposobnost tumačenja prostornih odnosa koji nadilaze 
svakodnevno iskustvo i omogućavaju objašnjenje, predviđanje i kritičko promišljanje o 
geografskim fenomenima na različitim nivoima, od lokalnog do globalnog. Ono 
integriše prirodne i društvene dimenzije geoprostora i osposobljava učenike da koriste 

geografske alate i znanja u donošenju odluka i rješavanju savremenih problema. 
Diskutovalo se i o zastupljenosti prirodnih i društvenih sadržaja u nastavi geografije u 
domaćem obrazovnom sistemu. Konstatovano je da je iz prethodnog sistema 
naslijeđena dominacija sadržaja iz fizičke geografije, dok savremene okolnosti 
zahtijevaju svrsishodniji pristup društvenim fenomenima u prostoru, poput 
demografskih kretanja, ekonomije, urbanizacije, kulture i političkih odnosa, zbog 
njihove izrazite dinamičnosti u današnjem svijetu. Panelisti su se saglasili da je pritom 
ključno da geografija zadrži svoju ulogu mosta između prirodnih i društvenih nauka.Sa 
druge strane, različita mišljenja su se mogla čuti vezano za ulogu regionalne geografije. 
Dok je jedni vide kao okvir koji primarno podstiče inventarizaciju prostora, drugi 
smatraju da ona omogućava konkretizaciju opštih geografskih znanja i vještina u 
stvarnom prostornom (regionalnom) kontekstu, naglašavajući i njen popularizacijski 
potencijal, budući da mnogi učenici razviju veći interes za geografiju upravo kroz 
regionalne sadržaje. 

Sljedeća važna tema je implementacija kurikularne reforme u nastavi geografije, kao 
dio širih nastojanja za unapređenje obrazovanja u Bosni i Hercegovini. Ova reforma se 
realizira po uzoru na sličan sistemski poduhvat u susjednoj Hrvatskoj. Tokom diskusije 
je prezentirano i iskustvo iz Hrvatske, sa naglaskom na probleme koji još uvijek nisu 
riješeni. Decentralizirana politička struktura je onemogućila kreiranje jedinstvene 
obrazovne politike u Bosni i Hercegovini, zbog čega se o reformama u ovom polju 
može govoriti tek u fragmentisanom kontekstu. Profesori  Zubić i Aščalić su govorili iz 
perspektive obrazovnih sistema u Kantonu Sarajevo i Zeničko-dobojskom kantonu, na 
osnovu čega su se mogle izvršili neke praktične komparacije. Kanton Sarajevo je kao 
pionir reformskog procesa u Bosni i Hercegovini najdalje odmakao u istom, sa već 
usvojenim i u određenoj mjeri implementiranim novim nastavnim planovima i 
programima, koji se u odnosu na prethodne razlikuju u tome što su usmjereni na ishode 
učenja i sa njima povezane indikatore, umjesto na nastavne sadržaje, što je prethodno 
bio slučaj. I pored stručnih edukacija iz ove oblasti, opšti je zaključak da nastavnici nisu 
adekvatno pripremljeni za uspješnu realizaciju svih postavljenih ishoda učenja. Kroz 
diskusiju u koju su se uključili i neki od prisutnih nastavnika geografije iz publike, 
iskristalisali su se zaključci o potrebi za sistematičnijom podrškom za nastavnike, 
reevaluacijom postavljenih ciljeva, te kreacijom edukativnih materijala. Posebno je 
važno pitanje izdavanja novih udžbenika, što je prepoznato kao jedan od neophodnih 
preduslova za ispunjavanje očekivanja od kurikularne reforme. Iako udžbenici ne bi 
trebali biti shvaćeni kao jedini izvor spoznaja u nastavnom procesu,oni ipak u praksi 
predstavljaju glavni i najdostupniji resurs za učenike i nastavnike. U nastavi geografije 
je njihovo osavremenjivanje neophodno i sa samog aspekta usklađivanja sa dinamičnim 
karakterom predmeta proučavanja. Iskustva iz Kantona Sarajevo se prate u ostatku 
Bosne i Hercegovine, te imaju veliki uticaj na unapređenje obrazovanja na nivou cijele 
zemlje, bez obzira na sve postojeće administrativne i druge društveno-političke barijere.  

U završnom dijelu diskusije je istaknuto da je ova prilika za razmjenu mišljenja unutar 
struke u geografskom obrazovanju izratito pohvalna, posebno ukoliko ona bude 
shvaćena kao početak buduće aktivnije saradnje geografa sa različitih nivoa 
obrazovanja i iz različitih dijelova zemlje. U današnjoj eri globalizacije i 
internacionalizacije kako naučnih, tako i edukativnih aktivnosti, besmisleno je i 
nedopustivo ignorisati potrebu i za boljom komunikacijom, saradnjom i zajedničkim 
djelovanjem eksperata u geografskom obrazovanju unutar Bosne i Hercegovine. Kako 
je ova panel diskusija bila prekratka za otvaranje svih pitanja od značaja za poboljšanje 
obrazovnog procesa iz nastave geografije, preporučeno je organizovanje stručno-
naučnih konferencija posvećenih ovoj tematici. Na taj način bi se lakše prepoznavali i 
adresirali aktuelni problemi u geografskom obrazovanju, ali i pronalazili odgovori i 
rješenja za iste. 

Priredio: doc. dr. Boris Avdić, moderator 

CEREMONIJA ZATVARANJA 6. KONGRESA GEOGRAFA BOSNE I 

HERCEGOVINE 

Ceremonija zatvaranja je održana u amfiteatru Prirodno-matematičkog fakulteta uz 
prisustvo velikog broja učesnika Kongresa iz Bosne i Hercegovine i inozemstva. 
Prisutnim se obratio prof. dr. Ranko Mirić, iskazavši iskrenu zahvalnost za učešće u 
radu, uz želje da se za 4 godine nastavi tradicija susreta geografa na 7. Kongresu.  
Ovom prilikom, prigodnim riječima se obratio prof. dr. Zoran Curić, zaželjevši svim 
učesnicima i organizatorima ponovno druženje i rad u budućnosti  u što skorije vrijeme. 

 

Obraćanje prof. dr. Zorana Curića na ceremoniji zatvaranja Kongresa 



Zbornik radova Šestog kongresa geografa Bosne i Hercegovine 

 

349 
 

TERENSKA EKSKURZIJA ZA UČESNIKE 6. KONGRESA 
GEOGRAFA BOSNE I HERCEGOVINE 

 

U okviru 6. kongresa geografa Bosne i Hercegovine, 21. septembra 2024. godine 
održana je terenska ekskurzija na maršruti Sarajevo – Jablanica – Šćit – Kupres – 
Šipovo – Jajce – Travnik – Sarajevo. U ovoj kongresnoj aktivnosti učestvovalo je 
ukupno 28 učesnika iz Bosne i Hercegovine, Hrvatske, Slovenije, Srbije i Mađarske. 
Terenska ekskurzija je bila fokusirana na upoznavanje prirodno-geografskih i 
društveno-geografskih odlika prostora, s naglaskom na analizu resursne osnove, te 
elemenata prirodnog i kulturno-historijskog nasljeđa. Stručni voditelj je bio doc. dr. 
Boris Avdić, šef  katedre za regionalnu geografiju na Odsjeku za geografiju Prirodno-
matematičkog fakulteta Univerziteta u Sarajevu. 

Prva stajna tačka bila je Šćit kod Prozor-Rame, gdje su učesnici posjetili Ramsko jezero 
i Franjevački samostan na Šćitu s muzejem i galerijom.  

 

Učesnici terenske ekskurzije u galeriji franjevačkog samostana Šćit 

Tokom posjete, uz izlaganje domaćina fra Antonija Baketarića, naglašena je važnost 
ovog prostora u razvoju vjerskog i kulturnog turizma, kao i njegove transformacije 
nastale uslijed izgradnje akumulacije.  

Sljedeća stajna tačka je bila Kupreško polje, jednog od najznačajnijih visokih krških 
polja u Bosni i Hercegovini. Analizirane su njegove geomorfološke i klimatske 
karakteristike, s posebnim naglaskom na njegov potencijal za razvoj turizma. 

 

Opservacija u prostoru Kupreškog polja kod sela Rastičevo 

Treća važna stajna tačka je bila Jajce, grad iznimnog historijskog i kulturnog značaja, 
koji sve više dobija na značaju kao turistička destinacija.  

 

Zajednička slika dijela učesnika terenske ekskurzije na vodopadima Plive 

Učesnici su obišli vodopad rijeke Plive, jedan od najvažnijih simbola grada, te 
najznačajnije kulturno-historijske spomenike, među kojima se ističu Stari grad s 
tvrđavom, Katakombe, Muzej II zasjedanja AVNOJ-a, Crkva sv. Marije (Fethija 
džamija) s tornjem sv. Luke, Hram Mitrasa itd. Nakon obilaska urbanog jezgra, 
terenska ekskurzija obuhvatila je i prirodno-geografske atrakcije u neposrednoj okolini 
Jajca, Veliko i Malo Plivsko jezero te kompleks mlinova na rijeci Plivi (Mlinčići). 

Povratak u Sarajevo preko Travnika omogućio je zaokruženje terenske rute, pri čemu su 
učesnici imali priliku sagledati prostornu raznolikost i složenost reljefnih, 
hidrografskih, urbano-ruralnih i kulturno-historijskih obilježja Bosne i Hercegovine. 

Ova terenska nastava doprinijela je akademskom i stručnom usavršavanju učesnika, 
jačanju međusobne saradnje, te razmjeni iskustava među geografima iz različitih 
zemalja.  

Organizatori se zahvaljuju franjevcima Franjevačkog samostana na Šćitu na srdačnom 
gostoprimstvu i stručnom predstavljanju kulturno-historijskih odlika, te posebno fra 
Antoniju Baketariću, koji je kao domaćin održao vrlo kvalitetno izlaganje vezano za 
ovaj reprezentativan prostor. Zahvalnost organizatora je upućena i gospodinu Samiru 
Ribiću, koji je bio domaćin učesnicima ekskurzije na ručku u hotelu „Plivsko jezero“. 

6. KONGRES GEOGRAFA BOSNE I HERCEGOVINE

6  CONGRESS OF GEOGRAPHERS OF BOSNIA AND HERZEGOVINA TH

WITH INTERNATIONAL PARTICIPATION

Sarajevo, 19 – 21. septembar / 19–21 September 2024

